УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ 

 04 ДҮГЭЭР САРЫН 14-НИЙ ӨДРИЙН ХУРАЛДААНЫ 
ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

          1.Авлигатай тэмцэх газрын даргын үүрэгт ажлаас чөлөөлөх тухай

2.Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төсөл /эцсийн  хэлэлцүүлэг/


3.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл /эцсийн хэлэлцүүлэг/


4.”Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/


5.Гэр бүлийн хүчирхийлэлтэй тэмцэх тухай хуулийн шинэчилсэн найруулгын анхны хэлэлцүүлэг, хамт өргөн мэдүүлсэн бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/


6.Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл /анхны хэлэлцүүлэг/


7.Эмнэлгийн тусламж, үйлчилгээний тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/

	41-65
65-69
69-74
74-75

75-104

Монгол Улсын Их Хурлын 2016 оны хаврын ээлжит чуулганы 

04 дүгээр сарын 14-ний өдрийн /Пүрэв гараг/-ийн нэгдсэн
хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 07 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: М.Батчимэг, Г.Баярсайхан, С.Баярцогт, Б.Болор, С.Бямбацогт, Ч.Сайханбилэг, Я.Содбаатар;

Эмнэлгийн чөлөөтэй: Р.Амаржаргал, М.Зоригт;

Тасалсан: Д.Арвин, Сүхбаатарын Батболд, О.Содбилэг, Б.Чойжилсүрэн, Ж.Энхбаяр, Ж.Эрдэнэбат;

Хоцорсон: Р.Бурмаа-35 минут, С.Ганбаатар-1 цаг 21 минут, С.Дэмбэрэл-31 минут, Д.Зоригт-58 минут, Д.Лүндээжанцан-1 цаг 49 минут, Н.Номтойбаяр-52 минут, Д.Оюунхорол-1 цаг 36 минут, Д.Сарангэрэл-59 минут, Д.Сумъяабазар-1 цаг 17 минут, Х.Тэмүүжин-1 цаг 31 минут, Ө.Энхтүвшин-42 минут, Л.Эрдэнэчимэг-28 минут.


Хэлэлцэх асуудлын дараалалтай холбогдуулан Улсын Их Хурлын гишүүн Д.Батцогт, Д.Ганбат нар санал хэлэв.

Улсын Их Хурлын дарга З.Энхболд төрсөн өдөр нь тохиож байгаа Улсын Их Хурлын гишүүн Б.Наранхүү, Р.Бурмаа, Д.Дэмбэрэл, Д.Тэрбишдагва нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Нэг. Авлигатай тэмцэх газрын даргыг үүрэгт ажлаас нь чөлөөлөх тухай

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дарга Д.Ганболд нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав.

Монгол Улсын Ерөнхийлөгчийн саналыг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Хууль зүйн байнгын хорооны санал, дүгнэлтийг Улсын Их Хурлын гишүүн О.Баасанхүү нар танилцуулав.

Монгол Улсын Ерөнхийлөгчийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Ц.Оюунгэрэл, З.Баянсэлэнгэ, Ц.Даваасүрэн, Б.Бат-Эрдэнэ, Л.Энх-Амгалан, Г.Уянга, Л.Цог, Н.Алтанхуяг, Ц.Оюунбаатар, Д.Тэрбишдагва, О.Баасанхүү, Д.Ганбат нарын тавьсан асуултад Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дарга Н.Ганболд нар хариулж, тайлбар хийв.


Улсын Их Хурлын гишүүн Н.Алтанхуяг, Н.Энхболд нар үг хэлэв.

З.Энхболд: -Байнгын хороооны саналаар Наваансүрэнгийн Ганболдыг Авлигатай тэмцэх газрын даргын үүрэгт ажлаас чөлөөлөхийг дэмжье гэсэн саналыг дэмжье гэсэн санал хураалт явуулъя.


Зөвшөөрсөн:             43
           Татгалзсан:               14
           Бүгд:                          57

           75.4 хувийн саналаар Байнгын хорооны санал дэмжигдлээ.

Авлигатай тэмцэх газрын даргын үүрэгт ажлаас чөлөөлөх тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:54/


Уг асуудлыг 11 цаг 56  минутад хэлэлцэж дуусав.

Хоёр. Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.12.17-ны өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Боловсрол, соёл, шинжлэх ухааны сайд Л.Гантөмөр, Боловсрол, соёл, шинжлэх ухааны яамны Стратегийн бодлого, төлөвлөлтийн газрын ахлах мэргэжилтэн А.Цолмон, Монгол Улсын Их сургуулийн захирал Р.Бат-Эрдэнэ, Санхүү, эдийн засгийн дээд сургуулийн дэд захирал Ж.Сүхбаатар, Төслийн хуулийн зөвлөх Ж.Нарантуяа, Монголын хувийн хэвшлийн бага, дунд сургуулиудын холбоо, удирдах зөвлөлийн гишүүн Р.Наранбаяр нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Ж.Чимгээ, референт Р.Болормаа нар байлцав.

Төслийг эцсийн хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн А.Бакей танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Улсын Их Хурлын гишүүн, ажлын хэсгийн ахлагч А.Бакей хариулж, тайлбар хийв.


Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 


З.Энхболд: -1.Улсын Их Хурлын гишүүн Д.Оюунхоролын гаргасан, Боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3-ийн 10.3 дахь хэсгийн “хувь хүний төлөвшил, хөгжил” гэсний дараа “,гэр бүл” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:             49
           Татгалзсан:                8
           Бүгд:                          57

           86.0 хувийн саналаар дэмжигдлээ.

2.Улсын Их Хурлын гишүүн А.Бакей, Ё.Отгонбаяр нарын гаргасан, Боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 15-ын 35.4.9 дэх заалтын “хүсэлтийг хэлэлцэж, сургуулийн захиралд” гэснийг “хүсэлтийг үндэслэж, сургуулийн зөвлөлд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:             45
           Татгалзсан:               12
           Бүгд:                          57

           78.9 хувийн саналаар дэмжигдлээ.

3.Улсын Их Хурлын гишүүн А.Бакей, Ё.Отгонбаяр нарын гаргасан, Б Боловсролын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 16-гийн 40 дүгээр зүйлийн 40.2 дахь хэсгийн “хүүхдийн хоолны” гэсний өмнө “байршлыг харгалзан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:             45
           Татгалзсан:               12
           Бүгд:                          57

           78.9 хувийн саналаар дэмжигдлээ.

4.Улсын Их Хурлын гишүүн Ц.Оюунгэрэл, С.Одонтуяа нарын гаргасан, Боловсролын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 16-гийн 40 дүгээр зүйлийн 40.2 дахь хэсгийн “нийт зардал” гэсний дараа “,тусгай сургуулийн суралцагчийн үдийн хоолны зардал” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:             46
           Татгалзсан:               11
           Бүгд:                          57

           80.7 хувийн саналаар дэмжигдлээ.

5.Байнгын хорооны саналаар Боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 


Зөвшөөрсөн:             44
           Татгалзсан:               13
           Бүгд:                          57

           77.2 хувийн саналаар батлагдлаа.

6.Дээд боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 


Зөвшөөрсөн:             47
           Татгалзсан:               10
           Бүгд:                          57

           82.5 хувийн саналаар батлагдлаа.

7.Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 


Зөвшөөрсөн:             45
           Татгалзсан:               12
           Бүгд:                          57

           78.9 хувийн саналаар батлагдлаа.

8.Дээд боловсролын санхүүжилт, суралцагчдын нийгмийн баталгааны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 


Зөвшөөрсөн:             42
           Татгалзсан:               15
           Бүгд:                          57

           73.7 хувийн саналаар батлагдлаа.

9.Сургуулийн өмнөх боловсролын тухай хуульд нэмэлт, өөрчлөлт оруулах хуулийн төслийг бүхэлд нь баталъя гэсэн санал хураалт явуулъя. 


Зөвшөөрсөн:             46
           Татгалзсан:               11
           Бүгд:                          57

           80.7 хувийн саналаар батлагдлаа.

Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон холбогдох бусад  хуулиуд батлагдлаа.


Улсын Их Хурлын гишүүн Р.Гончигдорж эцсийн найруулга дээр санал хэлэв.

Уг асуудлыг 12 цаг 11 минутад хэлэлцэж дуусав. 

Гурав. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл /Улсын Их Хурлын гишүүн Н.Батбаяр 2016.01.21-ний өдөр өргөн мэдүүлсэн, эцсийн хэлэлцүүлэг/


Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, референт Б.Төрболд нар байлцав.

Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Х.Тэмүүжин танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэн,  Н.Энхболд, Сундуйн Батболд нарын тавьсан асуултад Төрийн байгуулалтын байнгын хорооны дарга А.Бакей хариулж, тайлбар хийв.

З.Энхболд: -Байнгын хорооны саналаар Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн:             35
           Татгалзсан:               23
           Бүгд:                          58

           60.3 хувийн саналаар батлагдлаа.

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийг батлав. 

Уг асуудлыг 12 цаг 28 минутад хэлэлцэж дуусав.

Дөрөв. “Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Оюунбаатар нарын 10 гишүүн 2016.01.28-ны өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Мэргэжлийн хяналтын ерөнхий газрын Дэд бүтцийн хяналтын газрын дарга Д.Жаргал, Онцгой байдлын ерөнхий газрын дэд дарга Г.Ариунбуян, мөн газрын ахлах мэргэжилтэн З.Баттулга, Нийслэлийн хөрөнгө оруулалт, хот байгуулалтын асуудал хариуцсан орлогч дарга С.Очирбат, Нийслэлийн Ерөнхий төлөвлөгөөний газрын дэд дарга Ш.Уртнасан, Үндэсний аюулгүй байдлын зөвлөлийн ажлын албаны ахлах референт Ё.Жаргалсайхан, Шинжлэх ухааны академийн Одон орон, геофизикийн хүрээлэнгийн захирал С.Дэмбэрэл нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү, референт С.Эрдэнэчимэг нар байлцав.


Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Ц.Баярсайхан танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

З.Энхболд: -“Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 


Зөвшөөрсөн:             42
           Татгалзсан:               16
           Бүгд:                          58

           72.4 хувийн саналаар батлагдлаа.

Уг асуудлыг 12 цаг 56  минутад хэлэлцэж дуусав.

Үдээс хойшхи хуралдаан 14 цаг 40 минутад эхэлж, хуралдааныг Улсын Их Хурлын дэд дарга Р.Гончигдорж даргалав.

Чөлөөтэй: М.Батчимэг, Г.Баярсайхан, С.Баярцогт, Б.Болор, С.Бямбацогт, Ч.Сайханбилэг, Я.Содбаатар, З.Энхболд;

Эмнэлгийн чөлөөтэй: Р.Амаржаргал,  М.Зоригт;

Тасалсан: Н.Алтанхуяг, Д.Арвин, Х.Баттулга, Х.Болорчулуун, Л.Гантөмөр, Д.Ганхуяг, Ц.Дашдорж, Б.Наранхүү, Н.Номтойбаяр, Ц.Нямдорж, С.Оюун, Ц.Оюунбаатар, Я.Санжмятав, О.Содбилэг, М.Сономпил, Ш.Түвдэндорж, Ч.Улаан, Д.Хаянхярваа, Б.Чойжилсүрэн, Ж.Энхбаяр, Ө.Энхтүвшин, С.Эрдэнэ, Д.Эрдэнэбат.

Тав. Гэр бүлийн хүчирхийлэлтэй тэмцэх тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч  2015.04.14-ний өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Улсын ерөнхий прокурорын орлогч Г.Эрдэнэбат, Хууль зүйн яамны Эрх зүйн шинэчлэлийн бодлогын газрын мэргэжилтэн Д.Саруул, Цагдаагийн ерөнхий газрын Хуулийн хэлтсийн дарга Л.Нямдаваа, Улаанбаатар хотын Цагдаагийн газрын Хуулийн хэлтсийн дарга П.Эрдэнэцэцэг, Цагдаагийн ерөнхий газрын Гэмт хэрэгтэй тэмцэх газрын Мөрдөн шалгах хэлтсийн ахлах мэргэжилтэн Г.Арсланхуяг, Хууль сахиулах их сургуулийн Эрдэм шинжилгээ, хөгжлийн хүрээлэнгийн захирал Д.Эрдэнэбаатар, Хүчирхийллийн эсрэг үндэсний төвийн захирал Д.Энхжаргал нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Т.Оюунчимэг, референт Ч.Батбямба, Г.Баяртуяа нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооны санал, дүгнэлтийг Улсын Их Хурлын гишүүн Д.Ганбат танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Б.Бат-Эрдэнэ нарын тавьсан асуултад Хууль зүйн байнгын хорооны дарга Д.Ганбат, Улсын Их Хурлын гишүүн Х.Тэмүүжин, Ц.Оюунгэрэл, Хүчирхийллийн эсрэг үндэсний төвийн захирал Д.Энхжаргал нар хариулж, тайлбар хийв.

Гэр бүлийн хүчирхийлэлтэй тэмцэх тухай хуулийн шинэчилсэн найруулгын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Р.Гончигдорж: -1.Төслийн 3 дугаар зүйлийн 3.3 дахь хэсгийг 7 дугаар зүйлд шилжүүлж, 7 дугаар зүйлийг 8 дугаар зүйл болгон доор дурдсанаар өөрчлөн найруулах:

“8 дугаар зүйл.Хохирогчийн эрхийг хангах 

8.1.Хохирогчийн эрхийг Гэрч, хохирогчийг хамгаалах тухай хууль, Эрүүгийн хэрэг шалган шийдвэрлэх тухай хуульд зааснаас гадна дараахь байдлаар хангана: 


8.1.1.хохирогчийн өөрийн болон гэр бүлийн бусад гишүүний амь нас, эрүүл мэнд, аюулгүй байдлыг хамгаалуулахаар гаргасан гомдол, мэдээллийг хүлээн авсан байгууллага, албан тушаалтан нэн тэргүүнд шийдвэрлэх; 


8.1.2.гэр бүлийн хүчирхийллийн гэмт хэрэг, зөрчлийн талаархи мэдээллийг хүлээн авсан, шалган шийдвэрлэж байгаа албан тушаалтан хохирогч, түүний гэр бүлийн бусад гишүүний хувийн мэдээллийг  нууцлах, түүнийг задруулахаас урьдчилан сэргийлж ажиллах;


8.1.3.хохирогч гэр бүлийн хүчирхийлэлд өртсөн, эсхүл хүчирхийллийн болзошгүй эрсдэл учирсан гэж үзвэл энэ талаар гомдол, мэдээллийг биечлэн, эсхүл хууль ёсны төлөөлөгч болон бусдаар дамжуулан гаргах; 


8.1.4.иргэний болон гэмт хэрэг шалган шийдвэрлэх ажиллагаа явагдаж байгаагаас үл хамааран хохирогч, хүчирхийллийн болзошгүй эрсдэлд байгаа хүнд энэ хуульд заасан хамгаалалт, үйлчилгээ, туслалцаа, дэмжлэг үзүүлэх; 


8.1.5.гэр бүлийн хүчирхийллийн талаар гомдол, мэдээллийг шалгах, шийдвэрлэх үүргийг хуулиар хүлээсэн албан тушаалтан нь хохирогч, түүний гэр бүлийн бусад гишүүний аюулгүй байдлыг хангах, яаралтай тусгаарлах, тухайн үйлдлийг таслан зогсоох арга хэмжээг авах;


8.1.6.хохирогч өөрт хамааралтай асуудлаар шийдвэр гаргахад оролцож санал өгөх, албан тушаалтны гаргасан шийдвэрт гомдол гаргах;

8.1.7.хууль зүйн туслалцаа үзүүлэх эрх бүхий хүн, өмгөөлөгч, төрийн болон төрийн бус байгууллага хохирогчийн эрх ашгийг хуульд заасны дагуу төлөөлөх;


8.1.8.монгол хэл, бичиг мэдэхгүй, хараа, сонсгол, хэл ярианы  бэрхшээлтэй хохирогчид орчуулагч, хэлмэрчээр хангах;


8.1.9.гэр бүлийн хүчирхийллийн зөрчил, гэмт хэрэг шалган  шийдвэрлэх ажиллагааны хугацаа, явц, нөхцөл байдал болон хүчирхийлэл үйлдэгчид хүлээлгэсэн хариуцлагын талаархи мэдээллийг тухайн зөрчил, гэмт хэргийг шийдвэрлэж байгаа албан тушаалтан хохирогчид мэдээлэх ба түүнээс гарах үр дагаврыг тайлбарлан өгөх;


8.1.10.ажил олгогч хохирогчийг энэ хуульд заасны дагуу хамгаалалтад байх хугацаанд нь ажлын байрыг хадгалах;


8.1.11.хуульд заасан бусад.” гэсэн саналыг дэмжье гэсэн санал хураалт явуулъя. 


Зөвшөөрсөн:             40
           Татгалзсан:               16
           Бүгд:                          56

            71.4 хувийн саналаар дэмжигдлээ.

2.Төслийн 5 дугаар зүйлийн 5.1.4 дэх заалтын “цалин хөлс,” гэсний дараа “тэтгэвэр, тэтгэмж,” гэж, 5.1.8 дахь заалтын “бэлгийн” гэсний дараа “эрх чөлөө, халдашгүй байдал” гэж тус тус нэмж,  5.1.2-5.1.5 дахь заалтуудыг доор дурдсан агуулгатай “Гэр бүлийн хүчирхийллийн хэлбэр” гэсэн 6 дугаар зүйл болгох:

“6 дугаар зүйл.Гэр бүлийн хүчирхийллийн хэлбэр

6.1.Энэ хуульд заасан гэр бүлийн хүчирхийлэл нь дараахь хэлбэртэй байж болно:



6.1.1.бие махбодын хүчирхийлэл;



6.1.2.сэтгэл санааны хүчирхийлэл;



6.1.3.эдийн засгийн хүчирхийлэл;



6.1.4.бэлгийн хүчирхийлэл.


6.2.Энэ хуулийн үйлчлэлд хамаарах хүн нөгөө хүнийхээ амь нас, эрүүл мэндэд гэм хор учруулсан буюу учруулж болзошгүй аливаа үйлдэл, эс үйлдэхүйг бие махбодын хүчирхийлэл гэнэ.

6.3.Энэ хуулийн үйлчлэлд хамаарах хүн нөгөө хүнийхээ хүсэл зоригийнх нь эсрэг тодорхой үйлдэл хийх, эсхүл хийхгүй байхыг албадах, үл хайхрах, гүтгэх, мөрдөн мөшгих, заналхийлэх, бусадтай харилцахыг хязгаарлах, гутаан доромжлох болон бусад хэлбэрээр сэтгэл санааны шаналал үүсгэснийг сэтгэл санааны хүчирхийлэл гэнэ.


6.4.Энэ хуулийн үйлчлэлд хамаарах хүн нөгөө хүнийхээ цалин хөлс, тэтгэвэр, тэтгэмж, тэдгээртэй адилтгах орлого, хуваарьт болон дундын эд хөрөнгө эзэмших, ашиглах, захиран зарцуулах эрхэд халдах, орлого олох боломжийг нь хязгаарлах, шаардлагатай хэрэгцээг нь хясан боогдуулах, тэжээн тэтгэхээс зайлсхийх болон бусад хэлбэрээр эдийн засгийн хараат байдалд оруулсан, эсхүл эд хөрөнгийн хохирол учруулсныг эдийн засгийн хүчирхийлэл гэнэ.

6.5.Энэ хуулийн үйлчлэлд хамаарах хүн эрхшээлдээ байгаа байдлыг далимдуулж нөгөө хүнээ бэлгийн шинжтэй аливаа үйлдэлд албадахыг бэлгийн хүчирхийлэл гэнэ гэсэн саналыг дэмжье гэсэн санал хураалт явуулъя. 

Зөвшөөрсөн:             37
           Татгалзсан:               19
           Бүгд:                          56

66.1 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ё.Отгонбаяр, Д.Оюунхорол нарын тавьсан асуултад Улсын Их Хурлын гишүүн Х.Тэмүүжин, Улсын ерөнхий прокурорын орлогч Г.Эрдэнэбат нар хариулж, тайлбар хийв.


3.Төслийн 5 дугаар зүйлийн 5.1.7 дахь заалтыг доор дурдсанаар өөрчлөн найруулах:
“5.1.3.“хамтран амьдрагч” гэж гэрлэлтээ албан ёсоор бүртгүүлээгүй ч харилцан тохиролцсоны үндсэн дээр гэр бүлийн харилцаа үүсгэн хамтран амьдарч байгаа хүнийг;” гэсэн саналыг дэмжье гэсэн санал хураалт явуулъя. 

Зөвшөөрсөн:             31
           Татгалзсан:               24
           Бүгд:                          55

56.4 хувийн саналаар дэмжигдлээ.


4.Төслийн 5 дугаар зүйлийн 5.1.9 дэх заалт, 12 дугаар зүйлийн 12.1.3 дахь заалт, 19 дүгээр зүйлийн 19.1.5 дахь заалтуудыг нэгтгэн Тавдугаар бүлэгт 32 дугаар зүйл болгон шилжүүлж, доор дурдсанаар өөрчлөн найруулах:
“32 дугаар зүйл.Нөхцөл байдлын үнэлгээ

32.1.Нийгмийн ажилтан гэр бүлийн хүчирхийллийн шинжтэй үйлдлийг илрүүлэх, эсхүл хүчирхийлэлтэй харилцааны байдал, хохирогчид учирсан, учирч болзошгүй сөрөг үр дагавар, хохирогчид үзүүлэх үйлчилгээг тодорхойлох зорилгоор нөхцөл байдлын үнэлгээг хийнэ. 


32.2.Нөхцөл байдлын үнэлгээ нь дүгнэлт хэлбэртэй байна.


32.3.Нөхцөл байдлын үнэлгээ хийх журмыг нийгмийн хамгааллын асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 

Зөвшөөрсөн:              39
           Татгалзсан:               17
           Бүгд:                          56

69.6 хувийн саналаар дэмжигдлээ.


5.Төслийн 5 дугаар зүйлийн 5.1.10 дахь заалт, 11 дүгээр зүйлийн 11.1.6 дахь заалтуудыг нэгтгэн Тавдугаар бүлэгт 31 дүгээр зүйл болгон шилжүүлж, доор дурдсанаар өөрчлөн найруулах:

“31 дүгээр зүйл.Аюулын зэргийн үнэлгээ

31.1.Цагдаагийн алба хаагч хохирогчийн амь нас, эрүүл мэнд, аюулгүй байдалд учирсан, учирч болох эрсдэлд аюулын зэргийн үнэлгээ хийнэ.

31.2.Цагдаагийн алба хаагч аюулын зэргийн үнэлгээг гэр бүлийн хүчирхийлэл үйлдэгдсэн, эсхүл үйлдэгдсэн байж болох орчинд, эсхүл хохирогчийн байгаа газарт хүрэлцэн очиж хийнэ. 


31.3.Аюулын зэргийн үнэлгээ хийх аргачлалыг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               17
           Бүгд:                          56

69.6 хувийн саналаар дэмжигдлээ.


6.Төслийн 5 дугаар зүйлийн 5.1.12 дахь заалтыг доор дурдсанаар өөрчлөн найруулж, 34 дүгээр зүйлийн 34.1 дэх хэсгийн “сум, дүүрэг, аймаг, нийслэлийн эрүүл мэндийн байгууллагад” гэснийг “эмнэлэг, төрийн болон төрийн бус байгууллагад” гэж өөрчлөх:

“5.1.5.“нэг цэгийн үйлчилгээ” гэж хохирогчийг эмнэлэг, төрийн болон төрийн бус байгууллагад түр байрлуулан эмнэлгийн тусламж болон энэ хуульд заасан бусад үйлчилгээг нэг дор үзүүлэх ажиллагааг;” гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               17
           Бүгд:                          56

69.6 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Б.Бат-Эрдэнийн тавьсан асуултад Хууль зүйн байнгын хорооны дарга Д.Ганбат хариулж, тайлбар хийв. 


7.Төслийн 10 дугаар зүйлийн 10.1-10.3, 10.5 дахь хэсэг, 18 дугаар зүйлийн 18.2.1 дэх заалт, мөн зүйлийн 18.4 дэх хэсгийг, 17 дугаар зүйлийн 17.1.5 дахь заалтын “гэмт хэргээс урьдчилан сэргийлэх ажлыг зохицуулах аймаг, нийслэл, дүүргийн зөвлөлийн дэргэд гэр бүлийн хүчирхийлэлтэй тэмцэх салбар зөвлөлийг /цаашид “салбар зөвлөл” гэх/,” гэснийг, 18 дугаар зүйлийн 18.1.2 дахь заалтын “салбар зөвлөл болон” гэснийг тус тус хасаж, 10 дугаар зүйлийн 10.4 дэх хэсэг, 18 дугаар зүйлийн 18.3 дахь хэсгийг нэгтгэн доор дурдсан агуулгатай “Гэмт хэргээс урьдчилан сэргийлэх ажлыг зохицуулах зөвлөлийн чиг үүрэг” гэсэн 12 дугаар зүйл болгох:

“12 дугаар зүйл.Гэмт хэргээс урьдчилан сэргийлэх ажлыг
                                         зохицуулах зөвлөлийн чиг үүрэг  

12.1.Гэмт хэргээс урьдчилан сэргийлэх ажлыг зохицуулах зөвлөл гэр бүлийн хүчирхийлэлтэй тэмцэх талаар дараахь чиг үүргийг  хэрэгжүүлнэ: 

12.1.1.гэр бүлийн хүчирхийлэлтэй тэмцэх, урьдчилан сэргийлэх бодлого, хууль тогтоомжийн хэрэгжилтийг нэгдсэн удирдлагаар  хангах;

12.1.2.гэр бүлийн хүчирхийлэлтэй тэмцэх асуудлаар салбар хоорондын хамтын ажиллагааг уялдуулан зохицуулах, чиглэл өгөх, хяналт тавих;

12.1.3.холбогдох хууль тогтоомжийг боловсронгуй болгох, хэрэгжилтийг сайжруулах талаархи саналыг Засгийн газрын хуралдаанд танилцуулж шийдвэрлүүлэх;


12.1.4.гэр бүлийн хүчирхийллийн талаархи мэдээллийн нэгдсэн сан бүрдүүлэх, холбогдох мэдээллийг нэгтгэн боловсруулах, хүчирхийллийн шалтгаан нөхцөлд дүн шинжилгээ хийх, зөвлөмж гаргах, хэрэгжилтийг хангах ажлыг зохион байгуулах;

12.1.5.энэ хуулиар үүрэг хүлээсэн ажилтны ажлын байрны тодорхойлолтыг батлан мөрдүүлж байгаа эсэх, холбогдох дүрэм, журмын хэрэгжилт болон ажилтныг давтан сургах, мэргэшүүлэх сургалтын хөтөлбөрт тавих хяналтыг мэргэжлийн байгууллагатай хамтран зохион байгуулах;

12.1.6.улсын төсвийн хөрөнгөөр түр хамгаалах байр, нэг цэгийн үйлчилгээний төв байгуулах асуудлыг Засгийн газрын хуралдаанд танилцуулж шийдвэрлүүлэх; 


12.1.7.хуульд заасан бусад чиг үүрэг.

12.2.Гэмт хэргээс урьдчилан сэргийлэх ажлыг зохицуулах салбар зөвлөл гэр бүлийн хүчирхийлэлтэй тэмцэх талаар дараахь чиг үүргийг хэрэгжүүлнэ:

12.2.1.харьяа нутаг дэвсгэртээ гэр бүлийн хүчирхийллээс урьдчилан сэргийлэх,  иргэдэд мэдээлэл түгээх, хууль тогтоомжийг сурталчлан таниулах, хохирогчид энэ хуульд заасан үйлчилгээ үзүүлэх ажлыг төлөвлөн хэрэгжүүлэх, шаардагдах зардлыг тооцон төсөвт тусгуулах саналыг тухайн шатны Засаг даргад уламжлах;


12.2.2.энэ хуулиар хохирогчид үйлчилгээ, туслалцаа, дэмжлэг үзүүлэх үүрэг хүлээсэн ажилтныг давтан сургах, мэргэшүүлэх ажлыг зохион байгуулж, мэргэжил, арга зүйн удирдлагаар хангах;


12.2.3.орон нутгийн төсвийн хөрөнгөөр түр хамгаалах байр,  нэг цэгийн үйлчилгээний төв байгуулах асуудлыг иргэдийн Төлөөлөгчдийн Хурлаар шийдвэрлүүлэх; 


12.2.4.хамтарсан багийн үйл ажиллагааг мэргэжил, арга зүйн удирдлагаар хангах, туслалцаа, дэмжлэг үзүүлэх, хэрэгжилтэд  хяналт тавих, чиглэл өгөх.” гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               17
           Бүгд:                          56
           69.6 хувийн саналаар дэмжигдлээ.

8.Төслийн “ажил дүгнэх үзүүлэлт” гэснийг тохиолдол бүрд хасах гэсэн саналыг дэмжье гэсэн санал хураалт явуулъя. 

Зөвшөөрсөн:              38
           Татгалзсан:               15
           Бүгд:                          53

71.7 хувийн саналаар дэмжигдлээ.


9.Төслийн 10 дугаар зүйлийн 10.4.6 дахь заалтыг “Хамтарсан баг” гэсэн 23 дугаар зүйлд шилжүүлж, доор дурдсанаар өөрчлөн найруулах:
“23.2.Хамтарсан багийн ажиллах, санхүүжүүлэх журмыг нийгмийн хамгааллын, хууль зүйн, эрүүл мэндийн асуудал эрхэлсэн Засгийн газрын гишүүд хамтран  батална.” гэсэн саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:               17
           Бүгд:                          53

67.9 хувийн саналаар дэмжигдлээ.


10.Төслийн  10 дугаар зүйлийн 10.4.8 дахь заалт, 20 дугаар зүйлийн 20.6 дахь хэсгийг нэгтгэн доор дурдсанаар өөрчлөн найруулах:

“20.6.Энэ хуульд заасны дагуу хохирогчид үйлчилгээ үзүүлэх төрийн бус байгууллагыг магадлан итгэмжлэх журмыг хууль зүйн, нийгмийн хамгааллын, эрүүл мэндийн асуудал эрхэлсэн Засгийн газрын гишүүд хамтран батална” гэсэн саналыг дэмжье гэсэн санал хураалт явуулъя. 

Зөвшөөрсөн:             36
           Татгалзсан:               17
           Бүгд:                          53

67.9 хувийн саналаар дэмжигдлээ.


11.Төслийн  10 дугаар зүйлийн 10.4.9 дэх заалтыг 30 дугаар зүйлд шилжүүлж, доор дурдсанаар өөрчлөн найруулах:

“30.3.Зан үйлд нөлөөлөх сайн дурын сургалтын хөтөлбөр, журмыг нийгмийн хамгааллын, эрүүл мэндийн асуудал эрхэлсэн Засгийн газрын гишүүд хамтран батална.” гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               18
           Бүгд:                          53

66.0 хувийн саналаар дэмжигдлээ.


12.Төслийн 11 дүгээр зүйлийн 11.1.5 дахь заалт, 37 дугаар зүйлийн 37.2 дахь хэсгийг нэгтгэн доор дурдсанаар өөрчлөн найруулах:
“37.2.Хохирогчид хууль зүйн туслалцаа үзүүлэх журмыг хууль зүйн асуудал эрхэлсэн Засгийн газрын гишүүн Хуульчдын холбоотой хамтран баталж, хэрэгжилтэд нь хяналт тавина.” гэсэн саналыг дэмжье гэсэн санал хураалт явуулъя. 

Зөвшөөрсөн:             33
           Татгалзсан:               20
           Бүгд:                          53

62.3 хувийн саналаар дэмжигдлээ.

13.Төслийн 11 дүгээр зүйлийн 11.1.8 дахь заалтын “хуульчийн үргэлжилсэн болон” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:             36
           Татгалзсан:               17
           Бүгд:                          53

67.9 хувийн саналаар дэмжигдлээ.


14.Төслийн доор дурдсан агуулгатай 11 дүгээр зүйлийн 11.2 дахь хэсгийг хасах:

“11.2.Хууль зүйн асуудал эрхэлсэн төрийн захиргааны төв байгууллага энэ хуульд заасан чиг үүргээ харьяа байгууллагаар дамжуулан  хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:               17
           Бүгд:                          53

67.9 хувийн саналаар дэмжигдлээ.


15.Төслийн 12 дугаар зүйлийн 12.1.1 дэх заалт, 14 дүгээр зүйлийн 14.1.1 дэх заалтын журам батлахтай холбогдсон заалтыг нэгтгэн “Сэтгэл зүйн үйлчилгээ” гэсэн 36 дугаар зүйлд шилжүүлж, доор дурдсанаар өөрчлөн найруулах: 
“36.2.Хохирогчид сэтгэл зүйн зөвлөгөө үзүүлэх журмыг нийгмийн хамгааллын асуудал эрхэлсэн Засгийн газрын гишүүн, хохирогчид сэтгэл заслын үйлчилгээ үзүүлэх журмыг эрүүл мэндийн асуудал эрхэлсэн Засгийн газрын гишүүн тус тус батална.” гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               14
           Бүгд:                          53

73.6 хувийн саналаар дэмжигдлээ.


16.Төслийн 12 дугаар зүйлийн 12.1.2 дахь заалт, 32 дугаар зүйлийн 32.2 дахь хэсгийг нэгтгэн “Түр хамгаалан байрлуулах үйлчилгээ” гэсэн 33 дугаар зүйлд шилжүүлж, доор дурдсанаар өөрчлөн найруулах:

“33.10.Түр хамгаалах байрны стандартыг эрх бүхий байгууллага, түр хамгаалах байрны үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн тус тус  батална.” гэсэн саналыг дэмжье гэсэн санал хураалт явуулъя. 

Зөвшөөрсөн:             38
           Татгалзсан:               12
           Бүгд:                          50

76.0 хувийн саналаар дэмжигдлээ.


17.Төслийн доор дурдсан агуулгатай 12 дугаар зүйлийн 12.2 дахь хэсгийг хасах:

“12.2.Нийгмийн хамгааллын асуудал эрхэлсэн төрийн захиргааны төв байгууллага нь энэ хуульд заасан чиг үүргээ холбогдох байгууллагаар дамжуулан  хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:             35
           Татгалзсан:               15
           Бүгд:                          50

70.0 хувийн саналаар дэмжигдлээ.

18.Төслийн доор дурдсан агуулгатай 13 дугаар зүйлийн 13.2 дахь хэсгийг хасах: 

“13.2.Боловсролын асуудал эрхэлсэн төрийн захиргааны төв байгууллага нь энэ хуульд заасан чиг үүргээ харьяа байгууллагаар дамжуулан хэрэгжүүлнэ.” гэсэн санал хураалт явуулъя. 

Зөвшөөрсөн:             35
           Татгалзсан:               15
           Бүгд:                          50

70.0 хувийн саналаар дэмжигдлээ.


19.Төслийн доор дурдсан агуулгатай 14 дүгээр зүйлийн 14.2 дахь хэсгийг хасах:

“14.2.Эрүүл мэндийн асуудал эрхэлсэн төрийн захиргааны төв байгууллага энэ хуульд заасан чиг үүргээ харьяа байгууллагаар дамжуулан хэрэгжүүлнэ.” гэсэн санал хураалт явуулъя. 

Зөвшөөрсөн:             37
           Татгалзсан:               12
           Бүгд:                          49

75.5 хувийн саналаар дэмжигдлээ.


20.Төслийн доор дурдсан агуулгатай 15 дугаар зүйлийн 15.2 дахь хэсгийг хасах:

“15.2.Соёл, урлагийн асуудал эрхэлсэн төрийн захиргааны төв байгууллага нь энэ хуульд заасан чиг үүргээ харьяа байгууллагаар дамжуулан хэрэгжүүлнэ.” гэсэн санал хураалт явуулъя. 

Зөвшөөрсөн:              35
           Татгалзсан:               14
           Бүгд:                          49

71.4 хувийн саналаар дэмжигдлээ.


21.Төслийн “мэдээллийн сүлжээ үүсгэн” гэснийг “мэдээллийн сан бүрдүүлэх” гэж тохиолдол бүрд өөрчлөх гэсэн санал хураалт явуулъя. 

Зөвшөөрсөн:             36
           Татгалзсан:               13
           Бүгд:                          49

73.5 хувийн саналаар дэмжигдлээ.


22.Төслийн 19 дүгээр зүйлийн доор дурдсан агуулгатай 19.1.6 дахь заалтыг хасах:

“19.1.6.Энэ хуулиар нийгмийн халамж, гэр бүл, хүүхдийн хөгжил, хамгаалал, сэтгэл зүйн үйлчилгээ үзүүлэх үүрэг хүлээсэн  ажилтныг давтан сургах, мэргэшүүлэх сургалтыг зохион байгуулах, энэ чиглэлээр ажилладаг төрийн бус байгууллагын үйл ажиллагааг дэмжих, гэрээний үндсэн дээр санхүүжүүлэх;” гэсэн санал хураалт явуулъя. 

Зөвшөөрсөн:             38
           Татгалзсан:               11
           Бүгд:                          49

77.6 хувийн саналаар дэмжигдлээ.


23.Төсөлд доор дурдсан агуулгатай 22 дугаар зүйл нэмэх: 

“22 дугаар зүйл.Хэвлэл мэдээллийн байгууллагын үүрэг

22.1.Хэвлэл мэдээллийн байгууллага Гэмт хэргээс урьдчилан сэргийлэх тухай хуулийн 11 дүгээр зүйлд зааснаас гадна төрийн байгууллага, хохирогчийн эрх, хууль ёсны ашиг сонирхлыг хамгаалах чиг үүрэг бүхий магадлан итгэмжлэгдсэн төрийн бус байгууллагаас гаргасан гэр бүлийн хүчирхийллээс урьдчилан сэргийлэх, соён гэгээрүүлэхэд чиглэсэн сурталчилгааг нэвтрүүлэх, нийтлэх үүрэг хүлээх ба төрийн өмчийн хэвлэл мэдээллийн байгууллага үнэ төлбөргүй, төрийн өмчийнхөөс бусад хэвлэл мэдээллийн байгууллага хөнгөлөлттэй үнээр нэвтрүүлж, нийтэлнэ.” гэсэн санал хураалт явуулъя. 

Зөвшөөрсөн:              30
           Татгалзсан:               19
           Бүгд:                          49

61.2 хувийн саналаар дэмжигдлээ.


24.Төслийн 20 дугаар зүйлийн 20.3 дахь хэсгийн “, нийгмийн баталгаа” гэснийг хасаж, “доошгүй” гэснийг “багагүй” гэж өөрчлөх гэсэн санал хураалт явуулъя. 

Зөвшөөрсөн:             39
           Татгалзсан:               10
           Бүгд:                          49

79.6 хувийн саналаар дэмжигдлээ.


25.Төслийн 21 дүгээр зүйлийн 21.4, 21.5 дахь хэсгийг доор дурдсанаар өөрчлөн найруулах:

“21.4.Мэдээллийг ямар хэлбэрээр өгснөөс үл хамаарч мэдээлэл хүлээн авсан байгууллага, албан тушаалтан гэр бүлийн хүчирхийллийг хуульд заасан арга хэрэгслээр таслан зогсоох, хохирогчийн амь нас, эрүүл мэндэд шууд аюул учирсан, эсхүл тухайн орчин нь аюултай гэж үзвэл хохирогчийг хамгаалах арга хэмжээг даруй авах үүрэгтэй.

21.5.Гэр бүлийн хүчирхийллийн тухай гомдол, мэдээллийг хүчирхийлэл үйлдэгч, хохирогчийн оршин сууж байгаа газрын харьяаллаас үл хамааран ойр байгаа цагдаагийн байгууллагад гаргана.” гэсэн санал хураалт явуулъя. 

Зөвшөөрсөн:             37
           Татгалзсан:               11
           Бүгд:                          48

77.1 хувийн саналаар дэмжигдлээ.


26.Төслийн 22 дугаар зүйлийн 22.1.4 дэх заалтын “баг,” гэсний дараа “хороо,” гэж нэмж, 22.1.6 дахь заалтын “холбогдох баримтыг” гэснийг “холбогдох тэмдэглэлийг” гэж өөрчлөх гэсэн санал хураалт явуулъя. 

Зөвшөөрсөн:             35
           Татгалзсан:               13
           Бүгд:                          48

72.9 хувийн саналаар дэмжигдлээ.


27.Төслийн 23 дугаар зүйлийг 26 дугаар зүйл болгон доор дурдсанаар өөрчлөн найруулах:

“26 дугаар зүйл.Цагдаагийн байгууллагын хүлээх үүрэг

26.1.Цагдаагийн байгууллага нь Хууль сахиулах ажиллагааны тухай хууль, Эрүүгийн хэрэг хянан шийдвэрлэх тухай хуульд зааснаас гадна гэр бүлийн хүчирхийлэлтэй холбоотой гэмт хэрэг, зөрчлийг таслан зогсоох талаар дараахь арга хэмжээг авна:


26.1.1.гэр бүлийн хүчирхийлэлтэй холбоотой гомдол, мэдээллийг хүчирхийлэл үйлдэгч, хохирогчийн оршин сууж байгаа газрын харьяаллыг харгалзахгүйгээр хүлээн авч, хохирогчийн аюулгүй байдлыг хангах;

26.1.2.гэр бүлийн хүчирхийллийн дуудлага, мэдээллийг авмагц таслан зогсоох, хохирогчийн аюулгүй байдлыг хангах арга хэмжээг даруй авах;

26.1.3.гэр бүлийн хүчирхийллийн гэмт хэрэгтэй холбоотой гомдол, мэдээллийг харьяаллын дагуу шилжүүлэх;

26.1.4.гэр бүлийн хүчирхийллийн дуудлага тасарсан, дуудлага тодорхойгүй бол хохирогчийн байршлыг тогтоох арга хэмжээг даруй авч, хохирогчид шаардлагатай тусламж үзүүлэх;


26.1.5.хүчирхийлэл үйлдэгч хэргийн газраас зугатсан бол хохирогчийн аюулгүй байдлыг хангах;


26.1.6.хүчирхийлэл үйлдэгдсэн орон байр, эзэмшил газарт нэвтрэн орж хохирогчийн аюулгүй байдлыг хангах;


26.1.7.хүчирхийлэл үйлдэгчид шаардлага тавих, биелүүлэхээс татгалзсан, эсхүл эсэргүүцсэн тохиолдолд хуульд заасан үндэслэл, журмын дагуу албадлага хэрэглэх;


26.1.8.хохирогчид энэ хууль болон бусад хуульд заасан эрх, үүргийг нь тайлбарлаж, үйлчилгээний талаархи мэдээллийг бичгээр өгөх;

26.1.9.хүчирхийлэл үйлдэгч, хохирогчийн талаархи бүртгэл хөтлөх, мэдээллийн нэгдсэн сан бүрдүүлэх,  ашиглах;

26.1.10.хохирогчид орон байрнаасаа хувцас, эм, эмчилгээний хэрэгсэл, баримт бичиг /төрсний гэрчилгээ, иргэний үнэмлэх, эрүүл мэндийн даатгалын болон тэтгэвэр, тэтгэмж, халамж, хадгаламжийн дэвтэр болон бусад/, хүүхдийн сургалтын хэрэгсэл зэрэг шаардлагатай хэрэглээний эд зүйлээ авахад нь туслалцаа үзүүлэх, хүчирхийлэл  үйлдэгчээс шаардан гаргуулах; 


26.1.11.энэ хуулийн 8.1.1, 8.1.2, 8.1.3, 8.1.8-д заасан хохирогчийн эрхийг хангах арга хэмжээг авах;


26.2.Цагдаагийн байгууллага шаардлагатай бол гэрч, хохирогч, мэдээлэл өгсөн хүн, тэдгээрийн гэр бүлийн бусад гишүүн, хохирогчид туслалцаа үзүүлсэн хүний амь нас, эрүүл мэнд, аюулгүй байдлыг хамгаалах зорилгоор Гэрч, хохирогчийг хамгаалах тухай хуульд заасан арга хэмжээг авна. 


26.3.Тухайн орон нутгийн хүн амын тоог харгалзан цагдаагийн байгууллагын бүтцэд цагдаагийн мэргэшсэн алба хаагчдаас бүрдсэн нэгж байна. 


26.4.Энэ хуулийн 26.3-т заасан нэгжийн хохирогчийн аюулгүй байдлыг хангах, үйлчилгээ, туслалцаа, дэмжлэг үзүүлэх ажилд сэтгэл зүйч, нийгмийн ажилтан, хүүхдийн эрхийн ажилтныг оролцуулна.” гэсэн санал хураалт явуулъя. 

Зөвшөөрсөн:             35
           Татгалзсан:               11
           Бүгд:                          46

76.1 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Д.Оюунхоролын тавьсан асуултад Улсын Их Хурлын Х.Тэмүүжин хариулж, тайлбар хийв.


28.Төслийн 28 дугаар зүйлийн 28.2 дахь хэсгийг доор дурдсанаар өөрчлөн найруулах: 

“28.2.Хүчирхийлэлд өртсөн хүүхдэд үйлчилгээ үзүүлэх журмыг хуульд заасан эрх бүхий байгууллага батална.” гэсэн санал хураалт явуулъя. 

Зөвшөөрсөн:              36
           Татгалзсан:               10
           Бүгд:                          46

78.3 хувийн саналаар дэмжигдлээ.


29.Төслийн 30 дугаар зүйлд доор дурдсан агуулгатай 30.4 дэх хэсэг нэмэх:

“30.4.Эрүүгийн хуулийн 7.3 дугаар зүйлийн 2 дахь хэсгийн 2.2 дахь заалтад заасан үүрэг хүлээлгэх, эрх хязгаарлах албадлагын арга хэмжээ авагдсан этгээдийг Шүүхийн шийдвэр гүйцэтгэх тухай хуульд заасан албадан сургалтад хамруулна.” гэсэн санал хураалт явуулъя. 

Зөвшөөрсөн:              37
           Татгалзсан:                 9
           Бүгд:                          46

80.4 хувийн саналаар дэмжигдлээ.


30.Төслийн 34 дүгээр зүйлд доор дурдсан агуулгатай 34.3 дахь хэсэг нэмж, 34.2 дахь хэсгийн “нэг цэгийн үйлчилгээ” гэсний өмнө “Нэг цэгийн үйлчилгээний төвийн стандартыг эрх бүхий байгууллага,” гэж нэмэх:
“34.3.Нэг цэгийн үйлчилгээний төвийн аюулгүй байдлыг цагдаагийн байгууллага хангана.” гэсэн саналыг дэмжье гэсэн санал хураалт явуулъя. 

Зөвшөөрсөн:              37
           Татгалзсан:               10
           Бүгд:                          47

78.7 хувийн саналаар дэмжигдлээ.


31.Төслийн 38 дугаар зүйлд доор дурдсан агуулгатай 38.2 дахь хэсэг нэмэх:
 “38.2.Хохирогчид нийгмийн халамжийн үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн батална.” гэсэн санал хураалт явуулъя. 

Зөвшөөрсөн:             37
           Татгалзсан:               10
           Бүгд:                          47

78.7 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Д.Оюунхоролын тавьсан асуултад Улсын Их Хурлын гишүүн Х.Тэмүүжин хариулж, тайлбар хийв.


32.Төслийн 39 дүгээр зүйлийн 39.1 дэх хэсгийн “хуульд зааснаас гадна гэр бүлд нь эргэн нэгтгэх төрөлтэй байна” гэснийг “хуульд заасан үйлчилгээ байна” гэж өөрчилж, мөн зүйлийн доор дурдсан агуулгатай 39.2, 39.3 дахь хэсгийг хасах: 

“39.2.Энэ хуулийн 28 дугаар зүйлийн 28.1.1-д заасан арга хэмжээ авсан тохиолдолд хохирогч хүүхдийг гэр бүлд нь эргэн нэгтгэх үйлчилгээг  үзүүлнэ.

39.3.Хохирогч хүүхдийг гэр бүлд нь эргэн нэгтгэх үйлчилгээг ганцаарчилсан болон бүлгийн сэтгэл заслын аргаар хэрэгжүүлнэ.” гэсэн санал хураалт явуулъя. 

Зөвшөөрсөн:              37
           Татгалзсан:               10
           Бүгд:                          47

78.7 хувийн саналаар дэмжигдлээ.


33.Хуулийг дагаж мөрдөх хугацааг 2016 оны 9 дүгээр сарын 01-ний өдрөөс эхлэхээр тогтоох гэсэн санал хураалт явуулъя. 


Зөвшөөрсөн:              36
           Татгалзсан:               11
           Бүгд:                          47

76.6 хувийн саналаар дэмжигдлээ.


Гэр бүлийн хүчирхийлэлтэй тэмцэх тухай хуулийн төслийн талаархи найруулгын саналуудыг бүхэлд нь уншиж, нэг санал хураалт явуулав.


Р.Гончигдорж: -1.Төслийн 2 дугаар зүйлийн 2.1 дэх хэсгийн “хууль тогтоомжийн бусад актаас” гэснийг  “хууль тогтоомжоос” гэж өөрчлөх.

2.Төслийн 3 дугаар зүйлийн гарчгийг “Хуулийн үйлчлэлд хамаарах хүн” гэж, 3.1 дэх хэсгийн “Энэ хуулийн зохицуулалтад хамаарах этгээд” гэснийг “Энэ хуулийн үйлчлэлд дараахь хүн хамаарна:” гэж, 3.1.1 дэх заалтын “асран хамгаалагч, хамгаалуулагч, харгалзан дэмжигч, дэмжүүлэгч болон тодорхой нөхцөл, шалтгааны улмаас” гэснийг “асран хамгаалагч, харгалзан дэмжигч, тэдгээрийн асрамж, хамгаалалтад байгаа хүн,” гэж, 5 дугаар зүйлийн 5.1.1 дэх заалт, 6 дугаар зүйлийн “энэ хуулийн 3 дугаар зүйлд заасан этгээд нөгөө этгээдийнхээ” гэснийг “энэ хуулийн үйлчлэлд хамаарах хүн нөгөө хүнийхээ” гэж, 26 дугаар зүйлийн 26.3 дахь хэсгийн “Энэ хуулийн 3 дугаар зүйлд заасан этгээд” гэснийг “Энэ хуулийн үйлчлэлд хамаарах хүн” гэж тус тус өөрчлөх.

3.Төслийн 5 дугаар зүйлийн 5.1.11 дэх заалтын “үйлчилгээ үзүүлэх” гэсний дараа “зориулалт бүхий” гэж нэмэх.

4.Төслийн  “харьяа салбарын ажилтны” гэснийг 11 дүгээр зүйлийн 11.1.9 дэх заалтад “харьяалах байгууллагын ажилтны” гэж, 12 дугаар зүйлийн 12.1.5 дахь заалтад “хохирогчид нийгмийн халамж, хамгаалал, гэр бүл, хүүхдийн хөгжил, сэтгэл зүй, хүүхэд хамгааллын үйлчилгээ үзүүлэх үүрэг хүлээсэн ажилтны” гэж, 13 дугаар зүйлийн 13.1.3 дахь заалтад “боловсролын байгууллагын” гэж, 14 дүгээр зүйлийн 14.1.5 дахь заалтад “эрүүл мэндийн ажилтны” гэж тус тус өөрчлөх.

5.Төслийн 12 дугаар зүйлийн 12.1.1 дэх заалтыг доор дурдсанаар найруулах:

“12.1.1.түр хамгаалан байрлуулах үйлчилгээ, сэтгэл зүйн зөвлөгөө, нийгмийн халамжийн үйлчилгээ, хүүхэд хамгааллын үйлчилгээ үзүүлэх ажлыг зохион байгуулах;”

6.Төслийн “мэргэжилтэн” гэснийг “ажилтан” гэж тохиолдол бүрд, 24 дүгээр зүйлийн 24.1 дэх хэсгийн “алба хаагч” гэснийг “ажилтан” тус тус өөрчлөх.

7.Төслийн 12 дугаар зүйлийн 12.1.6 дахь заалтын “хохирогчид нийгмийн халамж, хамгаалал, хөгжил, сэтгэл зүй, хүүхэд хамгааллын үйлчилгээ үзүүлдэг” гэснийг “энэ хуулийн 14.1.5-д заасан ажилтан” гэж өөрчлөх.

8.Төслийн “харьяа салбар байгууллагадаа” гэснийг 12 дугаар зүйлийн 12.1.7 дахь заалтад “харьяалах байгууллагадаа” гэж, 13 дугаар зүйлийн 13.1.6 дахь заалтад “боловсролын байгууллагад” гэж тус тус өөрчлөх. 

9.Төслийн 13 дугаар зүйлийн 13.1.5 дахь заалтын журам баталж мөрдүүлэхтэй холбогдсон заалтыг 39 дүгээр зүйлд шилжүүлж, доор дурдсанаар өөрчлөн найруулах:

“39.7.Хохирогч хүүхдийг суурь боловсролын үйлчилгээнд тасралтгүй хамруулахтай холбогдсон журмыг боловсролын асуудал эрхэлсэн Засгийн газрын гишүүн, хүүхэд хамгааллын үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн тус тус батална.” 

10.Төслийн 14 дүгээр зүйлийн 14.1.3 дахь заалтын “мэдээллийн нэгдсэн санд хүргэх” гэсний өмнө “мэдээллийн сан бүрдүүлж, холбогдох мэдээ, судалгааг” гэж нэмэх.   

11.Төслийн 14 дүгээр зүйлийн 14.1.4 дэх заалтын “ур чадварыг эзэмшүүлэх агуулгыг давтан сургалтын хөтөлбөрт тусгах” гэснийг “эмнэлгийн мэргэжилтний ур чадварыг дээшлүүлэхэд чиглэсэн сургалт, давтан сургалтын зохион байгуулалт,” гэж өөрчлөх. 

12.Төслийн 16 дугаар зүйлийн гарчгийн “үүрэг” гэснийг “чиг үүрэг” гэж, мөн зүйлийн 16.1 дэх хэсгийн “амиа алдсан тохиолдол” гэснийг “хүний амь нас хохирсон тохиолдол” гэж, “үйлдсэн гэмт хэргийн” гэснийг “үйлдэгдсэн гэмт хэргийн” гэж тус тус өөрчилж, 16.2 дахь хэсгийн  “харьяа салбар байгууллагадаа мөрдүүлэх,” гэснийг хасах.

13.Төслийн 17 дугаар зүйлийн 17.1.2 дахь заалт, 18 дугаар зүйлийн 18.1.6 дахь заалтын “харьяа” гэснийг “харьяалах” гэж тус тус өөрчилж, “төсөвт” гэсний өмнө “тухайн орон нутгийн” гэж нэмэх.

14.Төслийн 18 дугаар зүйлийн 18.1.4 дэх заалтын “зардлыг тусгах талаар санал” гэснийг “холбогдох зардлын санал” гэж, “Хурлаар батлуулж, гарсан шийдвэрийн хэрэгжилтийг зохион байгуулах” гэснийг “Хуралд өргөн мэдүүлж, гарсан шийдвэрийг хэрэгжүүлэх ажлыг зохион байгуулах” гэж тус тус өөрчлөх.

15.Төслийн 18 дугаар зүйл 18.1.6 дахь заалтын “хохирогчтой” гэсний өмнө “нийгмийн ажилтан” гэж нэмэх.

16.Төслийн 18 дугаар зүйлийн 18.2, 18.5 дахь хэсгүүдийг нэгтгэн “Хамтарсан баг” гэсэн бие даасан зүйл болгож, 17 дугаар зүйлийн 17.1.5 дахь заалтын “баг” гэснийг, 18.5.1 дахь заалтын “тогтмол” гэснийг, 18.5.3 дахь заалтын “сум, баг, сургуулийн нийгмийн ажилтны хийсэн” гэснийг тус тус хасаж, “төлөвлөх” гэсний дараа “, хэрэгжүүлэх” гэж нэмэх.  

17.Төслийн 18 дугаар зүйлийн 18.5.6 дахь заалтын “статистик мэдээллийг нэгтгэн, мэдээллийн нэгдсэн санд хүргүүлэх” гэснийг “статистик мэдээллийг  холбогдох байгууллагад хүргүүлэх” гэж өөрчлөх. 

18.Төслийн 19 дүгээр зүйлийн 19.1.3 дахь хэсгийн “үндэсний хэмжээнд” гэснийг “улсын хэмжээнд” гэж, 19.1.4 дэх заалтын “стандартыг” гэснийг “журмыг” гэж тус тус өөрчлөх.

19.Төслийн 24 дүгээр зүйлийн 24.2.4 дэх заалтын “дүрэм, журмыг” гэснийг “чиг үүргийг” гэж өөрчлөх.

20.Төслийн 29 дүгээр зүйлийн 29.1 дэх хэсгийн “Хүндэтгэн үзэх шалтгааны улмаас” гэснийг хасаж, 29.6 дахь хэсгийн “аюулгүй байдлын хамгаалалтыг цагдаагийн байгууллага хангана” гэснийг “аюулгүй байдлыг цагдаа, тахарын байгууллага хариуцна” гэж өөрчилж, мөн зүйлийг Тавдугаар бүлэгт шилжүүлэх.   

21.Төслийн 30 дугаар зүйлийн 30.1 дэх хэсгийн “Гэр бүлийн гишүүдийн хооронд” гэснийг “Гэр бүлийн хүчирхийллийн улмаас” гэж өөрчилж,  мөн зүйлийг Тавдугаар бүлэгт шилжүүлэх.   

22.Төслийн 40 дүгээр зүйлийн 40.1 дэх хэсгийн “нөхцөл байдлын үнэлгээний дүгнэлтийг” гэснийг “нөхцөл байдлын үнэлгээг” гэж, 40.4 дэх хэсгийн “журам, маягтыг” гэснийг “журмыг” гэж, “төрийн захиргааны төв байгууллага” гэснийг “Засгийн газрын гишүүн” гэж тус тус өөрчлөх.

23.Төслийн 41 дүгээр зүйлийн 41.1 дэх хэсгийн “хууль тогтоомжийн хэрэгжилт, түүнд тавих хяналтыг дараах хэлбэрээр хэрэгжүүлнэ:” гэснийг “хууль тогтоомжийн хэрэгжилтэд дараахь хэлбэрээр хяналт тавина:” гэж өөрчлөх. 

24.Төслийн 41 дүгээр зүйлийн 41.1.2 дахь заалтын “гэр бүлийн хүчирхийлэлтэй тэмцэх хууль тогтоомжийн биелэлтийг хангах талаарх дэд зөвлөлийн ажлын тайланг” гэснийг “гэр бүлийн хүчирхийлэлтэй тэмцэх талаар хуулиар үүрэг хүлээсэн төрийн захиргааны төв байгууллагын тайланг” гэж, 41.1.3 дахь заалтын “Дэд Зөвлөл нь гэснийг “Гэмт хэргээс урьдчилан сэргийлэх ажлыг зохицуулах зөвлөл” гэж, “жилд 2 удаа” гэснийг “хагас, бүтэн жилээр” гэж тус тус өөрчлөх.

25.Төслийн 42 дугаар зүйлийн 42.1 дэх хэсгийн “Төрийн албаны тухай хуульд” гэсний өмнө “хуульд өөрөөр заагаагүй бол” гэж нэмэх гэсэн найруулгын саналыг дэмжье гэсэн санал хураалт явуулъя. 

Зөвшөөрсөн:              38
           Татгалзсан:                 9
           Бүгд:                          47

80.9 хувийн саналаар дэмжигдлээ.


Гэр бүлийн хүчирхийлэлтэй тэмцэх тухай /шинэчилсэн найруулга/ болон холбогдох бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


Уг асуудлыг 16 цаг 17 минутад хэлэлцэж дуусав.

Зургаа. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл /Улсын Их Хурлын гишүүн Л.Эрдэнэчимэг нарын 9 гишүүн 2016.03.29-ний өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Байгаль орчин, ногоон хөгжил, аялал жуулчлалын сайдын зөвлөх А.Цолмон, мөн яамны Газар зохион байгуулалт болон усны нэгдсэн бодлого зохицуулалтын газрын даргын албан үүргийг түр орлон гүйцэтгэгч Г.Мөнх-Эрдэм, Байгаль орчин, үнэлгээ, аудитын хэлтсийн ахлах мэргэжилтэн С.Баярцэцэг, Ой, ус, тусгай хамгаалалттай газрын Кадастрын хэлтсийн мэргэжилтэн Э.Эрдэнэхүү, Тусгай хамгаалалттай нутгийн удирдлагын газрын мэргэжилтэн Б.Жанцандорж, Уул уурхайн яамны Хяналт, шинжилгээ, үнэлгээ, дотоод аудитын газрын дарга Д.Жавхланболд, Сангийн яамны Төсвийн зарлагын хэлтсийн дарга О.Хуягцогт, Газрын харилцаа, геодези,  зурагзүйн газрын дарга А.Хүрэлшагай, Ирвэс хамгаалах сангийн Байгаль хамгаалах хөтөлбөрийн менежер Г.Энхтүвшин нар оролцов. 


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх З.Оюунсүрэн, референт Ц.Рэнцэнтогтох нар байлцав.

Төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Ц.Оюунгэрэл танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Р.Гончигдорж: -1.“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя.


Зөвшөөрсөн:              39
           Татгалзсан:                 9
           Бүгд:                          48

81.2 хувийн саналаар горимын санал дэмжигдлээ.

2.“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын бүхэлд нь баталъя гэсэн саналыг дэмжье гэсэн санал хураалт явуулъя.


Зөвшөөрсөн:              41
           Татгалзсан:                 9
           Бүгд:                          50

82.0 хувийн саналаар тогтоол батлагдлаа.


“Зарим газар нутгийг улсын тусгай хамгаалалтад авах тухай” тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./16:23/


Улсын Их Хурлын гишүүн Н.Батцэрэг үг хэлэв.

Уг асуудлыг 16 цаг 26 минутад хэлэлцэж дуусав.


Долоо. Эмнэлгийн тусламж үйлчилгээний тухай болон холбогдох бусад хуулийн төслүүд /Засгийн газар 2015.10.14-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Эрүүл мэнд, спортын яамны төрийн нарийн бичгийн дарга С.Ламбаа, мөн яамны Стратегийн бодлого, төлөвлөлтийн газрын дарга Р.Оюунханд, Хавдар судлалын үндэсний төвийн захирал Л.Төмөрбаатар, Улсын II төв эмнэлгийн ерөнхий захирал Г.Баясгалан, Азийн хөгжлийн банкны Монгол дахь суурин төлөөлөгчийн газрын нийгмийн салбарын асуудал хариуцсан ахлах мэргэжилтэн Ж.Алтантуяа, Эрүүл мэндийн салбарын хүний нөөцийн бодлого, төлөвлөлт хариуцсан мэргэжилтэн С.Эрдэнэтуяа, Төр хувийн хэвшлийн түншлэлийн бодлого төлөвлөлт хариуцсан мэргэжилтэн Б.Энхцэцэг нар оролцов. 


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Ж.Чимгээ, референт А.Болортуяа нар байлцав.

Төслийг анхны хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн С.Одонтуяа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэнгийн тавьсан асуултад Улсын Их Хурлын гишүүн, ажлын хэсгийн гишүүн С.Одонтуяа, Эрүүл мэнд, спортын яамны төрийн нарийн бичгийн дарга С.Ламбаа, Улсын II төв эмнэлгийн ерөнхий захирал Г.Баясгалан нар хариулж, тайлбар хийв.


Эмнэлгийн тусламж үйлчилгээний тухай болон холбогдох бусад хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн саналын томьёолол:


Р.Гончигдорж: -1.Төслийн 3.1.1 дэх заалтын “өвчин эмгэг” гэсний өмнөх “хүний” гэснийг хасаж, “оношлох” гэсний өмнө “орчин үеийн болон уламжлалт анагаах ухаанд тулгуурлан” гэж, “сэргээн засах” гэсний өмнө “хөнгөвчлөх” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:             37
           Татгалзсан:               18
           Бүгд:                          55

67.3 хувийн саналаар дэмжигдлээ.

2.Төслийн 3.1.3, 3.1.4 дэх заалт, 7.6, 9.4, 10.2, 11.3, 11.5  дахь хэсгийг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн:             39
           Татгалзсан:               16
           Бүгд:                          55

70.9 хувийн саналаар дэмжигдлээ.

3.Төслийн 4.1.5 дахь заалтын “төрөх” гэсний дараа “, амь тэнссэн” гэж, 4.1.6 дахь заалтын “дэмжих” гэсний дараа “, хөнгөвчлөх” гэж нэмж, 5.1 дэх хэсгийн “зэрэг”  гэснийг “үйл ажиллагааг орчин үеийн болон уламжлалт анагаах ухаанд тулгуурлан үзүүлэх” гэж өөрчлөн, “сэргээн засах” гэсний өмнө “хөнгөвчлөх” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:              39
           Татгалзсан:               16
           Бүгд:                          55

70.9 хувийн саналаар дэмжигдлээ.

4.Төсөлд доор дурдсан агуулгатай 5.4, 5.5 хэсгийг тус тус нэмэх:


“5.4.Өрхийн эрүүл мэндийн төвийг сонгон шалгаруулах болон гэрээ байгуулах, хэрэгжилтийг дүгнэх, хяналт тавих, гэрээг сунгах, дуусгавар болгох журам, гэрээний загвар, гүйцэтгэлийн шалгуур үзүүлэлтийг эрүүл мэндийн асуудал эрхэлсэн Засгийн газрын гишүүн батална.


5.5.Энэ хуулийн 5.4-т заасан үйл ажиллагааг аймаг, нийслэлийн Эрүүл мэндийн газар хэрэгжүүлнэ.” гэсэн саналыг дэмжье гэсэн санал хураалт явуулъя. 

Зөвшөөрсөн:              35
           Татгалзсан:               19
           Бүгд:                          54

64.8 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Д.Тэрбишдагва, Д.Оюунхорол нарын тавьсан асуултад Эрүүл мэнд, спортын яамны төрийн нарийн бичгийн дарга С.Ламбаа хариулж, тайлбар хийв.      


5.Төсөлд доор дурдсан агуулгатай 6.1.1 дэх заалт нэмэх:



“6.1.1.энэ хуулийн 6.2-т заасан жагсаалт дахь тусламж,  үйлчилгээг 

үзүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн:             34
           Татгалзсан:               20
           Бүгд:                          54

63.0 хувийн саналаар дэмжигдлээ.

6.Төслийн 6.1.3, 17.1.1 дэх заалтын “өрхийн эрүүл мэндийн тусламж, үйлчилгээний багцын” гэснийг “энэ хуулийн 6.2-т заасан жагсаалтын” гэж, 6.1.4 дэх заалтын “эмнэлгийн яаралтай болон эх барихын тусламж,” гэснийг “сум, тосгоны эрүүл мэндийн төвийн” гэж, 7 дугаар зүйл, 7.2, 7.3 дахь хэсгийн “өрхийн” гэснийг “өрх, сум, тосгоны эрүүл мэндийн төвийн” гэж, 8.3 дахь хэсгийн “багцын” гэснийг “жагсаалт, журмын” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:              40
           Татгалзсан:               13
           Бүгд:                          53

75.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Оюунхорол, Д.Сарангэрэл, Ё.Отгонбаяр нарын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт, Улсын Их Хурлын гишүүн, ажлын хэсгийн гишүүн С.Одонтуяа, Эрүүл мэнд, спортын яамны төрийн нарийн бичгийн дарга С.Ламбаа, мөн яамны Стратегийн бодлого, төлөвлөлтийн газрын дарга Р.Оюунханд, Азийн хөгжлийн банкны Монгол дахь суурин төлөөлөгчийн газрын нийгмийн салбарын асуудал хариуцсан ахлах мэргэжилтэн Ж.Алтантуяа нар хариулж, тайлбар хийв.

7.Төслийн 7.1 дэх хэсгийн “өрхийн” гэснийг, 9.5 дахь хэсгийн “оношилгоо, эмчилгээний” гэснийг, 12.6 дахь хэсгийн “хувийн хэвшлийн болон холимог өмчийн” гэснийг тус тус хасах гэсэн саналыг дэмжье гэсэн санал хураалт явуулъя. 


Зөвшөөрсөн:              39
           Татгалзсан:               14
           Бүгд:                          53

73.6 хувийн саналаар дэмжигдлээ.


8.Төсөлд доор дурдсан агуулгатай 7.2 дахь хэсэг нэмэх:

“7.2.Орон нутгийн иргэн ойр байгаа нутаг дэвсгэрийн сум, тосгоны эрүүл мэндийн төвийн эмчийг сонгон үйлчлүүлж болно.” гэсэн саналыг дэмжье гэсэн санал хураалт явуулъя. 


Зөвшөөрсөн:             36
           Татгалзсан:               17
           Бүгд:                          53

67.9 хувийн саналаар дэмжигдлээ.

9.Төслийн 7.4 дэх хэсгийн “шууд хандаж болно” гэсний өмнө “хөнгөвчлөх, асаргаа сувилгааны төвд” гэж нэмэн, 8.1 дэх хэсгийн “төрийн болон орон нутгийн өмчит, хувийн хэвшлийн эсхүл холимог” гэснийг хасаж, “төрөлжсөн мэргэшлийн эмнэлэг” гэсний өмнө “бүх хэлбэрийн”, “клиник” гэсний өмнө “амаржих газар,” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:              34
           Татгалзсан:               17
           Бүгд:                          51

66.7 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Оюунхоролын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт хариулж, тайлбар хийв.     

10.Төсөлд доор дурдсан агуулгатай 8.4 дэх хэсэг нэмэх:


“8.4.Клиник нь эмнэлгийн мэргэшсэн болон эх барихын тусламж, үйлчилгээ, яаралтай тусламжийг үзүүлэх, сургалт, судалгаа, үндсэн үйл ажиллагааг дэмжих үйлчилгээг эрхэлнэ.” гэсэн саналыг дэмжье гэсэн санал хураалт явуулъя. 


Зөвшөөрсөн:             32
           Татгалзсан:               18
           Бүгд:                          50

64.0 хувийн саналаар дэмжигдлээ.


11.Төслийн 8.4 дэх хэсгийг “8.5” гэж дугаарлан, “тусгай эмнэлэг” гэсний дараа “, амаржих газар” гэж нэмэн, “эрхлэхтэй холбогдсон болон” гэснийг “эрхлэх” гэж,” үйлчилгээнээс бусад үйл ажиллагаа эрхлэхийг хориглоно” гэснийг “үйлчилгээ явуулна” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:             30
           Татгалзсан:               18
           Бүгд:                          48

62.5 хувийн саналаар дэмжигдлээ.

12.Төслийн 9.1 дэх хэсгийн “энэ хуулийн 14.2.1-14.2.3-т заасан” гэснийг хасаж,  “сум” гэсний өмнө “өрх,” гэж, “амаржих газар” гэсний өмнө “клиник,” гэж, 9.3 дахь хэсгийн “байгууллага” гэсний өмнө “өрхийн эрүүл мэндийн төв, клиникээс бусад” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:             34
           Татгалзсан:               13
           Бүгд:                          47

72.3 хувийн саналаар дэмжигдлээ.
      13.Төслийн 10.1 дэх хэсгийн “энэ хуулийн 14.2.4-т заасан” гэснийг хасаж,  “клиник” гэсний дараа “амаржих газар,” гэж, “бөгөөд” гэсний дараа “өрхийн эрүүл мэндийн төвөөс бусад байгууллага” гэж, 10.3 дахь хэсгийн “Эмнэлгийн” гэсний дараа “болон төрөх үеийн” гэж нэмэн, 11.1 дэх хэсгийн “энэ хуулийн 14.2.5-д заасан”, “төрийн болон орон нутгийн өмчит хувийн хэвшлийн, эсхүл холимог” гэснийг тус тус хасаж, “өмчийн” гэсний дараа “бүх хэлбэрийн” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:             32
           Татгалзсан:               11
           Бүгд:                          43

74.4 хувийн саналаар дэмжигдлээ.

14.Төслийн 12.2 дахь хэсгийн “энэ хуулийн 14.2.6-д заасан” гэснийг хасаж, “орон нутгийн, эсхүл хувийн хэвшлийн, холимог” гэснийг “бүх хэлбэрийн” гэж, 12.5 дахь хэсгийн “сувилахуйн төв,” гэсний дараа “хөнгөвчлөх,” гэж нэмэн, “төвийн” гэснийг “төвийг байгуулах” гэж, “багц, сувилахуйн дагнасан тусламж, үйлчилгээний” гэснийг “жагсаалт,” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              36
           Татгалзсан:                 7
           Бүгд:                          43

83.7 хувийн саналаар дэмжигдлээ.

15.Төслийн 12.7, 13.7, 18.3, 18.4  дэх хэсгийг тус тус хасах гэсэн саналыг дэмжье гэсэн санал хураалт явуулъя. 


Зөвшөөрсөн:              33
           Татгалзсан:                 9
           Бүгд:                          42

78.6 хувийн саналаар дэмжигдлээ.


16.Төслийн 13.2 дахь хэсгийн “энэ хуулийн 14.2.7-д заасан” гэснийг хасаж, “төрийн болон орон нутгийн өмчит, хувийн хэвшлийн эсхүл холимог” гэснийг “бүх хэлбэрийн” гэж, 15.11.1 дэх заалтын “урамшууллаас өөр” гэснийг “урамшууллаас  гадна албан үүргээ гүйцэтгэхтэй холбогдуулан бусдаас шууд буюу шууд бусаар” гэж тус тус өөрчлөн, 16.3.3 дахь заалтын “эмнэлгийн удирдлагаар мэргэшсэн” гэсний өмнө “нийгмийн эрүүл мэндийн болон анагаах ухааны боловсрол олгох их, дээд сургууль төгссөн” гэж нэмэн, “эмнэлгийн” гэснийг “эрүүл мэндийн” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:             33
           Татгалзсан:                 8
           Бүгд:                          41

80.5 хувийн саналаар дэмжигдлээ.

17.Төслийн 13.5 дахь хэсгийн “сувилалын” гэснийг “сувилал байгуулах” гэж, “багц, сэргээн засах тусламж, үйлчилгээний” гэснийг “жагсаалт,” гэж тус тус өөрчлөн, “журам” гэсний дараа “болон” гэж, 16.3.4 дэх заалтын “ял шийтгэлгүй” гэсний өмнө “тодорхой албан тушаал эрхлэх буюу үйл ажиллагаа явуулах эрх нь  шүүхийн шийдвэрээр хасагдаагүй,” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:             34
           Татгалзсан:                 6
           Бүгд:                          40

85.0 хувийн саналаар дэмжигдлээ.

18.Төслийн 13.6 дахь хэсгийн “хувийн хэвшлийн” гэснийг, 14 дүгээр зүйлийн “, тусгай зөвшөөрлийн нөхцөл шаардлага” гэснийг тус тус хасах гэсэн саналыг дэмжье гэсэн санал хураалт явуулъя. 


Зөвшөөрсөн:              34
           Татгалзсан:                 6
           Бүгд:                          40

85.0 хувийн саналаар дэмжигдлээ.
                 


19.Төслийн 15 дугаар зүйлд доор дурдсан агуулгатай 15.1.2 дахь заалт нэмэх:

“15.1.2.нийгмийн эрүүл мэнд болон анагаах ухааны боловсролтой эсхүл эрх зүй, эдийн засаг, удирдлага, зохион байгуулалтын чиглэлээр мэргэшсэн, эрүүл мэндийн салбарт ажилласан туршлагатай байх;” гэсэн саналыг дэмжье гэсэн санал хураалт явуулъя. 


Зөвшөөрсөн:              33
           Татгалзсан:                 7
           Бүгд:                          40

82.5 хувийн саналаар дэмжигдлээ.

20.Төслийн 17.1.2, 18.1.3 дахь заалтын “хөтөлбөрийн” гэснийг “үйл ажиллагаа” гэж, “хөтөлбөрт суурилсан төлбөрийн аргаар” гэснийг “эдийн засгийн ангиллаар” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              34
           Татгалзсан:                 6
           Бүгд:                          40

85.0 хувийн саналаар дэмжигдлээ.
                 
                      

21.Төслийн 18 дугаар зүйлийн “тусгай эмнэлэг” гэсний дараа “амаржих газар,” гэж, 18.1.2 дахь заалтын ”халдваргүйтгэл” гэсний дараа “, гамшиг” гэж нэмэн, 18.1, 18.2 дахь хэсгийн “Төрийн болон орон нутгийн өмчит” гэснийг тус тус хасаж, “үзүүлэх” гэсний өмнө “амаржих газар, клиникийн” гэж нэмэх  гэсэн саналыг дэмжье гэсэн санал хураалт явуулъя. 


Зөвшөөрсөн:              33
           Татгалзсан:                 8
           Бүгд:                          41

80.5 хувийн саналаар дэмжигдлээ.
                 

22.Төслийн 21 дүгээр зүйлд доор дурдсан агуулгатай 21.2, 21.3, 21.6, 21.7, 21.8 дахь хэсгийг тус тус нэмэх:
 
“21.2.Төрөлжсөн мэргэшлийн эмнэлэг, нэгдсэн болон тусгай эмнэлэг, амаржих газар, клиник нь энэ хуулийн 18.1, 18.2-т заасан тусламж, үйлчилгээг гэрээний дагуу урьдчилсан санхүүжилт авч гүйцэтгэх бөгөөд санхүүжилт авах журам, гүйцэтгэлийг үнэлэх шалгуурыг санхүү, төсвийн болон эрүүл мэндийн асуудал эрхэлсэн Засгийн газрын гишүүд хамтран батална.


21.3.Эрүүл мэндийн даатгалын сангаас санхүүжүүлэх тусламж, үйлчилгээний санхүүжилтийг Эрүүл мэндийн даатгалын тухай хуулийн Есдүгээр зүйлд заасны дагуу зохицуулна.  


21.6.Хувийн хэвшлийн төрөлжсөн мэргэшлийн эмнэлэг, нэгдсэн эмнэлэг, клиник, түргэн тусламжийн төвөөр гэрээний үндсэн дээр гүйцэтгүүлэх энэ хуулийн 18.1-д заасан улсын төсвөөс санхүүжүүлэх тусламж, үйлчилгээний жагсаалт, сонгон шалгаруулах болон гэрээ байгуулах, хэрэгжилтийг дүгнэх, хяналт тавих, гэрээг сунгах, дуусгавар болгох журам, гэрээний загвар, гүйцэтгэлийн шалгуур үзүүлэлтийг Засгийн газар батална. 


21.7.Энэ хуулийн 21.6-д заасан үйл ажиллагааг эрүүл мэндийн асуудал эрхэлсэн төрийн захиргааны төв байгууллага дангаар болон аймаг, нийслэлийн Эрүүл мэндийн газартай хамтран хэрэгжүүлнэ. 


21.8.Хувийн хэвшлийн төрөлжсөн мэргэшлийн эмнэлэг, нэгдсэн эмнэлэг, клиник, түргэн тусламжийн төвөөр гэрээний үндсэн дээр гүйцэтгүүлэх энэ хуулийн 18.1-д заасан тусламж, үйлчилгээг үе шаттайгаар хэрэгжүүлнэ.” гэсэн саналыг дэмжье гэсэн санал хураалт явуулъя. 


Зөвшөөрсөн:              35
           Татгалзсан:                 6
           Бүгд:                          41

85.4 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ё.Отгонбаяр үг хэлэв.


23.Төслийн 24.1.1 дэх заалтын “22.1.2, 22.2.2-т” гэснийг “22.1.7, 22.1.8, 22.1.9, 22.2.2, 22.2.3, 22.2.4, 22.2.5-д” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:             34
           Татгалзсан:                 7
           Бүгд:                          41

82.9 хувийн саналаар дэмжигдлээ.
                 


Хоёр.Нийгмийн бодлого, боловсрол, соёл, шинжлэх ухааны байнгын хорооны дэмжсэн найруулгын саналуудыг бүхэлд нь уншиж, нэг санал хураалт явуулав. 


Р.Гончигдорж: -1.Төслийн 2.1 дэх хэсгийн “тогтоомжийн бусад актаас” гэснийг “тогтоомжоос” гэж, 3.1.2 дахь заалтын “байгууллагыг” гэснийг “хуулийн этгээдийг” гэж, 3.1.7 дахь заалтын “өвчтөнд” гэснийг “үйлчлүүлэгчид” гэж, 3.1.8 дахь заалтын “хэрхэн биелүүлж байгаад” гэснийг “биелүүлж байгаа эсэхэд” гэж  тус тус өөрчлөх.


2.Төслийн 4.1.4 дэх заалтын “эмгэгийг” гэсний өмнө “өвчин” гэж, 15.9 дэх хэсгийн “насаар” гэсний өмнө “гишүүдээс” гэж тус тус нэмэх.


3.Төслийн 4.1.7 дахь заалтын “арилган амьдралын чанарыг дээшлүүлэхэд” гэснийг “арилгахад” гэж,  5.3 дахь хэсгийн “шийдвэрлэнэ” гэснийг “тогтооно” гэж, 10.4 дэх хэсгийн “өвчтөнийг” гэснийг “үйлчлүүлэгчийг” гэж тус тус өөрчлөх.


4.Төслийн 6.1.1 дэх заалтын “сувилахуйн” гэсний дараа “дагнасан” гэснийг, 15.4 дэх хэсгийн “анхны” гэснийг тус тус хасах.


5.Төслийн 15.10.1 дэх заалтын “чөлөөлж өгөхийг хүссэн өргөдөл” гэснийг “чөлөөлөгдөх хүсэлтээ” гэж өөрчлөн, 15.10.4 дэх заалтын “улс төрийн” гэсний өмнө “өөр ажилд шилжих болсон,” гэж нэмэн, “сонгуульт” гэсний өмнөх “болон” гэснийг хасах. 


6.Төслийн 15.10.2 дахь заалтыг доор дурдсанаар өөрчлөн найруулах:



“15.10.2.гэмт хэрэг үйлдсэн болох нь шүүхийн хүчин төгөлдөр шийтгэх тогтоолоор тогтоогдсон;”
 


7.Төслийн 15.13 дахь хэсгийн “15.10-т заасан үндэслэлээр бүрэн эрхийн хугацаа дуусахаас нь өмнө эгүүлэн татсан болон 15.11-д заасныг зөрчсөн нь нотлогдож” гэснийг “15.10, 15.11-д заасан үндэслэлээр эгүүлэн татсан,” гэж өөрчлөх.


8.Төслийн 15.15 дахь хэсгийг доор дурдсанаар өөрчлөн найруулах:


“15.15.Төлөөлөн удирдах зөвлөлийн үйл ажиллагааны үндсэн хэлбэр нь хуралдаан байх бөгөөд улиралд нэгээс доошгүй удаа, шаардлагатай гэж үзвэл ээлжит бус хуралдааныг удирдах зөвлөлийн дарга, эсхүл таваас доошгүй гишүүний санаачлагаар хуралдуулна.”


9.Төслийн 15.16 дахь хэсгийн “хуралдаан нь гишүүдийн гуравны хоёроос дээш ирцтэй үед” гэснийг “хуралдаанд гишүүдийн дийлэнх олонхи оролцсоноор тухайн хурал” гэж, 15.17 дахь хэсгийн “хуралдааны” гэснийг “хуралдаанаар” гэж, 15.18 дахь хэсгийн “зөвлөл нь хуралдааны явцын” гэснийг “зөвлөлийн хуралдаанаар хэлэлцсэн, санал хураалтаар шийдвэрлэсэн асуудал, санал хураалтын дүн, гаргасан шийдвэрийн” гэж тус тус өөрчлөх. 


10.Төслийн 16.7.3 дахь заалтын “журмын” гэснийг “тогтоомжийн” гэж, 17.1.7, 18.1.8 дахь заалтын “аврахаар яваад” гэснийг “аврах явцад” гэж, 21.1 дэх хэсгийн “тарифыг” гэснийг “жишгийг” гэж тус тус өөрчлөх. 


11.Төслийн 15.23 дахь хэсгийн “олон нийтийг төлөөлөх” гэсний өмнөх “төлөөлөн удирдах зөвлөлийн” гэснийг, 16.6.3 дахь заалтын “тухайн жилийн” гэснийг тус тус хасах.


12.Төслийн 15.28 дахь хэсгийн “оролцогчдын ил санал хураалтаар олонхийн” гэснийг “илээр санал хураан олонхийн” гэж, “анхны санал хураалтаар нэр дэвшигчдийн хэн” гэснийг “нэр дэвшигчдийн аль нь ч” гэж, “дахин” гэснийг “хоёр дахь” гэж тус тус өөрчлөн, “хамгийн олон санал” гэсний өмнө “санал тэнцсэн буюу” гэж нэмэх. 


13.Төслийн 16.6.4 дэх заалтыг доор дурдсанаар өөрчлөн найруулах:



“16.6.4.батлагдсан төсвийг үр ашигтай зарцуулж, хэмнэсэн зардлыг тусламж, үйлчилгээний чанарыг тасралтгүй дээшлүүлэх, ажилтны нийгмийн баталгааг хангах, эмнэлгийн мэргэжилтнийг чадавхижуулах үйл ажиллагаанд зарцуулах;”


14.Төслийн 22.1.1, 22.1.1.7, 22.1.2, 22.2.1, 22.2.1.2, 22.2.2 дахь заалтыг  тус тус хасах.


15.Төслийн 22.1.1 дэх заалтыг хассантай холбогдуулан 22.1.1.1-22.1.1.6 дахь дэд заалтын дугаарыг “22.1.1, 22.1.2, 22.1.3, 22.1.4, 22.1.5, 22.1.6” гэж, 22.1.2 дахь заалтыг хассантай холбогдуулан 22.1.2.1, 22.1.2.2 дахь дэд заалтын дугаарыг “22.1.7, 22.1.8” гэж тус тус өөрчлөх.



16.Төслийн 21.2 дахь хэсгийг доор дурдсанаар өөрчлөн найруулах:



“21.2.Энэ хуулийн 18, 19 дүгээр зүйлд заасан төрийн болон орон нутгийн өмчит байгууллагын үзүүлэх тусламж, үйлчилгээний жагсаалтад ороогүй үйлчилгээг үйлчлүүлэгчийн хүсэлтээр нэмэлтээр үзүүлж болох бөгөөд нэмэлт үйлчилгээний төлбөрийг иргэнээс төлүүлэхтэй холбогдох журмыг санхүү, төсвийн болон эрүүл мэндийн асуудал эрхэлсэн Засгийн газрын гишүүд хамтран батална.” /Төсөлд 21.2, 21.3 дахь санал нэмэх тухай зарчмын зөрүүтэй саналын томьёолол дэмжигдсэн тохиолдолд дугаарыг 21.4 гэж өөрчлөх./


17.Төслийн 22 дугаар зүйлд доор дурдсан агуулгатай 22.1.9, 22.2.5 дахь заалтыг тус тус нэмэх:



“22.1.9.бусад хууль тогтоомжид заасан эрх, үүрэг.


22.2.5.бусад хууль, тогтоомжид заасан эрх, үүрэг.”


18.Төслийн 22.2 дахь хэсгийн “Эрүүл мэндийн тухай хуульд” гэснийг “Эрүүл мэндийн тухай хуулийн 28 дугаар зүйлд” гэж, 22.4 дэх хэсгийн “зааснаар” гэснийг “заасны дагуу” гэж, ЗУРГААДУГААР БҮЛЭГ” гэснийг “ЗУРГАДУГААР БҮЛЭГ” гэж, “ДОЛООДУГААР БҮЛЭГ” гэснийг “ДОЛДУГААР БҮЛЭГ” гэж тус тус өөрчлөх.


19.Төслийн 22.2.1 дэх заалтыг хассантай холбогдуулан “22.2.2.1” дэх дэд заалтын дугаарыг “22.2.1” гэж, “22.2.2.1, 22.2.2.2, 22.2.2.3” дахь дэд заалтын дугаарыг “22.2.2, 22.2.3, 22.2.4” гэж, 24.1.4 дэх заалтын “улсын байцаагч” гэсний дараа “тухайн байгууллага, эмнэлгийн мэргэжилтний мэргэжлийн” гэснийг хасаж, “зөрчлийг засаагүй” гэснийг “зөрчлөө арилгаагүй” гэж, “торгох” гэснийг “торгоно” гэж тус тус өөрчлөх.

 
20.Төслийн 24 дүгээр зүйлийн “зөрчигсдөд” гэснийг “зөрчигчид” гэж, 24.1 дэх хэсгийн “хариуцлага хүлээлгэнэ” гэснийг “шийтгэл оногдуулна” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:             32
           Татгалзсан:                 8
           Бүгд:                          40

80.0 хувийн саналаар дэмжигдлээ.

Гурав.Нийгмийн бодлого, боловсрол, соёл, шинжлэх ухааны байнгын хорооны дэмжээгүй зарчмын зөрүүтэй саналын томьёолол:

Р.Гончигдорж: -1.Төслийн 8.4 дэх хэсгийн “тусламж үзүүлэх” гэсний дараа “эмийн сангийн үйл ажиллагаа эрхлэх” гэснийг хасах гэсэн Байнгын хорооны дэмжээгүй саналыг дэмжье гэсэн санал хураалт явуулъя. 


Зөвшөөрсөн:              29
           Татгалзсан:                11
           Бүгд:                          40

72.5 хувийн саналаар дэмжигдлээ.

2.Төслийн 8.4 дэх хэсгийн “эмийн сангийн үйл ажиллагаа эрхлэх” гэсний өмнө “хэвтэн эмчлүүлэгчдэд зориулсан” гэж нэмэх гэсэн Байнгын хорооны дэмжээгүй саналыг дэмжье гэсэн санал хураалт явуулъя. 


Зөвшөөрсөн:              29
           Татгалзсан:                11
           Бүгд:                          40

72.5 хувийн саналаар дэмжигдлээ.
ДАГАЛДАЖ ӨРГӨН МЭДҮҮЛСЭН БУСАД ХУУЛИЙН
 ТӨСЛИЙН ТАЛААРХИ САНАЛ
1.ЭРҮҮЛ МЭНДИЙН ТУХАЙ ХУУЛЬД НЭМЭЛТ, ӨӨРЧЛӨЛТ
 ОРУУЛАХ  ТУХАЙ ХУУЛИЙН ТӨСЛИЙН ТАЛААРХИ САНАЛ

Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол:


Р.Гончигдорж: -1.Төслийн 1 дүгээр зүйлийн 25.10 дахь хэсгийн “явуулна” гэсний өмнө “, шаардлагатай тохиолдолд орчуулгатайгаар” гэж, 3 дугаар зүйлийн 16.8 дахь хэсгийн “Асаргаа сувилгааны төв” гэсний өмнө “Хөнгөвчлөх” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.

2.Төслийн 2 дугаар зүйлийн “24.6.3 дахь заалтын “түргэн тусламж,” гэсний өмнө “эмнэлгийн яаралтай болон” гэснийг хасаж, 4 дүгээр зүйлийн “24.6.4 дэх заалтын “тусламж үйлчилгээ” гэснийг “үйл ажиллагаа, арга хэмжээ, эмнэлгийн яаралтай болон” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.

3.Төслийн 3 дугаар зүйлийн 16.9 дэх хэсгийн “үйлчлэх, эсхүл амбулаториор үйлчлэх болон хэвтүүлэн эмчлэх” гэснийг “болон өдрийн эмчилгээ, үйлчилгээний” гэж, 16.10 дахь хэсгийн “клиник” гэснийг “байгууллага” гэж тус тус өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.                                              

4.Төслийн 3 дугаар зүйлийн 19.2 дахь хэсгийг доор дурдсанаар өөрчлөн найруулах: 


“19.2.Улсын хэмжээний үйлчилгээтэй болон гадаадын хөрөнгө оруулалттай эрүүл мэндийн байгууллагад эрүүл мэндийн асуудал эрхэлсэн төрийн захиргааны төв байгууллага, эрүүл мэндийн бусад байгууллагад аймаг, нийслэлийн Засаг дарга тусгай зөвшөөрөл /цаашид “тусгай зөвшөөрөл олгох эрх бүхий байгууллага” гэх/ олгоно.” гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.

5.Төслийн 3 дугаар зүйлийн 24.2 дахь хэсгийн “өвчин, эмгэгийн жагсаалт,” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.

6.Төслийн 3 дугаар зүйлийн 25.4 дэх хэсгийн “резидент эмч нь” гэсний дараа “төгсөлтийн дараахь сургалт эрхлэх зөвшөөрөл бүхий” гэж, 29.5 дахь хэсгийн “эмнэлгийн мэргэжилтэнд” гэснийг “мэргэжилтэн болон эмнэлгийн бусад мэргэжилтэнд” гэж өөрчлөн, “аймаг дахь” гэсний дараа “төрийн болон орон нутгийн өмчит” гэж тус тус нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:             32
           Татгалзсан:                 8
           Бүгд:                          40

80.0 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Д.Сарангэрэл үг хэлэв.

7.Төслийн 4 дүгээр зүйлийн 15.1.3 дахь заалтын “сум дундын эмнэлэг” гэснийг “асаргаа сувилгааны төв;” гэж өөрчлөхөөр өргөн баригдсаныг “хөнгөвчлөх, асаргаа сувилгааны төв;” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              32
           Татгалзсан:                 8
           Бүгд:                          40

80.0 хувийн саналаар дэмжигдлээ.

Хоёр.Нийгмийн бодлого, боловсрол, соёл, шинжлэх ухааны байнгын хорооны дэмжсэн найруулгын саналуудыг бүхэлд нь уншиж, нэг санал хураалт явуулав. 

Р.Гончигдорж: -1.Төслийн 1 дүгээр зүйлийн 17.8.2 дахь заалтыг доор дурдсанаар өөрчлөн найруулах:


 
“17.8.2.эмнэлгийн хамт олныг төлөөлөх гурван гишүүнийг эмч, сувилагч, тусгай мэргэжилтэн болон эмнэлгийн мэргэжилтнээс бусад ажилтны төлөөлөл тус бүрээс нэг хүнийг тухайн хамт олны ердийн олонхийн төлөөлөл оролцсон ирцтэй хурлаас нэр дэвшүүлснээр;”


2.Төслийн 1 дүгээр зүйлийн 17.8.3 дахь заалтын “байгууллагын төлөөлөл 1” гэснийг, 19.10 дахь хэсгийн  “энэ хуулийн 19.5-д заасан тохиолдолд авсан” гэснийг,  “эрхлэх мэргэжлийн үйл ажиллагааны чиглэлийн дагуу хөтөлбөр болон” гэснийг тус тус хасах.


3.Төслийн 1 дүгээр зүйлийн 19.3.2, 19.3.3, 19.3.4 дэх заалтын “импортлох” гэсний дараа “экспортлох,” гэж тус тус нэмэх.


4.Төслийн 1 дүгээр зүйлийн 19.16 дахь хэсгийн “Энэ хуулийн 19.2-т заасан” гэснийг “Тусгай зөвшөөрөл олгох эрх бүхий” гэж, “шийдвэрийг уг шийдвэр гарснаас хойш” гэснийг “шийдвэрээ” гэж тус тус өөрчлөх.

5.Төслийн 1 дүгээр зүйлийн 19.26.1 дэх заалтын “хөтөлбөрийн” гэснийг “төслийн” гэж өөрчлөн, 19.26.2 дахь заалтын “иргэдийн гомдол” гэсний өмнө “тусгай зөвшөөрлийн хугацаа сунгах болон,” гэж нэмэн, “шинжилгээ хийх” гэснийг “тавих” гэж өөрчлөх.


6.Төслийн 1 дүгээр зүйлийн 25.11 дэх хэсгийн “төрөлтэй байна. Эмнэлгийн мэргэжилтний” гэснийг “төрөлтэй байх бөгөөд” гэж, 25.13 дахь хэсгийн “зэргийн” гэснийг “зэрэг олгох” гэж, 29.9 дэх хэсгийн “асуудал эрхэлсэн Засгийн газрын гишүүн” гэснийг “болон” гэж тус тус өөрчлөх.


7.Төслийн 1 дүгээр зүйлийн 25.15 дахь хэсгийн “зөвшөөрлийн үйл ажиллагаанд” гэснийг “зөвшөөрөл олгох ажиллагаанд” гэж өөрчлөн, “зардлын жишгийг” гэсний дараа “эрүүл мэндийн болон” гэж, 25.16 дахь хэсгийн “зардлын жишгийг” гэсний дараа “эрүүл мэндийн болон” гэж тус тус нэмэх.


8.Төслийн 3 дугаар зүйлийн 16.7 дахь хэсгийн хоёр дахь өгүүлбэрийг доор дурдсан агуулгатай 16.8 дахь хэсэг болгон өөрчлөх:


“16.8.Сумын эрүүл мэндийн төвийн зэрэглэл болон бусад сумын хүн амыг хамруулан тусламж, үйлчилгээ үзүүлэх сумын эрүүл мэндийн төвийн үйлчлэх хүрээг тогтоох, багийн эмчийн салбар байгуулах, өөрчлөн зохион байгуулах асуудлыг эрүүл мэндийн асуудал эрхэлсэн Засгийн газрын гишүүн шийдвэрлэнэ.”


9.Төслийн 3 дугаар зүйлийн 19.6, 19.7 дахь хэсгийг нэгтгэж, доор дурдсан агуулгатай 19.6 дахь хэсэг болгон өөрчлөх:


“19.6.Тусгай зөвшөөрөл хүсэгч байгууллага нь хэрэгцээний үнэлгээ хийлгэх тухай хүсэлтээ мэргэжлийн үйл ажиллагааны төслийн хамт энэ хуулийн 19.2-т заасан байгууллагад хүргүүлэх бөгөөд төсөлд тухайн байгууллагын болон тусламж, үйлчилгээний төрөл, төлөвлөсөн байршил, барилга байгууламжийн талбайн төлөвлөлт, хүний нөөцийн бүрэлдэхүүн, техник, технологийн хүчин чадал, хөрөнгө оруулалтын эх үүсвэрийг тусгасан байна.”


10. Төслийн 3 дугаар зүйлийн 25.1 дэх хэсгийн “үзүүлнэ. Эмнэлгийн” гэснийг “үзүүлэх бөгөөд” гэж, “мэргэжилтэн нь мэргэжлийн үйл ажиллагаа эрхлэх зөвхөн нэг зөвшөөрөлтэй байх бөгөөд” гэснийг “зөвхөн” гэж тус тус өөрчлөх.


11.Төслийн 4 дүгээр зүйлийн 19 дүгээр зүйлийн “байгууллагад” гэснийг “байгууллага байгуулах, мэргэжлийн” гэж өөрчлөхөөр өргөн баригдсаныг “чиглэлээр” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:             34
           Татгалзсан:                 6
           Бүгд:                          40

85.0 хувийн саналаар дэмжигдлээ.
2.ЭМНЭЛГИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛИЙГ
 ДАГАЖ МӨРДӨХ ЖУРМЫН ТУХАЙ ХУУЛИЙН
 ТӨСЛИЙН ТАЛААРХИ САНАЛ

Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол:


Р.Гончигдорж: -1.Төслийн 2 дугаар зүйлийн “аймаг дахь” гэсний дараа “төрийн болон орон нутгийн өмчит” гэж нэмэн, “мэргэжилтэнд” гэснийг “мэргэжилтэн болон эмнэлгийн бусад мэргэжилтэнд” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн:              36
           Татгалзсан:                 5
           Бүгд:                          41

87.8 хувийн саналаар дэмжигдлээ.

2.Төсөлд доор дурдсан агуулга бүхий 4 дүгээр зүйл нэмэх:

“4 дүгээр зүйл.Эмнэлгийн тусламж, үйлчилгээний тухай хуулийн 4.1-д заасан эмнэлгийн тусламж, үйлчилгээг үзүүлэх өмчийн бүх хэлбэрийн эрүүл мэндийн байгууллагыг Эрүүл мэндийн тухай хуулийн 15.1-д заасны дагуу 2017 оны  01 дүгээр сарын 01-ний  өдрөөс  эхлэн шинэчлэн зохион байгуулна.” гэсэн саналыг дэмжье гэсэн санал хураалт явуулъя. 


Зөвшөөрсөн:             36
           Татгалзсан:                 5
           Бүгд:                          41

87.8 хувийн саналаар дэмжигдлээ.


Улсын Их Хурлын гишүүн А.Тлейхан, Ц.Баярсайхан нар үг  хэлэв.


Эмнэлгийн тусламж үйлчилгээний тухай болон холбогдох бусад хуулийн  төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль зүйн үйлчилгээ хариуцсан даргын үүргийг түр орлон гүйцэтгэгч П.Амаржаргал, Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, Р.Дэлгэрмаа нар хариуцан ажиллав.

Өнөөдрийн чуулганы нэгдсэн хуралдаан 5 цаг 58 минут үргэлжилж, 76 гишүүнээс 41 гишүүн ирж, 53.9 хувийн ирцтэйгээр 18 цаг 14 минутад өндөрлөв.


Тэмдэглэлтэй танилцсан:
           ТАМГЫН ГАЗРЫН ЕРӨНХИЙ

           НАРИЙН БИЧГИЙН ДАРГА                             Б.БОЛДБААТАР
 

           Тэмдэглэл хөтөлсөн:

           ПРОТОКОЛЫН АЛБАНЫ

           ШИНЖЭЭЧ                                                       М.НОМИНДУЛАМ                     
МОНГОЛ УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ 04 ДҮГЭЭР САРЫН 14-НИЙ ӨДӨР /ПҮРЭВ ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: -Гишүүдэд өглөөний мэнд хүргэе. Суудалдаа сууцгаая. Ирц 39 гишүүн 51.3 хувь 2016 оны хаврын ээлжит чуулганы 04 сарын 14-ний өдрийн чуулганы нэгдсэн хуралдаан нээгдэж байна.  Хэлэлцэх асуудлыг танилцуулъя. Өнөө маргаашийн асуудал 26 байна.

1.Авлигатай тэмцэх газрын даргын үүрэгт ажлаас чөлөөлөх тухай

2.Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төсөл эцсийн  хэлэлцүүлэг.


3.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн эцсийн хэлэлцүүлэг.


4.”Газар хөдлөлтийн гамшгаас урьдчилан сэргийлэх, эрсдэлийг бууруулах талаар авах зарим арга хэмжээний тухай” Улсын Их Хурлын тогтоолын төсөл эцсийн хэлэлцүүлэг.


5.Гэр бүлийн хүчирхийлэлтэй тэмцэх тухай хуулийн шинэчилсэн найруулгын анхны хэлэлцүүлэг, хамт өргөн мэдүүлсэн бусад хуульд нэмэлт, өөрчлөлт оруулах тухай хуулиудыг мөн адилхан хэлэлцэнэ. 


6.Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн анхны хэлэлцүүлэг.


7.Эмнэлгийн тусламж, үйлчилгээний тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг.


8.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулиудын төсөл Засгийн газар өргөн мэдүүлсэн, хэлэлцэх эсэх.


9.Сонгогдсон болон томилогдсон төрийн өндөр албан тушаалтанд хариуцлага хүлээлгэх тухай болон хамт өргөн мэдүүлсэн бусад хуулиудын төсөл Монгол Улсын Ерөнхийлөгч өргөн мэдүүлсэн, хэлэлцэх эсэх.


10.Үндэсний аюулгүй байдлын тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, Монгол Улсын Ерөнхийлөгч өргөн мэдүүлсэн, хэлэлцэх эсэх


11.Батлан хамгаалах тухай хуулийн шинэчилсэн найруулга болон  хамт өргөн мэдүүлсэн бусад хуулиудын төсөл, Ерөнхийлөгчөөс өргөн мэдүүлсэн хэлэлцэх эсэх.


12.Зэвсэгт хүчний тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, Ерөнхийлөгч өргөн мэдүүлсэн, хэлэлцэх эсэх.


13.Цэргийн албаны тухай болон хамт өргөн мэдүүлсэн бусад хуулийн төсөл, Ерөнхийлөгч өргөн мэдүүлсэн, хэлэлцэх эсэх.


14.Цэргийн албан хаагчийн эрх зүйн байдлын тухай болон хамт өргөн мэдүүлсэн бусад хуулиудын төсөл, Ерөнхийлөгч өргөн мэдүүлсэн, хэлэлцэх эсэх.


15.Төрийн албаны болон албаны нууцын тухай болон хамт өргөн мэдүүлсэн бусад хуулиудын төсөл, Ерөнхийлөгч өргөн мэдүүлсэн, хэлэлцэх эсэх.


16.Монгол Улсын эрдэнэсийн сангийн үндсэн сангийн орлого, үндсэн болон гүйлгээ сангийн зарлагын 2016 оны төсвийн тухай Улсын Их Хурлын тогтоолын төсөл хаалттай. 


17.Мэдээллийн аюулгүй байдлын тухай болон хамт өргөн мэдүүлсэн бусад хуулиудын төсөл, Ерөнхийлөгч өргөн мэдүүлсэн, хэлэлцэх эсэх.


18.Дипломат албаны тухай хуулийн шинэчилсэн найруулга болон Төрийн албаны тухай хуульд нэмэлт оруулах тухай хуулиудын төсөл, Засгийн газар өргөн мэдүүлсэн, хэлэлцэх эсэх.


19.Монгол Улсын иргэний харьяаллын тухай хуулийн шинэчилсэн найруулга болон хамт өргөн мэдүүлсэн бусад хуулиудын төсөл, Ерөнхийлөгч өргөн мэдүүлсэн, хэлэлцэх эсэх.


20.Геодези, зураг зүйн тухай хуульд нэмэлт оруулах  тухай болон Төрийн нууцын жагсаалт батлах тухай хуульд өөрчлөлт оруулах тухай хуулиудын төсөл Засгийн газар өргөн мэдүүлсэн, хэлэлцэх эсэх.


21.Үндсэн хуулийн цэцийн 2016 оны 04 дүгээр дүгнэлт.


22.Ашигт малтмалын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төсөл, Засгийн газар өргөн мэдүүлсэн, хэлэлцэх эсэх.


23.Эрүүгийн хуульд нэмэлт оруулах тухай хуулийн төсөл Улсын Их Хурлын гишүүн Түвдэндорж өргөн мэдүүлсэн, хэлэлцэх эсэх.


24.Цөмийн энергийн тухай хуульд нэмэлт, өөрчлөлт оруулах тухай болон Ашигт малтмалын тухай хуульд нэмэлт оруулах тухай хуулиудын төсөл, Засгийн газар өргөн мэдүүлсэн, хэлэлцэх эсэх.


25.Үндэсний их баяр  наадмын тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Эрдэнэчимэг нарын 3 гишүүн өргөн мэдүүлсэн, хэлэлцэх эсэх.


26.Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Цог өргөн мэдүүлсэн, хэлэлцэх эсэх.


Хэлэлцэх асуудалтай холбогдуулан саналтай гишүүд байна уу? Батцогт гишүүн.


Д.Батцогт: -Баярлалаа, гишүүдийн өглөөний амгаланг айлтгая. Манай Байнгын хороон дээр Эм, эмнэлгийн хэрэгслийн тухай хуулийн анхны хэлэлцүүлгийг хийчихсэн. Хэлэлцэх асуудлын дараалалд оруулж өгөөч гэж хүсэж байна. 


З.Энхболд: -Даргын зөвлөл дээр үүнийгээ ярихгүй яасан юм бэ? 


Д.Батцогт: -Анхны хэлэлцүүлгээ хийж амжаагүй байсан юм. Тэгээд сая Байнгын хороон дээр бид нар  хэлэлцэх асуудалдаа санал хурааж дараалалдаа оруулаад анхны хэлэлцүүлэг.


З.Энхболд: -Эм, эмнэлгийн хэрэгслийн тухай хууль 27-оор Эм, эмнэлгийн хэрэгслийн тухай хуулийг нэмлээ. Ганбат гишүүн.


Д.Ганбат: -Манай Хууль зүйн байнгын хороон дээр хууль  хэрэгжүүлэх, Өршөөлийн хуулийг нэг мөр ойлгох талаар бас тогтоол санаачлаад яригдаад Улсын Их Хурлын чуулганаар ярилцах нь зүйтэй юм гэж гарсан байгаа. Тэр тогтоолыг оруулчих уу? 


З.Энхболд: -Өчигдрийн Байнгын хороон дээр ярьдаг уу? Санал хураалгачихсан юм уу? 


Д.Ганбат: -Санал хураагдчихсан.


З.Энхболд: -28-аар Ганбат гишүүнээс Хууль зүйн байнгын хорооноос санаачилж байгаа тогтоолын төслийг оруулъя. Өөр байхгүй биз дээ. Үүгээр хэлэлцэх асуудлаа 26 байсныг 28 болгож хаалаа. Эхний асуудал. Эхлээд төрсөн өдрөө уншъя. 


4 гишүүн төржээ энэ 7 хоногт. 04 дүгээр сарын 12-нд Улсын Их Хурлын гишүүн Батсүхийн Наранхүү хуралдаа ирсэн байна. 04 дүгээр сарын 13-нд Улсын Их Хурлын гишүүн Раднаагийн Бурмаа хуралдаа ирээгүй байна, 04 дүгээр сарын 15-нд Улсын Их Хурлын гишүүн Дамдины Дэмбэрэл хуралдаа ирсэн байна. Бүтэн сайнд болохыг би түрүүлээд уншъя. Ирэх 7 хоногт болохгүй учраас, 04 дүгээр сарын 17-нд Улсын Их Хурлын гишүүн Дэндэвийн Тэрбишдагва нар төржээ. Улсын Их Хурлын гишүүдийнхээ өмнөөс Наранхүү, Бурмаа, Дамдины Дэмбэрэл, Тэрбишдагва гишүүдэд төрсөн өдрийн мэнд хүргээд, эрүүл энх, аз жаргал, сайн сайхныг хүсэн ерөөе. 


Нэг. Авлигатай тэмцэх газрын даргыг үүрэгт ажлаас нь чөлөөлөх тухай

Авлигатай тэмцэх газрын даргыг үүрэгт ажлаас чөлөөлөх тухай асуудлыг хэлэлцэнэ. Монгол Улсын Ерөнхийлөгчийн саналыг Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна. Индэрт урьж байна. 


Ч.Өнөрбаяр: -Улсын Их Хурлын дарга, эрхэм гишүүд ээ,


Авлигатай тэмцэх газрын дарга, тэргүүн комиссар Наваансүрэнгийн Ганболд 2016 оны 04 дүгээр сарын 11-ний өдөр Авлигын эсрэг хуулийн 22 дугаар зүйлийн 22.1.1-т заасны дагуу үүрэгт ажлаасаа чөлөөлөгдөх хүсэлтээ гаргасан тул холбогдох хуульд заасан журмын дагуу хэлэлцэн шийдвэрлэж өгөхийг та нараас хүсье. Анхаарал тавьсан явдалд баярлалаа.


З.Энхболд: -Хууль зүйн байнгын хорооны санал, дүгнэлтийг Улсын Их Хурлын гишүүн Баасанхүү танилцуулна. Индэрт урьж байна. 


О.Баасанхүү: -Улсын Их Хурлын дарга, эрхэм гишүүд ээ,

Авлигатай тэмцэх газрын дарга Наваансүрэнгийн Ганболд Авлигын эсрэг хуулийн 22 дугаар зүйлийн 22.1.1 дэх заалтыг үндэслэн үүрэгт ажлаасаа чөлөөлөгдөх хүсэлт гаргасныг Монгол Улсын Ерөнхийлөгч 2016 оны 04 дүгээр сарын 11-ний өдрийн Е/09 дугаартай албан бичгээр Монгол Улсын Их Хуралд уламжлан ирүүлсэн.


Хууль зүйн байнгын хороо 2016 оны 04 дүгээр сарын 13-ны өдрийн хуралдаанаараа дээрх асуудлыг хэлэлцсэн бөгөөд хуралдаанаар Улсын Их Хурлын гишүүн Баасанхүү Авлигын эсрэг хуульд Авлигатай тэмцэх газрын дарга нь гүйцэтгэх ажилтай холбоотой зөвшөөрөл өгдөг, мөн тус газрын дэд дарга нь зөвхөн даргыг түр эзгүйд нь түүний зөвшөөрснөөр орлох хуулийн зохицуулалттай тул Авлигатай тэмцэх газрын даргыг чөлөөлөх болон томилох асуудлыг цуг хэлэлцэх нь зүйтэй, Улсын Их Хурлын гишүүн Ц.Нямдорж сонгууль ойртсон, улс төрийн эгзэгтэй ийм үед Авлигатай тэмцэх газрыг эзэнгүйдүүлэлгүй Монгол Улсын Ерөнхийлөгч Авлигатай тэмцэх газрын дараагийн даргад нэр дэвшүүлэх хүнийг Улсын Их Хуралд яаралтай санал болгох, Улсын Их Хурлын гишүүн Ц.Оюунбаатар шүүх, хууль сахиулах байгууллагын үйл ажиллагааг улс төрийн нөлөөллөөс ангид байлгах, улс төрийн намуудын өшөө авах хэрэгсэл болж байгааг таслан зогсоох, Улсын Их Хурлын гишүүн Х.Тэмүүжин гэмт хэрэгтэй тэмцэх, мөрдөн шалгах чиг үүрэг бүхий байгууллагуудын үйл ажиллагаанд шүүмжлэлтэй хандаж байгаа нь эдгээр байгууллагуудын үйл ажиллагаандаа хэрэгжүүлж байгаа хууль тогтоомжийг алдаагүй, өөр хоорондоо зөрчилгүй байх, нарийвчилж өгөх үүрэгтэй хууль тогтоогчийн буруу тул Улсын Их Хурал энэ асуудлыг анхааралдаа авч холбогдох арга хэмжээг авах нь зүйтэй зэрэг санал гаргаж байсан.


Наваансүрэнгийн Ганболдын Авлигатай тэмцэх газрын даргын үүрэгт ажлаас чөлөөлөгдөх хүсэлтийг Байнгын хорооны хуралдаанд оролцсон гишүүдийн олонхи дэмжсэн болно.


Улсын Их Хурлын эрхэм гишүүд ээ,

Авлигатай тэмцэх газрын дарга Наваансүрэнгийн Ганболдыг үүрэгт ажлаас нь чөлөөлөх тухай асуудлаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг хүсье. 

З.Энхболд: -Оролцож байгаа ажлын хэсэг байна. Өнөрбаяр Монгол Улсын Ерөнхийлөгчийн Хүний эрх, хуулийн бодлогын зөвлөх, Ганболд Авлигатай тэмцэх газрын дарга.


Ерөнхийлөгчийн санал болон Байнгын хорооны санал, дүгнэлттэй холбогдуулан асуулт асууж, үг хэлэх гишүүдийг бүртгэе. Өглөөжин юм болох нь ээ. Нямаагийн Энхболд гишүүнээр тасаллаа. Өдөржингөө ч юм уу? Батзандан гишүүн.


Ж.Батзандан: -Авлигатай тэмцэх газрын дарга ажлаасаа чөлөөлөгдөх хүсэлтээ өгсөн. Тэгэхээр хугацаа нь дуусаагүй байгаа. Улс төрийн сонгууль дөхсөн улс төрийн эгзэгтэй цаг үед ажлаасаа чөлөөлөгдөх болсон нь өөрийн чинь тайлбарлаж байгаагаар тэтгэвэртэй гаръя гэсэн хүсэлт гэж илэрхийлээд байгаа. Уг нь бүрэн эрхийн хугацаа чинь 6 жил. Тэгэхээр ямар нэгэн этгээдийн албан тушаалтны дарамт шахалт байв уу гэдгийг надад тодруулж хэлмээр байна таныг тэтгэвэртэй гар гэж, ажлаа өг гэж хэн нэгэн эрх мэдэлтэн дарамталж байв уу? Дарамталсан уу? Үүнийг хэлж өгмөөр байна. 


Хоёрдугаарт, хуулийн хяналтын байгууллагыг ялангуяа Авлигатай тэмцэх газрыг олигархи бүлэглэлүүд хоорондын тэмцлийн зэвсэг болгон ашиглаж байна гэдэг мэдээллүүд их ирж байгаа. Улс төрийн намууд дотор өрсөлдөөн зодоон бараг байхгүй. Харин төрийн эрх мэдлийг ашиглаж бизнес хийдэг олигархиуд хууль хяналтын байгууллагыг тэмцлийнхээ хэрэгсэл болгон ашиглаж байгаа гэдэг мэдээлэл их ирж байгаа. Энэ талаар та хэлж өгөөч. Ер нь төрөөр бизнес хийдэг, хуулийн хяналтын байгууллагыг зэвсэг болгодог олигархи бүлэглэлүүдийг та нэрлэж өгөөч. Та ажлаа өгөх хүсэлтээ гаргасан байна, таныг чөлөөлж ч магадгүй, бас чөлөөлөхгүй байж ч магадгүй. Ер нь чөлөөлөгдөх гэж байгаа хүн бол өөрийнхөө өвийг, өөрийнхөө сургаалыг хойч үедээ айлтгах ёстой. Авлигатай тэмцвэл ингэж тэмцээрэй гэж. Авлигатай тэмцэх бодлогод ийм зүйлүүд саад болж, садаа учруулж байна гэж үнэн зөвөөр нь хэлж өгөөч. Авлигатай тэмцэнэ гэдэг бол амаргүй ажил, Авлигатай тэмцэх газрын дарга байна гэдэг бол хүнд ажил. Та гурав дахь дарга нь. Уг нь Авлигатай тэмцэх газрын дарга 6 жилээр томилогддог. 18 жил дээрээ уг нь та ажлаа өгөх ёстой л доо. 3 дарга нь боллоо 9 жилийн дотор солигдож байна. Үүнийг хэлж өгөөч. Дээрээс нь оффшор бүсэд улс төрчид, төрийн өндөр албан тушаалтнууд өчнөөн тэрбум төгрөг аваачиж нуугаад хаагаад байгаа. Оффшорын шинэ мэдээллээр нэг сая доллар биш, нэлээдгүй олон сая долларын тухай мэдээллүүд гарч ирж байна. Энэ тал дээр ер нь Авлигатай тэмцэх газар юу хийсэн юм бэ? Юу хийдэг вэ үүнийг хэлж өг. 


Эцэст нь Авлигатай тэмцэх газраас төрийн албаны шалгуур хангаагүй олон Засаг дарга нарыг томилсон тухай баримтуудыг шаардлагуудыг холбогдох албан тушаалтнууд руу явуулсан байдаг. Тэр албан тушаалтнууд нь ямар ч хариуцлага тооцдоггүй өнөөдрийг хүрсэн байгаа. Үүн дээр яагаад Авлигатай тэмцэх газрын шийдвэрүүд, сануулга хэрэгжихгүй байгаад нь ямар учиртай юм бэ? Авлигатай тэмцэх газар ямар арга хэмжээ авдаг юм бэ? Авлигатай тэмцэх газрын гаргасан шийдвэрийг хэрэгжүүлэхгүй байгаа албан тушаалтнуудад та бүхэн ямар хариуцлага тооцдог юм бэ? Би хүсвэл нэртэй устай нь хэлж болно. Энэ тал дээр та хариултаа өгөөч.


З.Энхболд: -Ганболд дарга хариулъя 2 дахь микрофон байна.


Н.Ганболд: -Улсын Их Хурлын дарга, эрхэм гишүүдийн энэ өдрийн амар амгаланг айлтгая. Батзандан гишүүний асуултад хариулъя. Дарамт шахалтын хувьд би өөрөө төрийн тусгай албанд олон жил ажилласан байна. Тийм учраас энгийн байгууллагын иргэдийн сэтгэл зүйн хувьд өөр байдаг байх. Би ямар нэгэн асуудлыг дарамт шахалт гэж ойлгодоггүй. Миний хүлээж авч байгаа байдал тэр. Тийм учраас би айхавтар дарамт шахалт байлаа гэдэг талаас нь ярихгүй. Алба өөрөө хүнд алба. 


Хоёрдугаар асуудал олигархиуд гэж нэрлэ гэж байна. Би та бүгдийн өмнө яг тэр гэж хэлэхгүй. Энэ бол улс төрийн хүрээнд яригддаг нэр томьёо. Хуулийн байгууллагын удирдах ажилтны хувьд бол би ямар нэгэн гэм зэмгүй гэдэг юм уу, эсвэл нэр томьёонд хамаарагдах хүмүүсийг, өөрөө энэ нэр томьёо чинь гэмт хэрэгтэн биш шүү дээ олигархи гэдэг чинь би тэгж ойлгож байна. Тийм учраас тодорхой асуудал дээр үүссэн нөхцөлд бид нар сонин хэвлэл, прокурорын зөвшөөрлөөр ярьдаг асуудлуудыг бий.


Гуравдугаар асуудал нь ер нь авлигатай  тэмцэхэд 4 жил 6 сар орчим би хийж байна. Энэ бол тодорхой цаг хугацаа үйл ажиллагааны асуудал учраас яаж тэмцэх ёстой юм бэ, ямар байх ёстой юм бэ гэдэг талаар мэдээж  хэрэг би энэ байгууллагадаа Улсын Их Хуралд тодорхой асуудлыг өчигдөр Хууль зүйн байнгын хороон дээр гишүүд надад хэлж байна лээ. Тийм учраас би үүнийг ийм байх ёстой юм болов уу гэдэг санаагаа бичиж өгнө Батзандан гишүүнээ. Одоо би ингээд яривал цаг яах гээд байна. Оффшор бүсийн асуудал бол манайд гадаад харилцаа бий, гэхдээ үүнийг зарладаг, үүнтэй шууд харьцах боломж байхгүй юм байна лээ. Бид нар их оролдсон, хичээсэн. Өөрийнхөө Авлигын эсрэг хууль, бусад хууль тогтоомжийн хүрээнд судалж үзсэн, хүмүүстэй ярьсан. Үүн дээр тийм боломж байхгүй юм байна лээ, хэцүү юм байна лээ энэ асуудлыг. Сүүлчийн асуудал яам агентлагийн тодорхой дарга нарыг сонирхлын зөрчлийн хууль дээр томилж болохгүй ийм шалгуур үзүүлэлт байдаг. Үүнийг сөрөөд томилсон асуудлууд бий. Энэ бол Монгол Улсын Засгийн газрын шийдэх асуудал учраас Засгийн газрын Хэрэг эрхлэх газарт Баярцогт сайдад бид нар удаа дараа бичиг явуулсан. Олон асуудал биш. Хуулийн хүрээнийх нь асуудал бол тэгж бичгээ явуулаад бид нар тэр хүнээ чөлөөлөх үү, үгүй юу түүнээс цааш хууль үйлчилж чадахгүй байгаа. 


З.Энхболд: -Оюунгэрэл гишүүн.


Ц.Оюунгэрэл: -Нэгэнт Авлигатай тэмцэх газрын даргаас чөлөөлөгдөх хувийн өргөдөл гаргасныг тань хүндэтгэж байна. Тэгэхдээ Авлигатай тэмцэх газрын удирдлага бол бид нарын хувьд тийм ч их танил биш хүн та. Яагаад вэ гэхээр Улсын Их Хурлын гишүүдийн хөрөнгө оруулгын мэдүүлгийг Авлигатай тэмцэх газар байнга нээлттэй байлгах ажлаа хийдэг. Гэхдээ өөрсдийнх нь тухай бол ард түмэн төдийлөн их мэдээлэл байдаггүй. Тэгэхээр зэрэг таныг ажлаа өгч байгаа, цаашдаа ажилдаа дараагийн даргыг томилоход Улсын Их Хурлын гишүүд ч гэсэн бас тодорхой зүйлд сонирхолтой, тодорхой мэдээлэл бид нарт сонирхолтой байх үүднээс би таны өөрийн чинь талаар хэдэн юм асуух гэсэн юм. Та Авлигатай тэмцэх газар анх орохдоо ямар хэмжээний хөрөнгөтэй байсан бэ?  Одоо та даргаасаа чөлөөлөгдөөд гарах үедээ таны хөрөнгө хэр зэрэг өөрчлөгдсөн бэ гэдэг талаар ерөнхий мэдээлэл өгөөч. Энэ хөрөнгийн өөрчлөлт дотор та Авлигатай тэмцэх газрын дарга байхдаа шинээр ямар компанийн хувьцаа эзэмшигч болсон бэ? Эсвэл өмнө нь тэр компаниудынхаа хувьцаа эзэмшигч байсан уу гэдэг талаар хариулт өгнө үү? Мөн та өөрөө авлигаас ангид ажиллаж чадав уу? Авлигатай тэмцэх гэдэг бол бусад хүмүүсийн авлигатай нэлээн тэмцэж байгаа харагддаг. Яг өөрсдийнхөө дотор байгаа авлигатай, авлига үүсэж болохуйц нөхцөл байдалтай та яаж тэмцэж байсан бэ? Эсвэл өөрөө тэрийг манлайлж оролцож байсан уу, эсвэл хэн нэгэн хүнд энэ талаар үүрэг өгч байсан уу? Эсвэл хэн нэгэн  хүнийг авлигын өртөгч байж болохуйц, авлига авч болохуйц байдалтай та жишээ нь байгууллага дотроо яаж ажиллаж, тэмцэж байсан бэ?


Танай байгууллагад ажиллаад гэнэт баяжсан хүн бий юу? Таны томилсон хүмүүс дотроос, гэнэт ганган машин унаад гэнэт гоё хаустай болоод гэнэт олон компанийн хувьцаа эзэмшээд ирдэг тийм хүн гэж байдаг уу? Яагаад вэ гэхээр танай байгууллагын бүх мэдээлэл маш нууц учраас энэ мэдээллийг авах боломж өнөөдөр байж магадгүй юм байна. Би жишээ нь, энд 4 жил орчим суухдаа ерөөсөө Авлигатай тэмцэх байгууллагын ажилтнуудынх нь тухай сонсож үзээгүй юм байна. Тэгэхээр хууль бусаар баяжих ч юм уу, өөрсдөө авлигад өртөхөөс хамгаалсан ямар ажлыг та Авлигатай тэмцэх газар дотроо хийж чадсан бэ? Хэрвээ хийж чадсан бол энэ ажил чинь цаашаа үргэлжлэх баталгаа бий юу? Хөрөнгө оруулгын мэдүүлгийнхээ ерөнхий хандлагыг бид нарт хэлж өгнө үү?


З.Энхболд: -Ганболд дарга хариулъя.


Н.Ганболд: -Оюунгэрэл гишүүний асуултад хариулъя. Авлигатай тэмцэх байгууллагын ажилтнууд болон дарга Улсын Их Хурлаар томилогддог дарга, дэд дарга хоёрын хөрөнгө оруулгын мэдүүлэг энэ асуудал нь нээлттэй байгаа. Сонирхлын зөрчлийн хуулиар бол Авлигатай тэмцэх газрын алба хаагчдын хөрөнгө оруулгын мэдүүлэг нь Улсын Их Хурлын Хууль зүйн байнгын хорооны хяналтад байдаг юм, ил байгаа. Миний хувьд болон дэд даргын хувьд бол төрийн өндөр албан тушаалтны зэрэглэлд хамаарагдаад Монгол Улсын хэмжээнд зарлагддаг байгаа. Миний хөрөнгө оруулгын мэдүүлэг өнгөрсөн 4 жил гаруй хугацаанд айхавтар өөрчлөгдөөгүй. Тэр нээлттэй байгаа учраас та тэндээс бүх юмыг олоод харах байх. Би аль нэг компанийн хувьцаа эзэмшдэггүй. 


Байгууллагын дотор байгаа хүмүүс албан хаагчид манайд нийтдээ 160 орчим хүн байгаа. Түүний 80 орчим хувь нь 35 хүртэлх залуучууд байдаг. Тэр дотроо төрийн байгууллагад ажилласан жил хугацаа нь 5 хүртэлх жил дотор зонхилох хүмүүс нь байгаа. Манайд Аюулгүй байдал, хяналт шалгалтын алба гэж байдаг юм. Даргын хувьд би хөдөлгөөнийг хардаг, энэ ямар машинтай, хэн ямар орон сууцтай байна гэдгийг гэхдээ мөрдөж биш хөрөнгө оруулгын мэдүүлгийнх нь хувьд бид нар харж хянадаг юм. Тийм айхавтар өөрчлөлттэй хүмүүс байхгүй. Зүгээр гадны хүмүүсийн нөлөөнд автагдаж ажил албаа урвуулах ийм нөхцөлөөс бид нар сэргийлдэг юм. Манай гол анхаарал тавьж ажилладаг юм бол энэ. Яг айхавтар өөрчлөгдөөд тийм болчихсон хүмүүс байхгүй. 


З.Энхболд: -Хариулж, дууссан уу? 


Н.Ганболд: -Дууссан.


З.Энхболд: -Хариулж дууслаа гэж хэлж бай. 


Н.Ганболд: -Ойлголоо.


З.Энхболд: -Баянсэлэнгэ гишүүн.


З.Баянсэлэнгэ: -Баярлалаа. Би өчигдөр Хууль зүйн байнгын хороон дээр Ганболд даргаас нэлээн олон асуултуудыг асуусан. Өнөөдөр давхцуулахгүй байлгах үүднээс хэд хэдэн асуултыг асууя гэж бодож байна. Авлигатай тэмцэх газар мэдээж авлигаас ангид байлгах, урьдчилан сэргийлэх, соён гэгээрүүлэх ажлуудыг хийх ёстой. Түүнээс биш шууд үзүүлэлтийг нь шууд хэрэг шалгасан мөрдсөн, барьсан, тагнасан, хорьсон цагдсанаар нь дүгнэхгүй байх гэж би хувьдаа үзэж байгаа юм. Тэгэхдээ соён гэгээрүүлэх ажлын хүрээнд авлигаас ангид байлгах талаар ер нь ямар ажлуудыг хийсэн бэ? Ямар болзошгүй гэмт хэргүүдийг таслан зогсоож чадсан бэ гэдэг асуултыг асуумаар байна. Авлигатай тэмцэх газар гэдэг бол мэдээж нийгэмд айдас жихүүдэс дагуулсан, урьдчилан сэргийлэх, авлигаас ангид байлгах, соён гэгээрүүлэх гэхээсээ илүү үнэхээр дарамттай, айлгадаг, ялангуяа улс төрийн хүрээний хүмүүсийг тагнадаг, чагнадаг гэдгээрээ алдартай болсон. Тэр битгий  хэл хүнийг байцаахтай хүртэл хөтөлдөг, тулгадаг, дарамталдаг ийм зүйлүүд байдаг гэдгийг тэнд суугаад гарч ирсэн хүмүүсийн амнаас бид байнга сонсдог. Тэгэхээр энэ хөтөлдөг, тулгадаг, дарамталдаг энэ асуудлууд цаашдаа зогсох юм уу? Дараагийн асуудал бол хараат бусаар ажиллаж чадсан гэж боддог уу гэдэг гишүүдийн асуулттай би давхар асуумаар байна. Хараат бусаар ажиллаж чадсан гэж хариулт өгч байна. Гэсэн хэдий боловч өнөөдөр улс төрчдийн гар хөл болж ажилласан, улс төрчдөөс чиглэл авдаг, хөндлөнгөөс улс төрчид нөлөөлдөг гэдэг асуудал байсаар байна. Үүний эсрэг ер нь та нар яаж ажилладаг юм бэ? 


Хараат бусаар ажиллана гэдгийг хуулиар олгосон эрхийг давуу байдлаар ашиглах гэж арай ойлгодог юм биш биз дээ? Сүүлийн үед хууль тайлбарладаг боллоо. Үүнийг юу гэж ойлгох вэ? Хууль тайлбарлах эрх Авлигатай тэмцэх газар байдаггүй. Үүнийг юу гэж ойлгох вэ гэж бодож байна. Байнгын хорооны гишүүдээс хэлж байна лээ. Нэр төртэйгөөр гарч байна, сайн ажилласан гэж яриа гарч байсан. Тэрийг үгүйсгэхгүй. Гэхдээ хүн өнөөдөр юу тарьсан түүнийхээ үрийг хүртдэг гэж би хувьдаа ойлгодог. Тэгэхээр өнөөдөр хэлмэгдүүлэлтийг эхлүүлсэн, хэлмэгдүүлэлт гаарсан он жилүүдэд та энэ газрыг толгойлж ажиллалаа. Та энэ газраас эрүүл мэндийн шалтгаанаар юм уу, тэтгэвэрт гарах гэдэг нөхцөлөөр хүсэлтээ гаргаж болохгүй байх гэж би бодож байна. Хэлмэгдүүлэлтийг эхлүүлсэн энэ он жилүүдийг та өөрөө юу гэж үздэг юм бэ? Хэлмэгдүүлэлтийг ер нь юу гэж үздэг юм бэ? Би энэ эхлүүлсэн ажлаа дуусгахгүйгээр таныг зугтаж байна, айж байна гэж би харж байна. Тийм учраас хэлмэгдүүлэлт гэдгийг ер нь өөрөө юу гэж үздэг вэ? Сонгууль хаяанд дөхлөө. Бүх хүний амнаас гардаг зүйлийг би энд танаас асуумаар байна. Авлигатай тэмцэх газар өнөөдөр сонгуульд оролцогчдыг энэ нь нэр дэвшинэ, энэ нь нэр дэвшихгүй гэдэг шалгуурыг гаргаж өгдөг, нэр дэвшигчдийг тодорхойлдог байгууллага болж хувирах нь гэдэг ийм зүйл яригдаж байна. Үүнийг та юу гэж үзэж байна вэ? Эцсийн дүндээ дарамттай ажиллаагүй гэж ярьж байгаа боловч өнөөдөр улс төрчид оролцож байгаа, улс төрчдийн гар хөл болж ажиллаж байгаа хийж байгаа үйлдэл чинь өнөөдөр харагдаж байгаа. Жишээ нь, хамгийн энгийн жишээ та нар хүний эрүүл мэндийн байдлыг харгалзаж үзэхгүйгээр хорьсноос болж өнөөдөр түүхэндээ хүний амь нас хохирсон асуудал гарсан таныг толгойлж байх үед. Түүхэндээ анх удаа нас барсан хүн дээр шүүхийн шийдвэр гарсан. Энэ асуудлыг та юу гэж үздэг вэ гэдэг асуултуудыг асуумаар байна. 


З.Энхболд: -Ганболд дарга хариулъя.


Н.Ганболд: -Баянсэлэнгэ гишүүний асуултад хариулъя. Сая Улсын Их Хурлын хаврын чуулган нээгдэхэд та бүгдийн ширээн дээр авлигатай тэмцэх, авлигын эсрэг хууль тогтоомжийн хэрэгжилт, авлигын нөхцөл байдлын талаарх өнгөрсөн оны мэдээллийг өгсөн. Мөн 7 хоногийн өмнө 1 дүгээр улирлын тайлангаа бид нар Авлигатай тэмцэх газрын цахим сайтад байршуулсан байгаа. Манай үйл ажиллагааны 20-25 хувь нь мөрдөн шалгах эцсийн үйл ажиллагаа байдаг юм. Үлдсэн хувь нь урьдчилан сэргийлэх, соён гэгээрүүлэх, хяналт шалгалт өөрөөр хэлбэл бид нарын хөрөнгө оруулгын мэдүүлэг, ашиг сонирхлын зөрчлийн асуудлыг шалгадаг ийм функцтэй. Тэгээд соён гэгээрүүлэх ажлыг үндсэндээ хэвлэл мэдээллийнхэн Монгол Улсын хэмжээнд зарлахдаа тааруухан байдаг юм. Сенсаацитай буюу тэр хүнийг хорилоо барилаа, хэрэг илэрлээ гэдэг дээр мэдээлэл түлхүү явдаг юм. Бид нар үүн дээр өөрсдийнхөө боломжоор ажилладаг. Гэхдээ үүн дээр дутагдалтай тал бий. 


Улс төрийн дарамт ирж байна, би хэлсэн өнгөрсөн 4 жилийн хугацаанд Монгол Улсын Ерөнхийлөгчтэй 3 удаа нийтлэг хурал дээр Улсын Их Хурлын дарга дээр 4 удаа төсөв хөрөнгийн асуудлаар ингэж уулзалдаж байсан. Ерөнхий сайдтай би уулзаж байгаагүй. Тийм ээ, хэрэгтнийг байцаахдаа дарамталдаг, шалгадаг гээд яах вэ, одоо Эрүүгийн хууль, Эрүүгийн байцаан шийтгэх хуулийн төслүүд явж байна. Тэнд хүний эрх, эрх чөлөөг хангасан сайхан заалтууд орсон. Мөрдөгч нарын эрхийг хязгаарласан хууль зөрчихгүй байх тал дээр нь хязгаарласан заалт байдаг. Одоогийн практикт дээр үндсэндээ алдаа гардаг юм.  Хүнийг тулгаж байцаадаг, тэр нь янз янзын байдлаар хүмүүст ойлгогддог өөрөө их эмзэг асуудал. Тэгээд хууль тогтоомж өөрөө төлөвшөөд явахаар зэрэг байдал нөхцөлүүд сайжирна гэж би ойлгож байгаа. Хэлмэгдүүлэлтийг эхлүүлсэн гэж байгаа. Би өнөөдөр ажлаасаа чөлөөлөгдөх өргөдлөө өгч байгаа. Одоо асуудал нээлттэй болж байна. Надад төрийн хамгаалалт, дархлаа байхгүй боллоо гэсэн үг. Тийм учраас асуудал яривал гомдол санал байвал би нээлттэй байгаа. Би хаана ч яваад очно. Хэрэв надад дээр хууль зөрчсөн, хүнийг хэлмэгдүүлсэн гэвэл. Процесс нь болохоор зэрэг шүүх эрх мэдлийн байгууллагууд тодорхой түвшиндээ өөрсдөө шийдвэрээ гаргасан учраас би тэд нарыг төлөөлөөд ийм буруутай гэдгийг хэлж чадахгүй байна. Шалгаад эцэслээд тогтоох юм бол үнэхээр  хариуцлага хүлээх бол би энэ хариуцлагаас зугтаахгүй. 


Сонгууль дөхөж байна. Сонгуулийн нэр дэвшигчид бол бас Сонирхлын зөрчлийн хуулийн дагуу манай дээр асуудлаа өгөх байх. Тэр хэмжээнд нь бид нар хяналтаа шалгаад хариуг нь өгнө. Тэнд асуудал байх юм бол байгаагийг нь хэлнэ, байхгүй бол байхгүйг нь хэлнэ. Би ямар нэгэн хариуцлагаас зугтаж, амь зулбаж гэдэг ч юм уу энэ төрийн өндөр албан тушаалаас зугтаж байгаа юм биш. Бас өөрийнхөө эрүүл мэндийн асуудлыг тодорхой цаг үед анхаарч, урьдчилан сэргийлэх шаардлага байгаа юм. Баярлалаа би  хариулж дууслаа. 


З.Энхболд: -Даваасүрэн гишүүн.


Ц.Даваасүрэн: -Би хоёр жижиг зүйл тодруулъя. Энэ цаг үеийнхээ хувьд сонгууль, улс төрийн нөхцөл байдал эд өрнөсөн үед явагдаж байгаа учраас яагаад ажлаа өгөөд байна  вэ гэдэг тийм бодол хүмүүст байгаад байх шиг байгаа юм. Дотроо яагаад өгөв гээд. Тэгэхээр би нэг зүйлийг тодруулъя гэж байгаа юм. Сүүлийн үед болоод байгаа асуудлууд, улс төрд өрнөөд байгаа дуулиантай асуудлууд таныг ажлаа өгөхөд эрүүл мэндийн шалтгаанаас гадна нөлөөлөв үү? Та зүгээр тийм, үгүй гээгээрэй. Би таны нөхцөл байдлыг ойлгож байна. Тэгээд яах вэ, иргэд биднийг уулзалт хийгээд явж байхад энэ тал дээр ялангуяа улс төрийн хэлмэгдүүлэлтийн асуудал байна уу, үгүй юу гэдэг дээр сонирхож асууж байгаа юм. Жишээ нь, настай өвгөн хүн надаас асууж байсан л даа. 1930-аад оны үед эсэргүү, Японы тагнуул гээд ингэхээр бид нар итгэдэг байсан гэж тухайн үедээ үнэхээр итгэдэг байсан. Ингээд Японтой тагнуул хийсэн юм байна гэж. Одоо болохоор янз бүрийн  хэрэг түвэгт холбогдуулаад тэгээд ингээд аймар дуулиантай юм цацчих юм. Тэгээд үнэхээр тийм юм болчихсон юм болов уу гэж бодох юм. Нэг хэсэг нь болоогүй гэх юм. Нэг үеэ 1930-аад оноо бодоход яах вэ, хоёр талаасаа мэдээлэл явах юм даа гэж болгоомжилсон зүйлийг иргэд яриад байгаа юм. Нэгдүгээрт, сүүлийн үед болж байгаа асуудал нөлөөлж байна уу гэж. 


Хоёрт, Панама оффшор зон гээд л сүүлийн үед гарч ирж байгаа асуудлууд байгаа юм. Английн Ерөнхий сайд хүртэл тэр сангаас ашиг олдог байсан уу, үгүй юу гээд Их Хурал дээрээ байцаагдаж байна шүү дээ. Манайд чинь тийм юм их сул юм. Тэнд ингээд гадны байгууллагаас юм илрүүлээд өгч байхад бид ерөөсөө үүн дээр маш хариуцлагагүй хандаад түүнээсээ болоод танай байгууллагын нэр хүнд олон нийтийн дунд муудаж байгаа явдал байгаа. Энэ бол бодитой зүйл дээр яаж хандаж байна вэ гэдэг хандлагаар хүмүүс хандаад байгаа шүү дээ. Сая би Panama offshore trust pand гэдэг сайтууд дээр тавигдсан зүйлүүдийг харж байхад 7, 8 улсын дотор Мongolian company гэж бас байгаа юм. Энэ талаар та нар сонирхож судалсан юм байна уу? Хэрвээ сонирхоод Авлигатай тэмцэх газар тэр байгууллагатай холбогдоод юм уу, аль эсвэл манай хэвлэлийн байгууллага албан ёсоор ингээд холбогдоод хүсэлт тавих юм бол тэд нар хангах юм байна лээ л дээ. Монголтой холбогдолтой байгаа материалуудаар хангах юм байна лээ. Бусад улс орон 140-өөд том улс төрийн өндөр албан тушаалтнуудын тухай материалуудаа аваад Ирланд, Их Британи хөөцөлдөөд байна шүү дээ. Бид харин иймэрхүү зүйл дээр анхаарах ёстой. Тэгэхээр та нар энэ чиглэлд ер нь ямар үйл ажиллагаа явуулж байна вэ? Сүүлийн үед болоод байгаа асуудал дээр тодорхой мэдээлэл олж авъя гэж ажилласан зүйл бий юу гэдгийг би бас тодруулах гэсэн юм. Ийм хоёр зүйл байна. 


З.Энхболд: -Хариулъя.


Н.Ганболд: -Даваасүрэн гишүүний асуултад хариулъя. Миний өргөдлөө өгсөн асуудал бол цаг үеийн би өөрөө ойлгож байна л даа. Тэгэхдээ Монгол Улсын Их Хурлаар дарга чөлөөлөгддөг, томилдог учраас энэ нөхцөлд Авлигатай тэмцэх газрын үйл ажиллагаа доголдож саатахгүй байх гэж би ойлгож байгаа хувь хүмүүст удирдлагын түвшний асуудал. Байгууллага өөрөө өөрийнхөө хууль тогтоомжийн хүрээнд ажлаа хэвийн гүйцэтгэх тийм боломжтой. Сүүлийн үед гараад байгаа гэмт хэргийн янз янзын асуудал байна. Энэ манай Авлигатай тэмцэх газартай шалгагдаж байгаа асуудал ч байна. Монгол Улсын прокурорын харьяалал тогтоож өгөөд хоёр талаас цагдаагийн байгууллага Авлигатай тэмцэх газрын мөрдөн байцаагч нарын ажлын хэсгийн болоод ажиллаж байгаа хүмүүс байна. Тэнд даргын оролцоо ажлын  хэсэг дээр бага байдаг юм. Прокурор хяналт тавина, ажлын хэсгийн ахлагч нь байж байна, ажлын хэсгийн нөхөд байгаа учраас энд хөндлөнгөөс оролцох бололцоо муутай. Үйл ажиллагааг нь цэгцтэй явуулахын тулд зохион байгуулалтын арга хэмжээнд бид нар шийдвэрлэж өгдөг. 


Хэлмэгдүүлэлтийн асуудлыг хуулиараа бид нар ажлаа хийж байгаа учраас тэр нь яваандаа хэлмэгдүүлэлт болчихлоо гэвэл нөгөө талд нь асуудал нь нээлттэй байгаа юм. Бид нар хариуцлага хүлээх ойлгомжтой мэдэж байна, хүлээж авна. Тийм учраас би хэлмэгдүүлэлт санаатайгаар зохион байгуулаад хийж байна гэж ойлгохгүй байгаа. Хууль тогтоомжийн хүрээнд бид нар ажлаа хийж байна гэж ойлгодог. Хууль зөрчихгүй байгаагаасаа гэдгийг хичээдэг, хүмүүстээ  хэлдэг. Яваандаа энэ цаг хугацааны дараа хэлмэгдүүлэлт болж учирвал хариуцлага хүлээх хүмүүс нь гар хөлийн үсэг зурсан бөгөөд шийдвэр гаргасан хүмүүс нь байж байгаа, ажлаасаа чөлөөлөгдсөн, чөлөөлөгдөөгүй. Оффшор зоны асуудал ярьсан. Энэ мэдээллийг бид нар авсан. Яг хэвлэл дээр гарсан хэмжээгээр нь авсан. Бид нар үүнийг цаашид судалж байгаа. Яг Монгол Улсын төлөөлөөд Авлигатай тэмцэх газар өөрийнхөө түнш байгууллагуудтай эрх хэмжээнд мэдээлэл солилцох асуудал нь эрх зүйн чадамж жаахан муутай юм байна лээ. Бид нарт хариу өгдөггүй, эргэлздэг юм байна лээ ийм л байна. 


З.Энхболд: -Албан ёсны оффшороос мэдээлэл авъя гэвэл мэдээж өгөхгүй. Албан ёсны оффшорын задалсан мэдээллийг хүсэлт гаргаад авах тухай ярьж байна шүү дээ Даваасүрэн гишүүн. Хоёр өөр ялгаатай. Тэр асуухад нь өгөөд байгаа юмнаас авах хэрэгтэй л даа тэр Panama papers бол маш их мэдээлэл байгаа юм байна лээ шүү дээ. Тэгээд Монголтой холбоотой ямар мэдээлэл байна бүгдийг нь ав. Зүгээр хүсэлт гаргахад чинь өгнө. Нөгөө бусад оффшороос наадах чинь ялгаатай гэсэн үг. Бат-Эрдэнэ гишүүн.


Б.Бат-Эрдэнэ: -Баярлалаа. Ер нь гишүүд маань нэлээн асуултууд асуулаа. Гол нь оффшортой холбоотой юм асууж байна л даа. Тэгэхээр би оффшортой холбоотой зүйлийг тодруулаад асууя. Яагаад вэ гэхээр 2014 оны 12 сард Улсын Их Хурлын гишүүн Дамдины Дэмбэрэл, Логийн Цог, Шадар сайд Оюунбаатар бидний хэдэн гишүүд Германд олон улсын аюулгүй байдлын сургалтын төвд семинарт оролцсон байгаа юм. Тэгээд авлигын чиглэлээр бол нэлээн мэргэжлийн өндөр зэрэглэлийн ийм профессорууд ирж семинар, бид нар харилцан ярилцсан. Тэгээд би эргэж ирээд аян замын тэмдэглэл бичээд 2014 оны 12 дугаар сарын 24-нд төвийн сонин, сайтуудаар тавьсан л даа. Тэгэхээр тэнд Зенели гэж профессор байна. Тэр хүн мэдээлэл их өндөртэй юм байна лээ. Тухайлбал, танай улсад Стэнфордын их сургуулийн нэр хүндтэй эрдэмтэд болох Ф.Фукуяама, Ларри Дайманд,Стивен Краснер  нарын урилгаар очсон гээд тэгээд та бүхэн уулзалт ярилцлагад оролцсон байх. Танай 2006 онд баталсан Авлигын эсрэг хуульд бол гадаадын хөрөнгө оруулалт, үндэстэн дамнасан компаниудын асуудал огт тусгагдаагүй гэдгийг хэлж байгаа юм. Тэгэхээр би юу асуух гэж байна вэ гэхээр энэ авлигатай тэмцэх чиглэлийн хууль эрх зүйн орчныг боловсронгуй болгох чиглэлээр таныг ажилласан он жилүүдэд хир урагштай ахицтай дэвшилтэй зүйлүүд гарав, хууль тогтоомж алдаагүй байх, хоорондоо зөрчилгүй байх, нэлээн сайн нарийвчилж өгөх, авлигыг бууруулах сүүлийн үеийн олон улсын стандартуудыг тусгасан хууль эрх зүйн орчныг бий болгох чиглэлээр ямар ажлууд хийгдэв? 


Таныг даргаар очихоос өмнөх Сангарагчаа гуайг байх үед би Хуулийн хорооны дарга байсан. Тэр үед авлигаас урьдчилан сэргийлэх ажил нэлээн өргөн далайцтай хийгдэж байсан. Тэгээд харамсалтай нь энэ ажлын эрч нэлээн буурав уу даа гэж би ингэж ойлгодог. Тэгээд профессор Зенели хамгийн анхаарал татмаар хэд хэдэн зүйлийг хэлж байгаа юм. Ер нь авлига өсөх хүрээгээ тэлэх  болсон хэд хэдэн үндсэн шалтгаан байгаа юм. Нэгдүгээрт, хүйтэн дайны төгсгөл болоод даяарших үйл явц түргэссэн, олон улс оронд өмч хувьчлал эрчимтэй явагдсан. 50 гаруй мянган аж ахуй нэгж хувьчлагдаад байж байгаа. Хоёрдугаарт, бүс нутгуудад байгалийн баялгийн шинэ нөөц эх үүсвэр нээгдэх болсон. Үүнийг дагаж олон улсын үндэстэн дамнасан компаниудын үйл ажиллагаа оролцоо эрс нэмэгдсэнтэй холбоотой. Гуравдугаарт, зарим улс орнууд дэлхийн эдийн засагт том байр суурьтай оролцох болсон. Дөрөвдүгээрт, оффшор бүсүүд бий болсон гэдэг асуудлыг онцгойлон хэлж байгаа юм л даа. Тухайлбал, танай улсад гадаадын хөрөнгө оруулалт орсон дүнг нэг хүнд хувааж тооцох юм бол 5444 ам.доллар, ДНБ-ийн нэг  хүнд ноогдох орлогыг чинь тооцож үзвэл 3770 ам.доллар тэгэхээр зөрүү 2000 шахам доллар оффшор бүсэд танай улс төрчдийн дансанд байх магадлал бий гэсэн ийм ноцтой анхаарал татахаар ийм зүйлийг  хэлж байгаа юм. Тэгэхээр өнөөдөр тэр оффшор бүсэд 18000 аж ахуй  нэгж, хэдэн зуун банк байгуулагдсан бөгөөд тэнд 10 триллион ам.доллар эргэлдэж байгаа гэж ингэж хэлж байна. Ер нь энэ бүсэд авлигад зориулагдаж 2.6 триллион доллар зарцуулагдаж байдаг юм гэж. Тэгэхээр одоо төд удалгүй оффшорын асуудал чинь дэлхий нийтээрээ ил болоод анхаарал татаад ирлээ шүү дээ. Сая та өөрөө манайхаас энд ямар нэгэн байдлаар оролцох юм уу, мэдээлэл авах ийм эрх зүйн талаасаа бусад боломж туйлын хязгаарлагдмал байгаа гэж ярьж байна. Тэгэхээр үүн дээр ингэж болгомооргүй байна. Энэ бол ноцтой ийм зүйл шүү. Тэгээд тэр профессор юу гэж хэлж байгаа вэ гэхээр энэ авлига ихтэй улс орнуудад боловсрол, эрүүл мэндийн салбараас илүүтэйгээр дэд бүтцэд илүү хөрөнгө оруулдаг. Энэ бол шууд авлигын ашиг сонирхолтой холбоотой байдаг юм гэж байгаа юм. Тэгээд сүүлийн он жилүүдэд болж байгаа үйл явдлыг харахаар мөн зурагтай өнгөтэй телевизор шиг  харагдаж байгаа юм л даа. Одоо Хавдрын эмнэлэг гэхэд өргөтгөлөө хийж чадахгүй, Халдвартын эмнэлэг мөн адилхан, боловсролын салбар, энэ цэцэрлэгүүдийг хар. Тэгтэл  ингээд..


З.Энхболд: -Ганболд дарга хариулъя.


Н.Ганболд: -Сая Их Хурлын дарга ч хэллээ. Бид нар үүн дээр маш тодорхой богино хугацаанд ажиллах ёстой юм байна. Би чөлөөлөгдөж байна гэдэг асуудал ярилгүйгээр би үүнийг маш ойрын хугацаанд мэдээлэл авъя. Авлигатай тэмцэхэд хууль эрх зүйн орчин ямар байна вэ гэж байна. Энд Улсын Их Хурлаар хэд хэдэн сайн хуулиуд гарсан. Сонирхлын зөрчлийн хууль байна, манай Авлигын эсрэг хууль өөрөө их цөөхөн хуудастай боловч дотор талд нь бид нар яг хуулийн бүрэн хэрэглэх ийм хэмжээгээр ашиглавал бас бололцоотой хууль гэж би үздэг. Хэд хэдэн Мэдээллийн ил тод байдлын тухай хууль байна, Шилэн дансны хууль байна, одоо төсөл өргөн баригдсан хуулиуд цаашдаа авлигатай тэмцэхэд бид нарт эрх зүйн орчинд нэмэр болохоор тийм заалтуудтай юм байна лээ бид нар судалсан. Саналаа ч өгч байсан. Өмнөх даргын үед урьдчилан сэргийлэх ажил би урьдчилан сэргийлэх ажил муу явж байна гэж юу ч хэлэхгүй. Та энэ өгсөн манай байгууллагын мэдээллийг үзээрэй. Тэнд их олон Засаг даргын, олон сайд нар, олон агентлагийн дарга нарын хууль бус авлига үүсэж болох нөхцөл үүсгэсэн зарлиг, захирамж, тушаалуудыг бид нар шалгаад хүчингүй болгосон шүү дээ. Энэ бол цаанаа олон тоо яригдаж магадгүй. Гэхдээ цаашдаа урьдчилан сэргийлэх ажлыг маш сайн хийх ёстой. Үүнийг хэвлэл мэдээллийн байгууллагууд дэмжих ёстой гэж би ойлгож байгаа. 


З.Энхболд: -Энх-Амгалан гишүүн.


Л.Энх-Амгалан: -Ганболд даргад ямар ч байсан энэ төрийн өндөр албан тушаалд ажиллаж, өнөөдөр хариуцлагатайгаар албан тушаал эрхэлж байхдаа улс төрийн хэлмэгдүүлэлт хийгээгүй. Хэн нэгэн улс төрийн нам, хэн нэгэн улс төрчийн гар хөлийн үзүүрт ажиллаагүй гэдгээ хариуцлагатайгаар мэдэгдье. Ямар нэгэн алдаа дутагдал гаргасан бол үүнийхээ төлөө би хариуцлага хүлээхэд бэлэн байна гэсэн ийм улс төрийн болоод иргэний эр зориг гаргасан хариуцлагатай мэдэгдэл хийж байгаад нэгдүгээрт талархал илэрхийлье гэж бодож байна. 

Хоёрдугаарт, та ажлаа ингээд өгч байна. Цаашдаа таны дараа нэг дарга томилогдож ирэх байх. Тэгэхээр Авлигатай тэмцэх газар маань цаашдаа улс төрөөс хараат ажиллах эрх зүйн орчин бүрэн бүрдсэн үү гэдгийг та нэгдүгээрт хэлж өгөөч. Хоёрдугаарт, Авлигатай тэмцэх үндэсний хөтөлбөр гэж одоо Улсын Их Хурлаар батлагдах гэж байгаа. Энэ үндэсний хөтөлбөр дээр авлигын хамгийн том шалтгаан бол төрийн албан хаагчдын цалин, орлого бага, эрх зүйн зохицуулалт хангалтгүй, хуулийн хэрэгжилт сул байгаа учраас өнөөдөр Монгол Улсад авлига үүсэх хамгийн том шалтгаан болж байна гэсэн ийм дүгнэлт хийсэн байгаа юм. Тэгэхээр Авлигатай тэмцэх газрын ажилтнуудын маань цалин урамшуулал, нийгмийн хамгаалал нь энэ авлигаас ангид байлгах ийм эрх зүйн орчин өнөөдөр бүрдсэн үү гэдгийг та хэлж өгөөч. 

Гуравдугаарт, энэ хөтөлбөрийн мэдээлэл дээр авлигын индексийн судалгааны сүүлийн 6 жилийн дунджаар хамгийн их авлигад өртсөн институциэр шүүх, хууль хяналтын байгууллага, улс төрийн нам нэрлэгдсэн байгаа. Ийм гурван байгууллага хамгийн их авлигад өртсөн байгууллагаар нэрлэгдсэн байгаа юм. Тэгэхээр өнгөрсөн 5 жилийн хугацаанд хамгийн их авлигад автсан байгаа шүүх, хууль хяналтын байгууллага, улс төрийн намынхныг авлигаас ангид байлгах талаар та нар ямар арга хэмжээнүүд авч  хэрэгжүүлэв? Ямар ажлууд хийв? Шалгав? Үнэхээр авлига их байгаад байгаа энэ гурван газарт ямар шалгалтуудыг хийв? Ямар үр дүнд хүрэв? Хэрвээ үр дүнд хүрээгүй бол үр дүнд хүрээгүй шалтгаанууд нь бас юу байв гэдгийг та надад бас хэлж өгөөч. Энэ төрийн албаныхан бүгдээрээ авлигач гэсэн муухай ойлголттой болчихсон. 160 мянган төрд зүтгэж байгаа хүмүүс авлигач болчихсон юм шиг ийм муухай нэр хаягийг зүүдэг болчихсон. Нэг үхрийн эвэр доргихоор мянган үхрийн эвэр дорги гэдэг шиг ийм болоод байгаа юм. Тэгэхээр аль төрийн салбаруудын байгууллагууд авлигад илүү идэгдээд байгаа юм бэ, яагаад авлига авах шалтгаанууд нь бий болоод байгаа юм бэ, ер нь төрийн нийт 160 мянган албан хаагчдаасаа хэдэн хувь нь авлигад өртсөн юм бэ, хэдэн хувь нь авлигын хэргээр байцаагдаж, шалгагдаж шүүхээр тогтоогдсон юм бэ гэдгийг жил бүхэн мэдээлж төрийн алба бүгдээрээ тэр чигээрээ авлигад өртсөн юм шиг ийм нийтийн дунд явж байгаа буруу ойлголтуудыг бас засаж залруулах хамгийн том ажил танай байгууллагын ажил гэж ойлгож байгаа. Энэ чиглэлээр ямар арга хэмжээ авч байна вэ?

Эцэст нь хувийн байгууллага бизнесийнхний нэр хүндэд их халддаг, хууль бусаар барьдаг, хорьдог, сэжиглэгдэж олон зуун бизнесменүүдийг хорьсон ийм тооцоо статистик мэдээллүүд байгаад байгаа юм л даа. Хүний сэжигтнээр шалгаж болно, хамгийн гол нь энэ хүн зөвхөн сэжиглэгдсэн гэдгийг нь тогтоож  хэлээд, та бүхэн бизнесийнх нь нэр төрийг хамгаалах, нэр төрийг нь сэргээх чиглэлээр ямар арга хэмжээнүүд авдаг юм бэ энэ зүйлүүдийг тодруулахыг  хүсэж байна. 


З.Энхболд: -Хариулъя.


Н.Ганболд: -Энх-Амгалан гишүүний асуултад хариулъя. Би сүүлийн асуултаас нь яриад явъя. Бизнесийн нөхдийг айлгаж ичээдэг хорьдог асуудал андуураад байгаа юм. Би өмнө нь хэд хэдэн удаа та бүгдэд бас хэлж байсан. Татварын асуудлаар цагдаа бол олон бизнесменүүдийг шалгасан. Энд яригдсан. 20 хэдэн мянган аж ахуй нэгж гээд яригдсан. Энэ манайтай холбоотой асуудал ерөөсөө биш. Гэхдээ хууль хяналтын байгууллагын хувьд бид нар ийм нөхцөлүүдийг аль болох гаргахгүй байх тал дээр анхаарна. Татварын талаар олон хүн хэлсэн. Манай байгууллагын албан хаагчдын цалинг Улсын Их Хурал тогтоож өгдөг юм. Бүтэц зохион байгуулалт, цалинг нь. Яах вэ, өнгөрсөн жилүүдэд төрийн албан хаагчдын цалин нэмэгдсэн. Манайх Улсын Их Хурлаар тогтоодог учраас дагаад нэмэгдэх боломж муутай. Зүгээр өнөөдрийн эдийн засаг, санхүүгийн нөхцөл байдалд бид нар цалингаа нэмүүлье гэж яриагүй. Хууль дээрээ төсөв санхүүгийн урд жилийнхээс муудуулж хасаж болохгүй гэсэн ийм асуудлууд манай төсвийн  хөрөнгө буурчихсан байгаа сүүлийн хоёр жил бид нар ойлгож байгаа, тэрийг цаашдаа та бүгд анхаарах ёстой болов уу гэж бодож байна. 

Ер нь улс төрөөс  хараат бус түрүүн хэлсэн, ерөнхийдөө удирдлагаас их шалтгаалж байгаа байх. Би улс төрөөс хол байсан гэж өөрийгөө үздэг. Надад шууд нөлөөлөх гэсэн хүмүүс байхгүй байгаа яг үнэндээ. Янз бүрийн асуудал байвал би өөрөө тэндээс зай барьдаг хамааралтай асуудалд би орохгүй байхыг хичээдэг. Гэхдээ бүх юм цагаан сайхан байгаагүй. Хүнд байсан явсан хичээсэн гэж үзсэн, хяналтаа тавьсан. Хамт олноо тэгж уриалдаг, удирддаг залуучуудыг цэвэр ариун байх ёстой шүү гэж. Төрийн албан хаагч нар үнэн. Яагаад авлига авах нөхцөл нь цалин хангамжийн асуудал нь үнэхээр бага. Яамдад ажиллаж байгаа мэргэжилтнүүд, агентлагт ажиллаж байгаа төрийн албан хаагч үнэхээр бага. Тэр нь бол мөнгө төгрөг өгч авалцах нөхцөл рүү оруулаад байдаг юм байна лээ. Тийм нөхцөлүүд үүсчихсэн байна лээ. 

Одоо Улсын Их Хуралд хэлэлцэгдэхээр Монголд авлигатай тэмцэх стратеги хөтөлбөрийн асуудал байгаа юм байна лээ. Энэ стратеги батлагдах юм бол олон нийгмийн хүрээг хамарсан олон хяналт үүссэн, авлигын нөхцөлийг бууруулах ихээхэн тус дэм болох ийм Энх-Амгалан гишүүний сүүлийн асуулт тэр  мэдээлэл энэ байна. Энэ дотор шүүх, хууль хяналтын байгууллага, гааль, татварын байгууллага, газрын алба хамгийн түрүүнд орж ирдэг. Манай дотоодын судалгааг бид нар өөрсдөө хийдэггүй. 60-70 хүний бүрэлдэхүүнтэй шинжээчдийг бид нар урьж ажиллуулдаг. Ингээд гараад ирдэг. Үүн дээр манайд шалгагдаад хэрэг зөрчилд орсон хүмүүс бий. Урьдчилан сэргийлэх ажлууд хийгээд яг энэ чиглэсэн байгууллагууд дээр бид нар очиж өөрсдөө хийдэг. Хамгийн сүүлд төрийн яам, агентлагуудын авлигын хэсэг авлигатай тэмцэх төлөвлөгөө гэдгийг манай байгууллага санаачлаад төлөвлөгөөг нь хянаад зааварчилгаа зөвлөгөө өгөөд ингээд ажилласан. Ноднин 2014 оныхоос 2015 оны ажил төлөвлөгөөний дагуу хийгээд сайжирсан байна лээ. 7-8 функтээр сайжирсан одоо 60 хэдэн хувьтай. Бүх яам, агентлаг энэ төлөвлөгөөний дагуу юу хийв, олон зүйл заалттай асуудал. Тэгэхээр зэрэг ажиллах юм бол нөлөө байгаа юм байна лээ. Бид нар ажилладаггүй. Хариуллаа. 


З.Энхболд: -Уянга гишүүн.

Г.Уянга: -Би танаас нэг юм асуух гээд байна. Ер нь авлигатай тэмцэх хүнд байна уу, би Их Хурлын гишүүн байх хугацаандаа хоёр асуудлыг Авлигатай тэмцэх газар өгсөн. Нэг нь Монголбанкны 3.7 тэрбум төгрөгийг ажилчдадаа, ойр тойрныхон, тойрон хүрээлэгчдэдээ хувааж өгсөн ийм асуудал байгаа. Тэгээд үүнийг гэмт хэрэг биш гэж Авлигатай тэмцэх газар хариу өгсөн л дөө. Мөн Баяр Монгол Улсын Ерөнхий сайд байсан Санжаагийн Баяр үл хөдлөх хөрөнгөнүүдийг Америк Нэгдсэн Улсад худалдаж авсан ийм баримттай бодитой, Америкт байгаа тэр үл хөдлөх хөрөнгийн газруудаар баталгаажсан Баяр даргын ойр тойрныхны авсан ийм мэдээллүүдийг өгсөн. Үүнийг ч гэсэн гэмт хэрэг биш гэж үзэж хэрэг үүсгэх бололцоогүй гэсэн  хариултыг өгсөн л дөө. Тэгэхээр би энэ хоёр хэргээс шалтгаалаад Авлигатай тэмцэх газар ямар нэгэн хэмжээгээр ер нь нөлөөлөлд автсан гэж дүгнэсэн. Уг нь бид нар авлигын том сүлжээг илрүүлэхэд авлигыг таслан зогсооход Авлигатай тэмцэх газар хэрэг болно гэж байгуулсан. Гэтэл Авлигатай тэмцэх газар маань харамсалтай нь өөрөө энэ авлигын сүлжээний халхавч маягтай, энэ сүлжээний нэг эд эс нь болчихсон юм биш байгаа гэж бодогдоход хүрч байгаа юм. Тэгэхээр та энэ хоёр хэргийн талаар олон нийтэд хэлж өгөөч. Яагаад үүнийг гэмт хэрэг биш гэж үзэж байгаа юм бэ? Ямар хууль зүйн үндэслэлүүд, юу нь шаардлага хангахгүй байсан юм бэ гэдгийг хэлж өгөөч. Яагаад вэ гэхээр хүмүүс надаас их асуудаг юм. Өөрөөр хэлбэл, намайг Баяраасаа юм аваад дуугүй болчихлоо гээд. Би Авлигатай тэмцэх газар өгөөд Авлигатай тэмцэх  газар хэрэг биш гээд ингээд мухардаж байгаа юм. Олон том хэргүүд олон иргэн яг ийм байдлаар мухардаж байгаа л даа. Тэгэхээр та яагаад үүнийг мухарласан юм бэ гэдгийг томоохон хоёр хэрэг дээр хэлж өгөөч гэж хүсэхээр байна.

Хоёрдугаарт, авлигатай тэмцэх ер нь амаргүй байна уу? Юу саад болоод байна вэ? Та өөрийнхөө ажилласан туршлага, ололт, алдаа оноо энэ бүхнээ Улсын Их Хурал, холбогдох байгууллагад өгье гэж байна. Гэхдээ олон нийтэд хандаж нэг зүйл хэлээч. Монгол Улсад ер нь авлигатай тэмцэх амархан байна уу, амаргүй байна уу? Хойчийн дарга нарт хэрэгтэй, Монголыг авлигагүй болгоход таны энэ дүгнэлт маш үнэ цэнэтэй гэж бодож байгаа юм. Ер нь Авлигатай тэмцэх газар Монголд байх шаардлага байгаа юм уу, үгүй юм  уу? Бид нар өнгөрсөн жил 8.3 тэрбум төгрөг баталсан. Хэрвээ үйл ажиллагааных нь 80 хувь нь соён гэгээрүүлэхэд чиглэдэг юм бол энэ мөнгөнөөсөө тодорхой хувийг хэвлэл мэдээлэлд өгөх юм бол хамаагүй илүү үр дүнтэй соён гэгээрүүлэх ажил болж таарах гээд байна шүү дээ, таны ярьж байгаагаар бол. Мөрдөн шалгах 20-25 хувь нь томоохон гэмт хэргүүдийг илрүүлсэн харагдахгүй байгаа юм. Ийм томоохон баримтуудыг гаргаад өгөхөөр илрүүлж чадахгүй хэрэг биш гэдэг. Тэгэхээр цагдаагийн эдийн засгийн гэмт хэрэгтэй тэмцэх хэлтэс холбогдох хэсгүүдэд төсвийн нэгээхэн хэсгийг өгчих юм бол Авлигатай тэмцэх газар байх шаардлага байхгүй гэж харагдаад байгаа юм л даа. Та үүн дээр юу гэж бодож байна гэдгээ хэлж өгнө үү.


Та бас сонин юм ярьчихлаа. Оффшор бүсэд байгаа хөрөнгөтэй харьцаад үүнийг илчихэд бид нарын эрх мэдэл дутдаг. Ер нь яагаад эрх зүйн чадамж муутай, бид нарт яагаад эрх мэдэл дутаад байдаг юм бэ? Олон улсын конвенциудад нэгдээд, мөнгө угаахын эсрэг, авлигын эсрэг гээд энэ нэгдээд байгаа юмнууд чинь бид нарт нэмэр болохгүй байгаа юм уу? Хоёрдугаарт, Авлигатай тэмцэх газрын даргын цалин хэд вэ? Цалингийн талаарх таны ойлголт нийгэмд буруу жишиг, хандлага төрүүлж байна гэж би бодож байна. Шүүх ч ялгаагүй, Авлигатай тэмцэх газар ч ялгаагүй ерөөсөө энэ төрийн алба чинь авлигад идэгдээд байгаа нь цалин бага байгаатай нь холбоотой юм байна шүү дээ, аргагүй юм байна шүү дээ гэдэг ийм хандлага Авлигатай тэмцэх газрын даргын амнаас гарч байна гэдэг бол Монголд оюун сэтгэлгээний ядуурал доройтол, хямрал аймшгийн түвшинд хүрсэн байна гэж ойлгож байна. Цалин шударга ёс хоёрыг цалинг авлигатай жишиж, цалин мөнгө их өгөх тусам бид нар авлига багасна, шударга ёс нэмэгдэнэ гэж ярих юм бол энэ хоёр жишиж болохгүй өөр зүйл гэж бодож байна. Цалингаар биш шударга ёсыг хүсэж байгаа, мөнгөөр бүхнийг хэмжихийг хүсэхгүй байгаа ийм олон улс байгаа шүү дээ. Энэ соёл буруу ойлголт жишгийг яагаад дээрээсээ ингээд нийгэмд ингэж түгээдэг юм бэ? Энэ буруу байна гэж бодож байна. Тэгээд ер нь Авлигатай тэмцэх газар хэрэг байна уу? Бид нар үр дагавартай нь тэмцээд байдаг. Үр үндсийг нь таслахад Авлигатай тэмцэх газар тус болж чадаж байна уу? Би бодож байна, үр үндсийг нь тасална гэдэг бол аюулууд томчуудыг илчилж барь, эднийг жигшээх, энэ чинь дээрээсээ ургадаг эд л дээ авлига. Гэтэл үүнийг нь таслан зогсоохгүйгээр бид авлигаас ангижирна гэж байхгүй. Систем тогтолцооны асуудал бий. Гэхдээ энэ систем тогтолцоог таныг иж бүрнээр нь олж харсан байх, авлига гэдэг бол энэ үндсийг нь таслан зогсооход танд ямар эрх мэдэл ямар зовлон бэрхшээл тулаад байна вэ? Би таныг албан тушаалаа өгч байгаа нь ядраад тэтгэвэрт гарах гэсэндээ биш, зүгээр ийм том зовлонтой хувь хүнийхээ хувьд тулгарсан болов уу гэж бодож би таныг хувь хүнийхээ хувьд энэ  бэрхшээлээс ангижрах гэж байгаа болов уу гэсэн мэдрэмж төсөөлөл надад байна. 


З.Энхболд: -Хариулъя.


Н.Ганболд: -Уянга гишүүний асуултад хариулъя. Түрүүн хэлсэн авлигатай тэмцэх байгууллагын ажилтан, албан хаагчдын цалинг Улсын Их Хурал тогтоож өгдөг юм. Миний цалин бол 1 сая 400 мянга, тэгээд цол зэргийн нэмэгдэл гээд 2 сая гаруй төгрөг авдаг. Ер нь авлигатай тэмцэхэд ямар бэрхшээл саад зовлон гэдэг юм уу сүүлийн яриад байгаа асуудал байна л даа, бас ч нэг тийм дардан замаар явахгүй юм байна лээ, хэцүү юм байна лээ. Та бүгд өөрсдөө мэдэж байгаа байх. Бид нар дандаа эрүүгийн гудамжид явж байгаа хулгайчийг барьдаггүй, төрийн албан тушаалтантай ямар нэг байдлаар уулздаг, ингээд зөндөө асуудлууд ирдэг. Авлигатай тэмцэх газар байх уу, үгүй юу гэдэг бол улс төрийн том шийдлийн асуудал. Бид нар ямар нэгэн байдлаар авлигатай тэмцээд сэжүүр гаргаад цаашаа явж болох нь гэдгийг би ойлгосон. Хоёр том хэргийн хувьд Монголбанкны захирал нь өөрийнхөө эрх мэдлийн хүрээнд захирамж тушаалаар ил гаргаад коллеги зөвлөлөөр хэлэлцээд тэгээд асуудалтай улсууд жагсаалт гаргаж байгаад мөнгөний хуваарилалт хийчихсэн байна л даа. Нууц далд аргаар буюу төсвийн мөнгийг ямар нэгэн хэмжээгээр буруу аргаар явуулчихсан бол гэмт хэргийн шинжтэй. Бид нарын шалгасан материалаа прокурорт танилцуулдаг юм. Наад чинь хэрэг биш юм байна, прокурорын хяналтад яваад байдаг юм. Баяртай холбоотой асуудалд энд би шууд задлаад ярихад хэцүү байна. Тэнд өмч хөрөнгө эзэмшиж байгаа хүмүүс  нь тодорхой хүмүүсийн нэр устай. Гадаад улсынхаа бүртгэл тооцоогоор орчихсон, дансаар нь явчихсан ил ийм юм байна лээ. Бид нар шалгасан. Прокурортой ярьсан. Наадах чинь цаашаа явахгүй юм байна гэж хэлсэн. Хэрэг материалууд архивд байгаа. Тодорхой нөхцөл байдал үүссэний дараа яаж ч эргэж болно, тодорсон нөхцөлд эхний байдлаар ийм байгаа юм. 

З.Энхболд: -Цог гишүүн.

Л.Цог: -Бид эмзэг ээдрээтэй асуудал ярьж байна л даа. Олон талаас нь хүн ойлгож ярьж болно. Ер нь энэ асуудлаас ангид Монголд нэг ч хүн байхгүй ёсгүй шүү дээ. Төрийн тэргүүнээс аваад жирийн хүн хүртэл үүний эсрэг тэмцэх ёстой. Өөрийгөө жолоодох гэсэн утгаар бүх нийтийн ажил гэж ойлгох ёстой байхгүй. Тэгэхэд яагаад ч юм бэ бидэнд энэ байгууллагын цөөхөн хүнээр ойлгож байгаа нь өрөөсгөл юм гэж боддогоо хэлье гэж бодож байна. Үндсэндээ амь дүйсэн ажил шүү дээ. Ер нь хэрэг бүртгэх, мөрдөн байцаах, тэр тусмаа энэ том түвшний авлигатай тэмцэх асуудал үнэндээ амь дүйсэн ажил. Би энэ зовлонг өөрөө мэдсэн. Энд сонсож байгаа хүмүүс ч мэдэж байгаа байх, туулсан хүн. Энэ байгууллагыг бид нар нэг талаас шүүмжилж болно, ярьж болно, хамгаалах ёстой байгаа юм. Авлига өөрөө Монголын төрийг мөхөөж байгаа, сулруулж байгаа хамгийн том шалтгааны нэг шүү дээ. Хөрөнгө оруулалтыг үргээж байгаа хамгийн том шалтгаан энэ өөрөө шүү дээ. Гадныхан олон хүн ярьдаг юм байна лээ. Очихоор хоёр том зовлон байна. Нэгдүгээрт, хахууль нэхээд унадаг байхын аргагүй гэж ярьж байгаа юм. Хоёрдугаарт, хууль тогтоомж нь маргааш гэхэд өөр болчихдог гэж байгаа юм. Ийм том зовлонгийн дунд явдаг ажил л даа. Би олон улсын байгууллагын гаргасан үнэлгээг харж байдаг хүн байгаа юм. Манай энэ ажлыг үнэлээд байгаа юм. Ер нь өөрт нь дутагдал байгаа шүү дээ, нуух юм байхгүй. Ер нь асуултад хариулт өгнө үү гэж би хүсмээр байна. Тэр юу вэ гэхээр танай байгууллагаас халагдсан эрүүд шалгагдсанд юм байна уу гэж би асуумаар байгаа юм. Ерөөсөө түрүүн Ганболд дарга хэллээ. Хэрвээ хүн хэлмэгдүүлэх юм бол өөрсдөө гэмт хэрэгтэн болдог номтой шүү дээ, хуультай шүү дээ. Үүнийг бас манайхан ойлгож ярих ёстой болов уу гэж бодож байна. Хэлмэгдүүлэлт гэдэг үг бид хавтгай ярьдаг боллоо. Энэ бол нийгмийг нийтийг хамарсан ийм үзэгдлийг хэлдэг байхгүй юу. Нийтийг хамарсан нийгмийг хамарсан хоморголсон ийм юмыг хэлдэг юм. Зүгээр гэмт хэрэг хохирсон хохирол хаана ч байдаг зүйл л дээ. Байх ёстой гэж хэлэхгүй байна. Тэмцэх ёстой, хүн хохироож болохгүй нь ойлгомжтой. Үүнийг бас ялгаж яримаар байгаа юм. Дараагийн нэг юм бол эрх зүйн чадамж нь муу бол бидэнд өргөн бариач, саналаа хэлээч, ийм байж болохгүй шүү дээ. Энэ байгууллага энд сууж байна шүү дээ, төрийн эрх барих дээд байгууллага, хууль тогтоох байгууллага, бидний үүрэг байна шүү дээ. Үнэхээр боломжгүй бол бидэнд яаралтай өгөх нь зүйтэй шүү дээ. Дараагийн дарга нарт нь уламжлах нь зүйтэй болов уу гэж бодож байна. 

Баярын тухай асуулаа. Ер нь бид бүгд мэдэж байгаа шүү дээ. Хэзээ хэн байхад өөрийнхөө нэр дээр энд тэнд юм авч байсан юм бэ? Зувчуулаад хийдэг шүү дээ. Үүнийг зоригтойхон шалгачих байсан юм л даа, та хэд маань бас л мохоод сонин болоод байгаа юм. Би үүнийг ойлгохгүй байгаа юм. Яагаад вэ гэхээр би өөрөө энэ чиглэлийн хүн учраас мэдэж байна шүү дээ. Ингээд өөрсдийнхөө нэр хүндийг унагаах юм хийгээд байгаа юм л даа. Нөгөө талаасаа үнэхээр дарамтад орж байгаа шүү. Тэрийг хэлэхгүй байх шиг байна. Хэлэхгүй ч юм байдаг л байх. Хэцүү зовлонтой ажил л даа. Би асуулт хариулт нэг гэж ойлгоод яриад байна шүү гэж хэлмээр байна. Тэгээд цаашдаа энэ байгууллагыг юун татан буулгах бэхжүүлэх ёстой шүү дээ. Сая Ганболд даргын хэлж байгаа цалинг үз л дээ. 1000 доллар л авдаг байна шүү дээ. Энэ чинь гадныхан сонсвол гайхах юм байгаа биз дээ. Би ОХУ-ын хуульч, шүүгчдийн цалинг мэдэх юм 4000-5000 доллар авч байна шүү дээ. Манайх ийм хүнд хэцүү ажилд 1000 доллар өгөөд сууж байдаг. Өнөөдрийн цалингийн ханш юу билээ? Ийм л юм байгаа шүү дээ. Иймээс би тухайн ажил, Ганболд хурандааг хар залуугийн мэдэх юм. Ажлаа сайн гүйцэтгэсэн гэж би хувьдаа ойлгож байгаа. Энэ хэцүү ажлыг нуруутай авч явж байгаа гэж би хувьдаа боддог. Алдаа байгаа үүнийг бид нуух хэрэггүй. Гэхдээ үүнийг чинь хавтгай ярьдаггүй байхгүй юу, хэрэг болгоноор ярина, тохиолдол болгоноор ярина. Ингэхгүй бол бид нар нийгэмдээ буруу ойлголт өгнө гэж бодож байна. Ер нь бол авлига хавтгай болж байгаа нь үнэн шүү дээ. Үүнийг нуугаад байх хэрэггүй, тэмцэх аргаа сайн олох ёстой байгаа юм гэж бодож байна. Ингээд талархах ёстой гэж бодож байна даа Ганболд хурандаад.

З.Энхболд: -Хариулъя.

Н.Ганболд: -Цог гишүүний асуултад хариулъя. Нэг асуудал байгаа юм. Манай байгууллагаас халагдсан хүмүүс бий. Яг энэ дотроо гэмт хэрэгт холбогдоод цаашаа шалгагдсан хүмүүс байгаа. Ажлын хариуцлага алдсан бас ажлын үр дүн багатай, шантарсан гэх 5 хүний асуудал байдаг юм. 

З.Энхболд: -Алтанхуяг гишүүн.

Н.Алтанхуяг: -Өглөөний амгаланг айлтгая. Асуулт асуугаад дараа нь саналаа хэлж болно тийм ээ? Нэг доор уу? 2 асуулт байгаа юм та энд хариулаач. Нэгдүгээрт, та Ардын намын дарга Миеэгомбын Энхболдыг хотын дарга байхад цагдаагийн даргаар ажиллаж байсан нь үнэн үү? Хоёрдугаарт, нүүрсний хэргээр Гансүх шоронд орчихсон, Дээд шүүхийн шийдвэр нь эцэслээд гарчихсан. Түүнтэй хамт шоронд орсон гурван залууг одоо яагаад татварын хэрэг болгон хувиргаад тамлаад байгаа юм бэ? Энэ хэзээ зогсох юм бэ гэдэг хоёр асуулт. Дараа нь би саналаа хэлье. 

З.Энхболд: -Үг хэлж болно. 


Н.Алтанхуяг: -Би асуултдаа хариулт аваад тэгээд саналаа хэлье. Миний хугацаа байгаа шүү дээ.

З.Энхболд: -Тийм горим байхгүй байна л даа. 1 минут сунгана гэдэг горимыг би анхнаасаа тавиагүй л дээ. Юу ч гэсэн Ганболд дарга хариулаад байх. 

Н.Ганболд: -Алтанхуяг гишүүний асуултад хариулъя. Би Энхболд даргатай хамт би тэр үед Хотын цагдаагийн дарга байсан. Ажилласан. Улаанбаатар хотын бусад аж ахуй нэгж агентлагуудын хэмжээнд хотын даргын өмнө иргэдийн аюулгүй байдал, нийгмийн хэв журам зохицуулах гэдэг юм уу энэ асуудлыг нь би хариуцаж ажилласан, тайлангаа тавьж байсан үнэн. Хоёрдугаар асуудал татвар Гансүхтэй холбоотой гурван хүнийг татварын асуудлаар шалгаад эхэллээ гэж, би энэ талаар Алтанхуяг гишүүнээ, жич хэлье. Яагаад вэ гэхээр энэ мөрдөн байцаалтын шатанд байгаа асуудал. Прокурорын зөвшөөрөлтэй ярьдаг асуудал байгаа юм. 

З.Энхболд: -Алтанхуяг гишүүн.

Н.Алтанхуяг: -Энэ Ганболд гэдэг хүн намайг Ардчилсан намын дарга байхад Авлигатай тэмцэх газрын дарга болсон. Элбэгдорж Ерөнхийлөгч санал оруулаад Их Хурлаар томилуулсан 2011 онд байх тийм ээ? Орлогчоор нь Хурц гэдэг хүнийг томилж байсан юм. Хуйвалдааны хонгил гэдэг юм чинь эд нартай холбоотой. Би гэхдээ Ганболд даргыг сайн мэдэхгүй. Хүнээс сонсоход гэмгүй төрийн хүн гэж хэлдэг юм. Гэхдээ хүнд нөхцөлд ажилласан л даа та. Гэхдээ хоншоор гаргаж чадаагүй л дээ. Яг л хонгилын хаалга нээж өгдөг хүн болж хувирсан л даа саяын хэдэн жил бол. Шинэчлэлийн Засгийн газрыг ажиллаж байхад цагдаа бизнесмен төрийн байгууллагын ажилтан албан хаагч нарт халдаагүй. Бид нар халдуулаагүй юм. Энэ Авлигатай тэмцэх газар хавтгайрсан л даа. Би таныг өрөвдөөд байгаа юм. Та хожим дурсамждаа үнэнийг бичээрэй, өнөөдөр хэлж чадахгүй л дээ. Өнөөдөр Монголд үнэн юм хэлдэг хүн байхгүй. Үнэн үг хэлсэн хүнд үхэр ямар юм билээ? Хэн өшөөтэй билээ? Үхэр өшөөтэй. Ерөнхийлөгч нь хүртэл өшөөтэй болчихсон байгаа юм чинь. Тэгэхээр та нар ингэж нялцганаад болимоор байгаа юм. Ганболд даргаа би таныг гайхаж байна. Нэг л шахалтад орлоо. Дараа нь хэнийг тавих гэж таныг чөлөөлж байгаа юм бол доо. Та гоё юм ярьж байна шүү дээ олон түмэнд тэтгэвэртэй гарч сайхан амаръя гэж бодоод өргөдөл ийм юм Монголд байхгүй. Та эсвэл энэ хуйвалдаанаас залхсан уу, эсвэл хонгилын хаалга нээж баахан хүмүүсийг хэлмэгдүүлэхээсээ залхсан уу нэг л юм боллоо. Би хоёр гурван өдөр ажиглалаа та худлаа хэлээд яваад байгаа юм. Бизнесменүүдийг та нар ёстой алаад дуусгасан даа. Хайран хэдэн хүмүүс. Одоо Монголд бизнес хийсэн доор бол Их Хурлын гишүүн болсон нь дээр гэж бодоод баахан бизнесмен Их Хуралд нэр дэвшинэ гээд давхиж явна. Би дахиад хэлье. Бизнес хийж байгаа хүмүүсийг шоронд танайхан хийж байна. Гэхдээ би таныг 100 хувь зохион байгуулсан гэж хэлээгүй. Зохион байгуулагч нар чинь өөр газар байгаа. Гэхдээ та бас их хариуцлагагүй. Заримдаа ажлаа хийхгүй алга болдог. Доод талд чинь байгаа хоёр гурван хүн дээд талынхаа хүмүүсийнхээ захиалгаар алж өгсөн. Нэгдүгээрт бизнесийг нь булааж авдаг төсөөтэй бизнесийг нь, хоёрдугаарт, Авлигатай тэмцэх газар маань авлига авдаг. Гуравдугаарт, лицензийг нь дээрэмддэг. Одоо Ерөнхийлөгчийн зөвлөх гэд сууж байгаа залуу өөрөө бас Авлигатай тэмцэх газар ажиллаж байсан шүү дээ. Би ингээд сүүлдээ та нарын үнэнийг хэлэхээс өөр аргагүй болж байна. Авлигатай тэмцэх газрын хүн яахаараа Ерөнхийлөгчийн зөвлөх болчихсон явж байдаг юм бэ? Ямар их дуртай юм бэ, ямар их сонирхолтой юм бэ хүн амьтанд зохиомол хэрэг үүсгэх, хэлмэгдүүлэх, хилс болгох. Цог дарга гөлтгөнөчихжээ, хэн нэгэн гишүүн дээр ямар нэгэн байдлаар ингээд шаналгаа үүсгээд хэрэг үүсгэхээр танай агент болчих юм. Тэгээд энэ Отгонбаяр чимээгүй болчихсон шүү дээ. Отгонбаярын хэрэг гэж та нар хэчнээн сүртэй юм гаргаж ирсэн, юу болсон одоо яасан байхгүй шүү дээ. Хэн нь яах вэ дээ. Тийм учраас маш их муу юм хийсэн дээ. Та гэхдээ энэ ажлаас өөрөө нэг юм зугтаад явж байх шиг байна. Би Прокурорын дэргэдэх мөрдөнг буцаагаад өгье гэдэг хуулийн төсөл санаачилсан. Энхболд дарга юм уу, Элбэгдорж юм уу мэдэхгүй хэлэлцүүлэхгүй юм. Ноднин 5 сард өргөн мэдүүлсэн бүтэн нэг жил болж байна. Энэ ямар сонирхлоор хуулийг хэлэлцүүлдэггүй юм бэ гэхээр дахиад хүмүүсийг тамлаж захиалгатай зохиомол хэргээ үүсгэж байх гар хөлийнхөө хүмүүсийг байлгаж байх, хэнийг ч ямар хэргээр хэрэг үүсгэж байх тэр боломжоо аваад үлдлээ. 

З.Энхболд: -Бүх минутыг чинь өгчихсөн. Оюунбаатар.

Ц.Оюунбаатар: -Нэгэнт асуулт санал хоёроо хамтруулж хэлье. Би өчигдөр Ганболд даргад хувь хүнийхээ хувьд мэргэжил нэгт хүнийхээ хувьд хандаж хэлсэн. Байдлыг ойлгож байгаа, маш хүнд нөхцөлд энэ хүн 5 жил тэвчсэн, сүүлийн 3 жил нь ёстой нөгөө цаад талд нь улс төрийн дэмжлэг өөрийг нь хамгаалдаг хүн байсан учраас л өдий хүртэл явсан байгаа. Асар хүнд нөхцөлд байсан эрүүл мэндээ гамнаж яваарай. Монголын нийгмийн энэ их бузар булай, бохир хуулийн завхралын талаар танд их юм байгаа шүү. Үүнийг олон нийт хэзээ  нэгэн цагт гаргана гэдэгт би огт эргэлзэхгүй байгаа. Ер  нь байдлыг тодруулах үүднээс хоёр зүйлийг танаас асуух гэсэн юм. Нэгдүгээрт, Монголд авлига буурав уу? Социализмын үед  хангамжийн газруудад нэгдлийн дарга нар 40 литр айрагтай, нэг хонины махтай ирдэг байсан. Сургуульд хүүхдээ оруулах шовгор гээд цагаан архи барьж явдаг байсан. Өнөөдөр Монголын энэ авлига буурав уу? Тэгэхээр Трансперенси интернейшнл олон улсын байгууллага Монголын авлигыг 120-оос 79 хүргэсэн тэр их гавьяа хэний гавьяа юм бэ? Үнэхээр АТГ ийм ажил хийв үү? Ерөнхийлөгч хийв үү? Яагаад Монголд эргэн тойрон бүх юм дээр мөнгөөр хөдөлдөг болов? Төрийн байгууллага нь ч эргэн тойрон бүх юм мөнгөөр хөдөлдөг болов? Энэ бодит үнэн үү? Би Ганболд даргаас хуульч хүн хүнд нөхцөлд бодит байдлыг харж байгаа хүний хувьд асуух гэсэн юм. 

Хоёрдугаарт, АТГ дээр хэчнээн хэрэг дараатай байна, түдгэлзээтэй байна вэ? Хүнд, ноцтой үнэхээр олон түмний анхаарал татахуйц тийм хэргүүдийг улс төрийн шахалт дарамтаас болоод эсвэл урагшаа явуулдаггүй, эсвэл түдгэлзүүлсэн эсвэл яасан ч мэдэгдэхгүй усанд хаясан юм шиг алга болдог. Хэдэн арвыг би мэднэ, багцаална. Цаана хэдэн зуу байгааг мэдэхгүй. Хэрэг мөн ч байж магадгүй, биш ч байж магадгүй. Ер нь бол улс төр бизнес түрүүн хэллээ л дээ. Үнэхээр татварын харьяа 166 чинь АТГ-ын хэрэг биш шүү дээ. Өнөөдөр манай харьяаллын хэрэг биш, цагдаагаас асуу гээд би хэлчихмээр байх юм. Яагаад Алтанхуяг гишүүнд ийм тайлбар өгөөд байгааг би ойлгохгүй байна. 166-аар хүн аваачиж мөрдөөд татварын байцаагч нарыг арын өрөөндөө суулгаад дүгнэлт гаргуулж байсан Ганболд даргаа таны удирдлагад байхад үүнийг бид мэдэж байгаа шүү дээ. Өөрөөр хэлбэл, 166 буюу татварын хэрэг гэдэг бол аль нэгнийг хэрэгт татаад юмгүй болохоор нь зэрэг аваачиж наадаг, скочоор наадаг тийм л зүйл анги болчихсон байхгүй юу. Манайд том ноцтой улс дамжсан тэр оффшор дамжсан аймшигтай олон тэрбумаар яригдах тэр хэргүүд байгаа шүү дээ. Тэр рүү оруулаагүй, орох ч боломжгүй байсан байх. 

Эцэст нь та энэ ажлаа хэр зэрэг хийж, хянадаг байсан юм бэ? Хоёр компанийн захирал хоорондоо гэрээ хийгээд 500 мянган төгрөгөөр барилга өгч авалцсан. 2011 оны 12 дугаар сарын нэгэнд гэрээгээ хийгээд энэ өдрөө 500 мянган долларын төлбөр төлчихсөн баримт нь ингээд байж байгаа юм. Ийм алдартай иргэний хэргийг цагдаагийн байгууллага жил мөрдөөд танайх татаж аваад одоо жил гаруй болж байна. Төлбөр нь төлөгдчихсөн, иргэний гэрээ хэлэлцээр маргаан гарвал Монгол Улсын иргэний шүүхээр шийднэ гээд цагаан дээр хараар биччихсэн. Одоо болтол мөрдөж дуусдаггүй энэ ямар их мундаг хэрэг байдаг юм бэ? Иргэний гэрээ хэлэлцээрүүдтэй холбоотой хэчнээн хэрэг танай дээр байна вэ? Би байгаа тоог асууж байгаа юм. Түүнээс улс төрийн дарамт шахалтыг хэлээгүй. Ийм юмаар хууль завхардаг байдлыг хэлмэгдэл гэхгүй бол юу гэх юм бэ, захиалга иймэрхүү байдлаар Монгол Улсын хуулийг өмнө нь байгаагүй арай ч 1930 хэдэн онд хоёр хүний хооронд хийсэн наймаагаар хүнийг хэлмэгдүүлж байгаагүй. Би цагаатгалын хэрэг дээр овоо ажиллаж байсан. Худлаа ч гэсэн хүлээчихсэн байдаг юм, би Японы тагнуул..

Н.Ганболд: -Оюунбаатар гишүүний асуултад хариулъя. Монголд авлига буурсан уу гэж байна. Тэр дээр олон улсын Трансперенси интернейшнл байгууллагын сүүлийн 4 юугаар бол 120-оос 72 руу явж орсон 39 оноотой, өөрөөр хэлбэл 170 гаруй улсын 50-аас дотогшоо энэ бол Авлигатай тэмцэх байгууллагын мөрдсөн хэрэг үйл ажиллагааг дүгнэдэггүй, дүгнээгүй. Тэр бол Монголын төрийн авлигатай тэмцэх хүсэл зоригийг үнэлдэг юм байна лээ. Бид нар тэр судалгааг нь үзсэн том экспертүүд үздэг юм байна лээ. Ерөөсөө манай байгууллагын асуудал байхгүй. Дотооддоо авлига буурсан уу гэвэл ямар ч байсан авлигатай тэмцэж болох юм байна, авлигатай тэмцэх үйл ажиллагаа эхэлсэн юм байна гэдэг дүгнэлт хийнэ. Өнгөрсөн жил шинэ прокурор томилогдоод манай дээр байгаа бүх хэргийг тоолоод түдгэлзүүлчихсэн байснаар ингээд ажиллагаанд оруулчихсан байгаа. Одоо ажиллагаанд 62 хэрэг мөрдөн байцаалтын шатанд байна. Одоо дарсан нуусан хэрэг байхгүй, ер нь дардаг ч үгүй юм. Тэр бол том хяналттай байдаг юм. Зүгээр энэ  хэргүүдийг ямар нэгэн байдлаар байцаан шийтгэх хуулийн дагуу шийд гэдэг үүрэг чиглэл авчихсан байгаа Оюунбаатар гишүүнээ. 

Намын байрны асуудал цагдаагийн байгууллага эрүү үүсгээд улсын прокурор  харьяалал тогтоогоод өгөхөөр бид нар эсэргүүцэж чаддаггүй юм. Таны хэлээд байгаа асуудал үнэн шүү дээ. Иргэний хэрэг ч юм шиг, залилан ч юм шиг ийм хэрэг байгаад байдаг. Бид нар үгүй 148 гэдэг чинь энэ хэрэг материал заавал манайд байх ёстой юм уу гэхээр хуулиар прокурортой зарга хийх хэцүү, та прокурор байсан хүн. Тэгээд л хүлээгээд авсан ийм л юм. Хариулж дууслаа даргаа. 

З.Энхболд: -Тэрбишдагва гишүүн.

Д.Тэрбишдагва: -Баярлалаа. Ганболд дарга маань хүмүүс ч ярилаа ажлаа өгч байгаа юм байна л даа. Нэгдүгээрт, та ажлаа өгөөд цаашдаа чухал газар ажиллаж байсан хүний хувьд тэтгэвэртэй гарсан ч гэсэн өөр ажил хийх үү? Зөвлөх гээд иймэрхүү ажил хийх үү гэж нэгдүгээрт асуумаар байна. Хоёрт, Ганболд дарга үнэхээр хүнд нөхцөлд ажиллаад ноён нуруу барья гэсэн тийм зүйл харагддаг. Гэхдээ энэ Авлигатай тэмцэх газрын ажлыг өөрөө гардаж гарцаа байхгүй юм дээр маш шуурхай шийдвэр гаргах асуудлууд байдаг юм шиг харагддаг юм л даа. Одоо манай Авлигатай тэмцэх газар түрүүн хүмүүс асуулаа ер нь хариуцлагаас болоод зарим нь зугтаагаад 5 хүн халагдаж өөрчлөгдсөн юм байна. Ер нь хууль хүчний байгууллагад Авлигатай тэмцэх газрын арга барил орчин үеийн технологид нийцэхээ болиод байна. Маш их дарамт шахалт дээрэнгүй байдал гаргадаг. Би тодорхой олон жишээг хэлж бичиж өгье ч гэж бодож байгаа. Нэг хүнтэй холбогдуулаад тухайлбал, Тэрбишдагва гэдэг юм уу хэн нэгэн хүнтэй холбогдуулаад чи заавал ч үгүй түүнээс авлига авсан эсвэл түүнтэй холбоотой гэдгээ хэлчих ийм жишээнүүд хэд бий шүү. Хэрвээ тэгэх юм бол чиний асуудал чинь ерөөсөө асуудал байхгүй шүү гэсэн тийм хачин сталинист арга барилаар танай доод талын чинь хүмүүс ажиллаад байгаа. Үүн дээр та засан залруулж зөв тийш нь хандуулах ёстой байсан юм уу гэж бодоод байдаг юм. Тэгэхээр миний байнга хэлдэг зүйл бол Авлигатай тэмцэх газраа ер нь соён гэгээрүүлэх чиглэл рүү нь илүү анхаарах ёстой гэдэг дээр сүүлийн үеийн хууль дүрэм дээр овоо ороод байгаад би талархаж байгаа. Цаашдаа ч энэ зүйл рүү явах байх. Тэгэхгүй  ингэж айлган сүрдүүлдэг байгууллага болчихсон. Албан газар очно бүх албан газрын ажилтнуудыг нь чамайг  хэн ажилд тавьсан, чамайг ажилд тавихад мөнгө авсан уу гэж байцаадаг газар болоод байгаа шүү дээ. Шударга зарчимтай ажиллаж байгаа хүмүүс тэрийг даваад гардаг, зарим нэг нь байцаалтад унадаг юм уу, яадаг юм иймэрхүү байдалтай байгаа. 

Буруу мэдээлэл өгнө. Тухайлбал, би Шадар сайд байхад Өмнөговь аймагт очоод тэнд байж байхад намайг улсын юугаар зардлаа төлөхөөр Өмнөговь аймгийн Засаг даргын Тамгын газрын нөхөд зардал төлөөд би дараа нь мөнгө шилжүүлж байхад тэрийг чинь Авлигатай тэмцэх газрын мэдээллийн газрын дарга нь Тэрбишдагва авлига авч, мөнгө төгрөгөөр Өмнөговиор төлүүлсэн гэсэн тийм юм ярьсан. Тэгж хариуцлагагүй мэдээлэл хүний нэр сүр гутаасан. Энэ чинь өчүүхэн тийм жишээнээс авхуулаад маш олон юм байгаа шүү танай доор. Та үүнийг үнэхээр Монгол төрд олон жил ажилласан  ноён нуруутай хүний хувьд төрийг засъя, ноён нуруутай хүмүүс төрийг засна, шударга хүмүүс хүн мөс сайтай хүмүүс төрийг засна. Зөвхөн албан байгууллагын амбиц, албан байгууллагынхаа төлөө биш, энэ төрийг жинхэнэ хар муу, сайн муу болгоныг мэдэж байгаа хүний хувьд энэ талаар та хэзээ  нэгэн цагт хэлж, эсвэл хэлж ярьж засуулахын төлөө өөрийнхөө хүмүүст хэлж ярих ёстой. 

Амарсайхан гээд залуу тэр юунд нас барсан байдаг юм. Үүнийг үйл ажиллагааны буруу явдал гэх үү, процессын алдаа гэх үү, бие муутай хүнийг ингэж байлгаж байгаад нас баруулчихсан гэх мэт олон түүх байгаад байгаа юм. Үүнийг юу гэж үзэх вэ? Эндээс ямар сургамж авав? Ер нь сургамж авахгүй надад хэн хэлэх вэ? Нохойг хэн саах  вэ гэсэн байдал харагдаад байгаа нь мэдэгдээд байгаа юм. Тодорхой дэвшилтүүд гарч байгааг би ерөөсөө үгүйсгэхгүй байгаа. Авлигатай тэмцэх газар бол дахиад сайн ажиллах ёстой гэдэг дээр гэтэл ийм арга барилынхаа алдаа дутагдлыг засмаар байгаа юм. Энэ чинь улс төрийн товчооны хэрэг дээр баахан яригдаж байгаад хэчнээн олон жил муу хөгшчүүлийг шалгаж байгаад хамгийн сүүлд нь Дамдин гэдэг даргатай саяхан уулзаж байхад 108 төгрөгийн зөрчил гэдэг юм уу жижигхэн зөрчил илрүүлсэн гээд хүнийг чинь хэдэн жил тамласан шүү дээ. Одоо тэгэхэд чинь энд хариуцлагагүй юмнууд олон болж байна л даа. Үүнийг таны мэдлэг туршлага, цуглуулсан юмаа өөрийнхөө нөхдөд хэлж ярьж засаж, дараагийн хүмүүстэй ингэж болохгүй..

З.Энхболд: -Ганболд дарга хариулъя.

Н.Ганболд: -Тэрбишдагва гишүүний асуултад хариулъя. Би цаашдаа зөвлөх ч юм уу ямар ч байсан төрийн байгууллагад би ажиллахгүй. Арга барил дээр би тантай санал нэг байна. Хүлээж авч байна. Үнэхээр манай залуучуудад байнга хэлдэг асуудал. Харц нь муухай болоод хүн рүү дайраад эхэлдэг гэж би хэлдэг юм. Наад хүний чинь гэм буруу нь тогтоогдоогүй байна. Та нар юунд нь айлгаж ичээгээд байгаа юм бэ, энэ бол миний байнга хэлж ирдэг асуудал, хамт олондоо ярьдаг асуудал. Одоо Гэмт хэрэг хянан шийдвэрлэх хууль шинээр төсөл өргөн баригдаж хэлэлцэгдээд явж байна. Энэ хууль гарах юм бол тийм аль ч хууль хяналтын байгууллагад тийм асуудал гарахгүй байх гэж би ойлгож байна. Гайгүй хууль явж байгаа. Маш харамсалтай асуудал болсон Амарсайхан талийгаач. Би тэр дээр үнэхээр харамсаж байна. Асуудал нь шийдэгдэх гээд байна шүүгч шүүхээр шийдэх асуудлуудаа хүмүүсээ цуглуул гээд шүүхийн шийдвэрийн санаачилгаар тэр хүн хоригдчихсон байсан шүү дээ. Манай мэдлээс гарчихсан байсан. Гэхдээ би хариуцлагаас зугтаж байгаа юм биш. Бүхэл бүтэн хүний амь, амьдралын асуудал. Харамсалтай асуудал болсон бид нар энд сургамж олж байгаа юм. Буруу мэдээлэл өгдөг, түргэн шуурхай яриад хүний нэр төрийг гутаадаг тэрийгээ эргэж зарлаж мэдэгддэггүй гээд манай алдаа шүүмжлэлүүд байнга өдөр тутам явдаг Тэрбишдагва гишүүнээ, хүлээн зөвшөөрч байна. 

З.Энхболд: -Хүрэлбаатар гишүүн алга байна, Баасанхүү гишүүн.


О.Баасанхүү: -Баярлалаа. Өргөдлийн байнгын хорооны дарга байхдаа Улсын ерөнхий прокурор руу албан бичиг явуулснаас хойш овоо цагдаа, прокурор телевизээр хүн ялладаг байдлаа болиод байгаа юм. Түүнээс өмнө нэлээн замбараагүй байсан шүү дээ. Хэдэн тэрбум тогтоогдлоо, хэдэн тэрбум илэрлээ гээд. Би ингэж боддог юм. Ерөөсөө хэлмэгдүүлэлт байдаг ч юм уу, үгүй ч юм уу гэхээр хүн өөр дээрээ тулахаар бас үнэн байдаг юм гэж бодоод байгаа шүү. Танайд Тамир гээд залуу байдаг юм. Та өмгөөлөгч байхдаа Энхбаяр гэдэг хүнийг өмгөөлж байсан асуудлаар гэрчийн мэдүүлэг авна гээд  намайг дуудсан. Эрүүгийн байцаан шийтгэх хуулийн 45 дээр өмгөөлөгчийг гэрчээр дуудахгүй гэсэн заалт байдаг. Яаж байгаа юм бэ гэсэн чинь сүүлд нь сургийг нь сонсоод байсан чинь ерөөсөө намайг дарамтлах нөгөө үг  хэлэндээ оруулах тэр алхам руугаа явж байсан юм байна гэж бодоод одоо хүртэл хэн ч надаас албан ёсоор уучлалт гуйгаагүй шүү. Би үүнийг олон нийтэд хэлж байгаа. Би хулгайч биш та нар бас хүнтэй харьцахдаа бичиг данс байцаан шийтгэх хууль байхгүй учраас энэ хүмүүс чинь шүүмжлэл хэлээд байгаа юм. Одоо би Ганболд даргыг больё гэж байгаа энэ асуудлыг хараад яг ний нуугүй хэлэхэд жаахан айдастай байна л даа. Юун дээр айдастай байгаа вэ гэхээр нөгөө гүйцэтгэх ажил чинь замбараагүй болчих юм биш биз дээ. Би тэгэхээр Өнөрбаяраас асуух гээд байгаа юм. Авлигын тухай хууль дээр гүйцэтгэх ажлын зөвшөөрлийг зөвхөн Авлигатай тэмцэх газрын дарга өгнө гэж байгаа юм, зөвхөн дарга өгнө гээд байж байгаа. 


Хоёрдугаарт, түр эзгүйд нь дэд дарга орлоно. Бүр эзгүйд нь орлох асуудлыг хуулиар зохицуулж өгөөгүй байгаа юм. Тэгэхээр зориуд энэ хүнийг эзэнгүйчлээд ийм алхам хийх гээд нөгөө хүнээ оруулж ирэхгүй байгаа юм бэ? Ямар учиртай ингээд орон тоог байхгүй болгоод байгаа юм бэ? Өмнө нь Нямдорж гишүүн бас хэлээд байсан. Цагдаагийн даргыг байхгүй болгоод 7 дугаар сарын 01 явсан гэдэг шиг Авлигын даргыг байхгүй болгож байгаад замбараагүйтэл, хэлмэгдүүлэлт эсвэл Их Хурлын гишүүдийг утас чагнах алхам хийх гээд байна уу? Энэ алхмуудаа үнэн бодитоор олон нийт өмнө шууд хэл. Тэгэхгүй бол тэрийг яаж зохицуулах гэж байгаа юм бэ тэр хуулийн заалтаа надад хэлээд байх. Би Авлигын тухай хуулийн 28.3 гэдэг заалт дээр тодорхой хэлээд байгаа шүү дээ. Зүйл заалтаар нь би Байнгын хороон дээр уншиж өгсөн, та харсан байх. Одоо энэ эзэнгүй байгаа орон тоог хэзээ бөглөх юм бэ? Эсвэл ингээд манайд чинь төр юмаа томилж чадахгүй байгаа шүү дээ. Эрүүл мэндийн сайдыг аваад үзэхэд 11 сараас хойш чөлөөлөгдсөнөөс хойш сонгууль дуустал хүнээ тавихгүй байгаа Ерөнхий сайд  нь. Тэгэхээр Ерөнхийлөгч оруулж ирэхгүй бол арга хэмжээ авна ч юм уу тийм ямар ч хуулийн зохицуулалт байхгүй байгаа учраас үүнийг яаж зохицуулах вэ? Хэвлэлээр өөр юм яваад байдаг. Бодитоор бол ингээд даргагүй болчихлоо. Уг нь Ганболд даргыг байхад дээрээ удирдлагатай юм даа, энэ  хууль зөрчөөд байна, ингээд байна, ингэх гээд байна гээд ярих боломж байсан бол одоо хүн нь байхгүй болчихвол яах юм бэ? Дэд дарга орлодог хууль байхгүй, дэд дарга орлохгүй. Хуулиараа түр эзгүй гэж байгаа юм. Түр гэдэг нь өвчтэй, зовлонтой, гадаадад томилолтоор явсан, чөлөөтэй авсныг түр эзгүй гэж нэрлэдэг. Одоо бид нар тогтоолоо батлангуут автоматаар бүр эзгүй болно. Бүр эзгүйг  хэн орлох юм бэ? Ерөнхийлөгч орлох юм уу? Эсвэл Улсын Их Хурлыг төлөөлдөг Их Хурлын дарга орлох юм уу? Хэн орлох нь тодорхойгүй байна л даа. Тэгэхээр энэ алхмаа яг тодорхой тайлбарлаж өгөөч гэж би Өнөрбаяраас асуумаар байна. Ганболд даргаас асуулт алга. 

З.Энхболд: -Өнөрбаяр зөвлөх хариулъя. 

Н.Ганболд: -Гүйцэтгэх ажлын тухайд бол Авлигатай тэмцэх газрын дарга дотоод хяналт талаасаа болохоос биш яг Эрүүгийн байцаан шийтгэх хууль, Гүйцэтгэх ажлын тухай хуульд заасны дагуу прокуророос зөвшөөрөл авдаг шүү дээ гишүүнээ. Түүнээс биш дэд дарга гэдэг юм уу, Авлигатай тэмцэх газрын аль нэг албан хаагч дураараа гүйцэтгэх ажил явуулаад байх тийм хууль эрх зүйн орчин өнөөдөр манайд байхгүй. Тэр хүрээндээ явна. Прокурорын хяналтад байгаа. Эрүүгийн байцаан шийтгэх болон бусад хууль нь хүчин төгөлдөр үйлчилж байгаа. Мэдээж хэрэг Ганболд даргын хувьд бүрэн эрхийнх нь хугацаа дуусаагүй байхад гэнэтийн өөрийнхөө хүсэлтээр шийдвэр гаргасан учраас дараагийн хүнийг оруулж ирэх асуудал дээр хамт оруулж ирэх боломж бололцоо байгаагүй. Мэдээж хуульд заасан 6 жилийн хугацаан дахь бүрэн эрхийн хугацаа нь дуусаад орж ирж байгаа бол дараагийн хүн нь хамт орж ирэх ёстой байсан гэж харж байгаа. Энэ хугацаанд дэд дарга нь орлоод явах хуулийн зохицуулалт бий. Бид нар Ерөнхийлөгчийн зүгээс хуульд заасан хугацаанд дараагийн хүнийг оруулж ирнэ. Энд төрийн ажил цалгардаад ч юм уу, тасалдаад хяналтгүй болчих зүйл байхгүй гэж харж байгаа юм. 

З.Энхболд: -Нямдорж гишүүн алга байна Нямаагийн Энхболд гишүүн.


Н.Энхболд: -Баярлалаа. Энэ Авлигатай тэмцэх газрын дарга Ганболд гэж хүн өнөөдөр үүрэгт ажлаас чөлөөлөгдөх гээд хүсэлт гаргасан байж байгаа нь би ганц энэ хүний асуудал биш гэж харж байгаа юм. Ер нь манай хууль хяналтын байгууллагуудын удирдах олон ажилтан яг иймэрхүү байдалд байгаа болов уу гэж таамаглаж ажлаа хуулийн дагуу хиймээр байдаг. Гэтэл улс төрийн дарамт шахалт ойлголт, айлгалт сүрдүүлэг ажлыг нь хийлгэдэггүй. Эрх мэдэл байхад хууль зөрчиж болно гэдэг ийм уур амьсгал, үйлдлийг сүүлийн жилүүдэд улс төрчдийн зүгээс олон удаа харуулсан учраас би олон ажлаа шударгаар хийе, хуулийн дагуу үйл ажиллагаа явуулъя гэсэн хүмүүс нь иймэрхүү хүнд байдалд байгаа болов уу гэж дотроо бодож явдаг. Энэ байдал манай сүүлийн 5-6 жилд Монгол Улсын төрийн ажилд гол төрөх төлөв нь болж ингээд тогтоод байгаа юм. Зөвхөн улс төрчдийн хувьд ч биш бизнес эрхэлдэг орлого бий болгож олон мянган хүнийг ажилтай байлгадаг, төсвийн орлого бүрдүүлдэг баялаг бүтээгч, бизнес эрхэлдэг хүмүүсийг хуулийн дагуу ном журмынх нь дагуу үйл ажиллагаа явуулах энэ уур амьсгал, ёс зүй, ёс суртахуун, хууль дээдлэх ёсыг арилгасан, байхгүй болгосон нь зөвхөн хууль хяналтын байгууллагын хүмүүс ч биш бизнес эрхэлдэг олон хүнийг хүртэл нэг хэсэгтэй зүгээр сууж байсан нь дээр юм байна гэж бодоход хүргэсэн ийм нөхцөл байдалд Монгол Улс, Монголын төр байж байгаа шүү дээ. 


Улс төр өөрөө хууль хяналтын байгууллагуудад асар хүчтэй нөлөөлдөг болсон. Аливаа хэрэг шалгагдаж байх явцад нь түүнд нөлөөлөхийг оролдох явдал бол хавтгай болсон. Монгол Улсад шүүхээр гэм бурууг нь тогтоогоогүй хэнийг ч болов бусад нь энэ хүн гэмт хэрэгтэй гэж зарлах юм уу, эсвэл тэр хүнийг гэмт хэрэгтэн гэж харуулах оролдлогуудыг эсвэл хэрэг үүсгээд явж байгаа тэр тэрэнд хамрагдсан хүмүүсийг огт гэмгүй юм шиг хэлмэгдүүлж байгаа юм шиг юмыг юманд шалгагдаж тогтоохоос өмнө олон нийтэд зарладаг, ойлгуулдаг, улс төржүүлдэг ийм явдал хавтгай болсон. Сүүлийн үед болж байгаа үйл явдлуудаас бид нар үүнийг тун ойлгомжтой харж байгаа юм. Төр гэж юм байна уу үгүй юу, хууль гэж юм байна уу, үгүй юу. Улс төржүүлээд байвал энэ юмнуудыг бүгдийг нь зогсоож болдог, буруу ойлголт төрүүлж болдог юм байна гэдэг ийм зүйлүүдийг ялангуяа улс төрчдийн зүгээс хийх болсон. Энэ нь өөрөө хууль хяналтын байгууллагын ажилтнуудын шударга ажиллая, зөв ажиллая, хуулийн дагуу ажиллая гэж байгаа хүмүүст үнэхээр түвэгтэй байгаа. Би Ганболд даргыг ганц биеийн эрүүл мэндийн байдлын улмаас үүрэгт ажлаасаа чөлөөлөгдье гэж хүсэлт гаргасан гэж бодохгүй л байна. Хэрэг шалгагдаад явж байхад түүнтэй холбоотой хууль хяналтын байгууллагуудын дарга нарыг огцрох ёстой гэж хэвлэл мэдээллийн хэрэгслээр зарладаг дуусаагүй байхад нь шүү дээ. Олон нийтэд тийм уур амьсгалыг бүрдүүлдэг. Буруу ойлголт төрүүлдэг. Энэ дандаа улс төрчдийн зүгээс л гарч байгаа. Эрх зүйт төртэй хууль ёсыг дээдэлдэг улс оронд ийм юм байдаггүй. Шалгаж дуустал нь харж байгаад тэгээд хууль хяналтын байгууллагууд шүүх эцсийн дүнг нь тавих ёстой гэдэг ийм ойлголтыг бид нар бүгдээрээ дэмждэг, хүлээн зөвшөөрдөг, дэлгэрүүлдэг байхгүй бол Монголын төр утга учраа алдаад байгаа юм. Бид нар олон удаа үүнийг ярьж байгаа юм. Хүнийг ажиллахын аргагүй болгодог тэгж байгаад санасандаа хүрдэг. Би Ганболд даргыг олон жил мэднэ. Хараад байхад их тэвчээртэй хүн юм. Мэргэжилдээ ажилдаа үнэнч, аливаад нуруутай ханддаг талтай хүн болов уу гэж хардаг юм. Тэр нь өнөөдөр энэ хүнийг ийм өргөдөл гаргахад хүргэсэн юм биш байгаа гэж хардаад байгаа юм. Хууль дээдлэх ёсыг бүхэлдээ Улсын Их Хурлаас эхлээд огоороод тэгээд түүнийгээ нийгэмд идэвхтэй түгээгээд эрх мэдэлтэй байхад хуулиас дээгүүр байж болдог юм гэдгийг алхам тутамдаа харуулаад байгаа нь манай өнөөдрийн төрийн гол асуудал болоод байна шүү дээ цаашдаа. Энэ хүний асуудлаар ч дуусаж байгаа зүйл биш. 

З.Энхболд: -Асуулт байгаагүй үг хэлсэн тийм үү? Асуулт өнгөрсөн л дөө 5 минут чинь гүйцчихсэн. Ганбат гишүүн үг хэлж, асуулт асуусны дараа санал хураана. Гишүүд танхимдаа ирье.


Д.Ганбат: -Би бас Хууль зүйн байнгын хороон дээр энэ асуудал яригдсан. Хууль зүйн байнгын хороон дээр асууж тодруулах юмаа би хурал удирдаж байгаа болохоор асууж тодруулж чадахгүй байсан л даа. Тэгээд Авлигатай тэмцэх газар 2007 онд байгуулагдаад 2016 он гэдэг чинь 9 жил болж байгаа юм байна. Энэ хугацаанд та бараг 5 жил, 4 жил 9 сар ажилласан байна тийм ээ? Үндсэндээ та 50 хувийг нь толгойлоод ажилласан байна. Авлигатай тэмцэх газрын гурван дарга гурвуулаа 6 жилийнхээ хугацааг болгож чадсангүй л дээ. Тэгээд өнөөдөр яг сонгуулийн өмнө сонгууль болох гэж байхад 2 сарын өмнө та ийм шийдвэр гаргаж байна. Таны тэр хувийн шалтгааныг бол хүндэтгэж үзэж байна. Өнөөдөр нөхцөл байдал амаргүй байна. Би янз бүрээр вангадах гэсэн юм алга л даа. Эсвэл худлаа шударга царайлаад улс орноо хорлох гээд байгаа юм алга. Тэгээд хууль эрх зүйн орчин ямар байгаа талаар Ганболд дарга ч ярилаа, одоо хууль эрх зүйн орчныг ямар болгохын төлөө Улсын Их Хурал ажиллаж байгаа талаар хуульч хүний хувьд олон жил энэ ажилд зүтгэж байсан хүний хувьд та үзэл бодлоо илэрхийлж байх шиг байна. Миний ширээн дээр Өдрийн сонин байна. Та бүхний ширээн  дээр ч гэсэн байгаа байх. 2016 оны 04 дүгээр сарын 14-ний өдөр л дөө. Өдрийн сонин бол манайд хамгийн олон хувь хэвлэгддэг ийм сонин. Үүн дээр залруулга гээд гарчихсан байна. Би бас үүнийг уншаад өгье товч.


Өдрийн сонины 2015 оны 11 дүгээр сарын 19-ний өдрийн №279 дугаарт шинэ төмөр зам төслийн 42 сая ам.доллар БНСУ-д угаагдан буцаж орж ирснийг баримтаар тогтоожээ гэсэн мэдээлэл нийтлэгдсэн. Энэ маш томоор хоёр гурван нүүр дамжиж хэвлэгдсэн та бүхэн санаж байгаа байх бөөн юм болж байсан. Тэгсэн чинь одоо энэ залруулгадаа ингэсэн байна л даа. Тус дугаарт нийтлэгдсэн шинэ төмөр зам төслийн шугамаар Samsung компанийн тодорхой хэсэг буюу 70 орчим хувь нь Монголын нэр бүхий хувь хүний дансаар орж ирж Монголын нэгэн банкаар дамжуулагдан 5 хүний дансанд орсон гэдэг мөнгөний урсгал мэдээж Зам, тээврийн яаманд алба хашиж байсан экс удирдлагуудынх байсан ажээ. Тухайлбал, энэ мөнгө Улсын Их Хурлын гишүүн Х.Баттулга гэсэн 5 хүний нэр дээр орж ирсэн нь тодорхой болжээ. Энэ баримтыг баталгаажуулсан бичгийг дээрх зургаас харж болох ажээ. БНСУ руу угаагдсан мөнгө нийтдээ 42 сая ам.доллар болохыг хуулийнхан илрүүлж баримтжуулсан байна гэдэг нь бодит баримтад үндэслээгүй ташаа мэдээлэл байжээ. Энэхүү мэдээллийн үнэн үнэнийг шалгалгүй Улсын Их Хурлын гишүүн Х.Баттулгын нэр төр, алдар хүнд, ажил хэргийн нэр хүндийг гутаасан мэдээлэл тараасандаа хүлцэл хүсэж байна гэсэн байна. Тэгээд энэ чинь өчигдөр 1 дэх өдөр Баянгол дээр та өөрөө Нийслэлийн цагдаагийн даргаар ажиллаж байсан, бас 07 дугаар сарын 01-нийг мэднэ 2008 оны. Энэ үйл явдал хариугүй давтагдах шахлаа л даа. Би Хууль зүйн байнгын хорооны даргын хувьд тэнд очлоо. Хууль хүчний байгууллага яаж ажилладаг юм бэ, ямар байдаг юм бэ гээд хувийн хоёр компанийн бичиг баримтыг шалгах гэж очсон юм байна л даа. Тэгсэн чинь одоо хоёр гурван машин хар хувцастай хүнээр дүүргэсэн яг Улсын Их Хурлын гишүүн  хажууд нь амьдардаг, оффис нь байрладаг тэр юу руу нь яасан тийм нөхцөл байдалтай ийм юм болж байна. Энэ байдал дээр та бас цохолт өгөөд өөрийнхөө шийдвэрийг гаргаад байгаа юм биш биз дээ? Тодруулмаар байна би Вангадахгүй. Тэгээд ямар нэгэн байдлаар шударга царайлахгүй. Манай Баянхонгор аймгаас сонгогдсон хоёр гишүүн байдгийн нэг нь би. Манай Баянхонгор аймгаас 100 гаруй хүн ирчихсэн байна. Мэдээж хэрэг сонгосон гишүүнийг нь ийм байдалд оруулж байна, сонгуулийн өмнө ийм байдалд оруулж байгаа болохоор тэнд чинь ажил хөдөлмөрөө хийж чадахгүй байна шүү дээ хүмүүс. Ноос ноолуурын үе байдаг, тэгээд нөгөө талаас нь нөгөө компанийн нөхөр гурван жил очоод хэвтчихсэн, баахан хүмүүстэй архидаад хөзөр тараагаад яваад байдаг. Тэгээд яаж санал авдаг юм бол гэсэн чинь иймэрхүү маягаар юманд ханддаг. Та ер нь Авлигатай тэмцэх газар, Нийслэлийн цагдаа гээд хууль хүчний байгууллагад ажиллаж байсан. Өнөөдөр тэтгэвэрт гаръя гэдэг ч юм уу янз бүрийн байдлаар өөрийнхөө хүсэлтийг гаргаж байна үүнийг ер нь юу гэж үзэж байна вэ? Ингэж болдог билүү? Бид нарт олон түмний аюулгүй байдал 07 дугаар сарын 01-нийг давтахгүй байх энэ талаас нь та бид хоёр аль аль нь хуульч хүн хичээх ёстой л доо. Энэ талаар та санал бодлоо илэрхийлэх хэрэгтэй.

З.Энхболд: -Ганболд дарга хариулъя.

Н.Ганболд: -Ганбат даргын асуултад хариулъя. Уржигдар болсон үйл явдал бол цагдаагийн байгууллагаас явуулсан үйл ажиллагаа юм байна лээ. Аливаа асуудал явуулахдаа прокурор эрх бүхий хүмүүсээс зөвшөөрөл авч аюулгүй байдал, хөл үймээн гаргахгүй байх талаасаа анхаарах ёстой л доо, бас эвгүй л харагдаж байна лээ. Дүгнэлт хийж байгаа юм. 

З.Энхболд: -Тодруулга байхгүй 5 минутыг нэгмөсөн өгсөн. Улсын Их Хурлын гишүүд асуулт асууж, үг хэлж дууслаа. Санал хураахад ямар байна вэ? Гишүүд танхимд ирье. Яах юм бэ санал хураах юм уу? Болж байна уу? Байнгын хорооны саналаар Наваансүрэнгийн Ганболдыг Авлигатай тэмцэх газрын даргын үүрэгт ажлаас чөлөөлөхийг дэмжье гэснийг дэмжиж санал хураалгая. Санал хураалт. Санал хурааж байна.


57 гишүүн оролцож, 43 гишүүн зөвшөөрч, 75.4 хувийн саналаар Байнгын хорооны санал дэмжигдлээ.


Авлигатай тэмцэх газрын даргын үүрэгт ажлаас чөлөөлөх тухай асуудлыг Улсын Их Хурлын гишүүдийн олонхи дэмжсэн тул Улсын Их Хурлын тогтоол батлагдсанд тооцлоо. Тогтоолыг уншиж танилцуулъя. Авлигатай тэмцэх газрын даргын үүрэгт ажлаас чөлөөлөх тухай Авлигын эсрэг хуулийн 22 дугаар зүйлийн 22.1.1 дэх заалтыг үндэслэн Монгол Улсын Их Хурлаас тогтоох нь:


1.Наваансүрэнгийн Ганболдыг Авлигатай тэмцэх газрын даргын үүрэгт ажлаас чөлөөлсүгэй.


2.Энэ тогтоолыг баталсан өдрөөс нь эхлэн дагаж мөрдсүгэй. 


Эцсийн найруулга дээр саналтай гишүүд байна уу? Алга байна. Ганболд дарга 4 жил гаруй ажиллахдаа энэ ажлыг боломжийн хэмжээнд хийсэнд талархал илэрхийлье. Энэ газар байгуулагдахаас өмнө манай улсын авлигын индекс 120 гэдэг байранд байсан дэлхийн 200 улсаас одоо 79-т байгаа. Энэ байгууллага ямар ч байсан эерэг үр дүн авчирсан гэдэгтэй та бид Улсын Их Хурлын гишүүдийн олонхи нь санал нийлж байгаа гэж бодож байна. Энэ индекс гэдэг юмыг бид гаргадаггүй. Олон улсад хүлээн зөвшөөрөгдсөн хараат бус хөндлөнгийн байгууллага гаргадаг. Жил болгон 12 сарын эхээр энэ тоогоо дэлхийн хэвлэл мэдээлэлд нийтэлж байдаг ийм юм. Тийм учраас энэ бол Ардчилсан намын даргын ч юм уу, Улсын Их Хурлын даргын ч юм уу үзэмжээрээ хэлж байгаа үг биш. Хөндлөнгийн байгууллагын үнэлгээ гэдгийг бас ойлгоё. Цаашдын ажил, амьдралд нь амжилт хүсье. Нэгдүгээр асуудал дууслаа. 


Хоёр. Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.12.17-ны өдөр өргөн мэдүүлсэн, эцсийн хэлэлцүүлэг/


Эцсийн хэлэлцүүлэг явуулъя. Төслийн талаарх Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Бакей танилцуулна. Индэрт урьж байна. 


А.Бакей: -Улсын Их Хурлын дарга, эрхэм гишүүд ээ,

Боловсролын тухай болон Дээд боловсролын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийг Улсын Их Хурлын 2016 оны 04 дүгээр сарын 7, 8-ны өдрийн нэгдсэн хуралдаанаар хэлэлцэж, хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


 Байнгын хороо 2014 оны 04 дүгээр сарын 12-ны өдрийн хуралдаанаараа Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу дээрх хуулийн төслүүдийн эцсийн хэлэлцүүлгийг хийлээ. 


1.Чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналыг төсөлд нэмж тусган, төсөлд найруулга, үг хэллэг, дэс дараалал, бүтцийн шинжтэй засвар хийж, төслийн эцсийн хувилбарыг бэлтгэв. 


2.Нэгдсэн хуралдаанаар төслийн анхны хэлэлцүүлэг явуулах үед хуралдаан даргалагчаас чиглэл өгсөн зарчмын зөрүүтэй 3 саналыг гүйцээн боловсруулж, санал хураалгахад хуралдаанд оролцсон гишүүдийн олонхи дэмжлээ.


Мөн Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу доорх саналаар дахин санал хураалгахад хуралдаанд оролцсон гишүүд дэмжсэн тул Боловсролын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 16-гийн 40 дүгээр зүйлийн 40.2 дахь хэсгийн “нийт зардал” гэсний дараа “,тусгай сургуулийн суралцагчийн үдийн хоолны зардал” гэж нэмэх тухай саналыг нэгдсэн хуралдаанд танилцуулж байна.

Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан төслийн эцсийн хувилбар, зарчмын зөрүүтэй саналын томьёоллыг Та бүхэнд тараасан болно.

Улсын Их Хурлын эрхэм гишүүд ээ,


Боловсролын тухай болон Дээд боловсролын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг хэлэлцэн, хуулийн төслүүдийг баталж өгөхийг Та бүхнээс хүсье.

      
Анхаарал тавьсанд баярлалаа.

З.Энхболд: -Ажлын хэсэг Боловсрол, соёл, шинжлэх ухааны сайд Гантөмөр, мөн яамны Стратегийн бодлого, төлөвлөлтийн газрын ахлах мэргэжилтэн Цолмон, Монгол Улсын Их сургуулийн захирал Бат-Эрдэнэ, Санхүү, эдийн засгийн дээд сургуулийн дэд захирал Сүхбаатар, Монголын хувийн хэвшлийн бага, дунд сургуулиудын холбоо, удирдах зөвлөлийн гишүүн Наранбаяр.

Байнгын хорооны танилцуулгатай холбогдуулан асуулттай гишүүд байна уу? Даваасүрэн гишүүнээр асуулт тасаллаа. Асууя. 

Ц.Даваасүрэн: -Би нэг зүйл товчхон асууя. Өмнөх хэлэлцүүлэг дээр би бас тодруулаад байсан юм. Одоо ингээд 6 настай хүүхдийг эцэг эхийн саналыг харгалзана гэдэг ийм заалт ороод ингээд батлагдаад явж байна гэж ойлгож байгаа. Гэтэл бас түүнтэй уялдуулаад 6 настай эцэг эх нь өгье гэж байгаа ангиудын хувьд, дотуур байрны хувьд асрагч багшийн орон тоо бий болгох, тэр хүүхдүүдийг асрах тэд нар чинь наад зах нь хоол унд, тэгээд бие засахаас авхуулаад ийм асрагчийн шаардлага гарч байгаа. Энэ чиглэлээр итгэлцүүрийн асуудал төгс шийдэгдэж байна гэж үзэж байна уу? Энэ зардал хангалттай гэж өсөн үржүүлээд ингээд тооцъё гээд байгаа шүү дээ. Тийм учраас ялангуяа багийн сургуулиудын хувьд бол сумын төвөөс хэт хол байгаа иргэдийн хувьд багийн сургуульдаа хүүхдээ явуулаад тэгээд зарим тохиолдолд бараг зуны сургалт зохион байгуулаад ч гэсэн хүүхдээ сургах асуудлыг дэмжиж байгаа тийм малчид байгаа. Цаашдаа ер нь сургалтын хөтөлбөрийг нь хөнгөвчлөх үү та нар. 6 настай хүүхдийнхийг жаахан хөнгөвчлөөд өгчихвөл яасан юм бэ? Тэгвэл тэр малчдын хүүхдийн 7 настай асуудал нэг их хоцрогдохгүйгээр шийдэх байх. Тоо бодуулах шинжлэх ухааны юм заахаасаа илүү зөв амьдрах, зөв иргэн болох талаасаа хөтөлбөртөө жаахан өөрчлөлтийг хийгээд явах ийм асуудлыг эргэж оруулж ирэх үү? Энэ хууль батлагдсанаас хойш хөтөлбөртөө өөрчлөлт  хийх гээд байна шүү дээ 6 настай хүүхдийг. 


З.Энхболд: -Бакей гишүүн хариулъя.


А.Бакей: -Тэр төслийн анхны хэлэлцүүлгийн үед бол 6 настай хүүхэдтэй холбоотой асуудлаар гишүүдийн саналыг бид нар харгалзан үзээд эцсийн хэлэлцүүлэг дээр эцэг эхийн хүсэлтийг хэлэлцэж сургуулийн захирал шийднэ гэсэн утгатай байсныг эцэг эхийн хүсэлтийг үндэслэж сургуулийн зөвлөл шийдэхээр оруулж ирж байгаа. Өөрөөр хэлбэл, нэг хүнээс хамаарсан шийдвэр биш, сургуулийн зөвлөл шийдэх нь зүйтэй гэж. Сургуулийн зөвлөлийн бүрэлдэхүүнд багш, ажилтан, сурагч, эцэг эхийн төлөөлөл мөн үүсгэн байгуулагчийн төлөөлөл орсон 9-11 гишүүнтэй ийм сургуулийн зөвлөл ажиллаж байгаа. Сургуулийн зөвлөлийн нэг чухал үүрэг бол сургалтын чанар, хүүхэд төлөвшүүлэх, хамгаалах, хөгжүүлэх ажлын үр дүн, түвшнийг сайжруулах талаар сургуулийн удирдлагад бол үүсгэн байгуулагч санал тавих үүрэгтэй байдаг юм байна одоо мөрдөж байгаа хуулиар. Тийм учраас сургуулийн зөвлөл таны ярьж байгаа асрагч багш ажиллуулах асуудлаар энэ хууль дээр бид ямар ч байсан байршлаас нь хамааруулаад хөдөөгийн сургуулиудад бол хувьсах зардлын нормативыг өсгөн нэмэгдүүлэх итгэлцүүрээр олгох асуудлыг илүү тодорхой болгож өгсөн. Тэр дотроо эцэг эхийн зөвлөл ч тэр энэ үүргийнхээ дагуу энэ асуудлыг асрагч багш ажиллуулах асуудлыг мөн сургалтын хөтөлбөрийн агуулгыг хөнгөвчлөх асуудлаар ч гэсэн санал тавих бүрэн боломж байна гэж үзэж байгаа юм. 

З.Энхболд: -Гишүүд асуулт асууж дууслаа. 4 санал байна.  Санал хураая.


Боловсролын тухай, Дээд боловсролын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийн талаар гаргасан зарчмын зөрүүтэй саналууд. Байнгын хорооны дэмжсэн саналууд байна.


1.Боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3.10.3 дахь хэсгийн “хувь хүний төлөвшил, хөгжил” гэсний дараа “гэр бүл” гэж нэмэх. Санал гаргасан Улсын Их Хурлын гишүүн Оюунхорол. Байнгын хороо дэмжсэн. Байнгын хороон дээр чуулган дээр ердийнх. Дэмжье гэдгээр санал хураая, санал хураалт. Түрүүчийн чуулган дээр яригдаж байсан. 


57 гишүүн оролцож, 49 гишүүн зөвшөөрч, 86.0 хувийн саналаар дэмжлээ. 

2.Боловсролын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 15-ын 35.4.9 дэх заалтын “хүсэлтийг хэлэлцэж, сургуулийн захиралд” гэснийг “хүсэлтийг үндэслэж сургуулийн зөвлөлд” гэж өөрчлөх. Санал гаргасан Улсын Их Хурлын гишүүн Отгонбаяр, Бакей. Байнгын хороо дэмжсэн. Дэмжье гэдгээр санал хураая. Санал хураалт. 


57 гишүүн оролцож, 45 гишүүн зөвшөөрч, 78.9 хувийн саналаар 2 дугаар санал дэмжигдлээ.

3.Боловсролын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 16-гийн 40 дүгээр зүйлийн 40.2 дахь хэсгийн “хүүхдийн хоолны” гэсний өмнө “байршлыг харгалзан” гэж нэмэх. Санал гаргасан  Улсын Их Хурлын гишүүн Бакей, Отгонбаяр. Дэмжье гэдгээр санал хураая. Санал хураалт.

57 гишүүн оролцож, 45 гишүүн зөвшөөрч, 78.9 хувийн саналаар 3 дэмжигдлээ.

4.Боловсролын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 16-гийн 40 дүгээр зүйлийн 40.2 дахь хэсгийн “нийт зардал” гэсний дараа “тусгай сургуулийн суралцагчийн үдийн хоолны зардал” гэж нэмэх. Санал гаргасан Улсын Их Хурлын гишүүн Оюунгэрэл, Одонтуяа. Дэмжье гэдгээр санал хураая. 


57 гишүүн оролцож, 46 зөвшөөрч, 80.7 хувийн саналаар 4 дэх санал дэмжлээ. Зарчмын зөрүүтэй саналаар санал хурааж дууслаа. Одоо хуулиа бүхэлд нь батлах санал хураалтуудыг явуулъя. Редакц дээр хэлье тэр нь зөв болох байх. 

Эхний санал хураалт Байнгын хорооны саналаар Боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая. Санал хураалт.


57 гишүүн оролцож, 44 зөвшөөрч, 77.2 хувийн саналаар дэмжигдлээ.

Дараагийн санал хураалт Дээд боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая.


57 гишүүн оролцож, 47 зөвшөөрч, 82.5 хувийн саналаар дэмжигдлээ.  

Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая. Санал хураалт.


57 гишүүн оролцож, 45 зөвшөөрч, 78.9 хувийн саналаар дэмжигдлээ.

Дараагийн санал хураалт Дээд боловсролын санхүүжилт, суралцагчдын нийгмийн баталгааны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураая. 


57 гишүүн оролцож, 42 зөвшөөрч, 73.7 хувийн саналаар дэмжигдлээ.

Сүүлийн санал хураалт Сургуулийн өмнөх боловсролын тухай хуульд нэмэлт, өөрчлөлт оруулах хуулийн төслийг бүхэлд нь баталъя гэсэн санал хураая. 


57 гишүүн оролцож, 46 зөвшөөрч, 80.7 хувийн саналаар батлагдлаа. Үүгээр Боловсролтой холбоотой хуулиудад орсон өөрчлөлтүүд батлагдаж дууслаа. Гишүүд, ажлын хэсэгт баярлалаа. Редакцаа ирэх 7 хоногт сонсох уу? Байхгүй байж магадгүй. Гончигдорж гишүүн редакц дээр санал хэлэх гэж байна. Байнгын хорооныхон бичиж аваарай. 

Р.Гончигдорж: -Баярлалаа. Түрүүн бид нар санал хураахдаа захирал гэснийг сургуулийн зөвлөл гэж өөрчилсөн яг тэр хэсэг дээр буюу 35.4.9 одоо ингэж уншигдаж байгаа юм л даа. Сургууль, цэцэрлэгийн хөрөнгө оруулалт, төсвийн төлөвлөлтөд санал өгөх, зайлшгүй нөхцөл байдлын улмаас хүүхдээ 6 наснаас нь сургуульд элсүүлэх боломжгүй малчин эцэг эхийн хүсэлтийг үндэслэн сургуулийн зөвлөл санал гаргаж шийдвэрлэнэ. Үүн дээр ийм хатуу үг ороод байгаа юм. 6 наснаас сургуульд элсүүлэх боломжгүй малчин эцэг эхийн хүсэлтийг гэж, боломжгүй гэдэг нь малчин эцэг эхийн тодотгол болоод байгаа байхгүй юу. Боломжгүй гэдгийг нь хэн тогтоосон нь мэдэгдэхгүй. Уг нь хэлэлцэх асуудал чинь боломж байна уу, үгүй юу гэдгийг нь хэлэлцэх гэж байгаа юм. Тийм учраас энд 6 наснаас нь сургуульд элсүүлэх боломжгүй тухайгаа гаргасан малчин эцэг эхийн хүсэлтийг хэлэлцэж..


З.Энхболд: -Нэг үг нэмье гэж байгаа юм уу?


Р.Гончигдорж: -Тийм. Боломжгүй эцэг эх гэж хуульд тодорхойлохын оронд боломжгүй тухайгаа гаргасан малчин эцэг эхийн хүсэлтийг тэрийг анхаарчих.


З.Энхболд: -Байнгын хорооны дарга Батцогт гишүүн. Одоо бид нар редакц сонсож байгаа юм шиг явж байна шүү. Дараа дахиж сонсох үед яригдана. Гончигдорж гишүүн Москва руу томилолттой байгаа учраас.


Д.Батцогт: -Гончигдорж гишүүний хэлж байгаа санал бол авч болохуйц санал байна. Тийм учраас бид нар редакц ярих үедээ ярья.


З.Энхболд: -Редакц ярих үедээ үүнийг яриарай. 


Гурав. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл /Улсын Их Хурлын гишүүн Н.Батбаяр 2016.01.21-ний өдөр өргөн мэдүүлсэн, эцсийн хэлэлцүүлэг/

Дараагийн асуудал Монгол Улсын Их Хурлын чуулганы хуралдааны дэгийн тухай хуульд  нэмэлт оруулах тухай хуулийн төслийн эцсийн хэлэлцүүлэг явуулъя. Төслийн талаарх Төрийн байгуулалтын байнгын хорооны танилцуулгыг Улсын Их Хурлын гишүүн Х.Тэмүүжин танилцуулна. Индэрт урьж байна. 


Х.Тэмүүжин: -Улсын Их Хурлын дарга, эрхэм гишүүд ээ,


Монгол Улсын Их Хурлын гишүүн Батбаяраас 2016 оны 01 дүгээр сарын 21-ний өдөр Улсын Их Хуралд өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурал 2016 оны 02 дугаар сарын 05-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2016 оны 04 дүгээр сарын 12-ны өдрийн хуралдаанаараа дээрх хуулийн төслийг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-д заасны дагуу хэлэлцэж, нэгдсэн хуралдааны анхны хэлэлцүүлгээр олонхийг дэмжлэг авсан саналуудыг төсөлд нэмж тусган төслийн эцсийн хувилбар болон эцсийн хэлэлцүүлэгт бэлтгэсэн тухай танилцуулга та бүхэнд тараасан  болно.


 Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн саналыг Байнгын хорооны хуралдаанд оролцсон гишүүдийн олонхи дэмжсэн болно.


Улсын Их Хурлын эрхэм гишүүд ээ,


 Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн эцсийн хэлэлцүүлгийг хийж, хуулийн төслийг хэлэлцэж баталж өгөхийг та бүхнээс хүсье.


Анхаарал тавьсанд баярлалаа. 


З.Энхболд: -Байнгын хорооны танилцуулгатай холбогдуулан асуулттай гишүүд байна уу? Энхболд гишүүнээр асуулт тасаллаа, Батболд гишүүнээр асуулт тасаллаа. Даваасүрэн гишүүн асууя.


Ц.Даваасүрэн: -Тэгэхээр би энэ хоёр заалтыг хараад бодож байна л даа. Завсарлага авах асуудал чинь өөрөө цөөнхийн эрх ашгийг нэлээн илэрхийлж байсан ийм л заалт байсан юм л даа. Энэ бүрэн эрхийн хугацаанд бид нар цөөнхийн механизмыг сулруулчихсан байгаа юм. Тэгэхээр улс төрийн нам хүчин гэдэг бол дандаа олонхи байхгүй. Бид нар үүнийг бодолцож шийдвэрээ гаргаж баймаар байна. Аль ч намд маань цөөнх болох нэг өдөр тохионо шүү дээ. Ямар 2016 оноос хойш нам гэдэг байхгүй болчихгүй. Тийм учраас хуулиуддаа байгаа жаахан цөөнхийн буюу цөөнхийн ардчиллыг хамгаалсан зүйлүүдээсээ бид нар ухарч болохгүй. Жаахан алсаа бодсон ийм байдлаар хандахгүй бол хорвоо бөөрөнхий учраас бүх л хувь заяа улс төрийн намуудын амьдрал тохиолдоно гэдэг талаасаа жаахан алсыг харсан байдлаар хандаж байвал яасан юм бэ гэж. Нэг удаагийн ийм юмнаас болж жаахан бухимдлаас болоод тэгээд ийм юм хийгээд байж болохгүй л дээ. Би жишээ нь, тусгайлан заасан асуудлаар завсарлага өгөхийг хориглоно гэдэг дээр хэлж байгаа юм. Хоёрдугаарт, өөрөө асуудал оруулаад танилцуулаагүй бол саналаа татаж авсанд тооцно гэж байна. Энэ чинь гишүүний эрхэд халдаж байгаа юм. Энэ угаасаа болохгүй Цэц дээр очоод унана. Хэрвээ тухайн гишүүн өөрөө албан бичгээр Улсын Их Хурлын даргад би энэ удаагийн хуралдаанд танилцуулахгүй боломжгүй гэдэг хүсэлт гаргасан байвал яах юм бэ? Тодорхой шалтгаанууд гаргана шүү дээ. Амьдрал дээр тохиолдож болно. Материал дутуу байна би ийм байгууллагаас ийм материал ирсний дараа танилцуулъя гэхэд нь албаар үүнийг хүчээр тухайн гишүүний эрхэд халдах бололцоогүй зүйл. Энэ бүгдийг жаахан харвал яасан юм бэ? Энэ гоомойдуу хөнгөн асуудал оруулж ирсэн шиг санагдаад явчихлаа надад. 


З.Энхболд: -Аль Байнгын хороо вэ? Бакей дарга хариулъя. Одоо Байнгын хороон дээрээ оччихсон байна л даа. 


А.Бакей: -Ер нь төсөл санаачлагчийн хуулийн төсөл дээр бол илүү хатуу заалт бүхий санал орж ирсэн л дээ. Тэр юу вэ гэхээр зэрэг энэ хуульд хэлэлцэх хугацааг тусгайлан заасан асуудлаар нам эвслийн бүлэг завсарлага авахыг хориглоно гэж, үүнийг анхны хэлэлцүүлгийн шатанд хэлэлцэх эсэхийг шийдэх үедээ гишүүдээс гаргасан саналыг бид нар ярьж үзээд 17.4-д хугацааг тусгайлан заасан асуудлыг санаачилсан хууль санаачлагч гаргасан саналаа Улсын Их Хурлын гишүүн уг асуудлыг хэлэлцэхэд хүндэтгэн үзэх шалтгаангүйгээр хуралдаанд оролцоогүй, хүндэтгэн үзэх гэдэг чинь санаа тодорхой агуулга байгаа. Эсвэл төсөл саналаа танилцуулаагүй бол тухайн хууль Улсын Их Хурлын бусад шийдвэрийн төсөл саналыг  хууль санаачлагчид буцаасан тооцно гэж байгаа юм. Хориглох тухай асуудал биш зөөлрүүлсэн байгаа. 


Хоёр дахь заалтад хуралдаан даргалагч тухайн асуудлыг хуулиар тогтоосон хугацаанд шийдвэрлэхэд саад болохгүй байхаар завсарлагын хугацааг тогтооно гэж байгаа. Түүнээс биш хориглож байгаа асуудал биш. Тэр хуульд заасан хугацаанд багтааж завсарлага энэ асуудлаар санал гаргасан гишүүнд ч тэр аль аль талдаа боломж олгохоор ингэж зөөлрүүлж оруулж өгсөн шүү. Энэ бол хэлэлцүүлгийн шатандаа илүү боловсронгуй болсон гэж үзэж байгаа. 


З.Энхболд: -Тодруулъя.


Ц.Даваасүрэн: -Тусгайлан заасан гэдэг асуудлаа тодруулаад хэлчих нь зүгээр байх. Үүнийг чинь телевизээр хүмүүс хараад сонирхоод сууж байгаа шүү дээ. Хоёрдугаарт, би ийм зүйл хэлээд байна шүү дээ. Хуулийн төсөл санаачлагч танилцуулах гэж байхдаа Улсын Их Хурлын даргад буюу Байнгын хорооны даргад албан бичгээр би ийм яамнаас нэмэлт материал шаардагдаж байгаа энэ удаад танилцуулах боломжгүй байна гэж байхад бид нар тэр гишүүний эрхэд халдаж болохгүй. Наадах чинь хуулийн зөрчилтэй асуудал гарчих гээд байна гэдгийг би хэлээд байгаа юм. 

З.Энхболд: -Бакей гишүүн хариулъя.

А.Бакей: -Яах вэ, хууль санаачлагч өргөн мэдүүлсэн хуулиа танилцуулах үедээ үнэхээр мэдээлэл судалгаа шаардлагатай бол үүнийгээ албан ёсоор тавих ёстой Байнгын хороо, нэгдсэн чуулган дээр. Би энэ хуулиа үндэслэлээ гаргахын тулд холбогдох яамдаас ийм үндэслэл судалгаа хэрэгтэй болж байна, хойшлуулж өгөөч гэж, энэ бол хүндэтгэн үзэх шалтгаан. Тийм шалтгаан байхгүйгээр хуралдаа орж ирэхгүй, танилцуулахгүй байвал энэ асуудал ийм маягаар зохицуулагдаж байгаа шүү дээ. Тэр хүндэтгэн үзэх шалтгаангүйгээр гэж энэ үг чинь өөрөө чухал байгаа шүү. 

З.Энхболд: -Тэр тусгайлан заасан гэж ямар асуудлууд байдаг юм бэ гэж асуугаад байна. Бакей гишүүн.


А.Бакей: -Хуульд олон асуудал дээр байдаг шүү дээ, жишээ нь төсөв батлах хугацаа байж байна, эсвэл Ерөнхий сайд юм уу тодорхой сайд нарыг огцруулах, ажлаас чөлөөлөх асуудлыг 7 хоногийн дотор оруулж ирээд 7 хоногийн дотор нэгдсэн чуулганаар шийдэх ёстой гэх  мэт тодорхой асуудлуудыг хугацаа заасан гэж яриад байгаа юм. 


З.Энхболд: -Хуульд хугацаа заасан асуудлууд юм байна тийм үү?


А.Бакей: -Тийм. 


З.Энхболд: -Нямаагийн Энхболд гишүүн.


Н.Энхболд: -Байнгын хороон дээр хэлэлцэж байхад би энэ саналыг хэлсэн юм. Анх орохдоо хуулиар шийдвэрлэх хугацаа тусгайлан заасан байвал тэр ерөөсөө завсарлага авахыг хориглоно гэсэн асуудал байсан. Байнгын хороон дээр ярьсан санал үүн дээр тодорхой хэмжээгээр тусаад завсарлага авах бол хуралдаан даргалагч тухайн асуудлыг хуулиар тогтоосон хугацаанд шийдвэрлэхэд саад болохгүй байхаар завсарлагын хугацааг тогтооно гэсэн ийм өгүүлбэр нэмсэн байна. Энэ нэг талаараа болж байна, гэхдээ нөгөө талаараа жишээ нь бид нар төсвийг 10 дугаар сарын эхнээс хэлэлцэж эхэлдэг. 11 дүгээр сарын сүүлээр баталдаг. Энэ хооронд хоёр гаруй хугацаанд хэлэлцэж байхад аль нэг нам эвслийн бүлэг 5 хоногийнхоо хугацааг бүтнээр нь завсарлага авах энэ хооронд, 5 хоног тулаагүй үед шүү дээ. Дараа нь өнөөдөр байгаа хуулийн дагуу дахиад 3 хоногийн хугацаагаар сунгаж авахыг зөвхөн даргын үзэмжээр шийдэх нь учир дутагдалтай. Мэдээж зөвхөн 5 хоног дутуу үлдчихсэн байхад завсарлага авна гэвэл үгүй тавыг боль, яагаад вэ гэвэл хугацаатай. Тийм учраас та нар 2 юм уу 3 хоногийн дотор үүнийгээ яриад шийдээд ир гэвэл болж байгаа юм. Тэр явц дунд нь бүтэн хугацааг нь олгох олгохгүй асуудлыг дарга ганцаараа үзэмжээрээ шийдэж байгаа бол бас зохимжгүй. Үүнийг Байнгын хорооны дарга юу гэж үзэж байна вэ?


З.Энхболд: -Бакей гишүүн.


Н.Энхболд: -Эсвэл протоколд тэмдэглэх хэрэгтэй үүнийгээ. 

А.Бакей: -Энэ бол тэр Нямаагийн Энхболд гишүүний ярьж байгаа асуудал бол яг энэ зохицуулалтад хамаа байхгүй. Чуулганы хуралдааны тэмдэглэлд тэмдэглэж үлдээх хэрэгтэй. Хугацаа бол жишээ нь, төсөв хэлэлцэж байх үед хугацаа тулаагүй байна шүү дээ. Жишээ нь хоёр сар байж байна. Бүтэн хоёр сарын хугацаанд мэдээж дунд нь завсарлага авах нь чөлөөтэй байж байгаа шүү дээ. Гагцхүү тогтоосон хугацаанд шийдвэрлэхэд саад болохгүй байхаар завсарлага авах гэж тодруулж байна шүү дээ. Тэр асуудал. Түүнээс биш бусад тохиолдолд завсарлага авах эрх нь байж байгаа гэж ойлгох хэрэгтэй. 


З.Энхболд: -Тодруулъя.


Н.Энхболд: -Саяын асуудлыг протоколд тусгаад тэгээд энэ хуулийг мөрдөхөд үүний дагуу гэж нэгдсэн ойлголттой болох хэрэгтэй. Хоёрдугаарт, энэ асуудалтай холбогдуулаад хэлэхэд Монгол Улсын Их Хурал аливаа хууль тогтоомж, бусад хууль тогтоомжид нэмэлт, өөрчлөлт оруулдаг асуудлаа жаахан ул суурьтай байж байхгүй бол яг энэ удаагийн өөрчлөлт бол үнэхээр нэг хоёр хоногийн дотор санаачлаад тулгамдсан асуудал гарсан учраас бараг сэтгэлийн хөдөлгөөнөөр гэж хэлж болохоор оруулж ирсэн шүү дээ. Тэгэхээр үүн дээрээ бид нар цаашдаа анхааралтай хандаж байхгүй бол юм л болохоор нэг нь шүүрч аваад нэг хууль гаргаад тэгээд олонхиороо түрээд хийдэг ийм байдал руу Их Хурал цаашдаа явж болохгүй. Бид нар чинь төслийг тэд хоногийн өмнө өргөж мэдүүлнэ, танилцсан байна, тэгээд хэлэлцэж байна гэсэн дэгтэй байдаг шүү дээ. Ингээд дэг бусад юмаа тухайн үеийн улс төрийн нөхцөл байдлаас болоод тэр доор  нь өөрчлөөд хаяад байдаг энэ зүйлийг Их Хурал аль болохоор өөрөөсөө хол байлгах хэрэгтэй гэж.


З.Энхболд: -Санал юм байна. Батболд гишүүн.

Су.Батболд: -Би энэ хуулийг анх Төрийн байгуулалтын байнгын хороон дээр хэлэлцэх эсэхийг нь ярьж байхад бас хэлж байсан юм. Улсын Их Хурлын дэгийн тухай хуульд өөрчлөлт оруулахдаа бид нар нэлээн нухацтай хандаж байх хэрэгтэй юм гэдгийг бас сануулж байсан юм. Хоёрдугаарт, Улсын Их Хурлын бүрэн эрхийн хугацаа дуусахад ганц хоёрхон сар үлдэж байгаа энэ  хугацаанд дэгийн тухай хуульд өөрчлөлт оруулах нь зохистой биш. Тухайн Улсын Их Хурлын бүрэн эрхийн хугацаа эхлэхэд угаасаа дэгээ хэлэлцдэг. Тэгээд 4 жилийн хугацаанд тогтвортой баримталдаг дэгтэй явах, тэр дэгдээ нам эвслийн бүлгүүд, Улсын Их Хурлын гишүүд захирагддаг байх ийм соёлыг төлөвшүүлэх явдал нь манай парламентын соёлд хэрэгтэй юм гэдгийг би хэлж байсан юм нэгдүгээрт. 

Хоёрдугаарт, Улсын Их Хурлын дэгийн тухай хуульд өөрчлөлт оруулахаар сүүлийн үед дандаа олонхийн саналыг баталгаажуулсан, олонхиороо асуудал шийдэхэд түүнийг нь дэмжсэн, цөөнх, бие даагчид ч гэдэг юм уу энэ хүмүүсийн санаа бодлыг аль болох бушуухан нухчин дарах гэсэн, хугацаа болоод ямар нэгэн юмаар боох гэсэн ийм санаа цухалзаад байгаа юм. Ийм байдал гаргаж болохгүй. Мөнхийн олонхи байхгүй шүү дээ. Би үүнийг Байнгын хорооны хуралдаан дээр хэлж байсан. Одоо эцсийн хэлэлцүүлэг бас Улсын Их Хурлын протоколд тэмдэглүүлж үлдээмээр байгаа юм. Тэгээд энэ хууль дээр хүндэтгэн үзэх шалтгаангүйгээр гэж байгаа юм. Би хоёр тохиолдлыг  хэлье гэж бодож байгаа юм. Жишээ нь, Засгийн газрыг огцруулах асуудал өргөн барьсантай холбоотой манай намын бүлгийнхэн хуралдаа орж ирээгүйн дараа гишүүд үүнийг санаачлаад батлуулж байна л даа. Нэг гишүүн ч байдаг юм уу, Засгийн газрын хэдэн гишүүд нийлээд Засгийн газрын гишүүнийг огцруулах тухай асуудал өргөн барьсан байхад тэр нөхрийг согтоогоод өрөөнд нь түгжчихвэл яах вэ? Эсвэл машинтай хуралдаа ирж явахад машинд нь ямар нэгэн байдлаар гэмт учруулаад машиныг нь зогсоох эсвэл зам дээр түгжрэлд оруулаад зогсоочихсон байлаа гэхэд Байнгын хорооны хурал хуралдвал яах вэ? Үүнийг ямар байдал гэж үзэх вэ? Ийм байдал гарна шүү дээ. Тэр тохиолдолд асуудлыг нь бушуухан татаад авъя гээд татах уу? Бид нөхцөл байдлыг маш олон талаас нь харж үзэх хэрэгтэй. Бид нар юмыг сайжруулах гэж байна, гоё болгох гэж байна гэж өөрчлөлт хийдэг. Тэр нь дандаа сөрөг үр дагавар авчирдаг ийм байдал руу ороод байгаа юм. Би үүн дээр Байнгын хороон дээр энэ тухай ярилцсан юм уу, үгүй юм уу гэж асуумаар байгаа юм. Тийм нөхцөл байдал үүснэ шүү дээ, Батбаяраа. Үүссэн учраас хэлж байгаа байхгүй юу


З.Энхболд: -Бакей гишүүн хариулъя..

А.Бакей: -Сундуйн Батболд гишүүний асуултад хариулъя. Ер нь Улсын Их Хурлын чуулганы хуралдааны дэгийн тухай хуулийг маш сайн боловсронгуй болгоод тэрийгээ аль болох тогтвортой дагаж мөрдөх, соёл төлөвшүүлэх асуудал бол чухал гэдэгтэй би санал нэг байна. Ийм оролдлогыг аль болох иж бүрэн боловсронгуй болгоод хийх гээд оролдсон харамсалтай нь боловсронгуй болгох чиглэлийн хуулийн төслүүд маань дэмжлэг аваагүй учраас гишүүд маань хэсэгчилсэн байдлаар хуулийн төсөл санаачлаад орж ирээд байгаа юм л даа. Тэрийг хэлэлцэхээс өөр аргагүй болоод байгаа юм. Одоо бол хуулийн тухай хууль гэж бид баталсан. Тэр хуулийн дагуу ер нь аливаа өргөн мэдүүлэгдэх гэж байгаа хуулийн төсөлд тавигдах шаардлага бол улам өндөрсөж байгаа. Тийм учраас таны энэ ярьж байгаа асуудал илүү хууль эрх зүйн талаасаа нухацтай хандах ийм боломж бүрдсэн гэж үзэж байгаа. Хүндэтгэн үзэх шалтгаан гэдэг дээр жишээ нь машин унааны саатал гээд элдэв янзын юм байх нь мэдээж ойлгомжтой. Энэ бол бол хүндэтгэн үзэх шалтгаан мөн байх л даа. Гагцхүү согтож, согтоогоод ч юм уу согтоод ирэхгүй байвал хүндэтгэн үзэх шалтгаан гэж үзэхгүй байх. 

З.Энхболд: -Согтох, согтоолгох гээд. Гишүүд асуулт асууж, хариулт авлаа. Одоо санал хураана. Санал хураалт байхгүй юм байна тийм ээ? Хуулийн хэлэлцүүлэг одоо ингээд дуусаж байна Оюун гишүүнээ. Эцсийн хэлэлцүүлэг одоо хуулиа батлах дээрээ хүрчихсэн байна. Энэ чинь бараг сүүлийн 4 сар, 6 сар ярьж байна. Үг хэлдэг горим чинь өөр шатанд байдаг. Санал хураая. Байнгын хорооны саналаар санал хураая. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураая. Санал  хураалт. 

58 гишүүн оролцож, 35 гишүүн зөвшөөрч, 60.3 хувийн саналаар хууль батлагдлаа.

Дараагийн асуудал. 

Дөрөв. “Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Оюунбаатар нарын 10 гишүүн 2016.01.28-ны өдөр өргөн мэдүүлсэн, эцсийн хэлэлцүүлэг/

Төслийн талаарх Аюулгүй байдал, гадаад бодлогын байнгын хорооны танилцуулгыг Улсын Их Хурлын гишүүн Цэвэлмаагийн Баярсайхан танилцуулна. Индэрт урьж байна. 

Ц.Баярсайхан: -Улсын Их Хурлын дарга, эрхэм гишүүд ээ,

Улсын Их Хурлын гишүүн Оюунбаатар, Батчимэг, Баянсэлэнгэ, Ц.Баярсайхан, С.Дэмбэрэл, Санжмятав, Содбаатар, Содбилэг, Энхбаяр нарын өргөн мэдүүлсэн Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг Улсын Их Хурлын 2016 оны 04 дүгээр сарын 07-ны өдрийн нэгдсэн хуралдаанаар хэлэлцээд, төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн.
Байнгын хороо 2016 оны 04 дүгээр сарын 13-ны өдрийн хуралдаанаар уг тогтоолын төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-т заасны дагуу хийж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган, төслийн эцсийн хувилбарыг бэлтгэн Та бүхэнд тараасан байна.
Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанд оруулж, батлуулах нь зүйтэй гэсэн саналыг Байнгын хорооны хуралдаанд оролцсон гишүүдийн олонхи дэмжсэн болно. 
Тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.

З.Энхболд: -Ажлын хэсэг Мэргэжлийн хяналтын ерөнхий газрын Дэд бүтцийн хяналтын газрын дарга Жаргал, Онцгой байдлын ерөнхий газрын дэд дарга Ариунбуян, мөн газрын ахлах мэргэжилтэн Баттулга, Нийслэлийн хөрөнгө оруулалт, хот байгуулалтын асуудал хариуцсан орлогч дарга Очирбат, Нийслэлийн Ерөнхий төлөвлөгөөний газрын дэд дарга Уртнасан, Үндэсний аюулгүй байдлын зөвлөлийн ажлын албаны ахлах референт Жаргалсайхан, Шинжлэх ухааны академийн Одон орон, геофизикийн хүрээлэнгийн захирал Дэмбэрэл.

Байнгын хорооны танилцуулгатай холбогдуулан асуулттай гишүүд байна уу? Асуулттай гишүүн алга байна. Санал хураая. Гишүүд яагаад шингэрээд байна вэ? Цайны цаг 12 цаг 30 минут болчихсон байна л даа. Санал хураах юм уу, цайны дараа болох юм уу? Энэ асуудал дээр батлахгүй гэсэн гишүүн байхгүй байх гэж бодож байна. 

“Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт. 

58 гишүүн оролцож, 42 гишүүн зөвшөөрч, 72.4 хувийн саналаар тогтоолын төсөл батлагдлаа. 

Дараагийн хууль Гэр бүлийн хүчирхийлэлтэй тэмцэх тухай хууль 33 санал хураалттай байна яах вэ? Үдээс хойш цайны дараа эхлэх үү? Үдийн завсарлага 14 цагаас хуралтай. 

Р.Гончигдорж: -Гишүүдийн үдээс хойшхи амар амгаланг айлтгая. Үдээс  хойшхи чуулганы хуралдаанаа эхлүүлье. Гишүүд чуулганы танхимдаа хүрэлцэн ирье. 

Тав. Гэр бүлийн хүчирхийлэлтэй тэмцэх тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч  2015.04.14-ний өдөр өргөн мэдүүлсэн, анхны хэлэлцүүлэг/

Гэр бүлийн хүчирхийлэлтэй тэмцэх тухай болон холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна. Тийм учраас ажлын хэсэг чуулганы хуралдааны танхимд орж ирье. Гишүүд чуулганы хуралдааны танхимд ирээрэй. Ажлын хэсэг бэлэн байж бай, тэгээд чуулганы танхимд урихаар орж ирэх  хэрэгтэй байна. 

Гишүүд чуулганы хуралдааны танхимдаа хүрэлцэн ирье. 2 цаг 40 минут болж байна. Чуулганы  хуралдаан 2 цагаас эхлэхээр түрүүн зарлагдсан. Угаасаа дэгийнхээ дагуу тийм байгаа. Ингээд бүлгийн удирдлагууд Ардчилсан намын бүлэг, Ардын намын бүлэг, Шударга ёс эвслийн бүлгийн удирдлагууд болон Ногоон нам-Иргэний Зориг нам, бие  даагчид чуулганы хуралдаандаа ирье. Бие даагчдаас байна. Чуулганы хуралдаандаа шуурхай ирье. Манай эмэгтэй гишүүд манлайлаад бүрэн ирцтэй бүрэлдэх байх гэж бодож байна. Оюунгэрэл гишүүн байна. Байнгын хорооны санал, дүгнэлтийг Байнгын хорооны дарга Ганбат танилцуулах ёстой. Чуулганы хуралдаандаа хүрэлцэн ирж Байнгын хорооны танилцуулгыг хийе. Байнгын хорооны танилцуулга хийсний дараа асуулт асуух гишүүд байвал нэрсийг авна. Асуулт асуух гишүүд хуралдааны танхимдаа шуурхай орж ирье. Үдээс хойшхи хуралдаанаа эхлүүлье. Одоо Гэр бүлийн хүчирхийлэлтэй тэмцэх тухай болон холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна. Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Д.Ганбат танилцуулна. Индэрт урьж байна. 

Д.Ганбат: -Улсын Их Хурлын дэд дарга, эрхэм гишүүд ээ,

Монгол Улсын Ерөнхийлөгчөөс 2015 оны 04 дүгээр сарын 14-ний өдөр Улсын Их Хуралд өргөн мэдүүлсэн Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2015 оны 04 дүгээр сарын 24-ний өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2015 оны 06 дугаар сарын 04-ний өдрийн 13 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Д.Ганбат, гишүүдэд Улсын Их Хурлын гишүүн О.Баасанхүү, З.Баянсэлэнгэ, С.Бямбацогт, Ц.Оюунгэрэл, Л.Эрдэнэчимэг нар ажилласан. 

Хууль зүйн байнгын хороо 2016 оны 04 дүгээр сарын 13-ны өдрийн хуралдаанаараа  Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж Гэр бүлийн хүчирхийлэлтэй тэмцэх тухай хуулийн төслийн “Хохирогчийн эрх” гэсэн зүйлийг “Хохирогчийн эрхийг хангах” гэж өөрчлөн найруулах, Гэр бүлийн хүчирхийлэлтэй тэмцэх зүйлийн чиг үүргийг Гэмт хэргээс урьдчилан сэргийлэх ажлыг зохицуулах зөвлөл хэрэгжүүлэхээр өөрчлөх, төрийн байгууллага хохирогчийн эрх, хууль ёсны ашиг сонирхлыг хамгаалах чиг үүрэг бүхий магадлан итгэмжлэгдсэн төрийн бус байгууллагаас гаргасан гэр бүлийн хүчирхийллээс урьдчилан сэргийлэх, соён гэгээрүүлэхэд чиглэсэн сурталчилгааг хэвлэл мэдээллийн байгууллага нэвтрүүлэх, нийтлэх үүрэг хүлээхээр, цагдаагийн байгууллага гэр бүлийн хүчирхийлэлтэй холбоотой дуудлага, мэдээллийг авмагц таслан зогсоох, хохирогчийн аюулгүй байдлыг хангах арга хэмжээ даруй авах, дуудлага тасарсан, дуудлага хаанаас ирсэн нь тодорхойгүй бол хохирогчийн байршлыг тогтоох арга хэмжээг даруй авахаар хуулийн төсөлд нэмж тусгах зэрэг зарчмын зөрүүтэй 33 санал, найруулгын 25 саналыг нэгдсэн хуралдаанд оруулж байна. 

Гэр бүлийн хүчирхийлэлтэй тэмцэх тухай хуулийн төслийн талаархи зарчмын  зөрүүтэй саналын томьёоллыг та бүхэнд тараасан. 

Улсын Их Хурлын эрхэм гишүүд ээ,

Гэр бүлийн хүчирхийлэлтэй тэмцэх тухай хуулийн шинэчилсэн найруулгын төсөл болон холбогдох бусад  хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэгт бэлтгэсэн талаархи тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Р.Гончигдорж: -Ганбат гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд нэрсээ өгье. Нэрсийг авъя. Бат-Эрдэнэ гишүүнээр тасаллаа. Өмнө нь би ажлын хэсгийг танилцуулъя. 

Ерөнхийлөгчийн Хүний эрх, хуулийн бодлогын зөвлөх Өнөрбаяр, Улсын ерөнхий прокурорын орлогч Эрдэнэбат, Хууль зүйн яамны Эрх зүйн шинэчлэлийн бодлогын газрын мэргэжилтэн Саруул, Цагдаагийн ерөнхий газрын Хууль зүйн хэлтсийн дарга Нямдаваа, Улаанбаатар хотын Цагдаагийн газрын Хуулийн хэлтсийн дарга Эрдэнэцэцэг, Цагдаагийн ерөнхий газрын Гэмт хэрэгтэй тэмцэх газрын Мөрдөн шалгах хэлтсийн ахлах мэргэжилтэн Арсланхуяг, Хууль сахиулах их сургуулийн Эрдэм шинжилгээ, хөгжлийн хүрээлэнгийн захирал Эрдэнэбаатар, Хүчирхийллийн эсрэг үндэсний төвийн захирал Энхжаргал нар байна. Ингээд Даваасүрэн гишүүн асуултаа асууя.

Ц.Даваасүрэн: -Баярлалаа. Тэгэхээр энэ хууль дээр ялангуяа хүүхдийн эрх ашгийг хамгаалах чиглэлд нэлээн сайн заалтууд туссан юм байна лээ л дээ. Би хоёр зүйл тодруулъя гэж бодоод байна. Тэгэхээр жишээ нь, 7 наснаас дээш байвал эцэг эх дээрээ үлдэх үү, аль эсвэл асрагч дээр байх уу үгүй юу гэдгээ бие дааж хүүхэд шийднэ гэдэг ийм заалт оруулаад байна шүү дээ. Энэ шинжлэх ухааны ямар үндэстэй авсан насны хэмжээ вэ? 7 настай гээд хоёр ч заалтад байгаа юм. 7 настай байвал тэр хүүхдийн саналыг харгалзахаар хийсэн. Түүнээс доош байвал үгүй юм байна л даа, албадлага байж болох нь. Үүнийг ямар шинжлэх ухааны үндэслэлтэй авсан юм бэ? Хоёрдугаарт, тэр дүүрэг, нийслэл дээр байгаа салбар зөвлөлүүдийн асуудал байгаа юм. Одоо үүнийг байдаг байх гэж ойлгоод байгаа юм. Энэ юугаараа ялгаатай вэ? Санхүүгийн хувьд хэр бололцоотой ажилладаг юм бэ тэр зөвлөл?

Гуравт, бид нар Гэр бүлийн хүчирхийллийн хуулийг харахад нүүдлийн соёл, уламжлалт ёс заншлаа бодсон ийм заалтуудыг бас авах ёстой. Нэг талаасаа хотжиж байгаагаа бид бодох ёстой. Гэлээ гэхдээ нүүдлийн соёлоороо уламжлал болсон хүүхдээ хүмүүжүүлэх юмнууд зөндөө л байсан. Бид нарыг бага байхад хурганд яваад ч юм уу, хонь хариулж байгаад унтчихвал хажуу талын айлын ах шилбүүрдчихвэл аав ээж өмөөрдөггүй байсан юм. Одоо бараг хүүхдэд хатуухан юм хэлээд нэг алганы амт үзүүлчихвэл утасдаад цагдаад өгчих иймэрхүү чиглэлийн хууль руу явчих гээд байна шүү дээ. Үүн дээр хотын иргэншсэн тэр байдал, нөгөө талаасаа нүүдлийн соёл иргэншлээ бодсон энэ хүүхдийн хамгаалал, хүчирхийллийн асуудал дээр бас ингэж бодохгүй бол хэтэрхий төвлөрсөн, суурин иргэншил бий болсон газрын заалтуудыг оруулж ирээд байвал сайн зүйл биш гэдгийг хэлье гэж бодож байгаа юм. Тэгээд энэ сая миний асуусан хоёр зүйл дээр хариулт авъя.

Р.Гончигдорж: -Баярлалаа. Ганбат гишүүн хариулъя. Шаардлагатай бол нэр цохож ажлын хэсгийн гишүүдийг хэлбэл би бас хариулах зөвшөөрөл олгоё. Ганбат гишүүн.

Д.Ганбат: -Ерөнхийдөө Даваасүрэн гишүүнээ, та бид хоёрын үе арай өөр болсон байна. Бид хоёрыг өсөж том болж байх үед ч гэсэн хүүхэд ахуй насанд энэ ажлын хэсгийг ахлахаасаа өмнө яг тантай адилхан бодолтой байсан л даа. Ажлын хэсгийг ахлаад жил шахуу ажиллаж байна. Энэ хооронд үгүй юм байна, нэлээн судалгаа хийж үзлээ. Тэгээд та бид хоёрын үед хүний үгийг сонсоод, ганц нэг алгадуулаад шилбүүрдүүлээд ингээд явдаг байсан бол одоо нийгэм өөр болчихжээ. Үзэж байгаа, харж байгаагаараа мэдээлэл их авдаг болсон байна.  Хүмүүсийн бухимдал шилжилтийн нийгмийн үед нэлээн гарч байна. Тэгэхээр дэлхий нийтийнхээ жишгийг дагах нь зөв юм байна. Тэгэхгүй бол өмнө нь гарсан Гэр бүлийн хүчирхийлэлтэй тэмцсэн хууль маань амьдрал дээр бууж өгөхгүй байгаад арваад жил явчихсан. Тэгээд хүний амь нас эрсдээд байна. Хүүхдүүд, эмэгтэйчүүд маань үүний хажуугаар үлддэг. Уламжлал зан заншлаараа хүмүүжсэн хүн маань маш бага болчихсон. Тэрийг тоодог барьдаг, тэр нөхцөлийг авч үлдсэн юм байхгүй болсон. Тэгэхээр дэлхийн жишигт нийцүүлээд зодох нүдэх тиймэрхүү хүчирхийлэл хэрэглэх янз бүрийн бага ч гэсэн тийм юм оруулчихвал тэр нөгөө тийшээ явдаг ийм юм. Тэгэхээр Гэр бүлийн хүчирхийлэлтэй тэмцэх  хуулийн концепци дэлхий нийтийн жишгийг дагасан энэ тал руугаа явж байгаа. Өнөөдрийн нөхцөл байдалд нийцсэн ийм хууль гаргаж гэж байгаа шүү гэдгийг хэлье. 

7 настайг нэлээн судалж байж оруулсан байгаа. Үүнийг манай ажлын хэсэгт орсон хүмүүс  хариулна. Хэн хариулах юм бэ? Салбар зөвлөлийг бас давхар хэлээрэй. Энхжаргал хариулчих.

Р.Гончигдорж: -Ажлын хэсгийн микрофон, микрофондоо битгий хүрээрэй.

Д.Энхжаргал: -7 нас гэдэг бол шүүхийн практикт тогтсон асран хамгаалагчаа сонгох гэр бүл цуцлах үед ч гэдэг юм уу, эсвэл харгалзан дэмжигч, асран хамгаалагчийг сонгох үед хэрэглэгддэг ийм нас байгаа. Дүүрэг, нийслэлийн салбар зөвлөлийг гэр бүлийн хүчирхийлэлтэй тэмцэх чиглэлээр яагаад сонгож авсан юм бэ гэхээр нэгдүгээрт гэр бүлийн хүчирхийлэл өөрөө гэмт хэрэг болсон учраас гэмт хэргээс урьдчилан сэргийлэх, зохицуулах зөвлөлийн үндсэн чиг үүргийн нэг болгож оруулсан. Хоёрдугаарт гэвэл бүтцийн хувьд зөвхөн хотод төвлөрсөн биш, бүх суманд Гэмт хэргээс урьдчилан сэргийлэх зөвлөлийн бүтэц ажилладаг. Тэгээд иргэдийн Хурлын дарга нь тэргүүлдэг тэр давуу талыг нь бас харгалзсан. Санхүүгийн хувьд хэр боломжтой вэ гэсэн асуултын хувьд бол гэмт хэргийн улмаас олсон хураасан орлого, торгуулийн тодорхой хувийг төвлөрүүлдэг. Тэгэхээр эндээс тодорхой санхүүжилт гарах боломжтой гэсэн гурван үндсэн хүрээнд авч үзсэн юм. 

Р.Гончигдорж: -Даваасүрэн гишүүн тодруулъя. 

Ц.Даваасүрэн: -Би гол нь одоогийн иргэдийн дунд зохион байгуулагдаад үйл ажиллагаа явуулаад байгаагаас ямар ялгаатай юм бэ гэдэг талаас нь асуусан юм. Тэр бусад улс орон бусдыг дуурайж хөлөө хөлдөөдөг гэвэл тийм юм байдаггүй юм Ганбат гишүүнээ. Жишээ нь, Япон, Солонгос байна. Яг л тэр уламжлалт ёс заншлынхаа ёс суртахууны төлөвшлийг бий болгодог юмаа арван хэддүгээр зуунд эхэлсэн байсан юм, Хятад Күнзийнхээ юмыг орхидоггүй юм. Тэгэхээр энэ ястны, үндэстний онцлог гэж бий. Хөхөө дагаж хөлөө хөлдөөсөн хүн олигтой явдаггүй юм. Бусдыг харж амьдардаггүй юм. Тийм учраас өөрийн бодолтой, өөрийн ухаантай амьдаръя гэвэл хүн заавал тэр уламжлал өвөг дээдсийнхээ төлөвшлийг авч үлдье гэвэл.

Р.Гончигдорж: -Ажлын хэсгээс Тэмүүжин, дараа нь Оюунгэрэл гишүүн.

Х.Тэмүүжин: -Үнэхээр Даваасүрэн гишүүний хэлж байгаа шиг юуг нь уламжлал дээр, юуг нь ёс суртахууны соёл хэм хэмжээн дээр нь үлдээх вэ гэдэг бол бас бидний хувьд чухал л даа. Зарим хүмүүс хүүхдийг нь явж байхад чи номоо хийсэнгүй, эсвэл малаа дутуу хариуллаа, чи унтлаа гээд нэг алгадаад авахад эцэг эх нь гомдол гаргахгүй. Тэр хүний сонголт шүү дээ. Гэтэл зарим хүмүүс бол яахаараа миний хүүхдийг алгаддаг юм бэ, миний хүүхдийг алгадаад эрүүнд нь гэмт учруулсан байна гээд цагдаад өгөхөд цагдаа эрүүл гэр бүлийн хүчирхийлэл энэ чинь найз нөхдийн хоорондын асуудал байна. Энэ ёс суртахууны асуудал байна. Бидэнд хамаагүй гэж хуучин буцаагаад байсан. Гэтэл нийгмийн зүгээс юу гараад ирсэн бэ гэхээр энэ хүүхэд зодох байна уу, тэтгэврийн хөгшнийг зодох байна уу, гэр бүл дотор байгаа эмэгтэй бяр чадалгүй хүнийг зодох байна уу ялгаагүй энэ чинь хүн зодож байгаа.

Р.Гончигдорж: -Тэмүүжин гишүүний микрофоныг. 

Х.Тэмүүжин: -Энэ асуудлууд чинь сүүлдээ юу болж хувирч байна вэ гэхээр яах аргагүй хүний асуудал. Хүүхдийг минь нэг хоёр цохиход гэмгүй гэж бодож байхад цаана чинь 5 настай хүүхдийг заазуураар цохичихлоо шүү дээ. Үүнийг гэр бүлийн асуудал, аав нь тэгсэн юм гэж хаях гэдэг чинь өөрөө энэ нийгмийн үед харин ёс суртахууны зөвтгөл мөн үү, үгүй юу гэдэг асуудал хөндөгдөж босож ирж байгаа юм. Тийм учраас эр эмийн хооронд илжиг бүү жороол гэдэг энэ үг эцсийн дүндээ хүмүүсийн хяналтаас гадна маш их хүчирхийллийн орчин үйлдэгдээд дараа нь тэр хүчирхийллийг нүдээрээ харж өссөн хүүхдүүд гудамжид аав намайг ингээд байсан, би үүнийг яагаад ингэж болдоггүй юм бэ гэж хүн зодохоор яагаад ийм их гэмт хэрэг гараад байгаа юм бэ, яагаад нийгэм ийм хүчирхийлэгч болоод хувирав гэж цочирдож харж зогсох гэдэг бол өөрөө ёс суртахууны хувьд маш зөвтгөж боломгүй үйлдэл болж хувираад байгаа юм. Өдөр тутамдаа бид бүхэн гэмт хэрэг ихсэж байна, монголчууд улам бүр зэрлэг болж байна, үг хэлээрээ олохгүй бол мал адил хөлөөрөө яагаад хүчээр асуудлыг шийддэг юм бэ гэж ярьдаг мөртлөө энэ бүхний эх үүсвэрийг шийдэх гэж эрмэлзэхгүй, түүнийг харахгүй, харахыг хүсэхгүй байгаа дээр бидний алдаа байгаа гэж харж байгаа юм. 

Гэр бүл дотор зөвхөн хүүхэд хүчирхийлэлд өртөхгүй байна. Тэтгэврийн маш олон хөгшин өртөж байна. Гэр бүл дотор эмэгтэйчүүд зөвхөн өртөхгүй байна. Эртэй хүн ч гэсэн бас хүчирхийлэлд өртөж байна. Одоо айл болгонд оюутан сууж байна. Гэтэл энэ оюутнууд чинь зарим тохиолдолд хүчирхийлэлд өртөж эхэлж байна. Гэхдээ энэ нь гэр бүл гэдэг юм дотор хаалттай хананы цаана дуу нь сонсогдохгүй шилэн таазаа мөргөж гарч ирж чадахгүй байгаад байгаа юм. Тийм учраас бид энэ асуудлыг хуулиар зохицуулж өгөх ёстой юм байна. Мэдээж хэрэг эцэг эх миний хүүхдийн төлөө нэг алгадаад авсан бол би гомдол эрэхгүй гэдэг бол тэр хүний хувийн сонголт. Гэхдээ би гомдолтой байна гэж хэлэх хүний хуулиар хамгаалагдах хуулийн орчин байхгүй бол энэ чинь өөрөө харин шударга биш байна, энэ чинь өөрөө харин эрүүл биш байна гэж харж байгаа юм. 

Р.Гончигдорж: -Баярлалаа. Оюунгэрэл гишүүн нэмэлт байна уу?

Ц.Оюунгэрэл: -Бараг байхгүй, гэхдээ нэг зүйл нэмээд хэлэхэд, хүмүүс хүүхдээ алгадах нь уламжлал гэж ойлгож байгаа нь их буруу л даа. Харин хүүхдээ үгээр хүмүүжүүлэх нь том уламжлал шүү дээ. Тэгэхээр уламжлал соёлоо ярих юм бол бид нар хэл соёлоороо, аргаар, зүйр цэцэн үгээр үнэт сургаалаар хүүхдийг хүмүүжүүлэх, үг хэлээрээ хүн хэлээрээ, мал хөлөөрөө гэдэг чинь Монгол Улсын уламжлал байхгүй юу. Тэгэхээр үг хэлээрээ ойлголцдог болохыг хуулиар бид нар шахаж өгөх ёстой. Өөрөөр  хэлбэл, бид нар уламжлал руугаа эргээд явах ёстой. Харин хэддүгээр зууны хэдийгээс эхлээд элдэв цохиж болно, зодож болно гэдэг юм заншил болсныг бид нар түүх шастир яаж ч ухаад олж чадахгүй. Энэ бол бүдүүлэг үйлдлийг зөвтгөж байгаа PR гэж бараг хэлж болно. Жинхэнэ уламжлал нь дандаа үгээр тайван аргаар үг хэлээрээ зөвшилцлөөрөө ухаанаараа эрдмээрээ юмыг зохицуулахыг сургаж ирсэн. Тэр  нь манай хамгийн гүн гүнзгий уламжлал нь тэр байгаа юм. Тэгэхээр зэрэг энэ хууль маань харин ч уламжлалд нийцнэ гэж хэлмээр байна. 

Р.Гончигдорж: -Баярлалаа. Манай Их Хурлын танхимд хэлц үг, зүйр цэцэн үгнүүд их дэлгэрмэл болж л дээ. Хэрээ галууг дуурайж хөлөө хөлдөөнө, хайр нь дотроо хал нь гаднаа гэх мэтчилэн энэ хоёрын хооронд л юм явагдаж байна тийм биз. Гишүүд чуулганы танхимдаа ирье. Одоо шууд санал хураах учраас Бат-Эрдэнэ гишүүн Бадмаанямбуугийн. 


Б.Бат-Эрдэнэ: -Баярлалаа. Энэ хуулийн төслийг дэмжиж байгаа. Тэгэхдээ бид нар дүгнэлт хийх ёстой юм л даа. Хэлэлцүүлгийн явцад ажлын хэсэг болоод манай Хууль зүйн байнгын хороо бол бодитой дүгнэлт хийж чадаагүй байна гэж би үздэг хүн байгаа юм. Яагаад тэгж хэлж байгаа юм бэ гэхээр зэрэг энэ хууль чинь 2004 билүү 2005 онд батлагдаад хэрэгжиж эхэлсэн хууль шүү дээ. Энэ хуулийг хэрэгжүүлэхтэй холбоотой үндэсний хөтөлбөр, цаашлах юм бол хуулийн яам, эрүүл мэндийн яам, нийгмийн халамжийн яам тэргүүтэй холбогдох яамд журам дүрэм гаргаад нэлээн далайцтай оролдоод байгаа юм. Гэтэл өнөөдөр 10 гаруй жил яваад бахь байдгаараа. Бүр гэр бүлийн хүчирхийллийн асуудал бол буурахгүй байна, улам бүр нэмэгдээд байна гээд өнөөдөр ингээд сууж байна. Тэгэхээр үндсэн уг шалтгаан нь юу байна вэ гэдгийг бид нар олох хэрэгтэй байгаа юм л даа. Өнөөдөр гэр бүлийн харилцааны асуудлаас гадна нийгмийн ёс суртахууны байдал ямар хэмжээнд хүрч байгаа билээ гэдгийг бид бүгдээрээ харж байгаа. Тэгтэл нийгмийн ёс суртахуун юм уу эсвэл гэр бүлийн  харилцааны асуудлыг сайжруулах чиглэлд уламжлалтай холбоотой ярьж байна. Энэ мэт сайн зүйлийг бий болгох нийгмийн эдийн засгийн орчин бодитой байна уу, үгүй юу? Байхгүй байгаа. Энэ бол энд сууж байгаа төрийг удирдаж байгаа та бидний урагшгүй, арчаагүй үйл ажиллагаатай холбоотой ийм зүйл шүү дээ. Өнөөдөр өдрийнхөө хоолыг яая гэж байгаа талхаа хэд дахин хувааж авч байгаа, төмсөө ширхэглэж байгаа, элсэн чихрээ граммаар авч байгаа энэ хүмүүст өнөөдөр гэр бүлийн харилцааны асуудал Оюунгэрэлээ, та миний үгийг сонс. 


Хүүхдийн эрхийн асуудал, хүмүүжлийн асуудал ярих ямар ч боломжийг бид гаргаж өгөхгүй байна шүү дээ. Үүнийгээ бид нэгдүгээрт сайн ойлгох ёстой. Хоёрдугаарт, Их Хурал даргалагчаа үг хэлүүлэхгүй байгаа хүнийг та зохицуулж өгөөч, ингээд дайраад байх юм ямар учиртай юм бэ? Яагаад ийм байж болохгүй шүү дээ. 


Р.Гончигдорж: -Бат-Эрдэнэ гишүүн үгээ үргэлжлүүлье. 


Б.Бат-Эрдэнэ: -Тэгэхээр энэ тал дээр бид нар цаашдаа нэлээн онцгой анхаарах, яг бид нартай адилхан тогтолцоонд байсан улс орнууд чинь ёс уламжлал, гэр бүлийн  харилцааныхаа үнэт зүйлүүдийг хадгалаад өнөөдөр та биднээс түрүүлээд урд гишгээд гараад явчихсан улс орнууд зөндөө байна шүү дээ. Бид дорно дахины ард түмэн тийм үү? Дорнын түүхэн ёс уламжлалаа шинэ цаг үетэйгээ зөв хослуулаад явж байгаа олон орныг жишээ татаж хэлж болно шүү дээ. Тэр улс орнууд чинь өнөөдөр ямар хөгжлийн түвшинтэй тэргүүлэгч улс орнуудын эгнээнд явж байгаа билээ гэдгээ бид бодох ёстой шүү дээ. Тэгээд гэр бүлийн харилцааны үнэт зүйл, ёс уламжлалыг сэргээх чиглэлээр бид оролцож болох бүх байгууллагыг бид нар татан оролцуулж энэ тал дээр ярих юм бол үнэхээр баялаг уламжлал байгаа учраас анхаарах хэрэгтэй. Тэгэхгүй зөвхөн хуулийн аргаар энэ асуудлуудыг зохицуулна нэлээн оновчтой болгож нарийвчилж өгнө, хийдэл зөрчлийг нь арилга гэж байна. Арилгалгүй яах вэ дээ, тэрийг үгүйсгэж байгаа юм биш. Гэлээ гэхдээ та бүхэн маань түрүүн Даваасүрэн гишүүн тодорхой хэллээ шүү дээ. Гадаадад тэгдэг юм, баруун тэгдэг юм, Америкт тэгдэг юм гэж ингэж явсаар байгаад бид аль ч үгүй юм болоод байна шүү дээ. Алхам хийж байгаа, бүх гаргаж байгаа хууль шийдвэрүүд чинь ийм л байдалтай очоод хөрсөн дээр амьдрал дээр буухгүй байна шүү дээ. Тийм учраас энэ тал дээр нь цаашдаа анхаарч үзмээр байгаа юм. Миний асуух гээд байгаа юм бол яагаад өнөөдөр гэр бүлийн хүчирхийлэл буурахгүй улам гаараад байгаа юм бэ? Үүний үндсэн уг шалтгаан юу байгаа юм бэ? Би энэ эдийн засгийн орчин нөхцөлийг сайжруулж чадахгүй байгаатай холбоотой зүйл байна уу? Энэ уламжлалаа сэргээж чадахгүй хөсөр хаясантай холбоотой юм байна уу? Цаана нь уг шалтгаан нь юу юм бэ гэдгийг та бүхэн маань судалсан тооцоо судалгаа гаргасан ийм зүйл байна уу? Ажлын хэсэг хариуцаж байгаа хүмүүс нь ямар хүмүүс юм бол тэнд нэлээн олон хүн сууж байгаа харагдах юм. 


Р.Гончигдорж: -Асуултад хариулъя. Би түрүүн ажлын хэсгийн бүрэлдэхүүн танилцуулсан. Байнгын хороон дээр ажлын хэсгийн бүрэлдэхүүнийг Ганбат дарга танилцуулгадаа хэлсэн Баасанхүү, Баянсэлэнгэ, Бямбацогт, Оюунгэрэл, Эрдэнэчимэг нар. Саяын асуултад хариулъя. Ганбат дараа нь ажлаас хэсгээс мэргэжлээрээ ирсэн байгууллагууд. 


Д.Ганбат: -Бат-Эрдэнэ гишүүний асуултад хариулъя. Ерөнхийдөө их судалгаатай энэ хууль дээр нэлээн ажиллаж байж ингэж оруулж ирж байгаа. Энэ хуулийг батлах нь зөв. Яагаад вэ гэхээр 2004 онд өмнөх хууль батлагдаад 2005 оноос хэрэгжээд эхэлсэн юм. Энэ чинь амьдрал буухгүй байгаа юм тэгээд гэр бүлийн хүчирхийлэл ихсээд байгаа юм. Хууль эрх зүйн орчин байна, эдийн засгийн тал ч байна, манай шилжилтийн нөхцөл байдал гээд нөлөөлж байгаа. Тэгээд энэ хууль их зөв зүйтэй сайн хууль болж байгаа. Энэ хууль гарснаар гэр бүлийн хүчирхийлэлтэй тэмцэх явдалд сайн нөлөөлнө. Үүнтэй холбогдоод бид бүхэн түрүүний чуулганаар Эрүүгийн хуулийг баталчихсан байгаа, Зөрчлийнхөө хуулийг баталчихсан байгаа. Ингээд 9 дүгээр сарын 01-нээс энэ хуультай нийцээд ажиллаад ирэхээр явна. Бид бүхний уламжлалт ойлголт байна. Түрүүн Гончигдорж дарга цухас дурдлаа. Энэ ойлголт бид нарын дунд ч гэсэн байна. Би хааяа хүүхдээ алгадаад авдаг байсан. Энэ буруу байна. Та дорнын ухаан гээд цэцэн цэлмэг зүйл байж байна. Үүнээс авахыг нь авна, авч ч байгаа тэр бол гэр бүлийн уламжлал. Манай Даваасүрэн гишүүн, Бат-Эрдэнэ гишүүн сайхан гэр бүлтэй. Тэр болгон бусад айл тийм биш байна. Үүнийг хуулиар зохицуулах шаардлагатай байна. Гудамжид бие биеэ зодохоор гэмт хэрэг болдог, гэр бүл дотор болохоор гэмт хэрэг биш гэж үздэг тэр ойлголтыг яахгүй бол болохгүй. Манай дээр үед ярьж байсан тэр сайхан хүмүүс уламжлал маань тэр үеийн нөхцөл байдал маань өөр болоод байна шүү дээ. Бид нар дандаа муу авч хэрэглэдэг. Энэ залуучууд чинь ямааг гурван хоногт нэг гөвөх ёстой, эмэгтэй хүнийг 7 хоногт гурав гөвөх ёстой тиймэрхүү юмыг чинь аваад байна шүү дээ зарим ухамсар муу залуус. Тэрийг нь бид нар хурлын индэр дээрээс уламжлал гэдэг нэрээр тэр ойлголтыг бөхөлж өгч болохгүй. Гэр бүлийнхнээ зодоод, хөгшин хүмүүстэй ингэж хандах юм бол гэмт  хэрэг болдог юм гэсэн ойлголтыг өгөхгүй бол хуучин 70 жил пионер намаараа шийдээд явдаг байсан бол тэр юм чинь энэ 25 жилд байхгүй болоод байна шүү дээ. Үүнийг хууль эрх зүйн хэмжээнд олон улсын жишигт нийцүүлж өгөх нь зөв. Энэ маш их судалгаан дээр гарсан хууль. Сайхан дэмжээд улс төржилгүй явчих нь зүйтэй байна гэж бодож байна. 


Р.Гончигдорж: -Баярлалаа. Бат-Эрдэнэ гишүүний асуусан гол асуулт нь манайд байгаа гэр бүл дэх хүчирхийлэл түүний талаар судалгаа явуулдаг тэр байгууллагаас хэн төлөөлж байна вэ? Хүчирхийлэл яагаад буурахгүй байна вэ, ямар хөрс суурь байна вэ цаана нь, тэрийг давж гарах тал дээр энэ хууль өөрөө ямар чиглэлээр шинэчилж үйлчлэхээр байна вэ гэдэг дээр товч хариулт өгье. Нэр албан тушаалаа хэлээд хоёрдугаар микрофон ажлын хэсэг. Битгий микрофонд хүрээрэй, улаан асна тэгээд хариулчих. Ажлын хэсгийн микрофон.


Д.Энхжаргал: -Хүчирхийллийн эсрэг үндэсний төвийн захирал, ажлын хэсгийн гишүүн Энхжаргал. Бат-Эрдэнэ гишүүний хэлдэг зөв л дөө. 2004 онд хууль батлагдаад 10 гаруй жил болоход яагаад өнөөдрийг хүртэл гэр бүлийн хүчирхийлэл ихсээд байна вэ гээд үүн дээр хэд хэдэн үндсэн шалтгаан байгаа. Нэг шалтгаан нь яах аргагүй ёс суртахуун, үнэт зүйл, соёл уламжлал алдагдаж байгаа асуудал бол үндсэн шалтгаан гэж бид нар үзэж байгаа. Тийм учраас Гэр бүлийн хүчирхийлэлтэй тэмцэх тухай хуулийг боловсруулахдаа илүү урьдчилан сэргийлэх агуулга руу нь анхаарч байгаа юм. Тэгээд бид нар энэ хуулийн төслийн үзэл баримтлалыг боловсруулахдаа урьдчилан сэргийлэх гурван түвшинд авч үзэж байгаа юм. Эхнийх нь гарахаас нь өмнө яаж урьдчилан сэргийлэх вэ гэдэг нийтлэг урьдчилан сэргийлэлт, хоёрдугаарт, гарсан тохиолдолд хүний амь нас, эрүүл мэнд хөндөгдөхгүйгээр эрт шатанд нь яаж зогсоож болох вэ гэдэг тэр талаас нь бодсон үйлчилгээг илүү авч үзсэн ийм урьдчилсан сэргийлэх арга хэмжээ. Нөгөөдөх нь урт хугацаанд яаж хэвийн байдалд нь оруулах вэ гэж илүү урьдчилсан сэргийлэх гурван талаас нь авч үзсэн зохицуулалтуудыг оруулж ирж байгаа. Нөгөө шалтгаан нь юу вэ гэхээр хуулиуд хоорондоо зөрчилдөөнтэй байсан. Гэр бүлийн хүчирхийлэлтэй тэмцэх тухай хуулийг 2004 онд батлахдаа дангаар нь батлаад бусад хуульд оруулах өөрчлөлтийг нь батлаагүй учраас процессын зохицуулалтууд орхигдсон. Илүү зарчим тунхаглалын шинжтэй байсан. Тэгэхээр энэ бүхнийг цогцоор нь авч үзэж байгаа. Тэгээд Гэр бүлийн хүчирхийлэлтэй тэмцэх тухай хуульд боловсролын байгууллагын үүрэг, соёл урлагийн байгууллагын үүргийг нэлээн их онцгойлж авч үзэж байгаа юм. Тэгээд боловсролын байгууллагын үүргийн 14.1, соёл урлагийн байгууллагын үүрэг болгож 16.1.1 гэж оруулж ирж байгаа. Тэгэхээр яах вэ гэхээр олон нийтийн дунд байгаа зөв соёл уламжлалыг яаж дэмжих вэ, эерэг хандлагыг яаж дэмжих вэ, социализмын үед байсан хөршийн  холбоо гэх мэт хамт олны нийгмийн бусад гишүүний санаачилгыг яаж дэмжих вэ гэдэг тэр зүйл зохицуулалтуудыг дагалдах хууль болох Гэмт хэргээс урьдчилан сэргийлэх тухай хуульд давхар оруулж ирж байгаа. Энэ арван жилийн хугацаанд ямар мухардалд орж байсан юм бэ, яаж тэрийг даван туулах гэж мэрийсэн юм бэ, ямар хуулиудыг өөрчлөх шаардлагатай вэ гэдгээр хуулийн хэрэгжилт дээр мониторинг хийсэн. Энэ мониторингийн дүн дээрээ үндэслээд  хуулийн бүх байгууллагаас ажилтнуудаас асуулга аваад, ярилцлага хийгээд хуулиудад дүн шинжилгээний үндсэн дээр ажлын хэсэг энэ хуулийн төсөл дээр ажилласан байгаа. 


Р.Гончигдорж: -Баярлалаа. Уг нь 5 минутаа авчихсан юм. Тодруулга нэг минут Бат-Эрдэнэ гишүүн.


Б.Бат-Эрдэнэ: -Би товчхон тодруулъя. Тэгэхээр сая ажлын хэсгээс хариуллаа л даа. Хуулийн хоорондын хийдэл зөрчил ийм зүйлүүдийг арилгасан гэж тэгэхээр бид тодорхой нэг жишээ, Боловсролын тухай хуулийг сая баталж байна. Тэгэхээр Боловсролын хуульд оруулж чадсан уу? Бид нар галуу дагадаг үлгэрээр гадаадад ийм байдаг юм гээд хүмүүжил гэдэг үгийг хэлж болохгүй ийм болсон шүү дээ. Боловсролын бүх шатны байгууллага. Тэгээд өнөөдөр 25 жил болоход улс нийгмийн хүрээнд энэ ёс суртахууны байдал ямар түвшинд хүрэв? Гэр бүлийн харилцааны асуудал энд багтана. Энэ дээр Боловсролын хуульд боловсролын салбарын эрх зүйн зохицуулалтад нөгөө хуучин үзлийн сэтгэлгээ өөрчлөгдсөн үү, оруулж чадав уу? 


Р.Гончигдорж: -Бусад хуулийн уялдааг хангах хүрээнд Боловсролын хуультайгаа хэр зэрэг уялдав, Боловсролын хуульд оруулж байгаа нэмэлт, өөрчлөлт бий юу? Боловсролын байгууллагын хүрээнд хүмүүжлийн тухай асуудал, үүрэг хариуцлагын тухай асуудал. Ганбат.


Д.Ганбат: -Бат-Эрдэнэ гишүүн нэлээн чухал асуудлыг хөндлөө л дөө. Хуучин бол гэр бүлийн дотоод асуудалд бүү оролц гэсэн тиймэрхүү юм яваад байдаг байсан. Өмнө нь болохоор пионерын байгууллага, эвлэлийн байгууллага гээд шийдээд яваад байдаг байсан. Намын байгууллага нь хурлаараа гэр бүлийнх нь асуудлыг яриад одоо энэ хууль гарснаараа бол эх эцэг хүмүүжүүлэгчид, багш нар бол үүрэг хүлээж байгаа юм. Тэр байтугай хажуу талын айлын хүн ч гэсэн үүрэг хүлээж байгаа. Бас хүүхдэд янз бүрийн хүчирхийлэл үйлдэгдсэн нөхцөлийг мэдэгдэх, мэдээлэх, сум аймгийн дарга ч гэсэн, боловсролын байгууллага ч гэсэн өөрөө үүрэг хүлээж байгаа юм. Тэрийг нь үүгээр заачихсан байгаа. Боловсролын хуульд цаашаа сайжруулаад оруулаад явах байлгүй дээ. 


Р.Гончигдорж: -Баярлалаа. Гишүүд асуулт асууж, хариулт авч дууслаа. Санал хураалтад оръё гишүүдээ. Чуулганы танхимд ирээгүй байгаа гишүүд ирье. Санал хураалт явуулах боломж байна уу? Эхний санал хураалтын томьёолол


1.Төслийн 3 дугаар зүйлийн 3.3 дахь хэсгийг 7 дугаар зүйлд шилжүүлж, 7 дугаар зүйлийг 8 дугаар зүйл болгон доор дурдсанаар өөрчлөн найруулах:

“8 дугаар зүйл.Хохирогчийн эрхийг хангах 

8.1.Хохирогчийн эрхийг Гэрч, хохирогчийг хамгаалах тухай хууль, Эрүүгийн хэрэг шалган шийдвэрлэх тухай хуульд зааснаас гадна дараахь байдлаар хангана: 


8.1.1.хохирогчийн өөрийн болон гэр бүлийн бусад гишүүний амь нас, эрүүл мэнд, аюулгүй байдлыг хамгаалуулахаар гаргасан гомдол, мэдээллийг хүлээн авсан байгууллага, албан тушаалтан нэн тэргүүнд шийдвэрлэх; 


8.1.2.гэр бүлийн хүчирхийллийн гэмт хэрэг, зөрчлийн талаархи мэдээллийг хүлээн авсан, шалган шийдвэрлэж байгаа албан тушаалтан хохирогч, түүний гэр бүлийн бусад гишүүний хувийн мэдээллийг нууцлах, түүнийг задруулахаас урьдчилан сэргийлж ажиллах;


8.1.3.хохирогч гэр бүлийн хүчирхийлэлд өртсөн, эсхүл хүчирхийллийн болзошгүй эрсдэл учирсан гэж үзвэл энэ талаар гомдол, мэдээллийг биечлэн, эсхүл хууль ёсны төлөөлөгч болон бусдаар дамжуулан гаргах; 


8.1.4.иргэний болон гэмт хэрэг шалган шийдвэрлэх ажиллагаа явагдаж байгаагаас үл хамааран хохирогч, хүчирхийллийн болзошгүй эрсдэлд байгаа хүнд энэ хуульд заасан хамгаалалт, үйлчилгээ, туслалцаа, дэмжлэг үзүүлэх; 


8.1.5.гэр бүлийн хүчирхийллийн талаар гомдол, мэдээллийг шалгах, шийдвэрлэх үүргийг хуулиар хүлээсэн албан тушаалтан нь хохирогч, түүний гэр бүлийн бусад гишүүний аюулгүй байдлыг хангах, яаралтай тусгаарлах, тухайн үйлдлийг таслан зогсоох арга хэмжээг авах;


8.1.6.хохирогч өөрт хамааралтай асуудлаар шийдвэр гаргахад оролцож санал өгөх, албан тушаалтны гаргасан шийдвэрт гомдол гаргах;

8.1.7.хууль зүйн туслалцаа үзүүлэх эрх бүхий хүн, өмгөөлөгч, төрийн болон төрийн бус байгууллага хохирогчийн эрх ашгийг хуульд заасны дагуу төлөөлөх;


8.1.8.монгол хэл, бичиг мэдэхгүй, хараа, сонсгол, хэл ярианы  бэрхшээлтэй хохирогчид орчуулагч, хэлмэрчээр хангах;


8.1.9.гэр бүлийн хүчирхийллийн зөрчил, гэмт хэрэг шалган шийдвэрлэх ажиллагааны хугацаа, явц, нөхцөл байдал болон хүчирхийлэл үйлдэгчид хүлээлгэсэн хариуцлагын талаархи мэдээллийг тухайн зөрчил, гэмт хэргийг шийдвэрлэж байгаа албан тушаалтан хохирогчид мэдээлэх ба түүнээс гарах үр дагаврыг тайлбарлан өгөх;


8.1.10.ажил олгогч хохирогчийг энэ хуульд заасны дагуу хамгаалалтад байх хугацаанд нь ажлын байрыг хадгалах;


8.1.11.хуульд заасан бусад.” санал гаргасан Улсын Их Хурлын гишүүн Ганбат, Баасанхүү, Баянсэлэнгэ, Бямбацогт, Оюунгэрэл, Эрдэнэчимэг. Цаашид ажлын хэсэг гэнэ. Энэ санал дээр санал хураалт явуулна. Санал хураахад бэлэн үү? Байнгын хорооны дэмжье гэсэн санал дээр санал хураалт явуулъя. Санал хураалт явж байна.


40 гишүүн буюу 71.4 хувийн саналаар нэг дэх санал дэмжигдлээ. Отгонбаяр гишүүний хэлж байгаагаар найруулгын санал байвал үүнийгээ дараагаар нь эцсийн хэлэлцүүлэг дээр найруулга талаасаа анхаарах тал дээр ажлын хэсэг ажиллаарай. 

2.Төслийн 5 дугаар зүйлийн 5.1.4 дэх заалтын “цалин хөлс,” гэсний дараа “тэтгэвэр, тэтгэмж,” гэж, 5.1.8 дахь заалтын “бэлгийн” гэсний дараа “эрх чөлөө, халдашгүй байдал” гэж тус тус нэмж,  5.1.2-5.1.5 дахь заалтуудыг доор дурдсан агуулгатай “Гэр бүлийн хүчирхийллийн хэлбэр” гэсэн 6 дугаар зүйл болгох:

“6 дугаар зүйл.Гэр бүлийн хүчирхийллийн хэлбэр

6.1.Энэ хуульд заасан гэр бүлийн хүчирхийлэл нь дараахь хэлбэртэй байж болно:  байж болно гэдэг чинь хүчирхийлэл хийж болно гэдэг шиг болоод байна. Үүн дээр нь бид нар найруулга хийе. Энэ хуульд заасан гэр бүлийн хүчирхийлэл дараах хэлбэрийг гэр бүлийн хүчирхийлэл гэж үзнэ гэсэн агуулга руу өөрчилье. Өөрөө ажлын хэсэг юм чинь эцсийн хэлэлцүүлэг дээрээ найруулгынхаа асуудлыг зохицуулаад орж ирье. 


6.1.1.бие махбодын хүчирхийлэл;



6.1.2.сэтгэл санааны хүчирхийлэл;



6.1.3.эдийн засгийн хүчирхийлэл;


6.1.4.бэлгийн хүчирхийлэл. Гэр бүлийн хүчирхийлэл нь дараах хэлбэртэй ангилагдаж байгаа юм байна. 

6.2.Энэ хуулийн үйлчлэлд хамаарах хүн нөгөө хүнийхээ амь нас, эрүүл мэндэд гэм хор учруулсан буюу учруулж болзошгүй аливаа үйлдэл, эс үйлдэхүйг бие махбодын хүчирхийлэл гэнэ.

6.3.Энэ хуулийн үйлчлэлд хамаарах хүн нөгөө хүнийхээ хүсэл зоригийнх нь эсрэг тодорхой үйлдэл хийх, эсхүл хийхгүй байхыг албадах, үл хайхрах, гүтгэх, мөрдөн мөшгих, заналхийлэх, бусадтай харилцахыг хязгаарлах, гутаан доромжлох болон бусад хэлбэрээр сэтгэл санааны шаналал үүсгэснийг сэтгэл санааны хүчирхийлэл гэнэ.


6.4.Энэ хуулийн үйлчлэлд хамаарах хүн нөгөө хүнийхээ цалин хөлс, тэтгэвэр, тэтгэмж, тэдгээртэй адилтгах орлого, хуваарьт болон дундын эд хөрөнгө эзэмших, ашиглах, захиран зарцуулах эрхэд халдах, орлого олох боломжийг нь хязгаарлах, шаардлагатай хэрэгцээг нь хясан боогдуулах, тэжээн тэтгэхээс зайлсхийх болон бусад хэлбэрээр эдийн засгийн хараат байдалд оруулсан, эсхүл эд хөрөнгийн хохирол учруулсныг эдийн засгийн хүчирхийлэл гэнэ.

6.5.Энэ хуулийн үйлчлэлд хамаарах хүн эрхшээлдээ байгаа байдлыг далимдуулж нөгөө хүнээ бэлгийн шинжтэй аливаа үйлдэлд албадахыг бэлгийн хүчирхийлэл гэнэ. Санал гаргасан ажлын хэсэг. Үүн дээр дэгийн дагуу бол төслийн талаар Байнгын хорооны гишүүд, нам, эвслийн бүлгээс гаргасан зарчмын зөрүүтэй саналыг дэмжсэн 3, эсрэг байр суурьтай 3 хүртэл гишүүн үг хэлж болох юм байна. Тодруулга асуулт гэсэн томьёолол байхгүй юм байна. Асуух гишүүн Отгонбаяр гишүүн тасаллаа, Оюунхорол гишүүнээр тасаллаа. Отгонбаяр гишүүнд өгье. Өөрөө санал дээр дарсангүй шүү дээ.


Ё.Отгонбаяр: -Би нэг зүйл тодруулах гэсэн юм. 5.1.8 дахь заалт дээр бэлгийн гэсний дараа эрх чөлөө, халдашгүй байдал гээд тэгээлд 5.18 чинь гэр бүлийн хүчирхийллийн хохирогч гээд томьёолол дээр явж байна. Ажлын хэсэг бэлгийн эрх чөлөөний халдашгүй байдлаас болж хохирсон гэдгийг чинь юу гэж ойлгох вэ? Үүний томьёоллыг нь хэлээд өгөөч. 

Р.Гончигдорж: -Та хуулийн төслөөс асууж байгаа юм уу? 


Ё.Отгонбаяр: -Биш, санал дээрээс нь асууж байна л даа. Яагаад бэлгийн эрх чөлөө гэсэн юм бэ гээд энэ чинь хүчирхийллийн хохирогч нь бэлгийн эрх чөлөөнийхөө халдашгүй байдлаас болж хохирсон хүнийг хохирогч гэнэ гэж хэлж байна гэж ойлгогдоод байна. 


Р.Гончигдорж: -Хариулъя, хэн хариулах вэ? Найруулга дээр нь анхааръя. Эрдэнэбат хэддүгээр микрофон байна 81.


Г.Эрдэнэбат: -Хуулийн төсөл боловсруулах ажилд дэмжлэг үзүүлэх дэд ажлын хэсгийн гишүүн Эрдэнэбат. Энд хуулийн төслийн 5.1.4 дээр салгаатай ухагдахуунууд байгаа. Сэтгэл санааны хувьд хохирсон хүн, эдийн засгийн хувьд хохирсон хүн, бэлгийн эрх чөлөөний хувьд хохирсон, халдашгүй байдлын хувьд хохирсон хүн, бие махбодын хувьд хохирсон хүн гээд тус тусдаа ойлголтууд. Бэлгийн эрх чөлөө гэдэг бол өөрөө хууль зүйн ойлголтоор тухайн хүний бэлгийн харилцаанд орох сонголтоо хийх эрх, эрх чөлөөг хэлж байгаа юм. Үүгээрээ ер нь бий. Ерөөсөө гэр бүлийн харилцаанд бэлгийн эрх чөлөө гэдэг ойлголт угаасаа бий. 


Р.Гончигдорж: -Баярлалаа. Саяын хоёр дахь санал дээрээ Оюунхорол гишүүн.


Д.Оюунхорол: -Би хуулийн төслийг дэмжиж байна. 2004 онд Гэр бүлийн хүчирхийллийн тухай хуулийг анх шинээр гаргахад би тэр үеийн энэ асуудлыг шийдвэрлэхэд оролцож байсан гишүүний хувьд бас талархдаг. Тэгээд өнөөдрийн орж ирж байгаа шинэчлэл бол энэ олон жилийн дараа үйл ажиллагаа явуулахад хохирогчийг хамгаалах албан бус нэлээн олон бүтцүүд бий болж ажилласан. Энэ бүтцүүд тэр хүмүүсийн үйл ажиллагаа дээр зохицогдож болохгүй байгаа олон орхигдсон байсан асуудлуудыг оруулж ирснээрээ илүү онцлогтой хууль болж байгаа гэж бодож дэмжиж байгаа. Энэ хууль дээр болон Гэр бүлийн тухай хууль дээр бид нар нэг зүйлийг нэг зүйлийг онцгой анхаарах ёстой юм байна гэж ингэж бодож байгаа. Үүнийг хэрхэн яаж оруулж ирсэн бэ гэдгийг би тодруулж асуух гэсэн юм. 5.1.4 дэх заалтын цалин хөлс гэсний дараа тэтгэвэр тэтгэмж гэсэн заалтыг нэмж оруулсан байна. Өөрөөр хэлбэл, хохирогчид олгох цалин хөлс болон тэтгэвэр тэтгэмжтэй холбоотой ер нь өрх толгойлсон эмэгтэйчүүд тэдгээрийн хүүхдийн асуудал бас хөндөгддөг. Үр хүүхдээ тэжээх хариуцлагаас зугтаадаг хүмүүс яг ийм бүлэгт хамаарагддаг. Тийм учраас энэ хүмүүсээс яаж тэр үр хүүхдээ тэжээх үүргээс зугтаж байгаа хариуцлагыг нэхэх вэ? Яаж хүүхдийн тэтгэврийн мөнгийг төлүүлэх вэ? Яаж тэр хүмүүсээр гэр бүлийн гишүүн байж хамтран амьдарч байсан үедээ үр хүүхэдтэй болоод үр хүүхдээ тэжээх үүрэг хариуцлагаасаа зугтааж байгаа бол түүний төлбөрийг яаж хийлгэх юм бэ гэдэг асуудал маш чухал байгаа. Одоогийн үйлчилж байгаа Эрүүгийн тухай хуулиар ийм заалт байдаг. Энэ заалтыг ерөөсөө хэрэглэж байгаагүй юм байна лээ. Өөрөөр хэлбэл, хүүхдийнхээ тэтгэвэр, хүүхдээ тэжээх үүргээс татгалзсан ямар ч аавд ямар ч хуулийн хариуцлага хэн ч хүлээлгээгүй. Зүгээр тийм заалт байдаг. Тийм учраас энэ заалт чинь яг хариуцлага нь тэгж явж чадах уу? Нөгөө талаас би Шүүхийн шийдвэр гүйцэтгэх ерөнхий газрын эрх мэдэл, хүрээ хязгаар нь дутаж байна. Тийм учраас шүүхийн шийдвэр гарлаа тэр шийдвэр хэрэгжихгүй байсан ч тэр шүүхийн шийдвэрийнхэн энэ асуудлыг шийдэх боломж байхгүй. Тийм учраас хуулиар Шүүхийн шийдвэр гүйцэтгэх ерөнхий газрынханд гарсан шүүхийн шийдвэрээ хэрэгжүүлж чадахгүй байгаа хүнтэй хариуцлага тооцох тодорхой заалтуудыг хуульд нь нэмж тусгаж өгөх, энэ хуулийг дагуулж оруулж ирж байгаа тийм хуулийн заалт байна уу? Тэрийг тодруулж асуух гэсэн юм. 


Р.Гончигдорж: -Ажлын хэсэг хариулъя. Ажлын хэсгийн гишүүн Эрдэнэчимэг.


Л.Эрдэнэчимэг: -Оюунхорол гишүүний асуултад хариулъя. Тэгэхээр ер нь шүүхийн шийдвэр гүйцэтгэл дээр хэрэгжихгүй байгаа хамгийн олон гарч байгаа гүйцэтгэл бол эцгээс нь хүүхдийн мөнгийг төлүүлэх тухай асуудал байдаг. Энэ 0.5 хувийн гүйцэтгэлтэй явдаг гэсэн мэдээлэл байдаг юм байна лээ. Яг Гэр бүлийн хүчирхийллийн хуулийн дараагаар Гэр бүлийн тухай хууль орж ирж байгаа, хэлэлцэх эсэх нь шийдэгдээд явж байгаа. Тэгэхээр тэр Гэр бүлийн тухай хууль дээр гэр бүл салсны дараагаар байдаг ч юм уу, хүүхдийн мөнгө төлөх тухай асуудлыг маш нарийвчилж зааж өгсөн байж байгаа юм. Тэгэхээр энэ хаврын чуулганаар Гэр бүлийн тухай хуулиа давхар батлуулаад явчих юм бол Гэр бүлийн хүчирхийллийн тухай хууль, Гэр бүлийн тухай хууль маань нэг цогц бодлого болоод явчих юм. Өнөөдөр нийт гэр бүлийн 10 гаруй хувь буюу 80 мянга гаруй өрх толгойлсон аав ээж нар байж байгаа. Энэ өрх толгойлсон эмэгтэйчүүдэд тулж байгаа хамгийн том асуудал бол ерөөсөө хүүхдийнхээ мөнгийг төлөхгүй байгаа асуудал юм. Тэгэхээр үүнийг дараагийн орж ирэх Гэр бүлийн тухай хууль дээр илүү нарийн хийж өгсөн байгаа гэж хараад байгаа юм. 


Р.Гончигдорж: -Ингээд хоёрдугаар санал хураалт явуулъя. Нэмэлт нэг минут Оюунхорол гишүүн.


Д.Оюунхорол: -Эрдэнэчимэг гишүүнээ, миний саяын хэлдэг бол би одоогийн Гэр бүлийн тухай хуулиар хүүхдийн тэтгэврээ төлдөггүй 80 хувь байна, дөнгөж 20 хувь нь төлдөг. 8 гэр бүл тутмын 1 нь салж байгаа гээд бодох юм бол 82000 ээж өрх толгойлон амьдарч байгаа. Би энэ тухай асуудлыг ярьж байгаа юм биш. Өнөөдөр хохирогч эмэгтэй гэр бүлийн хүчирхийлэлд автсан шүүхийн шийдвэр гараад магадгүй хохирсныхоо тэр хугацааны цалин хөлс, эсвэл тэтгэвэр тэтгэмжийг хохироосон хүнээс авах гээд байна шүү дээ. Энэ шийдвэр гаргахаар тэр хүмүүс өгдөггүй байвал ямар арга замаар өгүүлэх вэ, өнөөдөр сая өөрийн чинь хэлж байгаа шиг шүүхийн шийдвэр бүрэн гүйцэд хэрэгжиж чадахгүй байна. Гэтэл Шүүхийн шийдвэр гүйцэтгэх газар бол маш сайн хөөцөлддөг юм байна лээ.


Р.Гончигдорж: -Прокурор хариулъя. Гэр бүлийн хүчирхийлэлд өртсөний улмаас хохирсон хохирлыг төлүүлэх тухай асуудал дээр механизмууд байна вэ? Одоогоор энэ байдал хэрхэн хангагдаж байна вэ шүүхийн шийдвэр гүйцэтгэлийн түвшинд. Дэгээр бол ингэж байх ёстой шүү дээ, Ганбат даргаа. Байнгын хорооноос хариулна гээд Байнгын хорооны дарга нэр цохон энэ асуудлаар тэр  хариулна гэвэл хариулах хүнд нь эндээс хариулах зөвшөөрлийг олгоод явдаг журамтай юм. Тэр журмыг жаахан хазайсан учраас би шууд цохчихлоо. Ганбат Байнгын хорооны дарга, нэр цохоод тэгээд. 


Д.Ганбат: -Манай Тэмүүжин гишүүн хариулчих. 


Р.Гончигдорж: -Тэмүүжин.


Х.Тэмүүжин: -Өмнө нь гэр бүлийн хүчирхийлэлтэй холбоотой тусгайлсан Эрүүгийн хуулиар үүнийг гэмт хэрэг гэж үздэг тийм заалт байгаагүй юм. Тэгэхээр гэр бүлийн хүчирхийлэлтэй холбоотой ямар нэгэн хохирол үүссэн эсвэл түүнтэй холбоотой эд хөрөнгийн болон зардалтай холбоотой маргаан гарахаар тэрийг иргэний журмаар шийддэг байсан. Иргэний журмаар шийдэхээр шийдвэр гүйцэтгэгч маань иргэний шүүхийн шийдвэр гүйцэтгэж байгаа юм шиг л хойноос нь хөөцөлддөг байсан. Одоо энэ Эрүүгийн процессын хууль, Хууль сахиулах үйл ажиллагааны хуулиудыг дагаж орж ирээд Эрүүгийн хуулийн шинэтгэлтэй холбоотой Шүүхийн шийдвэр гүйцэтгэх хууль орж ирж байгаа юм. Тийм учраас гэмт хэрэг гэж нэгэнт үзээд тэнд эрүүгийн шүүхийн шийдвэр гарч байгаа учраас шүүхийн шийдвэр гүйцэтгэх үйл ажиллагаа нь албадлага хэрэглээд бүрэн боломжтой болоод эхэлж байгаа юм нэг талаасаа. 


Хоёрдугаарт, хүний эрх чөлөөний эсрэг хүч хэрэглэсэн гэмт хэрэгтэй холбоотой ярихаар хохирол барагдуулах сангийн тухай яригдаж эхэлж байгаа юм. Одоо хохирол барагдуулах сангийн хуулийг Хууль зүйн байнгын хороон дээр..


Р.Гончигдорж: -Тэмүүжин гишүүн.


Х.Тэмүүжин: -Хууль зүйн байнгын хороон дээр хэлэлцэхээр Төсвийн байнгын хорооноос бид нар холбогдох асуудлуудаа татаж авч байна. Үүн дээр ямар асуудал гарч байгаа вэ гэхээр үнэхээр хүч хэрэглэчихсэн, гэмтэл учруулсан байгаа бол хохирол барагдуулах сангаас урьдчилж хохирлыг нь барагдуулаад нөгөө буруутай этгээдээр нь төлүүлдэг механизм өөрөө ажиллаж эхэлнэ гэсэн үг. Ийм бодлого яваад ирэхээр хүч хэрэглэсэн эрх чөлөөний эсрэг гэмт хэргүүд байгаа бол тэрийг нь Хохирол барагдуулах сангаас урьдчилаад өгдөг системээр ажиллана. Түүнээс бусад хохирол байгаа бол тэрийг нь эрүүгийн шүүхийн журмаар шийдээд явахаар шүүхийн шийдвэр гүйцэтгэх албаны биелүүлдэг механизмууд нь ажиллаад эхэлнэ гэсэн үг. Энэ нь өөрөө тодорхой зохицуулалт, уялдаатай болж эхэлж байгаа юм. Хохирол барагдуулах сан маань өөрөө нөгөө талаараа юу юунаас санхүүжив гэдэг нь нарийвчлагдаад эхэлж байгаа юм. Хохирол үүсгэсэн, хариуцлага хүлээж байгаа хүмүүсээр албадан ажил хийлгэх байдлаар тодорхой хэмжээний сангаас бүрдэнэ. Мөн торгуулийн тодорхой зардлууд тийшээ очно гэдэг хөшүүргүүд ажиллаад эхлэхээр энэ төрлийн гэмт хэргүүдийг хохирогч хохирсон дээрээ хохироод дахиад хохирлоо барагдуулах гэж хөөцөлдөхөөс илүүтэйгээр төр өмнөөс нь хуулийн байгууллагууд хохирлыг нь барагдуулаад буруутай этгээдээс нөхөж авдаг энэ систем ажиллаад эхлэхээр хохирогчийн хувьд өнөөдрийн байгаа нөхцөлөөсөө хавьгүй илүү хохирлоо авч чадах тийм эрх зүйн орчин бүрдэнэ гэсэн үг. 


Р.Гончигдорж: -Баярлалаа. Санал хураалт явуулъя. 2 дахь Байнгын хорооны саналыг дэмжье гэсэн саналаар санал хураалт явуулъя. Санал хураалт. Санал хураалт явж байна. 


37 гишүүн буюу 66.1 хувийн саналаар 2 дахь санал дэмжигдлээ.

3.Төслийн 5 дугаар зүйлийн 5.1.7 дахь заалтыг доор дурдсанаар өөрчлөн найруулах:

“5.1.3.“хамтран амьдрагч” гэж гэрлэлтээ албан ёсоор бүртгүүлээгүй ч харилцан тохиролцсоны үндсэн дээр гэр бүлийн харилцаа үүсгэн хамтран амьдарч байгаа хүнийг;” санал гаргасан ажлын хэсэг. Санал хураалт явуулъя. Санал хураалт. Гишүүдээ санал хураалт явж байна Эрдэнэбат гишүүнээ, Бямбацогт гишүүнээ санал хураалт явж байна.


31 гишүүн буюу 56.4 хувийн саналаар 3 дахь санал дэмжигдлээ. Гишүүд санал хураалтандаа идэвхтэй оролцъё.


4.Төслийн 5 дугаар зүйлийн 5.1.9 дэх заалт, 12 дугаар зүйлийн 12.1.3 дахь заалт, 19 дүгээр зүйлийн 19.1.5 дахь заалтуудыг нэгтгэн Тавдугаар бүлэгт 32 дугаар зүйл болгон шилжүүлж, доор дурдсанаар өөрчлөн найруулах:

“32 дугаар зүйл.Нөхцөл байдлын үнэлгээ

32.1.Нийгмийн ажилтан гэр бүлийн хүчирхийллийн шинжтэй үйлдлийг илрүүлэх, эсхүл хүчирхийлэлтэй харилцааны байдал, хохирогчид учирсан, учирч болзошгүй сөрөг үр дагавар, хохирогчид үзүүлэх үйлчилгээг тодорхойлох зорилгоор нөхцөл байдлын үнэлгээг хийнэ. 


32.2.Нөхцөл байдлын үнэлгээ нь дүгнэлт хэлбэртэй байна.


32.3.Нөхцөл байдлын үнэлгээ хийх журмыг нийгмийн хамгааллын асуудал эрхэлсэн Засгийн газрын гишүүн батална.” санал гаргасан ажлын хэсэг. Санал  хураалт явуулъя. Санал хураалт, санал хураалт явж байна. 


39 гишүүн буюу 69.6 хувийн саналаар 4 дэх санал дэмжигдлээ.


5.Төслийн 5 дугаар зүйлийн 5.1.10 дахь заалт, 11 дүгээр зүйлийн 11.1.6 дахь заалтуудыг нэгтгэн Тавдугаар бүлэгт 31 дүгээр зүйл болгон шилжүүлж, доор дурдсанаар өөрчлөн найруулах:

“31 дүгээр зүйл.Аюулын зэргийн үнэлгээ

31.1.Цагдаагийн алба хаагч хохирогчийн амь нас, эрүүл мэнд, аюулгүй байдалд учирсан, учирч болох эрсдэлд аюулын зэргийн үнэлгээ хийнэ.

31.2.Цагдаагийн алба хаагч аюулын зэргийн үнэлгээг гэр бүлийн хүчирхийлэл үйлдэгдсэн, эсхүл үйлдэгдсэн байж болох орчинд, эсхүл хохирогчийн байгаа газарт хүрэлцэн очиж хийнэ. 


31.3.Аюулын зэргийн үнэлгээ хийх аргачлалыг хууль зүйн асуудал эрхэлсэн Засгийн газрын гишүүн батална.” санал гаргасан ажлын хэсэг. Санал  хураалт явуулъя. Санал хураалт, санал хураалт явж байна. 


39 гишүүн буюу 69.6 хувийн саналаар 5 дахь санал дэмжигдлээ.


6.Төслийн 5 дугаар зүйлийн 5.1.2 дахь заалтыг доор дурдсанаар өөрчлөн найруулж, 34 дүгээр зүйлийн 34.1 дэх хэсгийн “сум, дүүрэг, аймаг, нийслэлийн эрүүл мэндийн байгууллагад” гэснийг “эмнэлэг, төрийн болон төрийн бус байгууллагад” гэж өөрчлөх:

“5.1.5.“нэг цэгийн үйлчилгээ” гэж хохирогчийг эмнэлэг, төрийн болон төрийн бус байгууллагад түр байрлуулан эмнэлгийн тусламж болон энэ хуульд заасан бусад үйлчилгээг нэг дор үзүүлэх ажиллагааг;” санал гаргасан ажлын хэсэг. 6 дугаар саналыг дэмжье гэсэн саналаар Бат-Эрдэнэ гишүүн.


Б.Бат-Эрдэнэ: -Баярлалаа. Дарга нэгдүгээрт, 5.1.12-ыг та 5.1.2 гээд уншчихлаа.


Р.Гончигдорж: -5.1.12


Б.Бат-Эрдэнэ: -5.1.12 шүү тийм ээ. 5.1.5 дахь нэг цэгийн үйлчилгээ гээд төрийн болон төрийн бус байгууллагуудаар гүйцэтгүүлэхийн юм байна л даа. Тэгэхээр гэрээгээр гүйцэтгүүлэх ийм чиг үүрэг зохицуулалт тэнд орж байгаа юу? Тэр хөрөнгө зардал төсөвт тусгагдах юм уу? Ямар байдлаар хөрөнгө мөнгөнийх нь асуудлыг шийдэх юм бэ? 


Р.Гончигдорж: -Ганбат.


Д.Ганбат: -Хөрөнгө мөнгийг нь улсын төсөвт суулгаж шийдэхээр болж байгаа. Нэг цэгийн үйлчилгээ гээд байгуулж байгаа түүний дагуу. Төрийн бус байгууллага хамтраад ажиллахаар ийм зохицуулалтуудыг оруулж өгсөн байгаа. Төрийн болон төрийн бус байгууллагууд хамтарч ажиллах юм. Улсын төсөвт суулгахаар шийдвэрлэсэн байгаа. 


Р.Гончигдорж: -Баярлалаа. Санал хураалтаа явуулъя. Санал хураалт, санал хураалт явж байна Гарамгайбаатар. 


39 гишүүн буюу 69.6 хувийн саналаар 6 дахь санал дэмжигдлээ.

7.Төслийн 10 дугаар зүйлийн 10.1-10.3, 10.5 дахь хэсэг, 18 дугаар зүйлийн 18.2.1 дэх заалт, мөн зүйлийн 18.4 дэх хэсгийг, 17 дугаар зүйлийн 17.1.5 дахь заалтын “гэмт хэргээс урьдчилан сэргийлэх ажлыг зохион байгуулах аймаг, нийслэл, дүүргийн зөвлөлийн дэргэд гэр бүлийн хүчирхийлэлтэй тэмцэх салбар зөвлөлийг /цаашид “салбар зөвлөл” гэх/,” гэснийг, 18 дугаар зүйлийн 18.1.2 дахь заалтын “салбар зөвлөл болон” гэснийг тус тус хасаж, 10 дугаар зүйлийн 10.4 дэх хэсэг, 18 дугаар зүйлийн 18.3 дахь хэсгийг нэгтгэн доор дурдсан агуулгатай “Гэмт хэргээс урьдчилан сэргийлэх ажлыг зохицуулах зөвлөлийн чиг үүрэг” гэсэн 12 дугаар зүйл болгох:

“12 дугаар зүйл.Гэмт хэргээс урьдчилан сэргийлэх ажлыг
                                         зохицуулах зөвлөлийн чиг үүрэг  

12.1.Гэмт хэргээс урьдчилан сэргийлэх ажлыг зохицуулах зөвлөл гэр бүлийн хүчирхийлэлтэй тэмцэх талаар дараах чиг үүргийг  хэрэгжүүлнэ: 

12.1.1.гэр бүлийн хүчирхийлэлтэй тэмцэх, урьдчилан сэргийлэх бодлого, хууль тогтоомжийн хэрэгжилтийг нэгдсэн удирдлагаар  хангах;

12.1.2.гэр бүлийн хүчирхийлэлтэй тэмцэх асуудлаар салбар хоорондын хамтын ажиллагааг уялдуулан зохицуулах, чиглэл өгөх, хяналт тавих;

12.1.3.холбогдох хууль тогтоомжийг боловсронгуй болгох, хэрэгжилтийг сайжруулах талаархи саналыг Засгийн газрын хуралдаанд танилцуулж шийдвэрлүүлэх;


12.1.4.гэр бүлийн хүчирхийллийн талаархи мэдээллийн нэгдсэн сан бүрдүүлэх, холбогдох мэдээллийг нэгтгэн боловсруулах, хүчирхийллийн шалтгаан нөхцөлд дүн шинжилгээ хийх, зөвлөмж гаргах, хэрэгжилтийг хангах ажлыг зохион байгуулах;

12.1.5.энэ хуулиар үүрэг хүлээсэн ажилтны ажлын байрны тодорхойлолтыг батлан мөрдүүлж байгаа эсэх, холбогдох дүрэм, журмын хэрэгжилт болон ажилтныг давтан сургах, мэргэшүүлэх сургалтын хөтөлбөрт тавих хяналтыг мэргэжлийн байгууллагатай хамтран зохион байгуулах;

12.1.6.улсын төсвийн хөрөнгөөр түр хамгаалах байр, нэг цэгийн үйлчилгээний төв байгуулах асуудлыг Засгийн газрын хуралдаанд танилцуулж шийдвэрлүүлэх; 


12.1.7.хуульд заасан бусад чиг үүрэг.

12.2.Гэмт хэргээс урьдчилан сэргийлэх ажлыг зохицуулах салбар зөвлөл гэр бүлийн хүчирхийлэлтэй тэмцэх талаар дараах чиг үүргийг хэрэгжүүлнэ:

12.2.1.харьяа нутаг дэвсгэртээ гэр бүлийн хүчирхийллээс урьдчилан сэргийлэх,  иргэдэд мэдээлэл түгээх, хууль тогтоомжийг сурталчлан таниулах, хохирогчид энэ хуульд заасан үйлчилгээ үзүүлэх ажлыг төлөвлөн хэрэгжүүлэх, шаардагдах зардлыг тооцон төсөвт тусгуулах саналыг тухайн шатны Засаг даргад уламжлах;


12.2.2.энэ хуулиар хохирогчид үйлчилгээ, туслалцаа, дэмжлэг үзүүлэх үүрэг хүлээсэн ажилтныг давтан сургах, мэргэшүүлэх ажлыг зохион байгуулж, мэргэжил, арга зүйн удирдлагаар хангах;


12.2.3.орон нутгийн төсвийн хөрөнгөөр түр хамгаалах байр,  нэг цэгийн үйлчилгээний төв байгуулах асуудлыг иргэдийн Төлөөлөгчдийн Хурлаар шийдвэрлүүлэх; 


12.2.4.хамтарсан багийн үйл ажиллагааг мэргэжил, арга зүйн удирдлагаар хангах, туслалцаа, дэмжлэг үзүүлэх, хэрэгжилтэд  хяналт тавих, чиглэл өгөх.” санал гаргасан ажлын хэсэг. Санал хураалт явуулъя. Санал хураалт, санал хураалт явж байна. 


39 гишүүн буюу 69.6 хувийн саналаар 7 дахь санал дэмжигдлээ. 

8.Төслийн “ажил дүгнэх үзүүлэлт” гэснийг тохиолдол бүрд хасах. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

38 гишүүн буюу 71.7 хувийн саналаар 8 дахь санал дэмжигдлээ. 



9.Төслийн 10 дугаар зүйлийн 10.4.6 дахь заалтыг “Хамтарсан баг” гэсэн 23 дугаар зүйлд шилжүүлж, доор дурдсанаар өөрчлөн найруулах:

“23.2.Хамтарсан багийн ажиллах, санхүүжүүлэх журмыг нийгмийн хамгааллын, хууль зүйн, эрүүл мэндийн асуудал эрхэлсэн Засгийн газрын гишүүд хамтран  батална.” санал гаргасан ажлын хэсэг. Санал хураалт явуулъя. Санал хураалт, санал хураалт явж байна. 


36 гишүүн буюу 67.9 хувийн саналаар 9 дэх санал дэмжигдлээ. 

10.Төслийн  10 дугаар зүйлийн 10.4.8 дахь заалт, 20 дугаар зүйлийн 20.6 дахь хэсгийг нэгтгэн доор дурдсанаар өөрчлөн найруулах:

“20.6.Энэ хуульд заасны дагуу хохирогчид үйлчилгээ үзүүлэх төрийн бус байгууллагыг магадлан итгэмжлэх журмыг хууль зүйн, нийгмийн хамгааллын, эрүүл мэндийн асуудал эрхэлсэн Засгийн газрын гишүүд хамтран батална” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

36 гишүүн буюу 67.9 хувийн саналаар 10 дахь санал дэмжигдлээ. 

11.Төслийн  10 дугаар зүйлийн 10.4.9 дэх заалтыг 30 дугаар зүйлд шилжүүлж, доор дурдсанаар өөрчлөн найруулах:

“30.3.Зан үйлд нөлөөлөх сайн дурын сургалтын хөтөлбөр, журмыг нийгмийн хамгааллын, эрүүл мэндийн асуудал эрхэлсэн Засгийн газрын гишүүд хамтран батална.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

35 гишүүн буюу 66.0 хувийн саналаар 11 дэх санал дэмжигдлээ. 

12.Төслийн 11 дүгээр зүйлийн 11.1.5 дахь заалт, 37 дугаар зүйлийн 37.2 дахь хэсгийг нэгтгэж доор дурдсанаар өөрчлөн найруулах:

“37.2.Хохирогчид хууль зүйн туслалцаа үзүүлэх журмыг хууль зүйн асуудал эрхэлсэн Засгийн газрын гишүүн Хуульчдын холбоотой хамтран баталж, хэрэгжилтэд нь хяналт тавина.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

33 гишүүн буюу 62.3 хувийн саналаар 12 дахь санал дэмжигдлээ. 

13.Төслийн 11 дүгээр зүйлийн 11.1.8 дахь заалтын “хуульчийн үргэлжилсэн болон” гэснийг хасах. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

36 гишүүн буюу 67.9 хувийн саналаар 13 дахь санал дэмжигдлээ. 

14.Төслийн доор дурдсан агуулгатай 11 дүгээр зүйлийн 11.2 дахь хэсгийг хасах:

“11.2.Хууль зүйн асуудал эрхэлсэн төрийн захиргааны төв байгууллага энэ хуульд заасан чиг үүргээ харьяа байгууллагаар дамжуулан  хэрэгжүүлнэ.” хасаж байгаа заалтыг уншихгүй. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

36 гишүүн буюу 67.9 хувийн саналаар 14 дэх санал дэмжигдлээ. 

15.Төслийн 12 дугаар зүйлийн 12.1.1 дэх заалт, 14 дүгээр зүйлийн 14.1.1 дэх заалтын журам батлахтай холбогдсон заалтыг нэгтгэн “Сэтгэл зүйн үйлчилгээ” гэсэн 36 дугаар зүйлд шилжүүлж, доор дурдсанаар өөрчлөн найруулах: 

“36.2.Хохирогчид сэтгэл зүйн зөвлөгөө үзүүлэх журмыг нийгмийн хамгааллын асуудал эрхэлсэн Засгийн газрын гишүүн, хохирогчид сэтгэл заслын үйлчилгээ үзүүлэх журмыг эрүүл мэндийн асуудал эрхэлсэн Засгийн газрын гишүүн тус тус батална.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт.

39 гишүүн буюу 73.6 хувийн саналаар 15 дахь санал дэмжигдлээ. 

16.Төслийн 12 дугаар зүйлийн 12.1.2 дахь заалт, 32 дугаар зүйлийн 32.2 дахь хэсгийг нэгтгэн “Түр хамгаалан байрлуулах үйлчилгээ” гэсэн 33 дугаар зүйлд шилжүүлж, доор дурдсанаар өөрчлөн найруулах:

“33.10.Түр хамгаалах байрны стандартыг эрх бүхий байгууллага, түр хамгаалах байрны үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн тус тус  батална.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

38 гишүүн буюу 76.0 хувийн саналаар 16 дахь санал дэмжигдлээ. 

17.Төслийн доор дурдсан агуулгатай 12 дугаар зүйлийн 12.2 дахь хэсгийг хасах:

Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

35 гишүүн буюу 70.0 хувийн саналаар 17 дахь санал дэмжигдлээ. 

18.Төслийн доор дурдсан агуулгатай 13 дугаар зүйлийн 13.2 дахь хэсгийг хасах: 

Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт явж байна. 

35 гишүүн буюу 70.0 хувийн саналаар 18 дахь санал дэмжигдлээ. 


19.14 дүгээр зүйлийн 14.2 дахь хэсгийг хасах:

Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

37 гишүүн буюу 75.5 хувийн саналаар 19 дэх санал дэмжигдлээ. 

20.Төслийн доор дурдсан агуулгатай 15 дугаар зүйлийн 15.2 дахь хэсгийг хасах:

Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

35 гишүүн буюу 71.4 хувийн саналаар 20 дахь санал дэмжигдлээ. 

21.Төслийн “мэдээллийн сүлжээ үүсгэн” гэснийг “мэдээллийн сан бүрдүүлэх” гэж тохиолдол бүрд өөрчлөх. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

36 гишүүн буюу 73.5 хувийн саналаар 21 дэх санал дэмжигдлээ. 

22.Төслийн 19 дүгээр зүйлийн доор дурдсан агуулгатай 19.1.6 дахь заалтыг хасах:

Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

38 гишүүн буюу 77.6 хувийн саналаар 22 дахь санал дэмжигдлээ. Энд нэлээн хуулийн дотоод бүтэц, зүйлчлэл, зүйл ангиудын харилцааны харьяаллууд дээр өөрчлөлтүүд оруулсан байна. Гишүүний хэлж байгаа тийм агуулгыг илэрхийлж байна.

23.Төсөлд доор дурдсан агуулгатай 22 дугаар зүйл нэмэх: 

“22 дугаар зүйл.Хэвлэл мэдээллийн байгууллагын үүрэг

22.1.Хэвлэл мэдээллийн байгууллага Гэмт хэргээс урьдчилан сэргийлэх тухай хуулийн 11 дүгээр зүйлд зааснаас гадна төрийн байгууллага, хохирогчийн эрх, хууль ёсны ашиг сонирхлыг хамгаалах чиг үүрэг бүхий магадлан итгэмжлэгдсэн төрийн бус байгууллагаас гаргасан гэр бүлийн хүчирхийллээс урьдчилан сэргийлэх, соён гэгээрүүлэхэд чиглэсэн сурталчилгааг нэвтрүүлэх, нийтлэх үүрэг хүлээх ба төрийн өмчийн хэвлэл мэдээллийн байгууллага үнэ төлбөргүй, төрийн өмчийнхөөс бусад хэвлэл мэдээллийн байгууллага хөнгөлөлттэй үнээр нэвтрүүлж, нийтэлнэ.” Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. Үүнийг Байнгын хороон дээр ярьсан шүү дээ. Төрийн өмчийн хэвлэл мэдээллийн байгууллага гэдэг бол одоо байхгүй. Төрөөс санхүүждэг гээд өөрөөр хэлбэл, Олон нийтийн радио, телевиз тэр байгууллагатай холбоотойгоор яасан, үүнийг хоёрдугаар хэлэлцүүлэг дээрээ анхаарч оруулж ирэх хэрэгтэй. Байнгын хороон дээр ярьсан тэгээд нэлээн олон хууль дээр ийм заалтууд байдаг юм байна. Тэгээд үүнийгээ яаж журамлах асуудал нэг мөр цаашдаа анхаарах ёстой гэдэг тийм тайлбарууд ирж байсныг мэдээлье. Ингээд саналыг дэмжье гэдэг санал дээр санал хураалт явуулъя. Санал хураалт. Санал хураалт явж байна. 

30 гишүүн буюу 61.2 хувийн саналаар 23 дахь санал дэмжигдлээ. 

24.Төслийн 20 дугаар зүйлийн 20.3 дахь хэсгийн “, нийгмийн баталгаа” гэснийг хасаж, “доошгүй” гэснийг “багагүй” гэж өөрчлөх. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Гишүүдээ санал хураалт явж байна. 

Зөвшөөрсөн 39 буюу 79.6 хувийн саналаар 24 дэх санал дэмжигдлээ. 

25.Төслийн 21 дүгээр зүйлийн 21.4, 21.5 дахь хэсгийг доор дурдсанаар өөрчлөн найруулах:

“21.4.Мэдээллийг ямар хэлбэрээр өгснөөс үл хамаарч мэдээлэл хүлээн авсан байгууллага, албан тушаалтан гэр бүлийн хүчирхийллийн хуульд заасан арга хэрэгслээр таслан зогсоох, хохирогчийн амь нас, эрүүл мэндэд шууд аюул учирсан, эсхүл тухайн орчин нь аюултай гэж үзвэл хохирогчийг хамгаалах арга хэмжээг даруй авах үүрэгтэй.

21.5.Гэр бүлийн хүчирхийллийн тухай гомдол, мэдээллийг хүчирхийлэл үйлдэгч, хохирогчийн оршин сууж байгаа газрын харьяаллаас үл хамааран ойр байгаа цагдаагийн байгууллагад гаргана.” Санал гаргасан ажлын хэсэг. Ажлын хэсгийн саналыг дэмжье гэсэн саналаар санал хураалт явуулъя. Гишүүдээ санал хураалтдаа оролцъё. Жаахан багасаж байна шүү. Санал хураалт, санал хураалт явж байна. 

37 гишүүн буюу 77.1 хувийн саналаар 25 дахь санал дэмжигдлээ. 

26.Төслийн 22 дугаар зүйлийн 22.1.4 дэх заалтын “баг,” гэсний дараа “хороо,” гэж нэмж, 22.1.6 дахь заалтын “холбогдох баримтыг” гэснийг “холбогдох тэмдэглэлийг” гэж өөрчлөх. Санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

35 гишүүн буюу 72.9 хувийн саналаар 26 дахь санал дэмжигдлээ. 

27.Төслийн 23 дугаар зүйлийг 26 дугаар зүйл болгон доор дурдсанаар өөрчлөн найруулах:

“26 дугаар зүйл.Цагдаагийн байгууллагын хүлээх үүрэг

26.1.Цагдаагийн байгууллага нь Хууль сахиулах ажиллагааны тухай хууль, Эрүүгийн хэрэг хянан шийдвэрлэх тухай хуульд зааснаас гадна гэр бүлийн хүчирхийлэлтэй холбоотой гэмт хэрэг, зөрчлийг таслан зогсоох талаар дараах арга хэмжээг авна:


26.1.1.гэр бүлийн хүчирхийлэлтэй холбоотой гомдол, мэдээллийг хүчирхийлэл үйлдэгч, хохирогчийн оршин сууж байгаа газрын харьяаллыг харгалзахгүйгээр хүлээн авч, хохирогчийн аюулгүй байдлыг хангах;

26.1.2.гэр бүлийн хүчирхийллийн дуудлага, мэдээллийг авмагц таслан зогсоох, хохирогчийн аюулгүй байдлыг хангах арга хэмжээг даруй авах;

26.1.3.гэр бүлийн хүчирхийллийн гэмт хэрэгтэй холбоотой гомдол, мэдээллийг харьяаллын дагуу шилжүүлэх;

26.1.4.гэр бүлийн хүчирхийллийн дуудлага тасарсан, дуудлага тодорхойгүй бол хохирогчийн байршлыг тогтоох арга хэмжээг нэн даруй авч, хохирогчид шаардлагатай тусламж үзүүлэх;


26.1.5.хүчирхийлэл үйлдэгч хэргийн газраас зугтсан бол хохирогчийн аюулгүй байдлыг хангах;


26.1.6.хүчирхийлэл үйлдэгдсэн орон байр, эзэмшил газарт нэвтрэн орж хохирогчийн аюулгүй байдлыг хангах;


26.1.7.хүчирхийлэл үйлдэгчид шаардлага тавих, биелүүлэхээс татгалзсан, эсхүл эсэргүүцсэн тохиолдолд хуульд заасан үндэслэл, журмын дагуу албадлага хэрэглэх;


26.1.8.хохирогчид энэ хууль болон бусад хуульд заасан эрх, үүргийг нь тайлбарлаж, үйлчилгээний талаархи мэдээллийг бичгээр өгөх;

26.1.9.хүчирхийлэл үйлдэгч, хохирогчийн талаархи бүртгэл хөтлөх, мэдээллийн нэгдсэн сан бүрдүүлэх,  ашиглах;

26.1.10.хохирогчид орон байрнаасаа хувцас, эм, эмчилгээний хэрэгсэл, баримт бичиг /төрсний гэрчилгээ, иргэний үнэмлэх, эрүүл мэндийн даатгалын болон тэтгэвэр, тэтгэмж, халамж, хадгаламжийн дэвтэр болон бусад/, хүүхдийн сургалтын хэрэгсэл зэрэг шаардлагатай хэрэглээний эд зүйлээ авахад нь туслалцаа үзүүлэх, хүчирхийлэл үйлдэгчээс шаардан гаргуулах; 


26.1.11.энэ хуулийн 8.1.1, 8.1.2, 8.1.3, 8.1.8-д заасан хохирогчийн эрхийг хангах арга хэмжээг авах;


26.2.Цагдаагийн байгууллага шаардлагатай бол гэрч, хохирогч, мэдээлэл өгсөн хүн, тэдгээрийн гэр бүлийн бусад гишүүн, хохирогчид туслалцаа үзүүлсэн хүний амь нас, эрүүл мэнд, аюулгүй байдлыг хамгаалах зорилгоор Гэрч, хохирогчийг хамгаалах тухай хуульд заасан арга хэмжээг авна. 


26.3.Тухайн орон нутгийн хүн амын тоог харгалзан цагдаагийн байгууллагын бүтцэд цагдаагийн мэргэшсэн алба хаагчдаас бүрдсэн нэгж байна. 


26.4.Энэ хуулийн 26.3-т заасан нэгжийн хохирогчийн аюулгүй байдлыг хангах, үйлчилгээ, туслалцаа, дэмжлэг үзүүлэх ажилд сэтгэл зүйч, нийгмийн ажилтан, хүүхдийн эрхийн ажилтныг оролцуулна.” Санал гаргасан ажлын хэсэг. Энд 26.3 дээр Тухайн орон нутгийн хүн амын тоог харгалзан цагдаагийн байгууллагын бүтцэд цагдаагийн мэргэшсэн алба хаагчдаас бүрдсэн нэгж  гэж юугаар мэргэшсэн гэдгийг нь тодотгосон байдлыг найруулгаар оруулах шаардлагатай байх гэж бодож байна. Тэмүүжин гишүүн энэ санал дээр.


Х.Тэмүүжин: -Хууль зүйн байнгын хороон дээр цагдаагийн байгууллага төдийгүй хууль сахиулах байгууллагуудын үйл ажиллагааг нэг стандартад оруулах зорилготой Хууль сахиулах үйл ажиллагааны тухай хууль явж байгаа юм. Одоо ингээд гэр бүлийн хүчирхийлэлтэй холбоотой хууль дээр дахиад нэг процессын заалт орохоор бид нарын нөгөө бодлого алдагдаж эхэлж байгаа юм. Тэгээд бас ийм хачин сонин логик үүснэ. Тухайлбал, 26.1.2-ыг уншихаар гэр бүлийн хүчирхийллийн дуудлага, мэдээллийг авмагц таслан зогсоох, хохирогчийн аюулгүй байдлыг хангах арга хэмжээг даруй авна гэхээр бусад гэмт хэрэг дээр даруй авахгүй юм уу гэдэг ойлголт төрөх тийм аюултай юм. Тийм учраас ер нь гэмт хэргийн дуудлагыг авбал гэмт хэргийг таслан зогсоох, хохирогчийн аюулгүй байдлыг хангах арга хэмжээг цагдаагийн байгууллага даруй авна гэдэг л ерөнхий заалт Хууль сахиулах үйл ажиллагааны хуульд суух ёстой юм. Харин гэр бүлийн хүчирхийлэлтэй холбоотойгоор түрүүний дурдсан мэргэшсэн мэргэжилтнүүд ажиллах бүтэц үүсгэх, тийм дуудлага авах тусгай утас бий болгох ч гэдэг юм уу, тэр зохицуулалтуудыг нь энэ дээрээ нарийвчилж өгөх ёстой. Тийм учраас Хууль зүйн байнгын хороон дээр хоёрдугаар хэлэлцүүлэг дээрээ яг нийтлэг процессын заалт энд тусгай байдлаар орж байгаа бол тэрийгээ Хууль сахиулах хууль руугаа оруул. Үүн дээрээ зохион байгуулалт, бүтцийнхээ асуудлыг илүү нарийвчилж бич цагдаагийн байгууллагад үүрэг болгосон байдлаар бич гэдэг ийм чиглэл өгөөрэй гэж хэлж байгаа юм.


Р.Гончигдорж: -Өөрөөр хэлбэл, хууль сахиулагчийн хууль сахиулах үйл ажиллагаатай холбоотой үүрэг функцүүдийг нь Хууль сахиулах тухай хууль руу оруулаад энд байгаа бусад этгээдүүдийн гэр бүлийн хүчирхийлэлтэй холбоотой асуудлаар энд байгаа чиг үүргүүдийг нь энд нь үлдээгээд ингэх талаар хоёрдугаар хэлэлцүүлэг бэлтгэхдээ Байнгын хороо анхааръя гэсэн санамжтайгаар санал хураалтаа явуулмаар байх юм. Яг энэ санал дээр үү? Оюунхорол гишүүн.


Д.Оюунхорол: -Би Тэмүүжин гишүүнээс ганц юм асууя. Ер нь хүчирхийллийн аймшигтай хэргүүд зөндөө гараад шүүхийн болон цагдаагийн байгууллагууд хоорондоо бие бие рүүгээ шидээд бэртэж гэмтээгүй бол цагдаа авч явахгүй гэдэг ч юм уу, тоохгүй орхидог. Энэ бол бараг аравдугаар зэргийн асуудал юм шиг орхидог ийм юм байсан. Одоо хэрэг гэж үзэж байгаа юм байна. Гэр бүлийн асуудал юм чинь шүүхэд очоод энэ асуудлаа шийдчих шаардлагатай гээд орхиж явдаг тэр юм бол өнөөдрөөс цааш Гэр бүлийн хүчирхийллийн тухай хуулийн нэмэлт, өөрчлөлтийг орохоор шийдэгдэж төгс чадна гэж та бодож байна уу? 

Р.Гончигдорж: -Ганбат гишүүнээ хэн хариулах вэ? Тэмүүжин гишүүн.


Х.Тэмүүжин: -Энд дангаар нь Гэр бүлийн хүчирхийллийн тухай хуулийг харахгүй байгаа юм. Энэ бол ерөнхийдөө урьдчилан сэргийлэхэд зориулсан хууль нь. Яг энд дурдагдаж байгаа бие махбодод хүчирхийлэл үйлдэж байгаа, гэмтэл үүсгэж байгаа, эрүүл мэндийг нь хохироож байгаа үйлдлүүд Эрүүгийн хууль дээр гэмт хэрэг болоод орчихсон. Тийм учраас гэмт хэргийг таслан зогсоох нэн даруй, хохирогчийн аюулгүй байдлыг хангах, эрүүл мэндийн туслалцаа үзүүлэхэд нь дэмжлэг үзүүлэх гэдэг бол дуудлагаар очиж байгаа цагдаагийн хэн ч байсан очоод хийх үйлдэл нь байх ёстой байхгүй юу. Түүнээс биш гэр бүлийн хүчирхийлэл дээр нь үүнийг нь хийнэ, гэр бүлийн хүчирхийлэл биш гудамжид хүн амины хэрэг гарахаар тэрийг нь хийхгүй юм шиг хуульчлагдаж ерөөсөө болохгүй. Би танд дахиад үргэлжлүүлээд хэлье. Өмнө нь Эрүүгийн хууль дээр үүнийг гэмт хэрэг гэж бичээгүй байсан учраас цагдаагийн байгууллага бид гэмт хэрэгтэй тэмцдэг, наадах чинь бидэнд хамаагүй гээд үлдээдэг байсан бол одоо Эрүүгийн хууль дээр энэ зүйлийг чинь гэмт хэрэг гээд биччихсэн. Тийм учраас гэмт хэрэгтэй тэмцэх чиг үүрэг бүхий байгууллага бол тэр үүргийнх нь дагуу бүх үйл ажиллагаагаа явуулах ёстой болж хувирч байгаа юм. 

Р.Гончигдорж: -Тайлбар авлаа. Түрүүнийхээ санал дээр Оюунхорол гишүүн ярьж байсан. Энэ хоёр хуулийн ялгааны, энд процессын хувьд бол бусад хуультай уялдуулаад нэлээн нарийвчилсан тийм учраас ийм заалтууд орж байгаа. Түрүүн Су.Батболд гишүүн бас санамж хэлсэн. Ахиад хууль бичсэн юм шиг болж байна. Тийм учраас хууль санаачлагчид тэр тал дээр анхаарч, Тамгын газар хууль санаачлагчийн хуулийг хүлээж авахдаа болон энэ хуулийг Засгийн газраар дэмжлэг авдаг шүү дээ, тэгэхэд хууль зүйн асуудал эрхэлсэн сайд, Хууль зүйн яам бол үүн дээр зохих дүгнэлтүүдээ өгч байх шаардлагатай гэдэг нь харагдаж байгаа шүү. Үүнийг тэмдэглээд хэлье. Ингээд 27 дахь саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

35 гишүүн буюу 76.1 хувийн саналаар 27 дахь санал дэмжигдлээ. 

28.Төслийн 28 дугаар зүйлийн 28.2 дахь хэсгийг доор дурдсанаар өөрчлөн найруулах: 

“28.2.Хүчирхийлэлд өртсөн хүүхдэд үйлчилгээ үзүүлэх журмыг хуульд заасан эрх бүхий байгууллага батална.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, гишүүдээ санал хураалт явж байна. 


36 гишүүн буюу 78.3 хувийн саналаар 28 дахь санал дэмжигдлээ. 

29.Төслийн 30 дугаар зүйлд доор дурдсан агуулгатай 30.4 дэх хэсэг нэмэх:

“30.4.Эрүүгийн хуулийн 7.3 дугаар зүйлийн 2 дахь хэсгийн 2.2 дахь заалтад заасан үүрэг хүлээлгэх, эрх хязгаарлах албадлагын арга хэмжээ авагдсан этгээдийг Шүүхийн шийдвэр гүйцэтгэх тухай хуульд заасан албадан сургалтад хамааруулна.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 


37 гишүүн буюу 80.4 хувийн саналаар 29 дэх санал дэмжигдлээ. 


30.Төслийн 34 дүгээр зүйлд доор дурдсан агуулгатай 34.3 дахь хэсэг нэмж, 34.2 дахь хэсгийн “нэг цэгийн үйлчилгээ” гэсний өмнө “Нэг цэгийн үйлчилгээний төвийн стандартыг эрх бүхий байгууллага,” гэж нэмэх:

“34.3.Нэг цэгийн үйлчилгээний төвийн аюулгүй байдлыг цагдаагийн байгууллага хангана.” санал гаргасан ажлын хэсэг. Саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

37 гишүүн буюу 78.7 хувийн саналаар 30 дахь санал дэмжигдлээ. 

31.Төслийн 38 дугаар зүйлд доор дурдсан агуулгатай 38.2 дахь хэсэг нэмэх:

 “38.2.Хохирогчид нийгмийн халамжийн үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн батална.” Оюунхорол гишүүн.


Д.Оюунхорол: -Тэмүүжин гишүүнээ бас нэг юм тодруулъя. Ингээд баригдлаа, хэргээр таслагдлаа. Тэгээд гарч ирэнгүүтээ өширхдөг хандлага бол илүү их байдаг гээд байдаг шүү дээ, гэр бүлийн хүчирхийлэлд өртсөн эмэгтэйчүүд. Ийм тохиолдолд хохирогч мөнгөө төлөөд цагдаад, холбогдох газарт мэдээлдэггүй тохиолдлууд үүнтэй нь холбоотой байдаг гэдэг. Тийм учраас гэр бүлийн хүчирхийллээс болж ер нь цагдаад дуудлага өгөхгүй байгаа шалтгаан нь эргэж гарч ирээд өширхөнө, тэгээд эр эмийн хооронд илжиг бүү жороол гэж монголчууд хэлдэг шүү дээ. Иймэрхүү юмнаас улбаатай байдаг. Тэгэхээр үүнийг ёс суртахууны талаас нь ямар арга хэмжээ тэр хүнд өөрөөр хэлбэл, юмыг ойлгуулах талаас нь хандаж, анхаарал хандуулах вэ гэсэн тийм зүйл юу хийх ёстой гэж та бодож байгаа вэ?


Р.Гончигдорж: -32 дахь саналтай холбоотой байх шиг байна. Тэмүүжин гишүүнийг нэр цохсон учраас Тэмүүжин гишүүн хариулъя. 


Х.Тэмүүжин: -Сая Эрүүгийн хуулийг батлахад бид нар энэ чиглэлийн юмнуудыг бүгдийг нь ярьсан. Хуучин гэмт хэрэг гэхээр шууд хорино гэдэг ийм хариуцлага руу очоод байсан. Нөгөө шоронжсон гэдэг хуулийн маань гол шүүмжлүүлж байгаа хэсэг шүү дээ, сонголтгүйгээр нэг бол шоронд яв, эсвэл торгоно гэдэг. Тэгэхээр энэ төрлийн хоёр ял гэр бүлийн хүчирхийлэл дээр хэрэглэхээр орлого олж байгаа хүнийг нь торгоно гэхээр нөгөө ард үлдэж байгаа гэр бүлийг улам мөнгөгүй болгох гээд байдаг, шоронд явуулна гэхээр шууд гэр бүлийг салгах юм уу, эсвэл ажилгүй болгоод давхар гэр бүлээ дахиад шийтгэчих гээд байдаг ийм зовлонтой байсан. Гэр бүлийн хүчирхийлэл дээр шууд торгоно эсвэл шоронд явуулна гэдэг ял ерөөсөө таардаггүй. Тэгэхээр ямар ял таардаг вэ гэхээр бусад улс оронд хамгийн түгээмэл хэрэглэж байгаа нь албадан сургалтад хамруулна, зорчих эрхийг хязгаарлана, та ажлаа хий, гэхдээ хүчирхийлэл үйлдээд байгаа учраас гэртээ хэдэн сар очихгүй байх ёстой. Ажлаа хийгээд авч байгаа цалин чинь таны хүүхэд болон гэр бүлийг чинь ахуйн хэрэглээнд явах ёстой гэдэг албан үүргүүдийг өгдөг тогтолцоо үүсээд эхэлж байгаа юм. Тэгэхээр энэ бол хүнийг хүчирхийлэгчийг шийтгэснээрээ ард нь байгаа гэр бүлийг шийтгээд байна гэдэг хариуцлагын алдаатай бодлогоос салах боломж бол энэ ялын өөр олон төрлийн хэлбэрүүдийг шинээр бий болгож байгаатай холбоотойгоор шийдэгдэж байгаа юм. Заавал ял өгнө гэдэг ойлголт байхгүй. Албадлагын арга хэмжээнүүд байгаа. Албадлагын арга хэмжээнүүд нийтэд тустай ажил хийлгэхээс авхуулаад дахиад албадан сургалтад  хамруулах. Одоо бид  нэг юмыг ярихдаа хүчирхийлэгчтэй хүчирхийллийн аргаар тэмцэж ерөөсөө болохгүй. Харин тархи толгойд нь хүчирхийлэл үйлдэхэд хүргээд байгаа уураа барих сургалтад оруулах хэрэгтэй болно, насанд хүрээгүй хүнтэй насанд хүрсэн хүнийхээ хувьд яаж харьцах вэ, түвшинд нь яаж бууж ярилцах ур чадвар суралцуулах шаардлагатай болно гээд энэ нь өөрөө давхар шинэ төрлийн аргуудыг бий болгож эхэлнэ гэсэн үг. Энэ аргууд угаасаа Монгол Улсад байгаа. Энэ хүчирхийллийн чиглэлээр ажилласан төрийн бус байгууллагуудын сайн туршлагууд байж байгаа. Тийм учраас төр, төрийн бус байгууллагууд хамтран ийм ажлуудыг хийх боломжуудыг нэмэгдүүлж өгч байгаа юм. Хүүхдийн хүчирхийлэлтэй холбоотой асуудлаар бол заавал дуудлага өгөх ёстой гэдэг үүргийг хуульчилж өгч байгаа юм. Яагаад вэ гэхээр гэр бүл дотор хүүхэд гэдэг бол өөрөө хүсэл сонирхлоо илэрхийлэх чадваргүй тийм субъект байдаг учраас хүүхдийн хүчирхийлэл үйлдэгдэж байна гэж байгаа бол үүнийг мэдсэн иргэн дуудлага өгөөч гэдгийг сайн дураараа гэхээсээ илүү энэ бол таны шударга иргэний чинь хувьд үүрэг байх ёстой шүү гэдэг тийм зохицуулалт энэ хууль руу орж ирж байгаа юм. Ний нуугүй хэлэхэд, бид заримдаа аав ээж нь байгаа биз дээ гэж үл тоосон байдлаас болоод өөр хүн хүүхдийг хүчирхийлж байгаа байдлын хажуугаар зөрөөд өнгөрөх хандлагууд маш их байдаг учраас энэ чиглэлийн зохицуулалтууд энд орж ирсэн.


Р.Гончигдорж: -Баярлалаа. 31 дэх саналаар санал хураалт явуулъя. Санал хураалт. Санал хураалт явж байна.

37 гишүүн буюу 78.7 хувийн саналаар 31 дэх санал дэмжигдлээ.

32.Төслийн 39 дүгээр зүйлийн 39.1 дэх хэсгийн “хуульд зааснаас гадна гэр бүлд нь эргэн нэгтгэх төрөлтэй байна” гэснийг “хуульд заасан үйлчилгээ байна” гэж өөрчилж, мөн зүйлийн доор дурдсан агуулгатай 39.2, 39.3 дахь хэсгийг хасах: 

Хасаж байгаа томьёоллууд уншихгүй явж байгаа. Энэ саналыг дэмжье гэсэн саналаар санал хураалт явуулъя. Ажлын хэсгийн саналыг дэмжье. Санал хураалт явж байна. Одоо дууслаа, сүүлийн санал хураана, дараа нь  найруулгын санал хураана. 

37 гишүүн буюу 78.7 хувийн саналаар 32 дахь санал дэмжигдлээ. 

Зарчмын зөрүүтэй саналын сүүлийн томьёолол.

33.Хуулийг дагаж мөрдөх хугацааг 2016 оны 9 дүгээр сарын 01-ний өдрөөс эхлэхээр тогтоох санал гаргасан ажлын хэсэг. Ажлын хэсгийн саналыг дэмжье гэсэн саналаар санал хураалт явуулъя. Санал хураалт. Олон хууль тэндээс эхэлж байгаа шүү дээ. Санал хураалт явж байна. 

36 гишүүн буюу 76.6 хувийн саналаар 33 дахь санал дэмжигдлээ. 

Гэр бүлийн хүчирхийлэлтэй тэмцэх тухай хуулийн төслийн талаархи найруулгын саналыг уншъя. 

1.Төслийн 2 дугаар зүйлийн 2.1 дэх хэсгийн “хууль тогтоомжийн бусад актаас” гэснийг  “хууль тогтоомжоос” гэж өөрчлөх.

2.Төслийн 3 дугаар зүйлийн гарчгийг “Хуулийн үйлчлэлд хамаарах хүн” гэж, 3.1 дэх хэсгийн “Энэ хуулийн зохицуулалтад хамаарах этгээд” гэснийг “Энэ хуулийн үйлчлэлд дараах хүн хамаарна:” гэж, 3.1.1 дэх заалтын “асран хамгаалагч, хамгаалуулагч, харгалзан дэмжигч, дэмжүүлэгч болон тодорхой нөхцөл, шалтгааны улмаас” гэснийг “асран хамгаалагч, харгалзан дэмжигч, тэдгээрийн асрамж, хамгаалалтад байгаа хүн,” гэж, 5 дугаар зүйлийн 5.1.1 дэх заалт, 6 дугаар зүйлийн “энэ хуулийн 3 дугаар зүйлд заасан этгээд нөгөө этгээдийнхээ” гэснийг “энэ хуулийн үйлчлэлд хамаарах хүн нөгөө хүнийхээ” гэж, 26 дугаар зүйлийн 26.3 дахь хэсгийн “Энэ хуулийн 3 дугаар зүйлд заасан этгээд” гэснийг “Энэ хуулийн үйлчлэлд хамаарах хүн” гэж тус тус өөрчлөх.

3.Төслийн 5 дугаар зүйлийн 5.1.11 дэх заалтын “үйлчилгээ үзүүлэх” гэсний дараа “зориулалт бүхий” гэж нэмэх.

4.Төслийн  “харьяа салбарын ажилтны” гэснийг 11 дүгээр зүйлийн 11.1.9 дэх заалтад “харьяалах байгууллагын ажилтан” гэж, 12 дугаар зүйлийн 12.1.5 дахь заалтад “хохирогчид нийгмийн халамж, хамгаалал, гэр бүл, хүүхдийн хөгжил, сэтгэл зүй, хүүхэд хамгааллын үйлчилгээ үзүүлэх үүрэг хүлээсэн ажилтны” гэж, 13 дугаар зүйлийн 13.1.3 дахь заалтад “боловсролын байгууллагын” гэж, 14 дүгээр зүйлийн 14.1.5 дахь заалтад “эрүүл мэндийн ажилтны” гэж тус тус өөрчлөлт оруулах. 4 дүгээр зүйлийн найруулгын саналын найруулга их л онцгүй байна шүү.

5.Төслийн 12 дугаар зүйлийн 12.1.1 дэх заалтыг доор дурдсанаар найруулах:

“12.1.1.түр хамгаалан байрлуулах үйлчилгээ, сэтгэл зүйн зөвлөгөө, нийгмийн халамжийн үйлчилгээ, хүүхэд хамгааллын үйлчилгээ үзүүлэх ажлыг зохион байгуулах;”

6.Төслийн “мэргэжилтэн” гэснийг “ажилтан” гэж тохиолдол бүрд, 24 дүгээр зүйлийн 24.1 дэх хэсгийн “албан хаагч” гэснийг “ажилтан” тус тус өөрчлөх.

7.Төслийн 12 дугаар зүйлийн 12.1.6 дахь заалтын “хохирогчид нийгмийн халамж, хамгаалал, хөгжил, сэтгэл зүй, хүүхэд хамгааллын үйлчилгээ үзүүлдэг” гэснийг “энэ хуулийн 14.1.5-д заасан ажилтан” гэж өөрчлөх.

8.Төслийн “харьяа салбар байгууллагадаа” гэснийг 12 дугаар зүйлийн 12.1.7 дахь заалтад “харьяалах байгууллага” гэж, 13 дугаар зүйлийн 13.1.6 дахь заалтад “боловсролын байгууллагад” гэж тус тус өөрчлөх. Төслийн “харьяа салбар байгууллагадаа” гэснийг гэдэг аль зүйлийн аль зүйл заалтад орсон үг юм бэ? Тэр нь тодорхойгүй юм. Тэгээд үүнийгээ 12.1.7 дахь заалтад “харьяалах байгууллага” гэж, 13 дугаар зүйлийн 13.1.6 дахь заалтад “боловсролын байгууллагад” гэж тус тус өөрчлөх гэж байна л даа. Үүнийг нь би ойлгохдоо 12 дугаар зүйлийн 12.1.7 дахь “харьяа салбар байгууллагадаа” гэснийг “харьяалах байгууллагадаа” гэж, 13 дугаар зүйлийн 13.1.6 дахь “харьяа салбар байгууллагад” гэснийг “боловсролын байгууллагад” гэж тус тус өөрчлөх. Ингээд биччихлээ. Түрүүн ойлгомжгүй гэж хэлсэн бас ийм байгаа шүү. 

9.Төслийн 13 дугаар зүйлийн 13.11.5 дахь заалтын журам батлан мөрдүүлэхтэй холбогдсон заалтыг 39 дүгээр зүйлд шилжүүлж, доор дурдсанаар өөрчлөн найруулах:

“39.7.Хохирогч хүүхдийг суурь боловсролын үйлчилгээнд тасралтгүй хамруулахтай холбогдсон журмыг боловсролын асуудал эрхэлсэн Засгийн газрын гишүүн, хүүхэд хамгааллын үйлчилгээ үзүүлэх журмыг нийгмийн хамгааллын асуудал эрхэлсэн Засгийн газрын гишүүн тус тус батална.” 

10.Төслийн 14 дүгээр зүйлийн 14.1.3 дахь заалтын “мэдээллийн нэгдсэн санд хүргэх” гэсний өмнө “мэдээллийн сан бүрдүүлж, холбогдох мэдээ, судалгааг” гэж нэмэх.   

11.Төслийн 14 дүгээр зүйлийн 14.1.4 дэх заалтын “ур чадварыг эзэмшүүлэх агуулгыг давтан сургалтын хөтөлбөрт тусгах” гэснийг “эмнэлгийн үйлчилгээний ур чадварыг дээшлүүлэхэд чиглэсэн сургалт, давтан сургалтын зохион байгуулалт,” гэж өөрчлөх. 

12.Төслийн 16 дугаар зүйлийн гарчгийн “үүрэг” гэснийг “чиг үүрэг” гэж, мөн зүйлийн 16.1 дэх хэсгийн “амиа алдсан тохиолдол” гэснийг “хүний амь нас хохирсон тохиолдол” гэж, “үйлдсэн гэмт хэргийн” гэснийг “үйлдэгдсэн гэмт хэргийн” гэж тус тус өөрчилж, 16.2 дахь хэсгийн  “харьяа салбар байгууллагадаа мөрдүүлэх,” гэснийг хасах.

13.Төслийн 17 дугаар зүйлийн 17.1.2 дахь заалт, 18 дугаар зүйлийн 18.1.6 дахь заалтын “харьяа” гэснийг “харьяалах” гэж тус тус өөрчилж, “төсөвт” гэсний өмнө “тухайн орон нутгийн” гэж нэмэх.

14.Төслийн 18 дугаар зүйлийн 18.1.4 дэх заалтын “зардлыг тусгах талаар санал” гэснийг “холбогдох зардлын санал” гэж, “Хурлаар батлуулж, гарсан шийдвэрийн хэрэгжилтийг зохион байгуулах” гэснийг “Хуралд өргөн мэдүүлж, гарсан шийдвэрийг хэрэгжүүлэх ажлыг зохион байгуулах” гэж тус тус өөрчлөх.

15.Төслийн 18 дугаар зүйл 18.1.6 дахь заалтын “хохирогчтой” гэсний өмнө “нийгмийн ажилтан” гэж нэмэх.

16.Төслийн 18 дугаар зүйлийн 18.2, 18.5 дахь хэсгүүдийг нэгтгэн “Хамтарсан баг” гэсэн бие даасан зүйл болгож, 17 дугаар зүйлийн 17.1.5 дахь заалтын “баг” гэснийг, 18.5.1 дахь заалтын “тогтмол” гэснийг, 18.5.3 дахь заалтын “сум, баг, сургуулийн нийгмийн ажилтны хийсэн” гэснийг тус тус хасаж, “төлөвлөх” гэсний дараа “, хэрэгжүүлэх” гэж нэмэх.  

17.Төслийн 18 дугаар зүйлийн 18.5.6 дахь заалтын “статистик мэдээллийг нэгтгэн, мэдээллийн нэгдсэн санд хүргүүлэх” гэснийг “статистик мэдээллийг  холбогдох байгууллагад хүргүүлэх” гэж өөрчлөх. 

18.Төслийн 19 дүгээр зүйлийн 19.1.3 дахь хэсгийн “үндэсний хэмжээнд” гэснийг “улсын хэмжээнд” гэж, 19.1.4 дэх заалтын “стандартыг” гэснийг “журмыг” гэж тус тус өөрчлөх.

19.Төслийн 24 дүгээр зүйлийн 24.2.4 дэх заалтын “дүрэм, журмыг” гэснийг “чиг үүргийг” гэж өөрчлөх.

20.Төслийн 29 дүгээр зүйлийн 29.1 дэх хэсгийн “Хүндэтгэн үзэх шалтгааны улмаас” гэснийг хасаж, 29.6 дахь хэсгийн “аюулгүй байдлын хамгаалалтыг цагдаагийн байгууллага хангана” гэснийг “аюулгүй байдлыг цагдаа, тахарын байгууллага хариуцна” гэж өөрчилж, мөн зүйлийг Тавдугаар бүлэгт шилжүүлэх.   

21.Төслийн 30 дугаар зүйлийн 30.1 дэх хэсгийн “Гэр бүлийн гишүүдийн хооронд” гэснийг “Гэр бүлийн хүчирхийллийн улмаас” гэж өөрчилж,  мөн зүйлийг Тавдугаар бүлэгт шилжүүлэх.   

22.Төслийн 40 дүгээр зүйлийн 40.1 дэх хэсгийн “нөхцөл байдлын үнэлгээний дүгнэлтийг” гэснийг “нөхцөл байдлын үнэлгээг” гэж, 40.4 дэх хэсгийн “журам, маягтыг” гэснийг “журмыг” гэж, “төрийн захиргааны төв байгууллага” гэснийг “Засгийн газрын гишүүн” гэж тус тус өөрчлөх.

23.Төслийн 41 дүгээр зүйлийн 41.1 дэх хэсгийн “хууль тогтоомжийн хэрэгжилт, түүнд тавих хяналтыг дараах хэлбэрээр хэрэгжүүлнэ:” гэснийг “хууль тогтоомжийн хэрэгжилтэд дараах хэлбэрээр хяналт тавина:” гэж өөрчлөх. 

24.Төслийн 41 дүгээр зүйлийн 41.1.2 дахь заалтын “гэр бүлийн хүчирхийлэлтэй тэмцэх хууль тогтоомжийн биелэлтийг хангах талаархи дэд зөвлөлийн ажлын тайланг” гэснийг “гэр бүлийн хүчирхийлэлтэй тэмцэх талаар хуулиар үүрэг хүлээсэн төрийн захиргааны төв байгууллагын тайланг” гэж, 41.3 дахь заалтын “Дэд Зөвлөл нь гэснийг /бичлэг үсрэв/

25.Төслийн 42 дугаар зүйлийн 42.1 дэх хэсгийн “Төрийн албаны тухай хуульд” гэсний өмнө “хуульд өөрөөр заагаагүй бол” гэж нэмэх санал гаргасан ажлын  хэсэг. Санал  хураалт явуулъя саналыг дэмжье. Санал хураалт явагдаж байна гишүүдээ.

38 гишүүн буюу 80.9 хувийн саналаар редакцын санал дэмжигдлээ. Ингээд уг хуулийн талаархи зарчмын зөрүүтэй болон редакцын саналуудаар санал хурааж дууслаа. Уг хуулийн төслийн эцсийн хэлэлцүүлгийг хийлгэхээр Хууль зүйн байнгын хороонд шилжүүллээ. Эцсийн хэлэлцүүлэг дээр анхаарах анхааруулгыг хурал даргалагчийн зүгээс өгсөн болохыг мэдэгдье. Баярлалаа ажлын хэсэгт. 

Дараагийн асуудалд оръё. 

Зургаа. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл /Улсын Их Хурлын гишүүн Л.Эрдэнэчимэг нарын 9 гишүүн 2016.03.29-ний өдөр өргөн мэдүүлсэн, анхны хэлэлцүүлэг/


Төслийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Оюунгэрэл танилцуулна. Оюунгэрэл гишүүнийг индэрт урьж байна. 

Ц.Оюунгэрэл: -Улсын Их Хурлын дэд дарга, эрхэм гишүүд ээ,

Монгол Улсын Их Хурлын гишүүн Л.Эрдэнэчимэг, С.Оюун нарын нэр бүхий гишүүдээс 2016 оны 03 дугаар сарын 28-ны өдөр Улсын Их Хуралд өргөн мэдүүлсэн “Зарим газар нутгийг улсын тусгай хамгаалалтад авах тухай" Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы нэгдсэн хуралдааны 2016 оны 04 дүгээр сарын 07-ны өдрийн хуралдаанаар шийдвэрлэж төслийг анхны хэлэлцүүлэгт бэлтгүүлэхээр Байгаль орчин, хүнс, ходоо аж ахуйн байнгын хороонд шилжүүлсэн билээ.


Тус Байнгын хороо 2016 оны 04 дүгээр сарын 13-ны өдрийн хуралдаанаар тогтоолын төслийн анхны хэлэлцүүлгийг хийж, дараах санал, дүгнэлтийг гаргалаа.


Байнгын хорооны хуралдаанаар тогтоолын төслийг хэлэлцэх явцад Улсын Их Хурлын гишүүн Д.Тэрбишдагва, Л.Эрдэнэчимэг, Х.Болорчулуун нар байгалийн нөөц газрын хилийн заагийг тогтоох асуудлаар ажлын хэсгээс асуулт асууж, хариулт авсан бөгөөд Улсын Их Хурлын гишүүн Л.Эрдэнэчимэг Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу зарчмын зөрүүтэй санал гараагүй тул тогтоолын төслийг анхны хэлэлцүүлгээр нь батлах нь зүйтэй гэсэн горимын санал гаргасныг хуралдаанд оролцсон гишүүдийн олонхи дэмжлээ.

Тогтоолын төсөлд хууль зүйн техник, найруулгын шинжтэй зарим засварыг хийсэн төслийн эцсийн хувилбарыг Та бүхэнд тараасан болно.


Улсын Их Хурлын эрхэм гишүүд ээ,


“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гарсан санал, дүгнэлтийг хэлэлцэн шийдвэрлэж, тогтоолын төслийг баталж өгөхийг хүсье. Анхаарал тавьсанд баярлалаа. 

Р.Гончигдорж: -Оюунгэрэл гишүүнд баярлалаа. Байнгын хорооны дүгнэлттэй холбогдуулж асуух асуулттай гишүүд байна уу? Алга байна. Байнгын хороо төслийг анхны хэлэлцүүлгээр батлах горимын санал гаргасан. Энэ горимын саналыг дэмжье гэсэн томьёоллоор санал хураамаар байна. Нэлээн ширээ дутуу байна. Болж байна уу? Тэгвэл анхны хэлэлцүүлгээр нь баталъя гэсэн горимын саналыг дэмжье гэсэн саналаар санал хураалт явуулъя. Санал хураалт. Санал хураалт явж байна.

39 гишүүн буюу 81.2 хувийн саналаар эхний хэлэлцүүлгээр нь баталъя гэсэн горимын саналыг дэмжлээ. 

Би ажлын хэсгийг танилцуулъя. Байгаль орчин, ногоон хөгжил, аялал жуулчлалын сайдын зөвлөх Цолмон, тус яамны Газар зохион байгуулалт болон усны нэгдсэн бодлого зохицуулалтын газрын даргын албан үүргийг түр орлон гүйцэтгэгч Мөнх-Эрхэм, мөн яамны Байгаль орчин, үнэлгээ, аудитын хэлтсийн ахлах мэргэжилтэн Баярцэцэг, мөн яамны Ой, ус, тусгай хамгаалалттай газрын Кадастрын хэлтсийн мэргэжилтэн Эрдэнэхүү, мөн яамны Тусгай хамгаалалттай нутгийн удирдлагын газрын мэргэжилтэн Жанцандорж, Уул уурхайн яамны Хяналт, шинжилгээ, үнэлгээ, дотоод аудитын газрын дарга Жавхланболд, Сангийн яамны Төсвийн зарлагын хэлтсийн дарга Хуягцогт, Газрын харилцаа, геодези,  зурагзүйн газрын дарга Хүрэлшагай, Ирвэс хамгаалах сангийн Байгаль хамгаалах хөтөлбөрийн менежер Энхтүвшин, Ирвэс хамгаалах сангийн чадавхыг бэхжүүлэх хөтөлбөрийн инженер зарим товчилсныг нь мэдэхгүй юм. Ер нь ажлын хэсгийн бүрэлдэхүүнээ оруулж ирэхдээ товчлолыг нь дэлгэрүүлээд нэг удаа дэлгэрүүлсэн бол дараа нь товчилж болохоор хийж байх нь зүйтэй юм байна Эрдэнэчимэг ийм  хүмүүс ажлын хэсэгт байна. 

Ингээд горимын санал дэмжигдсэн учраас “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг баталъя гэсэн саналаар санал хураалт явуулъя. Санал хураалт. Сайдын иймэрхүү байна.

41 гишүүн дэмжиж, 82.0 хувийн саналаар “Газар нутгийг улсын тусгай хамгаалалтад авах тухай” Улсын Их Хурлын тогтоол батлагдлаа. Тогтоол дээр редакцын саналтай гишүүд байгаа юу? Алга байна. Редакцын санал уу? Редакцын санал байхгүй бол би үүгээр редакц сонслоо гээд танд тусад нь үг өгье. Редакцыг сонслоо. Батцэрэг гишүүн картаа дутуу хийсэн байна. Батцэрэг гишүүн. Одоо карт нь орсон байх. Ахиад нэг сугалж аваад хий дээ. Одоо орж байна уу Батцэрэг гишүүнээ. Хажуугийн төхөөрөмж рүүгээ картаа хий дээ. Одоо үз дээ. Таны карт л асуудалтай байна даа. Карт чинь болохгүй байна, яагаад вэ гэхээр нөгөө картыг хийхээр ирцийн бүртгэл нэмэгдээд өөрийн чинь картыг хийхээр ерөөсөө ирцэд өөрчлөлт орохгүй байна. Батцэрэг гишүүн.

Н.Батцэрэг: -Баярлалаа. Би саяын техникийн сааталтай холбогдож үг хэлэх гэсэн юм. Хариуцаж байгаа асуудлаар Улсын Их Хурал дээр санал хураалт явуулж байхад миний санал дэмжсэн дэмжээгүй гэж гараагүйд бас ядахдаа мэдээжийн хэрэг дэмжсэн гэдгээ протоколд үлдэг гээд анхны санал хураалтаар баталъя гэсэн горимын санал дээр ч тэр, тогтоолыг бүхэлд нь батлах дээр ч гэсэн дэмжиж санал өгсөн. Энэ техникийн саатал чинь сонин байдалд оруулж байна шүү дээ. Лав л энэ удаа Их Хурлын гишүүний бүрэн эрх сонин боллоо шүү. Би ийм мэдрэмж авч байгаагүй, сая сонин мэдрэмж төрлөө. Ингэж болох уу, үгүй юу. Манай Эрдэнэчимэг гишүүн бас тэгж байгаа юм байна. Мэдээж хэрэг өндөр хувиар тогтоол батлагдаж байгаад баярлаж байна. Ажлын хэсэгт баярлалаа. Энэ асуудлыг оруулж ирсэн Их Хурлын гишүүдэд баярлалаа. Гэхдээ техникийн саатлыг анхаармаар юм байна шүү даргаа. 

Р.Гончигдорж: -Техникийн сааталтай холбоотой асуудлыг дахин сайн шалгаарай гишүүд. Гишүүдэд хамгийн энгийн шалгах техник бол картаа оруулаад ирцээ рүү харахад тэгэхэд ирц дээр нэмэлт орж байвал минийх ажиллаж байсан гэсэн байдлаар хувийн хяналтаа хийгээд тэгэхгүй бол ажиллахгүй байна гэдгийг мэдэгдээд яг үг хэлэх, санал хэлэх үедээ саналаа өгөх үедээ баталгаагаа хангах талаар жижиг санамж хэлье. Тэгээд сайдын гишүүний хэлсэн үг протоколд орсон учраас энэ саналууд дээр дэмжиж саналаа илэрхийлснийг тусгайлан тэмдэглэж өгье. Баярлалаа. 

Дараагийн асуудал. Редакц сонсчихсон. 


Долоо. Эмнэлгийн тусламж үйлчилгээний тухай болон холбогдох бусад хуулийн төслүүд /Засгийн газар 2015.10.14-ний өдөр өргөн мэдүүлсэн, анхны хэлэлцүүлэг/

Эмнэлгийн тусламж үйлчилгээний тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Одонтуяа танилцуулна. Индэрт урьж байна. 

С.Одонтуяа: -Улсын Их Хурлын дэд дарга, эрхэм гишүүд ээ,

Монгол Улсын Засгийн газраас Улсын Их Хуралд 2016 оны 01 дүгээр сарын 14-ний өдөр өргөн мэдүүлсэн Эмнэлгийн тусламж, үйлчилгээний тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх тухай асуудлыг Улсын Их Хурал 2016 оны 01 дүгээр сарын 26-ны өдрийн нэгдсэн хуралдаанаараа хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.


Нийгмийн бодлого, боловсрол, соёл, шинжлэх ухааны байнгын хороо дээрх хуулийн төслүүдийн анхны хэлэлцүүлгийг 2016 оны 01 дүгээр сарын 12-ны өдрийн хуралдаанаараа хийлээ.


Тус Байнгын хорооны 2016 оны 05 дугаар тогтоолоор дээрх хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн С.Одонтуяагаар ахлуулан ажиллуулсан болно.


Улсын Их Хурлын гишүүн С.Одонтуяа, Д.Батцогт, Л.Энх-Амгалан, Д.Сумъяабазар, Г.Баярсайхан нарын гишүүд “Эмнэлгийн тусламж, үйлчилгээний тухай” хуулийн төслийг анх санаачлан боловсруулж, 2015 оны 02 дугаар сарын 13-ны өдөр Улсын Их Хуралд өргөн мэдүүлж байсан бөгөөд энэ хуулийн төсөл нь эрүүл мэндийн салбарт засаглал, санхүүжилт, зохион байгуулалтын томоохон өөрчлөлтийг хийх учраас Засгийн газар өргөн барих нь зүйтэй гэж үзсэний дагуу Эрүүл мэнд, спортын яаманд хүлээлгэн өгч байсан байна.


Байнгын хорооны хуралдаанаар дээрх хуулийн төслүүдийг хэлэлцэх үед Улсын Их Хурлын гишүүн Бакей сумын эрүүл мэндийн төвийн зэрэглэл, багийн эмчийн салбар, эмнэлгийн төлөөлөн удирдах зөвлөлийн гишүүдэд олгох урамшуулал төсөвт дарамт учруулах эсэх талаар, Улсын Их Хурлын гишүүн Сарангэрэл энэ хуулиар өрхийн эрүүл мэндийн төвийг чадварлаг, мэргэшсэн боловсон хүчнээр хангах, бусад эмнэлгийн тусламж, үйлчилгээний байгууллагатай хэрхэн уялдаж ажиллах талаар, Улсын Их Хурлын гишүүн Энх-Амгалан Эрүүл мэндийн болон Эрүүл мэндийн даатгалын тухай хуультай нэр томьёоны хувьд нийцсэн эсэх, клиникийг сургалт, судалгаа явуулахаар заасан нь оновчтой эсэх талаар ажлын хэсгээс асууж, хариултаа авлаа.


Улсын Их Хурлын гишүүн Тлейхан Эмнэлгийн тусламж, үйлчилгээний тухай хуулийг батлан гаргах нь эрүүл мэндийн салбар, эмнэлгийн засаглалыг сайжруулж, эрх зүй, санхүү, зохион байгуулалт, менежментийн томоохон өөрчлөлтийг авчрах төдийгүй Улсын Их Хурлын гишүүдийн нийгэмд оруулж буй томоохон хувь нэмэр энэ болох юм гэв.


Байнгын хорооны хуралдаанаар ажлын хэсгээс гаргасан зарчмын зөрүүтэй болон найруулгын чанартай саналын томьёолол тус бүрээр санал хураалт явууллаа.


Эмнэлгийн тусламж, үйлчилгээний тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаар тус Байнгын хорооноос гаргасан санал, дүгнэлт, зарчмын зөрүүтэй болон найруулгын чанартай саналын томьёоллыг Та бүхэнд тараасан болно.

Улсын Их Хурлын эрхэм гишүүд ээ,


Эмнэлгийн тусламж, үйлчилгээний тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Р.Гончигдорж: -Одонтуяа гишүүнд баярлалаа. Ажлын хэсгийг танилцуулъя. Эрүүл мэнд, спортын яамны төрийн нарийн бичгийн дарга Ламбаа, Эрүүл мэнд, спортын яамны Стратегийн бодлого, төлөвлөлтийн газрын дарга Оюунханд, Хавдар судлалын үндэсний төвийн захирал Төмөрбаатар, Улсын II төв эмнэлгийн ерөнхий захирал Баясгалан, Азийн хөгжлийн банкны Монгол дахь суурин төлөөлөгчийн газрын нийгмийн салбарын асуудал хариуцсан ахлах мэргэжилтэн Алтантуяа, Эрүүл мэндийн салбарын хүний нөөцийн бодлого, төлөвлөлт хариуцсан мэргэжилтэн Эрдэнэтуяа, Төр хувийн хэвшлийн түншлэлийн бодлого төлөвлөлт хариуцсан мэргэжилтэн Энхцэцэг нар байна. 

Уг нь нэр дурдахаар танилцуулаад байвал зүгээр байдаг. Гишүүд гомдол гаргадаг хэнийг нь танихгүй байна, бүгдээрээ хүн болгон таньдаг гэж боддог юм байхдаа гэж гомдол гаргадаг шүү дээ. Цаашид анхаараарай. 


Санал, дүгнэлттэй холбогдуулж асуух асуулттай гишүүд байна уу, эсвэл санал хураалтынхаа явцад шаардлага гарвал асуугаад явах юм уу? Тэгье тэгвэл нийтлэг асуулт алга байна. Асуулт асууж дууслаа. Санал дээрээ асуухаар тохирлоо. Сая асуулаа шүү дээ. Даваасүрэн гишүүн ганцаараа.

Ц.Даваасүрэн: -Наанаа ажил хийгээд сууж байгаа бол битгий залхуураад бай л даа. Нэг бол даргыг хиймээргүй байвал өөр хүнээр хийлгэ. Тэнд суугаад залхуураад байж болохгүй шүү дээ та нар. Та нарын залхуу төрийн ажилд нөлөөлж болохгүй. Битгий залхуур.

Р.Гончигдорж: -Залхуурсан юм алга байна. Гишүүдийн цагийг хэмнэж байна. 

Ц.Даваасүрэн: -Залхуураад байна шүү дээ. Юун гишүүдийн цаг. 

Р.Гончигдорж: -Асуух юмаа асуучих. 

Ц.Даваасүрэн: -Би нэг зүйлийг энэ хууль дээр анхаараач гэж. Эмнэлгийн чиглэлээр ажиллаж байгаа хүмүүс надад санал ирүүлсэн байна лээ. Мэдээж ингээд тусламж, үйлчилгээ энэ хууль гараад сайжраад явах юмнууд байна гэж. Тэгээд үүн дээр бид нар нэг зүйлийг хийж чадахгүй яваад байгаа юм. Өмнө нь би Ламбаа гишүүнийг сайд бол байхад ч бас ярьж байсан юм. Ерөөсөө өвчтөнд үзүүлж байгаа үйлчилгээ тусламж чинь тавигдаж байгаа хяналтгүй байгаа юм. Энэ эмчилгээ үр дүнтэй болж уу, үгүй юу гэдэг хөндлөнгийн хяналт чинь өөрөө байхгүй байна шүү дээ. Талийгаач манай нутгаас дэвшсэн Энхсайханыг дараа нь амь үрэгдсэний дараа хүртэл яг л тийм юм болж байсан шүү дээ. Тийм учраас бид нар үйлчилгээ, тусламжийн чинь оновчтой зөв болсон эсэх дээр тавьдаг хяналтын тогтолцоог хийж өгмөөр байгаа юм л даа хөндлөнгийн. Тухайн байгууллагатай байлгах, зөвхөн Мэргэжлийн хяналтаар урсгал хяналт байхгүй. Үе үе очиж тавьдаг хяналтын байдлаар яваад үр дүн гарахгүй байх гэж би бодож байгаа юм. Тэгэхээр энэ тогтолцоог бий болгох чиглэлд ер нь ямар зүйлийг, энэ хууль дээр би сайн тодорхой юм олж харж чадаагүй. Яаж хийх гээд байна вэ? 

Ялангуяа жирийн иргэд үүн дээр их хэлмэгдэж байгаа юм л даа. Буруу эмчилгээ хийчихсэн байдаг. Жишээ нь, саяын нэгдүгээр төрөх дээр болсон асуудлууд, эхийн эндэгдлийн асуудлууд сүүлийн үед сайдаа томилж чадахаа больсноос хойш ер нь эндэгдэл, янз бүрийн өвчний тархалт хүчтэй явагдаад байна шүү дээ. Бараг л эмнэлэг дээр хэн сайд болох тухай, хэн манай эмнэлгийн дарга болох тухай яриад сууж байгаа гэдэг нь худлаа зүйл биш байх гэж бодож байна. Тийм учраас хяналтын тогтолцоо тавих, үүнийг бий болгох чиглэл дээр яагаад ахиц гарахгүй байна вэ? Үүнийг бид нар хийж чадах уу? Хүнд хийж байгаа эмчилгээ үр дүнтэй болж, үр дүнгүй болж, буруу эм өгч, энэ бүгдийг л хүний эрүүл мэндийн асуудал хамгийн чухал байх ёстой шүү дээ. Тийм учраас одоо өнөөдөр бид нар очоод эмчилгээ авлаа ч гэсэн тэрийг хөндлөнгөөс нь энэ эмч зөв тавьж уу, буруу тавьж уу гэдэг асуудлыг хянадаг байх ёстой юм. Тэр чиглэл дээрээ ямар ахиц дэвшил гарахгүй. Энэ хууль дээр ч тодорхой юмнууд алга байна. Үүнийг цаашдаа яах юм бэ гэдэг зүйлийг би асуух гээд байгаа юм. 

Р.Гончигдорж: -Байнгын хороо Одонтуяа, Байнгын хороон дарга хаачсан бэ? Одонтуяа гишүүн. Ажлын хэсгээс нэр цохож надад хэлээрэй.

С.Одонтуяа: -Тэгэхээр Даваасүрэн гишүүнтэй санал нэг байгаа. Өнөөдөр эрүүл мэндийн тусламж үйлчилгээг санхүүжүүлж байгаа хэсэг, мөн үйлчилгээ үзүүлж байгаа эмнэлгийн байгууллага, иргэн энэ гурван субъектийн зай нь холдчихсон байгаа юм. Өнөөдөр санхүүжилт өгч байгаагаараа Сангийн яам хяналтаа тавих хэрэгтэй болдог. Гэтэл Сангийн яам бол өнөөдөр энэ бүх зүйлд тусламж үйлчилгээний хяналтыг хянах боломжгүй. Тийм учраас сая бид энэ хяналтын тогтолцоог чанартай тусламж үйлчилгээ үзүүлсэн гүйцэтгэлээр нь бодож бүх зүйлийг оруулахаар өгсөн байгаа. Жишээ нь, өрхийн эмнэлэг дээр бид өрхийн эмч, өрхийн эмнэлгээ сонгох ийм заалтуудыг оруулж өгсөн. Нөгөө талаараа иргэн өөрийнхөө сонирхсон сайн эмнэлгийн тусламж үйлчилгээтэй газарт үйлчлүүлэх эрхийг нь нээж өгч байгаа юм. Иргэн өөрөө өөртөө авч байгаа чанартаа хяналт тавих боломж олгож байгаа. Өмнө нь иргэн хүнд ямар ч сонсох боломж байгаагүй юм. 

Р.Гончигдорж: -Асуулт нь өөр л дөө. Юу ярьж байна вэ гэхээр Ламбаа дарга хариулдаг юм уу, үгүй юм уу. Эмнэлгийн үйлчилгээ үзүүлчихлээ. Энэ дээр хоёр янзын хяналтын тухай асуудал. Яг үүн дээр нь хянаж байдаг тийм систем юу байна вэ? Гомдлын үндэс дээр хянаж байдаг нь юу байна вэ? Энэ хоёрыг заавал гомдол гаргахгүйгээр яг эмнэлгийн үйлчилгээ, тусламж үзүүлсэн дээр чанарын болон зөв байдлын үнэлгээ гаргадаг тийм тогтолцоо институци нь юу байна вэ? Гомдол гаргасан тохиолдолд гомдлын дагуу шалгадаг шалгалтууд нь юу байна вэ? Бүр том гомдол бол тэр нь гэмт хэргийн шинжтэй бол өөр газар руу. Төрийн нарийн бичгийн дарга Ламбаа. Ямар микрофон байдаг билээ. Сайдын микрофоныг өгье. 2 микрофон байна, ассан микрофон дээр очоод хариулчих. 

С.Ламбаа: -Даваасүрэн гишүүний асуултад хариулъя. Энэ эрүүл мэндийн тухай хуулийг батлахад Даваасүрэнгээс санал гараад Эрүүл мэндийн хуулийн 42 дугаар зүйл тэр чигтээ яг энэ хяналтын тогтолцоогоор батлагдсан байгаа. 42 дээр юу гээд заачихсан байна вэ гэхээр бүх эмнэлгүүдийг хяналтын албатай болгосон байгаа. Хяналтын албаны дарга Эрүүл мэндийн сайд томилдог болгосон байгаа. Хяналтын албаны дүрмийг нь Эрүүл мэндийн сайдын тушаалаар баталдаг болгосон байгаа. Одоо бол Улсын клиникийн төв эмнэлэгт гэхэд хяналтын алба гээд бүхэл бүтэн том алба байж байгаа. Алба нь тэр үйлчилгээний чанар, чансаа бүх юмныхаа мэдээлэл, эрсдэлийн мэдээллийг хөгжлийн төвд өгч улсын мэдээлэлд ордог тогтолцоонд хүртэл орсон байгаа. Тийм учраас энэ Эмнэлгийн тусламж, үйлчилгээний хуульд хяналтын тухай асуудал байхгүй. Эрүүл мэндийнхээ хуулиар явна гэж бодож байгаа юм. 42.4-т жишээ нь, эрүүл мэндийн асуудал эрхэлсэн төрийн захиргааны төв байгууллагын дэргэд нь эрүүл мэндийн чанарын хяналтын орон тооны бус зөвлөл ажиллуулж болно. Зөвлөлийн дүрэм, бүрэлдэхүүнийг эрүүл мэндийн асуудал эрхэлсэн Засгийн газрын гишүүн батална гээд заачихсан байгаа. Энэ орон тооны болон орон тооны бус бүх системээр нь Эрүүл мэндийн хуулийн эрүүл мэндийн мэргэжлийн хяналт гэсэн зүйл дээр заагаад өгчихсөн байгаа. Энэ бол сайн  хэрэгжиж байгаа. Харамсалтай нь, Мэргэжлийн хяналтын ерөнхий газартай хамтарч хийж байгаа албадын даргад улсын байцаагчийн эрх олгох тухай асуудлыг тухайн үеийн мэргэжлийн хяналтын байгууллага зөвшөөрөөгүй. Тэгээд тэр юм гараагүй. Өөрөөр хэлбэл, энэ  хууль дээр мэргэжлийн хяналтын байцаагчийн эрх олгож болно гээд заачихсан байхгүй юу 42 дээр бас. Тэрийг нь бид нар одоо болтол хэрэгжүүлж чадаагүй байгаа. Энэ бол эрүүл мэндийн дотоод хяналт дээр мэргэжлийн хяналт байх ёсгүй ингээд зогсоочихсон тухайн үедээ. Одоо бол хяналтын хувьд сайн явж байгаа гэж хэлмээр байна. 

Р.Гончигдорж: -Ламбаа даргаа, далимд нь дайвар асуулт гаргахад одоо эмнэлгийн үйлчилгээ, эмийн худалдаа эрхлэх гэх мэтчилэн үүн дээр тодорхой зөвшөөрөл, лицензүүд өгөгддөг шүү дээ. Үүн дээр маш олон байгууллага хүлээдэг. Хүлээдэг шалтгаан нь бас Мэргэжлийн хяналтын албаны байгууллагатай хамтардаг ажиллагаа тэр зүгээс нь тасалдаад болохгүй байна гээд ингээд байдаг гомдлууд зөндөө гардаг. Энэ чинь юу болж байгаа вэ ер нь? 

С.Ламбаа: -Ер нь Эрүүл мэндийн яам бусад эмнэлгүүдийн байгууллагад ирсэн шалгалт, иргэдийн өргөдөл гомдлыг бол яг хяналтын албад хүлээж авахаас гадна манай Эрүүл мэндийн яамны дэргэдэх хяналтын дэд зөвлөл, ёс зүйн дэд хороод нь бүгдээрээ энэ хуулиар байгуулагдчихсан юм. Тэгэхээр энэ хяналтын хороод нь хүлээж аваад тэр өргөдөл гомдлыг барагдуулах ёстой, үүрэгтэй. Би ганцхан жишээ хэлье, сая Даваасүрэн гишүүн хэллээ л дээ. Нэгдүгээр төрөх дээр болсон эндэгдлийн асуудал. Энэ чинь манайд дотоод хяналтаас давж гараад шүүх хяналтын байгууллага руу шилжсэн учраас хэрэг мөрдөн байцаагдаад ирэхээр манайхаас гараад явж байгаа юм. Одоо тэндээс ямар шийдвэр гарахаас шалтгаалаад эмчид ногдох хариуцлага нь яригдана. Ийм шатлалууд нь яг л зүй тогтлоороо явж байгаа гэж би хувьдаа боддог юм. 

Р.Гончигдорж: -Би сүүлд нь асуусан асуултад хариулсангүй. Даваасүрэн гишүүн нэмэлт асуулт асууя. Тэгээд миний тавьсан асуултад давхар хариулахыг бодоорой.


Ц.Даваасүрэн: -Би ийм л зүйлийг асуугаад байгаа юм. Намайг эмнэлэг дээр очиход эмчилгээ бичээд өгч байна. Янз бүрийн эм. Тэгээд маргааш нь ч юм уу, тэр өдөрт нь ч юм уу тухайн эмнэлгээс энэ хүн дээр бичиж өгсөн эмчилгээ оновчтой байж уу, үгүй юу гэдэг хяналт байна уу гэвэл худлаа байхгүй. Тэр бол сайн биш байгаа. Тэрийг л бид нар сайн болгох ёстой байхгүй юу. Тэгэхээр энэ чиглэлдээ л, би гаднын нэг жишээ авъя. Хүн телевизээр баахан сурталчилгаа явуулаад уриад авчраад өвчин намдаагч хийж байгаа юм. Тэгээд явуулж байгаа юм. Тэгээд 7 хоногийн дараа нөгөө өвч чинь сэдрээд өвдөөд хүрээд ирэхээр нь та өвчнөө сэдрээчихсэн байна, гамгүй байсан байна гээд ийм эмчилгээ хүртэл явагдаж байхад бид нар зогсоож чадахгүй байгаа шүү дээ. Телевизээр баахан сурталчилгаа явуулаад ийм юм эмчилнэ Өвөр монголын ийм эмнэлэг гээд. Гэтэл тэр эмнэлэг өнөөдрийг хүртэл хүн хуурсаар байгаа шүү дээ, бодит байдал энэ  шүү дээ. 

Р.Гончигдорж: -Ажлын хэсгийн 2 дугаар микрофон. Албан тушаал  нэрээ хэлээрэй.


Т.Баясгалан: -Даваасүрэн гишүүний асуултад жаахан тодруулга өгөх гэсэн юм. Улсын II төв эмнэлгийн захирал. Тэгэхээр ер нь эмнэлэгт хяналтын асуудал чанарын албаар дамжаад явж байдаг. Чанарын алба дээр бид нар яг юугаар оношилгоо, эмчилгээний хяналтыг гол барих ёстой вэ гэхээр эмчилгээ үйлчилгээний удирдамж гэж байгаа юм. Удирдамжийг мэргэжлийн салбар зөвлөлүүд тухайн мэргэжлийн хамгийн сайн мэргэжилтнүүд боловсруулж гаргаж мөрдөхийг хичээж байгаа. Гэхдээ үүн дээр эмчид очих хариуцлага өндөр байгаа. Эрүүл мэндийн тухай хуулиар ч гэсэн хариуцлагын асуудлыг нэлээн өндөр тавьсан. Шинээр батлагдаа 9 дүгээр сарын 01-нээс мөрдөх гэж байгаа Эрүүгийн хууль дээр ер нь эмчилгээ үйлчилгээний доголдлоос болоод хүний амь нас хохирох юм бол бараг хүн алснаас илүү шахуу..

Р.Гончигдорж: -2 дугаар микрофон явцын ойлгосон тэр дээр юм байна уу? Тухай бүрийн нэг удаагийн эмнэлгийн тусламж үйлчилгээ тухай бүрд нь хяналт тавьдаг тэр механизм юу байна. Гомдлын мөрөөр тавигддаг бол хоёр янз байна тийм үү? Эмнэлгийн хүрээндээ шалгана, бүр ноцтой гомдол нь бол гэмт хэргийн шинжтэй бол түүнийхээ дагуу явах ёстой. Тухайн бүрд нь хяналт үзүүлдэг тийм юм байна уу, нэг хүн үйлчилгээ авлаа, та ямар үйлчилгээ авав, яав. Тэгээд тэр дээр  нь үнэлгээ дүгнэлт өгдөг ийм юм байна уу? Эсвэл би үзүүлээд эмнэлгийн тусламж авангуут тэрийг зохих газар нь очоод би ингэж үзүүлээд ингээд ийм юм авлаа. Үүн дээр үнэлгээ өгөөч, үүн дээр хяналт зөв зүйтэй хийж үү, үгүй юу гэдэг хяналт гээд очиход тэр дээр нь үйлчилгээ үзүүлээд хяналтыг нь тавиад юм уу, нөгөө үзсэн эмчилсэн, үйлчилгээ үзүүлсэн эмч албан тушаалтантай нь уулзаад үүн дээр тавьсан оношилгоо ийм юм байна гэдэг байна уу? Өөр нэг зүйл нь Даваасүрэн гишүүнийх дээр бол хүн үзүүлэхэд та ингэсэн байна, ийм юм болж, үүнийг ингэе гэвэл ингэнэ, одоо эмийг ууснаар тийм юманд чинь тэгж нөлөөллийг үзүүлнэ. Тэр нөлөөллийн үр дүнгээр энэ эмнэлгийн үйлчилгээ ингэж засарна, үүний тулд та идэж уух тийм юм дээр анхаар гээд нэг хяналтын чиг үүрэг чинь тухайн оношилгоо эмчилгээг үйлчлүүлж байгаа хүн үүнийхээ шалтгаан нь явчихсан, үүний хэрэглээний үр дагавар нь түүн дээр өөрийнх нь анхаарах зүйлүүд нь гэдэг цогц юмыг өгөөд явуулахгүй бол сэтгэл зүйн хувьд тааламжтай болоод гарч байгаа юм. Үүн шиг үйлчилгээ байна уу, үгүй юу? Энэ чинь хяналт гэдэг нэг хэлбэр гэж бодож байгаа шүү дээ. Тэр хүн өөрийнхөө үйлчлүүлсэн үйлчилгээндээ итгэл үнэмшлээрээ хяналт тавьж байна шүү дээ. Ийм зохион байгуулалт, нэгжүүд байна уу? 2 дугаар микрофон.


Т.Баясгалан: -Тэгэхээр өдөр тутам байгаа. Тасгийн эрхлэгчийн үзлэг өөрөөр хэлбэл, зөвлөх эмчийн үзлэг, хамтарсан үзлэг, ижил мэргэжилтний үзлэг гээд хяналтын системүүд эмнэлгүүд дээр явдаг. Эмч болгон ур чадвар өөр байгаа нь үнэн. Үүн дээр бас нэг юм хэлэхэд, анагаах ухаан бол өөрөө хөгжиж байгаа салбар, нэг эмчилгээний тактик гэхэд хоёр өөр школа, хоёр өөрөөр явдаг ийм зүйлүүд маш их байдаг. Тэгэхээр бүх өвчнийг бид нар төгс мэдэж байгаа биш, зарим нэг шинэ гарч байгаа эмчилгээ гэхэд бол үр дүн нь алсдаа  мэдэгддэг зүйл зөндөө байна. 


Р.Гончигдорж: -Баярлалаа. Одоо энэ ерөнхий зүйлээ зогсооё. Ингээд санал хураалтдаа оръё. 


Нийгмийн бодлого, боловсрол, соёл, шинжлэх ухааны байнгын хорооны дэмжсэн саналууд томьёоллыг уншаад явъя. Тэгдэг шүү дээ угаасаа.


Р.Гончигдорж: -1.Төслийн 3.1.1 дэх заалтын “өвчин эмгэг” гэсний өмнөх “хүний” гэснийг хасаж, “оношлох” гэсний өмнө “орчин үеийн болон уламжлалт анагаах ухаанд тулгуурласан” гэж, “сэргээн засах” гэсний өмнө “хөнгөвчлөх” гэж тус тус нэмэх. Санал гаргасан Улсын Их Хурлын гишүүн Одонтуяа, Баянсэлэнгэ, Самбуугийн Дэмбэрэл, Отгонбаяр, Тлейхан. Цаашид ажлын хэсэг гэнэ. Саналыг дэмжье гэсэн санал дээр санал хураалт явуулна. Санал хураалт явуулахад бэлэн биз. Санал хураалт. Санал хураалт явж байна. 


37 гишүүн буюу 67.3 хувийн саналаар 1 дэх санал дэмжигдлээ. 

2.Төслийн 3.1.3, 3.1.4 дэх заалт, 7.6, 9.4, 10.2, 11.3, 11.5  дахь хэсгийг тус тус хасах. Санал гаргасан ажлын хэсэг. Саналыг дэмжье гэсэн санал дээр санал хураалт явуулъя. Санал хураалт. Санал хураалт явж байна. 


39 гишүүн буюу 70.9 хувийн саналаар 2 дахь санал дэмжигдлээ. 

3.Төслийн 4.1.5 дахь заалтын “төрөх” гэсний дараа “, амь тэнссэн” гэж, 4.1.6 дахь заалтын “дэмжих” гэсний дараа “, хөнгөвчлөх” гэж нэмж, 5.1 дэх хэсгийн “зэрэг”  гэснийг “үйл ажиллагааг орчин үеийн болон уламжлалт анагаах ухаанд тулгуурлан үзүүлэх” гэж өөрчлөн, “сэргээн засах” гэсний өмнө “хөнгөвчлөх” гэж нэмэх. Санал гаргасан ажлын хэсэг. Саналыг дэмжье гэсэн санал дээр санал хураалт явуулъя. Санал хураалт. Санал хураалт явж байна. 


39 гишүүн буюу 70.9 хувийн саналаар 3 дахь санал дэмжигдлээ. 

4.Төсөлд доор дурдсан агуулгатай 5.4, 5.5 хэсгийг тус тус нэмэх:


“5.4.Өрхийн эрүүл мэндийн төвийг сонгон шалгаруулах болон гэрээ байгуулах, хэрэгжилтийг дүгнэх, хяналт тавих, гэрээг сунгах, дуусгавар болгох журам, гэрээний загвар, гүйцэтгэлийн шалгуур үзүүлэлтийг эрүүл мэндийн асуудал эрхэлсэн Засгийн газрын гишүүн батална.


5.5.Энэ хуулийн 5.4-т заасан үйл ажиллагааг аймаг, нийслэлийн Эрүүл мэндийн газар хэрэгжүүлнэ.” Санал гаргасан ажлын хэсэг. Саналыг дэмжье гэсэн санал дээр санал хураалт явуулъя. Юуны өмнө Тэрбишдагва, Оюунхорол  гишүүн саналаа  хэлье. 


Д.Тэрбишдагва: -Баярлалаа. Өрхийн эмнэлгийн чиглэлээр нэлээн олон асуулт байна. Би ямар ч байсан эхний асуултыг тавьж байна, цаашаа шаардлагатай бол дэлгэрүүлж асууя.


Р.Гончигдорж: -Хуулийн заалттай холбогдуулаад?


Д.Тэрбишдагва: -Хуулийн заалтаас гэхдээ хуулийн заалтаас гадна мэдээллийн зүйлүүд авах  нь зөв байх. Эрүүл мэндийн асуудал хариуцсан Засгийн газрын гишүүн батална гэж байгаа юм. Өрхийн эрүүл мэндийн төв, өрхийн эмнэлэг гэдэг бол маш ноцтой байдалд байна. Өрхийн эрүүл мэндийн төв чинь ийм байна шүү дээ. Түр оршин суугч буюу ямар ч тариф байхгүй хүмүүс хүрч ирж эмчлүүлдэг. Тэр дээр зарим өрхийн эмнэлэг дээр 1000-4000  хүн шилжих хөдөлгөөн хөдөө орон нутгаас  нүүгээд ирсэн юм уу, ямар ч тэнд бүртгэлгүй хүмүүс үнэгүй үйлчлүүлээд тэгээд өрхийн эмнэлгийн ачаалал хэд дахин нэмэгдээд байгаа юм. Түүнээсээ болоод тэнд ажлын ачаалал маш их болж байгаа учраас Засгийн газрын гишүүн баталж байгаа дээр ерөөсөө өрх дээр ирсэн хүн болгонд үйлчлэх ёстой энэ зөв юм уу? Үүнийг Засгийн газрын гишүүн батлахдаа энэ хууль дээр цаашаа яаж явуулах юм бэ? Батлахдаа үүнийг засаж залруулж болохгүй юу гэсэн нэг асуулт. 


Сая Улаан бурхны тариа, асуудлууд яригдаад өрхийн эмнэлгүүд чинь бүгдээрээ илүү цагаар ажиллаж байна шүү дээ. Илүү цагаар ажиллахад тэдэнд орой 8 цаг хүртэл байнга сууж ажиллаж байгаа. Тэгтэл илүү цагийн мөнгө төгрөг гэж олгохгүй. Үүнийг Засгийн газрын гишүүн үүнийг нь батлахад ямар байдалтай байна вэ? Өрхийн эмнэлгүүдийн өнөөдрийн нөхцөл байдлыг Засгийн газрын гишүүн батлахдаа саяын зүйлүүдийг харгалзаж үзэж болох уу, эсвэл хуульд нь зааж өгөх юм уу? Тэгэхгүй бол энэ чинь зах зээлийн нийгэмд орчихсон байж байдаг, зах зээлийнхээ хуулиар явдаггүй. Анхан шатны тусламж үйлчилгээг үнэгүй үзүүлнэ гэсэн учраас нэг хүн таван өрхийн эмнэлэг дээр зэрэг үзүүлээд явчихдаг жишээ хүртэл байж байгаа шүү дээ. Баталж өгсөн юм чинь замбараагүй, хоорондоо уялдаагүй холбоогүй ийм зүйлүүд өрхүүд эмнэлгүүд дээр харагдаад байгаа юм. Үүнийг хуульчилж өгсөн нь дээр юм уу, эсвэл Засгийн газрын гишүүний батлах юм дээр оруулаад өгчих юм бол өрхийн эмнэлгүүд өнөөдөр ачааллаа даахгүй байна. Үзэх ёстой хүний тооноос 2 дахин илүү үздэг, тариф нь хэвээрээ, сувилагч үйлчлэгчийн авч байгаа нь цалин хэвээрээ, ажиллаж байгаа цаг нь 2 дахин илүү цагаар үздэг. Үзэж байгаа үйлчлэгчийнхээ үйлчилгээнд тохирсон тарифаа авахгүй үнэгүй үйлчилгээ үзүүлж байгаа үүнийг цаашдаа яаж цэгцлэх ёстой вэ гэдгийг хуулийн заалтаас гадна нэгэнт Засгийн гарын гишүүн батална гэж байгаа учраас үүнд ямар зохицуулалт хийх ёстой юм бэ?


Р.Гончигдорж: -Байнгын хорооны даргаа хэн хариулах вэ? Ламбаа төрийн нарийн бичгийн дарга.


С.Ламбаа: -Тэрбишдагва гишүүний асуултад хариулъя. Тавьж байгаа нь санал байгаа л даа. Гэхдээ тэр санал нь энэ дотроо бүрэн тусгагдаад явах боломжтой. Яагаад вэ гэхээр өрхийн эмнэлэгт ирсэн хүн бүхэн үзүүлээд байдаг тогтолцоо байхгүй шүү дээ. Өрхийн эрүүл мэндийн төвийн үйлчилгээний журам дүрмийг чинь Засгийн газрын гишүүний баталсан Засгийн газар баталсан журам дүрмээр явдаг. Хүний тоог нь батлаад өгсөн, дээд доод хязгаарыг нь тогтоогоод өгсөн. Одоо яах гээд байна вэ гэхээр Эрүүл мэндийн даатгалын хуулиар чинь цахим эрүүл мэндэд шилжүүлэхээр хүн бүхэн цахим карттай болохоор заагаад өгсөн. Одоо хэрэгжилтийг Хүн амын хөгжил, нийгмийн хамгааллын яам хийгээд эхэлж байна. Тэгэхээр энэ гараад ирэхээр цахим картаа хаана хийсэн байна тэр газраа үзүүлдэг тогтолцоо руу шилжих гээд байгаа юм л даа. Тийм учраас Тэрбишдагва гишүүний хэлээд байгаа бүх хүн мэдээд байгаа энэ юм бол аймагт ч бай, суманд ч бай илүү гарсан  хүмүүс гэж зөндөө байдаг юм байна шүү дээ, шилжилт хөдөлгөөнөөсөө болоод. Аймаг дээр байж байгаа өрхийн эрүүл мэндийн төв сая Ховд, Хэнтийд ажиллаж байхад 1000 орчим хүнээр илүү, гэтэл яг жинхэнэ оршин сууж байгаа хүнээр нь даатгалын мөнгө олгогддог учраас нөгөө хүмүүсийнх нь мөнгө төгрөг хүрдэггүй, шилжиж ирээд байршаад үзүүлээд байгаа хүн нь сумын төв дээр бүртгэлтэй, мөнгө нь тийшээ явж байгаа байхгүй юу. Тийм учраас цахим карт гэдэг орчих юм бол аль картыг хаана хийсэн байна, тэр рүү нь мөнгө нь шилждэг тогтолцоо уруу Эрүүл мэндийн хууль, Даатгалын хуулиар батлаад өгчихсөн байгаа. Тийм учраас энэ хэрэгжих юм бол энэ байдлаас гарна. 


Хоёрдугаар асуудал улаан бурхны үед илүү цагаар Нийслэлийн эрүүл мэндийн газар, аймгуудын Засаг дарга нарын эрүүл мэндийн газруудын шийдвэрээр Эрүүл мэндийн сайдын тушаалаар нэгдсэн том эмнэлгүүд дээр илүү цагаар ажиллахыг  мөрдүүлж байгаа. Үүний тооцоо гараад ирэнгүүт нь үүнийг Засгийн газарт оруулж хөрөнгийнх нь асуудлыг нь шийдүүлж өгнө. Сая Халдварт өвчин судлалын үндэсний төвийн илүү цагийн мөнгөний 114 сая төгрөгийг өгсөн байгаа. Яагаад вэ гэхээр ачаалал маш хүнд байгаа учраас. Нэг хүн 5 өрхийн эмнэлэг дээр үзүүлж байна. Энэ бол эмчээ сонгоно гэсний дагуу хүмүүс энд тэнд очоод үзүүлээд яваад байгаа юм. Одоо энэ хууль дээрээ яаж байгаа вэ гэхээр Монгол Улсын иргэн өөрийн оршин засаг захиргаа, нутаг дэвсгэрийн нэгжид үйл ажиллагаа явуулж байгаа тусгай зөвшөөрөл бүхий өрх сум, тосгоны эрүүл мэндийн төвийн эмчийг сонгон үйлчлүүлнэ гээд өнөөдрийн хэлэлцэж байгаа хуульд оруулаа өгч байгаа юм. Тийм учраас нэг хүн нэг л газар байгаа юм. Баярлалаа. 


Р.Гончигдорж: -5 минут чинь бүхэлдээ багтаж байна уу, нэмж өгч болж байна уу? Бүхэлдээ байгаа учраас нэмэлт алга Тэрбишдагва гишүүнээ, уучлаарай. Оюунхорол гишүүн.


Д.Оюунхорол: -Би хэдэн зүйлийг ярья. Ламбаа сайдаа, та төрийн нарийн бичгийн даргаар ажиллаж байгаа. Өнөөдөр эрүүл мэндийн салбарт тулгамдаж байгаа асуудал хот хөдөөгүй маш их байна. Асуудал их байна. Сайд байхгүй энэ салбар маань ингээд дампуурчих шахаад явж байгааг хараад харамсаж байна. Харин ажлаа сайн хийдэг эмч сувилагч, эмнэлгийн ажилтнууд маань сайдтай, сайдгүй ажиллаж болдог юм байна гэдэг сайн загварыг Монголын нийгэмд харуулж байгаад баярлаж байгаа юм. Тийм учраас эрүүл мэндийн салбарт ажиллагсдад бүгдэд нь талархал илэрхийлэх ёстой юм байна гэж бодож байгаа юм. Гэхдээ асуудал байна. Ер нь яамыг өмчилж аваад сайдаа томилохгүй байгаа асуудал бол үнэхээр шийдэх ёстой нэгдүгээр зэргийн асуудал мөн гэж та үзэж байгаа юу? Энэ асуултад нэгдүгээрт хариулт авмаар байна.


Хоёрдугаарт, өрхийн эмнэлгийн асуудал бол маш хүнд ноцтой асуудал болсон байгаа. Эрүүл мэндийн суурь тусламж үйлчилгээний чанар үзүүлэхэд хүчин мөхөстөж, тусламж үйлчилгээний чанар доголдоход хүргэж байгаа гэдгийг ойлгож байгаа байх гэж бодож байна. Тийм учраас энэ асуудал дээр дорвитой ахицтай арга хэмжээ авч өгөөч. Өөрөөр хэлбэл, хамгийн хөгжил сайтай Англи улс гэхэд 1000 хүн тутмынхаа тоонд тохируулаад өрхийн эмнэлгийн үйл ажиллагааг явуулах боломжийг олгож байна. Гэтэл манайх өнөөдөр 3000 хүн тутамд нэг өрхийн эмнэлэг байхаар стандарт тогтоогоод гаргачихсан байгаа. Энэ чинь өнөөдөр амьдралд нийцэхгүй байна. Тийм учраас би ямар санал тавих гээд байгаа юм бэ гэхээр жишээ нь манай аймгийн хувьд Улиастай суманд өмнө нь 5 өрхийн эмнэлэг байсан. Та бүхний гаргасан шинэ стандартаар 3 эмнэлэг болсон. Хүндээ хүрч үйлчилж чадахгүй, эмч нарын тоо нь багассан, ачаалал нь нэмэгдсэн ийм байдалтай байгаа учраас энэ гаргаж мөрдөж байгаа стандартаа амьдралд нийцүүлж өөрчилж өгөөч. Хөдөө орон нутаг гэдэг бол ямархуу дэд бүтэцтэй, ямар орчинд ямар нөхцөлд ажиллаж амьдарч үйл ажиллагаа явуулж байгааг бид сайн мэдэж байгаа. Үүнийг яривал олон цаг хэрэгтэй. Тийм учраас энэ хүмүүстэй зориулаад 1000 хүн тутамд нэг өрхийн эмнэлэг ажиллаж болдог тэр стандартыг нь хөдөө аймаг, орон нутгууддаа мөрдүүлж өгөөч. Тэгээд орон тоог нь батлаад үйл ажиллагаа явуулах дэм тусыг нь үзүүлээч. Энэ бол өнөөдрийн амьдралд хамгийн бодитой байх, эрүүл мэндийн салбарт ойрхон тусламж үйлчилгээг иргэд авах тийм боломж бүрдэнэ гэж ингэж үзэж байгаа юм. Тийм учраас үүнээс үүдэлтэйгээр маш олон бэрхшээлүүд хөдөө орон нутагт үүсэж байна. Энэ асуудлыг тодорхой байдлаар шийдэж өгөөч гэж хүсэж байна.


Дараагийн нэг асуудал бол үүнтэй холбоотойгоор ер нь эрүүл мэндийн салбарын үйлчилгээ хүнд хүрч чадахгүй байгаа хүндрэлүүд үүсэж байна. Би эрүүл мэндийн салбар яагаад хүндрээд байгааг ганц хоёр жишээгээр хэлье гэж бодож байна. Энэ жил хамгийн хүйтэн жил газар дээрээ -55-60 хэм хүйтэрсэн манай Отгон сум, Отгон тэнгэрийн өвөрт байдаг Отгон сум. Гэтэл энэ сум маань ой мод байдаггүй, тийм учраас модтой сумдаас түлшээ татдаг, халаалтаа тэгж авдаг. Гэтэл халаалтын түлшний төсөв зардал нь хүрэхгүй учраас асуудал маш их хүндэрч өр үүссэн байна лээ. Тэгэхээр өвөлдөө -55-60 хэмд хүрч байгаа ийм сумдад нэгдүгээрт тэнд ажиллаж байгаа эмч ажиллагсдаа хүйтний нэмэгдэл өгөөч, хоёрдугаарт түлшний зардал, үйл ажиллагааны зардлыг нь бодитойгоор тооцож зөрүүг нь үүссэн өр авлагыг нь барагдуулж өгөөч гэж ингэж хүсэж байна. Энэ бол өнөөдөр амьдралаас урган гарч байгаа бэрхшээл шүү.


Дараа нь Сонгино сум Улаанбаатар хотоос 1100 км-т байдаг. Би ганц хоёр жишээн дээр яриад байгаа юм. Энэ суманд жишээ нь, Улаанбаатар хотоос 1100 км, аймгийн төвөөсөө бараг 300 хэдэн км. Тэгээд төрөх үйл ажиллагаа тэнд явагдаж байна. Тэнд нярайн маш олон төрөлтийг явуулах багаж техник хэрэгсэл, тоног төхөөрөмж дутагдалтай байгаа юм. Жишээ нь, нярайн дулаацуулах ширээ, өвчтөний хяналтын монитор, тариурын шахуурга, дуслын автомат шахуурга, судас гэрэлтүүлэгч, зүрхний цахилгаан бичлэгийн аппарат, эрчимт эмчилгээний ор гээд өөрөөр хэлбэл, энэ төрөлт явагдаж байгаа процесст ийм олон зүйл дутмаг байгаа учраас..


Р.Гончигдорж: -Асуулт биш асуудлаа ярилаа. Энэ хуулиар энэ шийдэгдэхгүй, энэ асуудал яригдахгүй. Тийм учраас гишүүдээ хуулиа хэлэлцье. Та Улсын Их Хурлын гишүүн учраас асуулга тавиад сонсоод явсан нь дээр. Энэ хууль дээр ямар заалт туссан юм бэ, түүгээр нь ярья. Төрийн нарийн бичгийн даргаа энэ хуульд ямар заалтуудаар энэ харилцаа зохицуулагдах юм бэ гэдгийг тодорхой заагаад өгчих. Би хэлж байна шүү дээ. Хариул гэж байна шүү дээ, хажуугаас юу гээд байгаа юм бэ. Ламбаа.


С.Ламбаа: -Оюунханд гишүүний асуултад хариулъя. 


Р.Гончигдорж: -Хуулийн аль заалтаар энэ цаашаа судлах юм бэ?


С.Ламбаа: -Миний асуудал биш байна. Өрхийн эрүүл мэндийн төвийн асуудал хүнд байна. Энэ хуулиар шийдэгдэнэ. Жишээ  нь, Эрүүл мэндийн даатгалын хуулиар нэг хэсгийг нь шийдчихсэн байгаа. Одоо үүгээр эмчийн асуудлаа шийдэх гэж байгаа юм. Өрхийн эрүүл мэндийн төв, сумын эрүүл мэндийн төвд ажиллаж байгаа эмч нар резидентурт сурах нөхцөл боломжийг нь шууд үндсэн мэргэжлээр сурах хүн бол аймаг бүсийн оношилгоо, эмчилгээний төвд сурч төгсдөг. Гэхдээ байгууллагаасаа цалин авч суралцаж төгсдөг энэ заалтууд нь орж байгаа юм. Тийм учраас тогтвортой ажиллах нөхцөл нь бол энэ хууль гараад мөрдөгдөнө. Дараа нь юу байна вэ гэхээр өрхийн эрүүл мэндийн төв чинь даатгалынхаа хуулиар даатгалд орчихсон, би санхүүжилтийг нь хэлэх гэж байна шүү дээ. Даатгалд яасан юм бэ гэхээр гэрээр үйлчлэх, зарим оношилгоо эмчилгээ хийх, хөнгөвчлөх хийх, нөхөн сэргээлт хийх бүгд даатгалаас мөнгөө авдаг тогтолцоонд шилжчихсэн. Одоо энэ хууль гарсны дараагаар бол  нэгдсэн эмнэлэг, бүх эмнэлгийн стандарт маягийн бүх зохицуулалтыг нь энэ хуулиар хийж байгаа учраас яг энэ хууль гарангуут л энэ бүх юм мөрдөгдөнө. Ингэснээрээ өрхийн эрүүл мэндийн төвийн санхүүжилт, эмч мэргэжилтэн тогтвортой байх, ямар ажил хийх юм бэ. Жишээ нь энэ хуульд заачихсан байгаа. Өрхийн эрүүл мэндийн төв бол зөвхөн эмчилгээ хийдэг юманд мөнгө байсан бол одоо нийгмийн эрүүл мэндийн тусламж үйлчилгээ үзүүлэхийг нь эдийн засгийн ангиллыг нь санхүүжүүлдэг тогтолцоонд шилжүүлэх гэж байгаа юм. Анхан шатны тусламж үйлчилгээ үзүүлнэ гээд хэлээд хаяад байгаа юм. Анхан шат гэдэг нь нийгмийн эрүүл мэндийн тусламж үйлчилгээ. Тэрийг нь одоо энэ хуульд эдийн засгийн ангиллаараа хуульчилж өгөхөөр зааж байгаа учраас энд маш том дэмжлэг туслалцаа болно. Энэ үүднээс авч үзвэл би өрхийн эрүүл мэндийн тусламж үйлчилгээ бол үнэхээр шинэ шатанд гарна гэж ойлгож байгаа. Даатгалын хууль энэ хоёр мөрдөгдөхөд стандарт нь бол үүн дээр чинь өрхийн эрүүл мэндийн төвийн үүргийг бүгдийг нь заагаад өгч байгаа учраас тэрийг нь дагасан стандарт өөрчлөгдөнө. Таны наадахтай чинь би хэцүү байна л даа. Тогтоосон стандартаараа бол нэг эмчид 1200 хүн ногддог байхгүй юу. Тэгэхээр өрхийн эрүүл мэндийн төв чинь 3, 4, 5 хүнийхээ тооноос шалтгаалаад ажиллаж байгаа шүү дээ. Тэгтэл 1 эмчид 1200 хүн ногдох ерөнхий стандартад баригдаад 3000 чинь их бодохдоо 2 эмч ажиллана шүү дээ. Тэр утгаар нь аваад үзэх юм бол таны хэлдгээр 1000 хүнд нэг өрхийн эмнэлэг байгуулна гэвэл стандарт нь болохгүй. Ерөнхий стандарт зөрчилдөж байгаа юм. Тийм учраас энэ стандартуудыг шинэчилнэ. 


Р.Гончигдорж: -Саналаа хураая. Ламбаа сайдаа тодруулга дууссан. Ламбаа сайдаа асуултад нь асуултаар хариулмаар байх юм. Таны хэлээд байгаа чинь энэ  хуулийн аль заалтад байгаа юм бэ? Тэр заалтуудаар энэ асуудал шийдэгдэж байгаа. Жишээ нь, Отгон сумын хувьд тэр байгалийн хүндрэлтэй гачигдалтай газрууд дээрх нэмэлт зардлуудыг олгох тухай асуудал энэ хуулийн юм уу, эрүүл мэндийн хуулийн юугаар зохицуулагдаж байгаа юм бэ? Газар зүйн байршил, газрын нөхцөл байдал, газар нутгийн хэмжээгээрээ энэ үйлчилгээний нэмэлт зардлууд нь хаана орно гэж заасан юм бэ? Ийм л асуудлуудыг яриад байна шүү дээ. Энэ хуульд би уншихад тийм юм байхгүй байгаа. Энэ хуульд чинь ийм юм байхгүй байгаа. Яг ийм юмыг гишүүд нэхэж асуугаад байна шүү дээ. Би тэгээд гишүүдэд яагаад цааргалж яриад байна вэ гэхээр энэ хуульд чинь ерөөсөө тийм заалтууд нь байхгүй. Энд өрхийн эрүүл мэндийн төвийн сонгон шалгаруулахад гэрээ байгуулна гэж байна. Би тантай адилхан наад учрыг чинь олох гээд байна. Гэтэл энэ чинь хуульд тэр ингэж болно, тэгж болно, байгалийн хүнд нөхцөл, цаг уурын нөхцөл. Тэгээд хариулах хамгийн гол хүн нь  хариуллаа шүү дээ. Санал хураалт явуулъя. Өөрт чинь тусалж байхад сонин юм. Өөрт нь туслаад тодруулах тухай юм ярьж байхад сэтгэл нийлэхгүй байна даа. Санал хураалт явуулъя. Уг нь зорилго нь нэг байх юм. Санал хураалт. 4 дэх заалтыг дэмжье гэснээр санал хураалт явуулъя. 


35 гишүүн буюу 64.8 хувийн саналаар 4 дэх санал дэмжигдлээ. 

5.Төсөлд доор дурдсан агуулгатай 6.1.1 дэх заалт нэмэх:



“6.1.1.энэ хуулийн 6.2-т заасан жагсаалт дахь тусламж,  үйлчилгээг 

үзүүлэх;” санал гаргасан ажлын хэсэг. Санал хураалт явуулъя. Санал хураалт эхлээд явуулъя. 


34 гишүүн буюу 63.0 хувийн саналаар 5 дахь санал дэмжигдлээ. 


6.Төслийн 6.1.3, 17.1.1 дэх заалтын “өрхийн эрүүл мэндийн тусламж, үйлчилгээний багцын” гэснийг “энэ хуулийн 6.2-т заасан жагсаалтын” гэж, 6.1.4 дэх заалтын “эмнэлгийн яаралтай болон эх барихын тусламж,” гэснийг “сум, тосгоны эрүүл мэндийн төвийн” гэж, 7 дугаар зүйл, 7.2, 7.3 дахь хэсгийн “өрхийн” гэснийг “өрх, сум, тосгоны эрүүл мэндийн төвийн” гэж, 8.3 дахь хэсгийн “багцын” гэснийг “жагсаалт, журмын” гэж тус тус өөрчлөх. Санал гаргасан ажлын хэсэг. 


Асуулт асуух гишүүд нэрсээ өгье. Отгонбаяр гишүүнээр тасаллаа. Оюунхорол гишүүн.


Д.Оюунхорол: -Манай салбарынхан байгаа учраас миний асуугаад байсан өрхийн эмнэлгийн стандартыг өмнө нь 2012 онд өрхийн эмнэлэг 3000 хүнд 5 эмч, манай Завхан аймаг 5 өрхийн эмнэлэгтэй байсан байхгүй юу Улиастай сум. Одоо 3 болчихсон байхгүй юу. Хүн амных нь тоо нэмэгдээд байхад өрхийн эмнэлгийн тоо буурсан юм. Энэ стандартыг хэзээ өөрчилж өгөх вэ? Үүнийг амьдралд хэзээ нийцүүлэх юм бэ? Энэ хууль дүрэм журмаараа оруулж ирээд үүнийг шийдүүлэх боломж байна уу? Бид нар эсвэл ийм хуулийн төслийг санаачлах ёстой юм уу? Энэ асуултад хариулаад өгөөч гэж байгаа юм. Энэ чинь өөрөөр хэлбэл, амьдралд ерөөсөө нийцэхгүй байгаа юм. Тэгээд асуугаад байгаа юм. Хоёрдугаарт, хөдөөгийн эмнэлгийн техник хэрэгсэл, тоног төхөөрөмжтэй холбоотой би өрхийн эмнэлгийн тухай яриад байна шүү. Үүнд ямар туслалцаа дэмжлэгийг хэзээ үзүүлэх боломжууд байна вэ? Болохгүй байна л даа. Өнөөдөр хөдөөгийн хүмүүсийн дундаж наслалт бага байгаа, өвчлөл их байгаа. Жишээ нь, хүйтэн болж байгаа энэ улиралд хүйтний улирлын нэмэгдэл гэж юм авдаг өвчлөлийнх байгаа. Эмч нар нь 100 км зайтай газар очиж эмнэлгийн үйлчилгээ үзүүлэхийн тулд 300 гаруй км явж байгаа тийм хэмжээний ачаалал нэмэгдэж байна. Тэгэхээр энэ чинь өөрөөр хэлбэл, очиж байгаа төсөв хөрөнгө мөнгө, зардал хүрэхгүй байна. Амьдрал баян болохоор амьдралд чинь жижиг асуудал алга. Үүнийгээ шийдэж өгөөч гэж гуйж байна. Зарим хүн үүнийг сонсоод яасан жижигхэн юм ярьдаг юм бэ гээд байна. Хөөе найз нараа энэ амьдралд чинь жижиг асуудал байхгүй шүү. Энэ болгон чинь цаанаа хүний амь тэнцээд явж байгаа гэдгийг л тооцож бид нар яриад байгаа юм. Тийм учраас энэ асуудлуудад яг бодитой хариултыг өгөөч. 


Р.Гончигдорж: -Байнгын хорооны дарга Батцогт хариулах хүмүүсийн чинь удирдлагыг өөрт чинь өгье. Батцогт Байнгын хорооны дарга.


Д.Батцогт: -Ажлын хэсгийн гишүүн Алтантуяа 2 дугаар микрофон дээр хариулчих. 


Ж.Алтантуяа: -Таны тавьсан асуултад хариулахыг хичээе. Ер нь бол өрхийн эрүүл мэндийн тусламж үйлчилгээний зохион байгуулалтыг энэ хуулиар бүхэл бүтэн нэг зүйлээр оруулсан байгаа. Хэрвээ 5 дугаар зүйлийг харах юм бол тэнд зохион байгуулалт нь ямар байх вэ гэдгийг нь заасан. Түүнээс гадна өрхийн эрүүл мэндийн тусламж үйлчилгээний санхүүжилт нь ямар байх вэ гэдгийг нь бас тусдаа зүйлээр оруулсан байгаа юм. Эдгээр заалтуудад юу гэж гол нь заасан бэ гэхээр таны хэлж байгаатай яг санал нэг байна. Ер нь манай өрхийн эрүүл мэндийн тогтолцоо дээр оруулж байгаа хэд хэдэн өөрчлөлтүүдийг бид нар хуульд багцалж оруулсан байгаа. Нэгдүгээр өөрчлөлт нь яах вэ гэхээр зохион байгуулалтын хувьд иргэн өрхийн эмнэлэг, эмчээ сонгож үйлчлүүлье. Нэг эмнэлэг дээр байх хэмжээний дээд хэмжээг нь Засгийн газрын гишүүн тогтооё. Хүн сонгогдохгүй, түр оршин сууж байгаа түрүүн Тэрбишдагва гишүүний асууж байсан бүртгэлгүй иргэдийг тухайн сум, дүүрэг, хорооны Засаг дарга нь өрхийн эмнэлгүүддээ нэмж хуваарилж тэрийг заавал ч үгүй эзэнтэй болгодог гэдэг энэ зарчмууд орсон байгаа. Нөгөө талаараа санхүүжилт нь өрхийн эрүүл мэндийн санхүүжилт 5 шугамаар орж ирэхээр болсон. Хуучин бид нар нэг иргэнээр тооцсон санхүүжилт гэж авдаг байсан. Тэр дээр нэмэгдээд ялангуяа кор гарч байгаа нь гамшиг бөгөөд яаралтай нийгмийн эрүүл мэндийн ач холбогдолтой асуудлууд гарч ирэх юм бол тусдаа төсвөөс тухайн хөтөлбөрт арга хэмжээнд нь тохируулсан  санхүүжилтийг нь авна. Дээрээс нь алсын дуудлага байх юм бол алсын дуудлагын тохиолдлоор нь санхүүжилтийг нь авна. Дээрээс нь гэрийн эмчилгээ хийх юм бол тохиолдлоороо даатгалаасаа санхүүжилтийг нь авна. Тэгээд өдрийн эмчилгээ хийх юм бол даатгалаар санхүүжилт авна гээд 5 эх үүсвэрээс санхүүжилт авах аргаараа өрхийн сумын эрүүл мэндийн төвийн санхүүжилт, эх үүсвэр нэмэгдэж байгаа юм. 


Дараа нь нэг заасан зүйл юу вэ гэхээр тэр санхүүжилтийнх нь тарифыг тогтоохдоо бодит өртгийг нь тооцоод тарифыг нь тогтооно. Тухайлбал, яг өрхийн эмнэлэг нь ямар байшинтай байгаа, түүний захиргааны зардал нь хэд болж байгаа юм бэ, дээрээс нь ямар эм тариа хэрэглэх юм бэ тухайн өвчинд түүнд нь тооцсон бодит өртгийг нь тооцсон жишиг дээр үндсэн тарифыг нь тогтооно гэх мэт санхүүгийн зардлууд нь заалтууд нь бүгдээрээ энэ хуулийн 25 дээр орсон байгаа. Хэд хэдэн бүлэг орсон байгаа. Нөгөө асуудал нь Тэрбишдагва гишүүний асуултад гарч байсан. Өрхийн эмч гэдэг хүн маань одоогоор сургууль төгссөн хүүхдүүд өрхийн эмчийг хийгээд явж байгаа. Энэ тогтолцоогоо бид засахыг үнэхээр эрмэлзэж энэ хуулийн гол концепци нь болж ирсэн байгаа. Өрхийн эмч гэдэг хүн бол сум дээр бөгөөд өрх дээр ажиллаж байгаа хүн бол ерөнхий мэргэшил гэдэг юмаар мэргэшсэн, нэг ёсны төгсөөд гарсны дараа хоёроос доошгүй жил, яагаад вэ гэхээр энэ нарийн мэргэжил гэж үздэг, өвөрмөц мэргэжил. 2-оос доошгүй жил дахин мэргэшиж сураад  ерөнхий мэргэшлээр мэргэшсэн хүн өрх бөгөөд суманд ажиллана гэсэн ийм нэлээн концепцийн том өөрчлөлт орж байгаа юм. Өөрөөр хэлбэл, тэнд туршлагатай, мэдлэгтэй тэгээд дээрээс нь санхүүжилтийн хувьд нэлээн бололцоог дайчлаад ирэхээрээ хүмүүс өрх рүүгээ очно. Бас нэг оруулсан өөрчлөлт юу вэ гэхээр өрхийн эрүүл мэндийн эмчээсээ зөвлөгөө авч байж хоёр, гурав дахь шатлал руу шилждэг болно. Хоёр, гурав дахь шатлалаасаа буцаж өрхийн эмч дээрээ ирээд дараагийнхаа хяналтынхаа үйл ажиллагааг үргэлжлүүлнэ гэсэн нэг ёсны өрхийн эмч бол яг холбох тусламж үйлчилгээний зангилаа болж өгч байгаа юм. Өөрөөр хэлбэл, дүүргийн эмнэлгээс гараад аймгийн эмнэлгээс гараад тэр хүн дараагийнхаа хяналтад хаягдчихдаг. Одоо тусламж үйлчилгээний тасралтгүй байдлыг хангах гэдэг тал дээр энэ хууль дээр нэлээн олон заалт орсон байгаа. Энэ тасралтгүй байдлыг хангадаг гол элемент эмч нь сум бөгөөд өрх дээр ажиллаж байгаа өрхийн эмч болж өгөх юм. Аль хүнээ ямар эмнэлэг рүү явуулах вэ гэхээр эмч зөвлөөд тэр эмнэлгийнхээ хөтөч нь болж эмнэлэг рүүгээ чиглүүлж өгөөд, эмнэлгээсээ буцаад ирсэн хүндээ мөн ялгаагүй өөрөө хүлээж аваад түүний дараа хяналтын дараагийнх нь тусламж үйлчилгээг нь явуулаад ирнэ. Өдрийн эмчилгээг өрхийн эмч хийнэ, гэрийн эмчилгээг өдрийн эмч хийнэ. Тэгээд дээрээс  нь саяын хэлсэн ерөнхий багцынхаа тусламжийг үзүүлэх гэсэн эдгээр өөрчлөлтүүдийг ерөнхийдөө оруулсан байгаа. Үүнтэй уялдуулаад зарим өөрчлөлт заалтууд нь эрүүл мэндийн тухай хуульд ч гэсэн орсон байгаа. Ялангуяа мэргэжилтнийг бэлтгэх гэсэн асуудлууд нь тусламж үйлчилгээний зохион байгуулалтын тал нь энэ хууль дээрээ орж өгсөн байгаа. Тусламж үйлчилгээнийхээ тодорхойлолтыг Эрүүл мэндийн тухай хуульд оруулж өгсөн байгаа. Энэ хоёр хууль хоёулаа давхар явж байгаа гээд ач холбогдол нь энэ байгаа юм. 


Р.Гончигдорж: -Сарангэрэл гишүүн.


Д.Сарангэрэл: -Энэ хуулиар эмнэлгүүдийн бие даасан байдлыг харьцангуй нэмэгдүүлж, менежментийг нь сайжруулснаар эмнэлгийн тусалж үйлчилгээ одоо байгаагаасаа сайжирна гэж ойлгож байгаа юм. Тэгэхээр би Оюунхорол гишүүний асуугаад байгаатай санал нэгдэж байгаа юм. Миний асуулт ч гэсэн энэ тал руугаа явна. Үүнд чиглэсэн тодорхой хариулт шаардлагатай байна л даа. Сая бид нар бас чуулганы завсарлагаагаар хөдөө орон нутагт, дүүргүүдэд ажилласан. Багахангай дүүрэгт ажиллаж байхад тухайлбал, 4000 хүний дунд нэг өрхийн эмнэлэг байхгүй байгаа юм. Нэг ч эмнэлэг байхгүй. Ерөөсөө Багахангай дүүрэг цорын ганц эмнэлэгтэй. Тэгэхээр Ламбаа дарга маань стандарт байдаг тухай яриад байна л даа. Энэ стандартыг чинь өөрчилж болдоггүй стандарт уу? Үүнийг хэлээд өгчихмөөр байна шүү дээ. Оюунхорол гишүүнийг би хариулт шаардаад байна гэж бодож байна. Миний асуулт ч гэсэн ижилхэн. Яагаад 4000 хүнтэй Багахангай дүүрэгт нэг ч өрхийн эмнэлэг байхгүй байна вэ? Асуухаараа зэрэг стандартаараа 4000 хүний дунд өрхийн эмнэлэг байх ёсгүй гэдэг ийм хариултыг өгч байна лээ шүү дээ. Тэгэхээр сая Оюунхорол гишүүн бол 3000 хүний дунд ярилаа. Би 4000 хүний дундах эмнэлгийг асууж байна. Энэ дээр хариулт авах гээд байгаа учраас байн байна энэ асуудал гараад байна шүү дээ. Тэрбишдагва гишүүн бас түрүүн асуусан. Дээр нь Ламбаа дарга маань түрүүн хэлж байна. Улаан бурхан өвчний дэгдэлтийн үеэр Халдварт судлалын үндэсний төв ачаалалтай ажиллаж байгаа учраас бид нар илүү цагаар ажилласан эмч сувилагч нарын нэмэгдэл илүү цагийн мөнгийг шийдэж өгсөн гэж байна. Энэ хүндрэл бэрхшээл чинь ганцхан төв дээр биш, Багануур дүүрэг, Багахангай дүүрэгт, нийслэлийн бүх дүүрэгт хөдөө орон нутагт ч ялгаагүй байж байна. Тухайлбал, Багахангай дүүргийн цорын ганц эмнэлэг чинь өнөөдөр улаан бурхан өвчний дэгдэлттэй холбоотойгоор илүү цагаар ажиллаад өнөөдөр төсвөө 33 сая төгрөгөөр хэтрүүлээд санаа нь зовниод сууж байна. Ийм асуудлуудыг шийдэх юм уу? Энэ асуудлуудыг шийдэх заалтууд чинь тодорхой зарчмаараа энэ хуульдаа туссан байх ёстой байхгүй юу. Тэгэхээр тодорхой асуултад тодорхой хариулт өгөөч гэсэн хүсэлт байна. Ер нь би энэ салбарын тухай хэлэхэд бид нар эрүүл мэндийн салбарыг янз бүрээр хэлдэг. Өвчин зовлон тусаад эцсийн эцэст эмч дээр очдог. Эмч нар маань эмчилдэг, авардаг шүү дээ. Ер нь эмнэлгийн салбарын үйл ажиллагааг сайжруулъя гэх юм бол өндөр хөгжилтэй орнуудын түвшинд ДНБ-дээ эзлэх хувиар нь тухайлбал, манайх 2.9 хувиа өгч байгаа юм байна лээ. Ядаж 6 хувьд  хүргээд өгөөч. Тэгсний дараагаар чанар шаардаач гэдэг асуудал яриад байгаа юм. Би гишүүддээ энэ төсвийн асуудал хэлэлцэх үед эрүүл мэндийн салбарт хуваарилах төсвийн асуудал дээр бид арай жаахан нэмэх тал дээр нь ажиллах ёстой юм байна лээ шүү. Тэгж байж чанар чансаа, тусламж үйлчилгээний талаар шаардах ёстой юм байна лээ шүү гэдгийг хэлье гэж бодож байна. Баярлалаа. 


Р.Гончигдорж: -Баярлалаа. Байнгын хорооны дарга Батцогт гишүүн. 


Д.Батцогт: -Ажлын хэсгийн ахлагч Одонтуяа гишүүн товч хариулаад, дараа нь Багахангай дээр нь тодорхой хариулаад өгөөч Ламбаа даргаа. Дахин дахин асуугаад байна шүү дээ. 


Р.Гончигдорж: -Одонтуяа.


С.Одонтуяа: -Тэгэхээр өрхийн эмнэлгийн үйлчилгээний чанарын асуудал чухал. Тэгээд Оюунхорол гишүүн, Сарангэрэл гишүүний асуугаад байгаа нь маш зөв гэж бодож байгаа юм. Яагаад вэ гэхээр өнөөдөр энэ асуудал энд байгаа улс төрчдийн гол шийдэх асуудал яваад байгаа юм. Өнөөдөр өрхийн эмнэлгийн санхүүжилтэд нэг иргэнээр гээд хариугүй жаахан мөнгө өгөөд тэр нь юундаа явдаг вэ гэхээр өрхийн эмнэлгийн уур ус цахилгаанд яваад эмч нар нь маш бага цалин аваад яг хувь хүний эмнэлгийн тусламж үйлчилгээнд нь жилд 1000 төгрөг оногдож байгаа юм сая судалгаа хийхэд. Тэгэхээр 1000 төгрөгөөр яаж нэг иргэнийг бүтэн жил анхан шатны тусламж үйлчилгээ үзүүлэх юм бэ? Энэ чинь яг энэ өрөөнд сууж байгаад төсөв баталдаг бид нарын хийх ёстой ажил байгаа юм. Тийм учраас бид нар ДНБ-ийхээ 5 хувиас ядаж доошгүйг энэ эрүүл мэндийн салбарын санхүүжилтэд зарцуулахгүйгээр энэ чанар хэчнээн сайхан тогтолцоо байгаад нэмэргүй байгаа юм. Тэгэхээр бид нар өнөөдөр нэг иргэнээр санхүүждэг мөнгөө зайлшгүй нэмэх ёстой. Үүнийг 2017 оны 01 дүгээр сарын 01-нээс нэмэх ёстой, 2 дахин, 3 дахин. Үүнийг нэмлээ гээд мөнгө нь шальдаггүй юм. Тэгэхээр үүн дээр боломж олдсон дээр улс төрчид ойлгох ёстой. 


Хоёр дахь асуудал бол стандартын асуудал маш чухал. Яагаад вэ гэхээр одоо байгаа стандарт нь ерөөсөө нэг хороонд нэг л өрхийн эмнэлэг байх ёстой гэсэн хэвшмэл буруу стандарт яваад байгаа юм. Тэгээд тэр нь нэг их том стандарттай нэг л их олон өрх гээд яваад байдаг. Гэтэл өнөөдөр чинь нийслэл хөгжиж байна, нэг хотхон дотроо яагаад нэг өрхийн эмнэлэг байж болдоггүй юм бэ? Тэр хүнийх нь тоо стандартыг нь бууруулаад энэ чинь миний эрх зөрчигдөхгүй байхгүй юу. Би өөрийнхөө аль болох гэрийн ойрхон, сайн эмчид үзүүлэх. Тэгэхээр энэ стандартыг өөрчлөхийн тулд харин энэ хуульд бид нар маш чухал заалт оруулсан. Нэг хороонд нэг өрхийн эмнэлэг байхгүйгээр энэ нь суурь болоод нэмээд дахиад өрхийн эмнэлгүүдийн сонгон шалгаруулалтад орох эрхийг нь нээж өгч байгаа юм. Тэгэхээр өөрөөр хэлбэл, нэг хороонд нэг суурь өрхийн эмнэлэг нь байгаад бусад нь хотхонуудад байрладаг ч юм уу, эсвэл Оюунхорол гишүүний яриад байгаа арай алслагдсан хэсэгт нь байрлах энэ стандартыг өөрчлөхгүйгээр ерөөсөө болохгүй байгаа юм. Отгонбаяр гишүүн бас санал гаргасан шүү дээ. Манай аймаг өнөөдөр нөгөө хажуугийн сумын эмнэлэгт үзүүлэхэд ойрхон байвал тийшээ үзүүлмээр байна гэсэн. Бид нар энэ хуулиар эрхийг нь нээгээд өгчихсөн байгаа. Бид нар аль болохоор иргэддээ ойрхон хүртээмжтэй тусламж үйлчилгээ авах эрхийг нь нээхгүйгээр өнөөдөр эрх нь зөрчигдөөд байгаа юм. Тийм учраас улс төрчид өөрсдөө эрүүл мэндийн салбарын санхүүжилтийг нь нэмэхгүйгээр асуудлууд шийдэгдэхгүй шүү гэдгийг би хэлчихмээр байна. 


Р.Гончигдорж: -Баярлалаа. Багахангай, дүүргүүд дээрх асуудлыг хэн хариулах вэ? Сайдын микрофон.


С.Ламбаа: -Яг Багануур гээд хууль гаргана гэж байхгүй л дээ. Ерөөсөө ийм байгаа юм. Бид нар сая 5.4 дээр санал хураахдаа маргалдаад байгаа юм л даа. 5.3 нь угаасаа хуульдаа байгаа заалт шүү дээ. Дээд талд нь өрх, сум, тосгоны эрүүл мэндийн төвийн байршил, үйлчлэх хүрээг эрүүл мэндийн тусламж үйлчилгээний бодлого төлөвлөлтийн хүрээнд тухайн аймаг, нийслэлийн эрүүл мэндийн газрын саналыг үндэслэн аймаг, нийслэлийн Засаг дарга тогтооно гэж байгаа юм. Эрүүл мэндийн хуулийн 8.1.4-т бүх орон тооны дээд хязгааруудыг тогтоохыг нь бас заагаад өгчихсөн байгаа. Одоо бид нарын батлах гэж байгаа хуулийн 14.4 дээр Сарангэрэл гишүүнээ, эрүүл мэндийн асуудал хариуцсан төрийн захиргааны төв байгууллага, стандартын асуудал хариуцсан төрийн захиргааны байгууллагатай хамтран тэр бүх стандартыг батална гээд 14.4 дээр нь заачихсан байгаа юм. Одоо энэ бид нарын батлах гэж байгаа хууль дээр. Тэгэхээр энэ хууль батлагдангуут бүх стандарт өөрчлөгдөнө гэж ойлгох хэрэгтэй. 


Р.Гончигдорж: -Отгонбаяр гишүүн. 

Ё.Отгонбаяр: -Би уг нь энэ асуултыг ажлын хэсэг дээр Ламбаагаас асуугаад бичгээр хариулах юм болоод өнгөрсөн юм л даа. Гол гишүүдийн асуугаад байгаа асуулт энэ хуулийн 6.2 дээр заасан эрүүл мэндийн тусламж үйлчилгээгээр бид нар хуулиар нь баталгаажуулаад өгчихнө ийм үйлчилгээ үзүүлнэ гээд. Гэтэл яг таны наад хэлээд байгаа эрүүл мэндийн асуудал хариуцсан сайд нь тэр стандартыг чинь өөрчилж баталж байгаатай холбогдуулаад энэ юм чинь үүсээд байгаа юм. Тийм болохоор Ламбаа дарга маш тодорхой хариулаад байх. Жишээ нь, 2015 оны 10 сард гаргасан Эрүүл мэндийн сайдын тушаалаар суманд байгаа эрүүл мэндийн төвүүдийг шатлалаар нь доош нь хийчихсэн. Орон тоо чинь багассан. Орны тоо чинь багассан. Галч нар чинь гэрээт болчихсон. Тэгээд бид нар энэ хавиар гоё зорилготой хууль батлаад, та нар санхүүжилтдээ тааруулаад тэр стандартаа бууруулаад байх юм бол энэ  хууль чинь яаж хэрэгжих юм бэ? Тэр стандартыг бууруулаад байгаа шалтгааныг та микрофон дээр ил тод хэлээд тэгээд санхүүгийн шалтгаан байгаа юм бол Улсын Их Хурлын гишүүд тэрийг нь ойлгож аваад төсөв дээрээ шийдэж өгөх ёстой байхгүй юу. Би тэрийг юу байна гэж ойлгосон. Танай яамныхан надад хариулахдаа одоо бид нарын эрүүл мэндийн тусламж үйлчилгээ бол хэвтэж эмчлүүлэх философи руу биш, урьдчилан сэргийлэх рүү шилжсэн гээд гоё юм яриад байгаа юм. Өвчтэй хүний тоо нь буураагүй байхад тэр лүүгээ шилжинэ гэж байхгүй шүү дээ. Шилжилтийн үе байх ёстой. Өвчтэй хүний тоо нь хэвээрээ, орыг нь хяргаж хаяад орон тоог нь багасгаад ингээд суугаад байгаад гол асуудал оршоод байгаа юм. Тэгээд 3000, 4000 хүн дээр чинь нэг эмнэлэг ногдож байна шүү дээ гээд хэлээд байгаагийн цаад агуулга нь тэр юм. 


Гэтэл бид нар энд үзүүлэх ёстой тусламж үйлчилгээг нь зааж өгөөд тэгээд стандартаа яам нь ингээд бууруулаад яваад байвал яах юм бэ? Үүнийг дагаад үүсэн гарч байгаа нэг асуудал бол мэргэжлийн хяналтын байгууллага чинь тэр эмнэлгүүдээ очиж шалгахдаа нөгөө байх ёстой стандартаар нь шалгаад байгаа юм. Сайд нь болохоор орон тоог нь хяргаад хаячихсан, орыг нь багасгачихсан, эмчийг нь цөөлчихсөн байгаад байдаг. Тэгэхэд танайх ийм үйлчилгээ үзүүлэх ёстой, танайх ийм тусламж үзүүлэх ёстой энэ чинь хаана байна вэ гээд тэр эмнэлгүүдийг чинь стандартаар нь шахаад байгаа юм. Тийм болохоор гол маргаан чинь үүнийг тойроод үүдээд байгаа юм. Үүн дээрээ та үндсэн учир шалтгааныг нь хэлээд Улсын Их Хурлын гишүүд үүнийг ойлгох боломжийг нь гаргаж өгөөч  гэж хэлэх гэсэн юм. 


Р.Гончигдорж: -Сайдын микрофон.


Р.Оюунханд: -Эрүүл мэнд, спортын яамны Стратеги бодлого, төлөвлөлтийн газар Оюунханд. Тэгэхээр бид сум, тосгоны эрүүл мэндийн төвийн санхүүжилтийг ил тод болгох, ойлгомжтой болгох, тэнд санхүүжилтийг жигд зөв хуваарилах гэдэг асуудлаар Сангийн яам, Эрүүл мэнд, спортын яам хоёр жил судалгаа хийж ажилласан. Үүнийхээ хүрээнд улсын хэмжээнд 243 сумын санхүүжилтийн үйл ажиллагааг нэмэгдүүлсэн юм. Яг энэ яагаад ингэж хийгдсэн юм бэ гэхээр өнөөдөр сумыг аваад үзэхээр хүн амын тоо, үйлчлэх хүрээ, Улаанбаатар болоод аймгийн төвөөс алслагдсан байдал энэ бүгдийг нь харьцуулаад аваад үзэхэд яг 2 ижилхэн байрлалтай хүн амын хувьд ижилхэн байгаа сумдын санхүүжилт гээд 200 сая хүртэл төгрөгөөр зөрүүтэй байсан. Хоёрдугаарт, эрүүл мэндийн тусламж, үйлчилгээний чанарыг сайжруулахад сум, тосгоны эрүүл мэндийн төвд ажиллаж байгаа ажилтнуудын бүтцийг авч үзсэн байгаа. Ингээд аваад үзэхэд нийт ажилтнуудын 45 хувь  нь бусад ажилтан буюу мэргэжлийн бус хүмүүс ажиллаад жинхэнэ тусламжаа үзүүлэх мэргэжлийн ажилтнуудын орон тоо буурсан байсан, бага байсан. Тэгэхээр энэ орон тоог нэмэгдүүлэхийн тулд авч үзээд нийтдээ 287 суманд аваад үзэхэд бол саяын хэлж байгаа галч нарын тоо буурсан. Галч нарын тоо Монгол Улсын хэмжээнд буураагүй. Бид галч нарын тоо 755 байсныг 876 болгоод дэмжих үйлчилгээ гэдэг рүү шилжүүлж, 121 хүнээр нэмэгдүүлсэн. Харин үүний цаад талд нь бол эмнэлгийн тусламж үйлчилгээ үзүүлэх ёстой эмч, сувилагч, бага эмчийнхээ тоог 209-өөр нэмэгдүүлсэн байгаа. Ингээд аргачлалынх нь хүрээнд аваад үзвэл улсын хэмжээнд 49 сум л санхүүжилтийнхээ хувьд буурсан болохоос биш, нийтдээ 243 сумын хувьд нэмэгдсэн байгаа. Ийм өөрчлөлтүүд орсон байгаа юм. Тэгээд 2016 оны яг энэ аргачлалынхаа хувьд авч үзэх юм бол тодруулгын жил гэж авч үзээд тохируулга хийж ингэж ажилласан. 2018 оноос энэ  хуулийнхаа дагуу санхүүжүүлэх өөрчлөлтөө хийж ажиллана гэдгээр хуулийн дагаж журамд оруулж өгч ингэж явсан байгаа. 


Р.Гончигдорж: -Тодруулгатай авчихсан 5 минут. Мөнгөндөө баригдаж стандартаа хийж байна уу, стандартад мөнгөө зохицуулж нэмэгдүүлэх тухай асуудлыг тавьж байна уу? Ерөөсөө товчхон тэрийг хэлчих. Сайдын микрофон.


С.Ламбаа: -Одоо ний нуугүй хэлэхэд бол стандарт нь байгаа ч гэсэн мөнгөндөө тохирч стандартаа хэрэгжүүлж байгаа шүү. Одоо энэ хууль гарснаар стандартад нийцсэн төсвөө баталж байх ёстой. 


Р.Гончигдорж: -Би ганцхан асуулт хэлээд л хариулчихлаа шүү дээ. Ингээд цагаасаа сунгахгүй бол болохгүй байна. 5 цаг 30 минут болчихсон байна. Цагаа сунгаад энэ хуулиа дуусгаад завсарлая тэгэх үү? Цаг сунгалаа, энэ хуулийг хэлэлцэх хугацааг сунгалаа. 6 дахь саналаар санал хураалт явуулъя. Дэмжье гэсэн саналаар санал хураалт явуулъя. Санал хураалт явж байна. 

40 гишүүн буюу 75.5 хувийн саналаар 6 дахь санал дэмжигдлээ. 


7.Төслийн 7.1 дэх хэсгийн “өрхийн” гэснийг, 9.5 дахь хэсгийн “оношилгоо, эмчилгээний” гэснийг, 12.6 дахь хэсгийн “хувийн хэвшлийн болон холимог өмчийн” гэснийг тус тус хасах. Санал гаргасан ажлын хэсэг. Санал хураалт. Санал хураалт явуулъя. Санал хураалт явж байна. 


39 гишүүн буюу 73.6 хувийн саналаар 7 дахь санал дэмжигдлээ. 


8.Төсөлд доор дурдсан агуулгатай 7.2 дахь хэсэг нэмэх:

“7.2.Орон нутгийн иргэн ойр байгаа нутаг дэвсгэрийн сум, тосгоны эрүүл мэндийн төвийн эмчийг сонгон үйлчлүүлж болно.” Санал гаргасан ажлын хэсэг. Дэмжье гэдгээр санал хураалт явуулъя. Санал хураалт.

36 гишүүн буюу 67.9 хувийн саналаар 7 дахь санал дэмжигдлээ. 

9.Төслийн 7.4 дэх хэсгийн “шууд хандаж болно” гэсний өмнө “хөнгөвчлөх, асаргаа сувилгааны төвд” гэж нэмэн, 8.1 дэх хэсгийн “төрийн болон орон нутгийн өмчит, хувийн хэвшлийн эсхүл холимог” гэснийг хасаж, “төрөлжсөн мэргэшлийн эмнэлэг” гэсний өмнө “бүх хэлбэрийн”, “клиник” гэсний өмнө “амаржих газар,” гэж тус тус нэмэх. Оюунхорол гишүүн.

Д.Оюунхорол: -Би Батцогт гишүүн Байнгын хорооны даргаас асууна. Бид нар холбогдох сайдаас ер нь асуултаа асууж асуудлаа шийддэг шүү дээ. Хэзээ энэ салбар сайдтай болох юм бэ? Энэ салбар чинь дампуурлаа шүү дээ, эзэнтэй болгож өг. Хэдэн эмч, эмнэлэгтэй тусалдаг дэмждэг, бодлогыг нь авч явдаг сайдын томилж, хэзээ барьцаанаас гаргах юм бэ? Хэзээ энэ улс төрийнхөө намууд хувааж иддэг бялуугаа яаж зөв хуваарилдаг тийм системтэй болох юм бэ? Ядаж энэ салбарыг мэргэжлийн эмч хүнээр сайдаа томил л доо. Асуудалд ч гэсэн зөв тодорхой бодитой хариулна. Энэ асуултад чи хариулж өг Батцогт. Яагаад Байнгын хороо шаардахгүй байгаа юм бэ? 

Р.Гончигдорж: -Тэгээд Батцогт хариулъя даа. 

Д.Батцогт: -Оюунхорол гишүүний асуултад хариулъя. Оюунхорол гишүүний ярьж байгаа юм бол зөв. Үнэхээр эрүүл мэндийн салбар бол маш том салбар. Одоо хүртэл сайдгүй, эзэнгүй явж байна гэдэг бол туйлын хариуцлагагүй явдал. Байнгын хороо шаардахгүй биш шаардаж байгаа. Ерөнхий сайдаас байнга Эрүүл мэндийн сайдыг хурдан оруулж томилуул гэдэг шаардлагыг бид хэлж байгаа. Харамсалтай нь бүрэн эрх нь Ерөнхий сайдад байгаа учраас Ерөнхий сайд сайдаа оруулж ирж томилуулахгүй байна. Тийм учраас ойрын үед энэ том салбарыг эзэнтэй болгох тал дээр нь анхаарч ажиллах шаардлага байгаа. Таны санаа зовнилтой 100 хувь санал  нэг байна. 

Р.Гончигдорж: -Баярлалаа. 9 саналыг дэмжье гэсэн саналаар санал хураалт явуулъя. Санал хураалт, санал хураалт явж байна. 

34 гишүүн буюу 66.7 хувийн саналаар 9 дэх санал дэмжигдлээ.

10.8.4 дэх хэсэг нэмэх:


“8.4.Клиник нь эмнэлгийн мэргэшсэн болон эх барихын тусламж, үйлчилгээ, яаралтай тусламжийг үзүүлэх, сургалт, судалгаа, үндсэн үйл ажиллагааг дэмжих үйлчилгээг эрхэлнэ.” санал гаргасан ажлын хэсэг. Санал хураалт, санал хураалт явж байна.

32 гишүүн буюу 64.0 хувийн саналаар 10 дахь санал дэмжигдлээ.


11.Төслийн 8.4 дэх хэсгийг “8.5” гэж дугаарлан, “тусгай эмнэлэг” гэсний дараа “, амаржих газар” гэж нэмэн, “эрхлэхтэй холбогдсон болон” гэснийг “эрхлэх” гэж,” үйлчилгээнээс бусад үйл ажиллагаа эрхлэхийг хориглоно” гэснийг “үйлчилгээ явуулна” гэж тус тус өөрчлөх. Санал гаргасан ажлын хэсэг. Санал хураалт явуулъя. Санал хураалт, санал хураалт явж байна.

30 гишүүн буюу 62.5 хувийн саналаар 11 дэх санал дэмжигдлээ.

12.Төслийн 9.1 дэх хэсгийн “энэ хуулийн 14.2.1-14.2.3-т заасан” гэснийг хасаж,  “сум” гэсний өмнө “өрх,” гэж, “амаржих газар” гэсний өмнө “клиник,” гэж, 9.3 дахь хэсгийн “байгууллага” гэсний өмнө “өрхийн эрүүл мэндийн төв, клиникээс бусад” гэж тус тус нэмэх. Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

34 гишүүн буюу 72.3 хувийн саналаар 12 дахь санал дэмжигдлээ.

13.Төслийн 10.1 дэх хэсгийн “энэ хуулийн 14.2.4-т заасан” гэснийг хасаж,  “клиник” гэсний дараа “амаржих газар,” гэж, “бөгөөд” гэсний дараа “өрхийн эрүүл мэндийн төвөөс бусад байгууллага” гэж, 10.3 дахь хэсгийн “Эмнэлгийн” гэсний энэ холбогдож уншигдахгүй байна даа 13 дахь санал. 10.3 дахь хэсгийн “Эмнэлгийн” гэсний нэг хуудас хаягдсан юм уу яасан юм бэ? Эрүүл мэндийн төвөөс бусад байгууллага гэж 10.3 дахь хэсгийн “Эмнэлгийн” гэсний дараа “болон төрөх үеийн” гэж нэмэн, 11.1 дэх хэсгийн “энэ хуулийн 14.2.5-д заасан”, “төрийн болон орон нутгийн өмчит хувийн хэвшлийн, эсхүл холимог” гэснийг тус тус хасаж, “өмчийн” гэсний дараа “бүх хэлбэрийн” гэж нэмэх. Холбогдож өгөхгүй байна энэ чинь. Эсвэл эмнэлгийн гэснийг гэж байгаа юм уу? Саналыг дэмжье гэдгээр санал хураалт явуулъя. Найруулгыг нь хараарай. Санал хураалт, санал хураалт явж байна.

32 гишүүн буюу 74.4 хувийн саналаар 13 дахь санал дэмжигдлээ.

14.Төслийн 12.2 дахь хэсгийн “энэ хуулийн 14.2.6-д заасан” гэснийг хасаж, “орон нутгийн, эсхүл хувийн хэвшлийн, холимог” гэснийг “бүх хэлбэрийн” гэж, 12.5 дахь хэсгийн “сувилахуйн төв,” гэсний дараа “хөнгөвчлөх,” гэж нэмэн, “төвийн” гэснийг “төвийг байгуулах” гэж, “багц, сувилахуйн дамнасан тусламж, үйлчилгээний” гэснийг “жагсаалт,” гэж тус тус өөрчлөх. Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

Зөвшөөрсөн 36 гишүүн буюу 83.7 хувийн саналаар 14 дэх санал дэмжигдлээ.

15.Төслийн 12.7, 13.7, 18.3, 18.4-ийг тус тус хасах  Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

33 гишүүн буюу 78.6 хувийн саналаар 15 дахь санал дэмжигдлээ.


16.Төслийн 13.2 дахь хэсгийн “энэ хуулийн 14.2.7-д заасан” гэснийг хасаж, “төрийн болон орон нутгийн өмчит, хувийн хэвшлийн эсхүл холимог” гэснийг “бүх хэлбэрийн” гэж, 15.11.1 дэх заалтын “урамшууллаас өөр” гэснийг “урамшууллаас  гадна албан үүргээ гүйцэтгэхтэй холбогдуулан бусдаас шууд буюу шууд бусаар” гэж тус тус өөрчлөн, 16.3.3 дахь заалтын “эмнэлгийн удирдлагаар мэргэшсэн” гэсний өмнө “нийгмийн эрүүл мэндийн болон анагаах ухааны боловсрол олгох их, дээд сургууль төгссөн” гэж нэмэн, “эмнэлгийн” гэснийг “эрүүл мэндийн” гэж өөрчлөх.  Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

33 гишүүн буюу 80.5 хувийн саналаар 16 дахь санал дэмжигдлээ.

17.Төслийн 13.5 дахь хэсгийн “сувиллын” гэснийг “сувилал байгуулах” гэж, “багц, сэргээн засах тусламжийн үйлчилгээ” гэснийг “жагсаалт,” гэж тус тус өөрчлөн, “журам” гэсний дараа “болон” гэж, 16.3.4 дэх заалтын “ял шийтгэлгүй” гэсний өмнө “тодорхой албан тушаал эрхлэх буюу үйл ажиллагаа явуулах эрх нь  шүүхийн шийдвэрээр хасагдаагүй,” гэж тус тус нэмэх гэж байна. Энэ ял шийтгэлгүй гэдгийг бид нар алга болгож байгаа шүү дээ. Энэ хэдийнээс хүчин төгөлдөр болох хууль билээ? Ердийн журмаар юм уу? Ял шийтгэлгүй гэдэг жаахан тийм байна. Тэрийг хоёр дахь хэлэлцүүлэг дээр анхаараарай. Саналыг дэмжье гэдгээр санал хураалт явуулъя. Санал хураалт, санал хураалт явж байна.

34 гишүүн буюу 85.0 хувийн саналаар 17 дахь санал дэмжигдлээ.

18.Төслийн 13.6 дахь хэсгийн “хувийн хэвшлийн” гэснийг, 14 дүгээр зүйлийн “, тусгай зөвшөөрлийн нөхцөл шаардлага” гэснийг тус тус хасах. Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

34 гишүүн буюу 85.0 хувийн саналаар 18 дахь санал дэмжигдлээ.

19.Төслийн 15 дугаар зүйлд доор дурдсан агуулгатай 15.1.2 дахь заалт нэмэх:

“15.1.2.нийгмийн эрүүл мэнд болон анагаах ухааны боловсролтой эсхүл эрх зүй, эдийн засаг, удирдлага, зохион байгуулалтын чиглэлээр мэргэшсэн, эрүүл мэндийн салбарт ажилласан туршлагатай байх;” Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт.

33 гишүүн буюу 82.5 хувийн саналаар 19 дэх санал дэмжигдлээ.

20.Төслийн 17.1.2, 18.1.3 дахь заалтын “хөтөлбөрийн” гэснийг “үйл ажиллагаа” гэж, “хөтөлбөрт суурилсан төлбөрийн аргаар” гэснийг “эдийн засгийн ангиллаар” гэж тус тус өөрчлөх. Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

34 гишүүн буюу 85.0 хувийн саналаар 20 дахь санал дэмжигдлээ.

21.Төслийн 18 дугаар зүйлийн “тусгай эмнэлэг” гэсний дараа “амаржих газар,” гэж, 18.1.2 дахь заалтын ”халдваргүйтгэл” гэсний дараа “, гамшиг” гэж нэмэн, 18.1, 18.2 дахь хэсгийн “Төрийн болон орон нутгийн өмчит” гэснийг тус тус хасаж, “үзүүлэх” гэсний өмнө “амаржих газар, клиникийн” гэж нэмэх. Санал гаргасан ажлын хэсгийн  гишүүд. Саналыг дэмжье гэдгээр санал хураалт явуулъя. Санал хураалт, санал хураалт явж байна.

33 гишүүн буюу 80.5 хувийн саналаар 21 дэх санал дэмжигдлээ.    

Дугаар давхацсан байна. Тийм учраас 21 биш 22.        

22.Төслийн 21 дүгээр зүйлд доор дурдсан агуулгатай 21.2, 21.3, 21.6, 21.7, 21.8 дахь хэсгийг тус тус нэмэх:
 
“21.2.Төрөлжсөн мэргэшлийн эмнэлэг, нэгдсэн болон тусгай эмнэлэг, амаржих газар, клиник нь энэ хуулийн 18.1, 18.2-т заасан тусламж, үйлчилгээг гэрээний дагуу урьдчилсан санхүүжилт авч гүйцэтгэх бөгөөд санхүүжилт авах журам, гүйцэтгэлийг үнэлэх шалгуурыг санхүү, төсвийн болон эрүүл мэндийн асуудал эрхэлсэн Засгийн газрын гишүүд хамтран батална.


21.3.Эрүүл мэндийн даатгалын сангаас санхүүжүүлэх тусламж, үйлчилгээний санхүүжилтийг Эрүүл мэндийн даатгалын тухай хуулийн Есдүгээр зүйлд заасны дагуу зохицуулна.  


21.6.Хувийн хэвшлийн төрөлжсөн мэргэшлийн эмнэлэг, нэгдсэн эмнэлэг, клиник, түргэн тусламжийн төвөөр гэрээний үндсэн дээр гүйцэтгүүлэх энэ хуулийн 8.1-д заасан улсын төсвөөс санхүүжүүлэх тусламж, үйлчилгээний жагсаалт, сонгон шалгаруулах болон гэрээ байгуулах, хэрэгжилтийг дүгнэх, хяналт тавих, гэрээг сунгах, дуусгавар болгох журам, гэрээний загвар, гүйцэтгэлийн шалгуур үзүүлэлтийг Засгийн газар батална. 


21.7.Энэ хуулийн 21.6-д заасан үйл ажиллагааг эрүүл мэндийн асуудал эрхэлсэн төрийн захиргааны төв байгууллага дангаар болон аймаг, нийслэлийн Эрүүл мэндийн газартай хамтран хэрэгжүүлнэ. 


21.8.Хувийн хэвшлийн төрөлжсөн мэргэшлийн эмнэлэг, нэгдсэн эмнэлэг, клиник, түргэн тусламжийн төвөөр гэрээний үндсэн дээр гүйцэтгүүлэх энэ хуулийн 8.1-д заасан тусламж, үйлчилгээг үе шаттайгаар хэрэгжүүлнэ.” 18.1 түрүүн бас 18.1, 18.2 гэж гарсан тийм үү. Отгонбаяр гишүүн найруулгын саналаа хэлчих. Тэгээд санал хураая.

Ё.Отгонбаяр: -Найруулгын чанартай боловч бас зарчмын ач холбогдолтой юм. 21.2 дээрээ эцсийн хэлэлцүүлэг дээр гэрээний дагуу гэдэг хэсэг дээрээ эрүүл мэндийн тусламж, үйлчилгээний стандартын дагуу гээд үг нэмчих. Санхүүжилт авахад түрүүн санхүүжилттэй холбоотой зовлон яриад байсан шүү дээ. Үүн дээр заагаад өгчихвөл хэрэгтэй юм уу гэсэн юм. 

Р.Гончигдорж: -Үүнийг эцсийн хэлэлцүүлэг дээр Байнгын хороо анхааралдаа авъя. Тэгэхдээ саяын хэлснээр нэмэх юм уу, үгүй юм уу гэдгээ Байнгын хороо дотроо хэлэлц. Ингээд шинээр дугаарлагдсан 22 дахь саналыг дэмжье гэдэг санал дээр санал хураалт явуулъя. Санал хураалт, санал хураалт явж байна. 

35 гишүүн буюу 85.4 хувийн саналаар шинээр дугаарлагдсан 22 дахь санал дэмжигдлээ. Шинээр дугаарлах 23 дахь санал. 

23.Төслийн 24.1.1 дэх заалтын “22.1.2, 22.2.2-т” гэснийг “22.1.7, 22.1.8, 22.1.9, 22.2.2, 22.2.3, 22.2.4, 22.2.5-д” гэж өөрчлөх. Санал гаргасан ажлын хэсэг. Саналыг дэмжье гэдгээр санал хураалт явуулъя. Санал хураалт, санал хураалт явж байна.

34 гишүүн буюу 82.9 хувийн саналаар шинээр дугаарлагдсан 23 дахь санал дэмжигдлээ. 

Одоо Нийгмийн бодлого, боловсрол, соёл, шинжлэх ухааны байнгын хорооны дэмжсэн найруулгын чанартай саналын томьёоллоор санал хураалгая.

1.Төслийн 2.1 дэх хэсгийн “тогтоомжийн бусад актаас” гэснийг “тогтоомжоос” гэж, 3.1.2 дахь заалтын “байгууллагыг” гэснийг “хуулийн этгээдийг” гэж, 3.1.7 дахь заалтын “өвчтөнд” гэснийг “үйлчлүүлэгчид” гэж, 3.1.8 дахь заалтын “хэрхэн биелүүлж байгаад” гэснийг “биелүүлж байгаа эсэхэд” гэж  тус тус өөрчлөх.


2.Төслийн 4.1.4 дэх заалтын “эмгэгийг” гэсний өмнө “өвчин” гэж, 15.9 дэх хэсгийн “насаар” гэсний өмнө “гишүүдээс” гэж тус тус нэмэх.


3.Төслийн 4.1.7 дахь заалтын “арилган амьдралын чанарыг дээшлүүлэхэд” гэснийг “арилгахад” гэж,  5.3 дахь хэсгийн “шийдвэрлэнэ” гэснийг “тогтооно” гэж, 10.4 дэх хэсгийн “өвчтөнийг” гэснийг “үйлчлүүлэгчийн” гэж тус тус өөрчлөх.


4.Төслийн 6.1.1 дэх заалтын “сувилахуйн” гэсний дараа “дагнасан” гэснийг, 15.4 дэх хэсгийн “анхны” гэснийг тус тус хасах.


5.Төслийн 15.10.1 дэх заалтын “чөлөөлж өгөхийг хүссэн өргөдөл” гэснийг “чөлөөлөгдөх хүсэлтээ” гэж өөрчлөн, 15.10.4 дэх заалтын “улс төрийн” гэсний өмнө “өөр ажилд шилжих болсон,” гэж нэмэн, “сонгуульт” гэсний өмнөх “болон” гэснийг хасах. 


6.Төслийн 15.10.2 дахь заалтыг доор дурдсанаар өөрчлөн найруулах:



“15.10.2.гэмт хэрэг үйлдсэн болох нь шүүхийн хүчин төгөлдөр шийтгэх тогтоолоор тогтоогдсон;”
 


7.Төслийн 15.13 дахь хэсгийн “15.10-т заасан үндэслэлээр бүрэн эрхийн хугацаа дуусахаас нь өмнө эгүүлэн татсан болон 15.11-д заасныг зөрчсөн нь нотлогдож” гэснийг “15.10, 15.11-д заасан үндэслэлээр эгүүлэн татсан,” гэж өөрчлөх.


8.Төслийн 15.15 дахь хэсгийг доор дурдсанаар өөрчлөн найруулах:


“15.15.Төлөөлөн удирдах зөвлөлийн үйл ажиллагааны үндсэн хэлбэр нь хуралдаан байх бөгөөд улиралд нэгээс доошгүй удаа, шаардлагатай гэж үзвэл ээлжит бус хуралдааныг удирдах зөвлөлийн дарга, эсхүл таваас доошгүй гишүүний санаачилгаар хуралдуулна.”


9.Төслийн 15.16 дахь хэсгийн “хуралдаан нь гишүүдийн гуравны хоёроос дээш ирцтэй үед” гэснийг “хуралдаанд гишүүдийн дийлэнх олонхи оролцсоноор тухайн хурал” гэж, 15.17 дахь хэсгийн “хуралдааны” гэснийг “хуралдаанаар” гэж, 15.18 дахь хэсгийн “зөвлөл нь хуралдааны явцын” гэснийг “зөвлөлийн хуралдаанаар хэлэлцсэн, санал хураалтаар шийдвэрлэсэн асуудал, санал хураалтын дүн, гаргасан шийдвэрийн” гэж тус тус өөрчлөх. 


10.Төслийн 16.7.3 дахь заалтын “журмын” гэснийг “тогтоомжийн” гэж, 17.1.7, 11.1.8 дахь заалтын “аврахаар яваад” гэснийг “аврах явцад” гэж, 21.1 дэх хэсгийн “тарифыг” гэснийг “жишгийг” гэж тус тус өөрчлөх. 


11.Төслийн 15.23 дахь хэсгийн “олон нийтийг төлөөлөх” гэсний өмнөх “төлөөлөн удирдах зөвлөлийн” гэснийг, 16.6.3 дахь заалтын “тухайн жилийн” гэснийг тус тус хасах.


12.Төслийн 15.28 дахь хэсгийн “оролцогчдын ил санал хураалтаар олонхийн” гэснийг “илээр санал хураан олонхийн” гэж, “анхны санал хураалтаар нэр дэвшигчдийн хэн” гэснийг “нэр дэвшигчдийн аль нь ч” гэж, “дахин” гэснийг “хоёр дахь” гэж тус тус өөрчлөн, “хамгийн олон санал” гэсний өмнө “санал тэнцсэн буюу” гэж нэмэх. 


13.Төслийн 16.6.4 дэх заалтыг доор дурдсанаар өөрчлөн найруулах:



“16.6.4.батлагдсан төсвийг үр ашигтай зарцуулж, хэмнэсэн зардлыг тусламж, үйлчилгээний чанарыг тасралтгүй дээшлүүлэх, ажилтны нийгмийн баталгааг хангах, эмнэлгийн мэргэжилтнийг чадавхижуулах үйл ажиллагаанд зарцуулах;”


14.Төслийн 22.1.1, 22.1.1.7, 22.1.2, 22.2.1, 22.2.1.2, 22.2.2 дахь заалтыг  тус тус хасах. Энэ найруулга мөн биз дээ. 


15.Төслийн 22.1.1 дэх заалтыг хассантай холбогдуулан 22.1.1.1-22.1.1.6 дахь дэд заалтын дугаарыг “22.1.1, 22.1.2, 22.1.3, 22.1.4, 22.1.5, 22.1.6” гэж, 22.1.2 дахь заалтыг хассантай холбогдуулан 22.1.2.1, 22.1.2.2 дахь дэд заалтын дугаарыг “22.1.7, 22.1.8” гэж тус тус өөрчлөх.



16.Төслийн 21.2 дахь хэсгийг доор дурдсанаар өөрчлөн найруулах:



“22.1.2.Энэ хуулийн 18, 19 дүгээр зүйлд заасан төрийн болон орон нутгийн өмчит байгууллагын үзүүлэх тусламж, үйлчилгээний жагсаалтад ороогүй үйлчилгээг үйлчлүүлэгчийн хүсэлтээр нэмэлтээр үзүүлж болох бөгөөд нэмэлт үйлчилгээний төлбөрийг иргэнээс төлүүлэхтэй холбогдох журмыг санхүү, төсвийн болон эрүүл мэндийн асуудал эрхэлсэн Засгийн газрын гишүүд хамтран батална.” /Төсөлд 21.2, 21.3 дахь санал нэмэх тухай зарчмын зөрүүтэй саналын томьёолол дэмжигдсэн тохиолдолд дугаарыг 22.4 гэж өөрчлөх./ дэмжих учраас тэгж өөрчлөгдөх юм байна. 


17.Төслийн 22 дугаар зүйлд доор дурдсан агуулгатай 22.1.9, 22.2.5 дахь заалтыг тус тус нэмэх:



“22.1.9.бусад хууль тогтоомжид заасан эрх, үүрэг.


22.2.5.бусад хууль, тогтоомжид заасан эрх, үүрэг.”


18.Төслийн 22.2 дахь хэсгийн “Эрүүл мэндийн тухай хуульд” гэснийг “Эрүүл мэндийн тухай хуулийн 28 дугаар зүйлд” гэж, 22.4 дэх хэсгийн “зааснаар” гэснийг “заасны дагуу” гэж, ЗУРГААДУГААР БҮЛЭГ” гэснийг “ЗУРГАДУГААР БҮЛЭГ” гэж, “ДОЛООДУГААР БҮЛЭГ” гэснийг “ДОЛДУГААР БҮЛЭГ” гэж тус тус өөрчлөх.


19.Төслийн 22.2.1 дэх заалтыг хассантай холбогдуулан “22.2.2.1” дэх дэд заалтын дугаарыг “22.2.1” гэж, “22.2.2.1, 22.2.2.2, 22.2.2.3” дахь дэд заалтын дугаарыг “22.2.2, 22.2.3, 22.2.4” гэж, 24.1 дэх заалтын “улсын байцаагч” гэсний дараа “тухайн байгууллага, эмнэлгийн мэргэжилтний мэргэжлийн” гэснийг хасаж, “зөрчлийг засаагүй” гэснийг “зөрчлөө арилгаагүй” гэж, “торгох” гэснийг “торгоно” гэж тус тус өөрчлөх.


21.1.4 дэх заалтын улсын байцаагч гэж уншигдах юм байна.

20.Төслийн 24 дүгээр зүйлийн “зөрчигсдөд” гэснийг “зөрчигчид” гэж, 24.1 дэх хэсгийн “хариуцлага хүлээлгэнэ” гэснийг “шийтгэл оногдуулна” гэж тус тус өөрчлөх. Санал гаргасан ажлын хэсэг. Ажлын хэсгийн гаргасан найруулгын санал дээр санал хураая. Боломжтой байна уу? Дэмжье гэснээр санал хураалт явуулъя. Санал хураалт, санал хурааж байна.

32 гишүүн буюу 80.0 хувийн саналаар найруулгын саналууд дэмжигдлээ. 

Гурав.Нийгмийн бодлого, боловсрол, соёл, шинжлэх ухааны байнгын хорооноос дэмжээгүй зарчмын зөрүүтэй саналын томьёоллууд. Эдгээрийг хураалгах нь хэвээрээ юу Сарангэрэл гишүүнээ?

1.Төслийн 8.4 дэх хэсгийн “тусламж үзүүлэх” гэсний дараа “эмийн сангийн үйл ажиллагаа эрхлэх” гэснийг хасах. Санал гаргасан Улсын Их Хурлын гишүүн Сарангэрэл. Санал хураалт явуулъя. Байнгын хорооны саналаа дэмжье гэдэг дээр санал хураалт явуулъя. Санал хураалт.

29 гишүүн буюу 72.5 хувийн саналаар Байнгын хорооны санал дэмжигдэж, Сарангэрэл гишүүний гаргасан санал дэмжигдсэнгүй.

2.Төслийн 8.4 дэх хэсгийн “эмийн сангийн үйл ажиллагаа эрхлэх” гэсний өмнө “хэвтэн эмчлүүлэхэд зориулсан” гэж нэмэх. Санал гаргасан Улсын Их Хурлын гишүүн Сарангэрэл. Байнгын хорооны саналаа дэмжье гэдэг дээр санал хураалт явуулъя. Санал хураалт.

29 гишүүн буюу 72.5 хувийн саналаар Байнгын хорооны санал дэмжигдэж, Сарангэрэл гишүүний гаргасан санал дэмжигдсэнгүй.

Дагаж өргөн мэдүүлсэн бусад хуулийн төслийн талаархи санал хураалтуудыг явуулъя. 
ДАГАЛДАЖ ӨРГӨН МЭДҮҮЛСЭН БУСАД ХУУЛИЙН
 ТӨСЛИЙН ТАЛААРХИ САНАЛ
1.ЭРҮҮЛ МЭНДИЙН ТУХАЙ ХУУЛЬД НЭМЭЛТ, ӨӨРЧЛӨЛТ
 ОРУУЛАХ  ТУХАЙ ХУУЛИЙН ТӨСЛИЙН ТАЛААРХИ САНАЛ

Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол:


1.Төслийн 1 дүгээр зүйлийн 25.10 дахь хэсгийн “явуулна” гэсний өмнө “, шаардлагатай тохиолдолд орчуулгатайгаар” гэж, 3 дугаар зүйлийн 16.8 дахь хэсгийн “Асаргаа сувиллын төв” гэсний өмнө “Хөнгөвчлөх” гэж тус тус нэмэх. Санал гаргасан ажлын хэсэг. Саналыг дэмжье гэдэг дээр санал хураалт явуулъя. Санал хураалт.

32 гишүүн буюу 80.0 хувийн саналаар 1 дэх санал дэмжигдлээ. 

2.Төслийн 2 дугаар зүйлийн “24.6.3 дахь заалтын “түргэн тусламж,” гэсний өмнө “эмнэлгийн яаралтай болон” гэснийг хасаж, 4 дүгээр зүйлийн “24.6.4 дэх заалтын “тусламж үйлчилгээ” гэснийг “үйл ажиллагаа, арга хэмжээ, эмнэлгийн яаралтай болон” гэж өөрчлөх. Санал гаргасан ажлын хэсэг. Саналыг дэмжье гэдэг дээр санал хураалт явуулъя. Санал хураалт.

32 гишүүн буюу 80.0 хувийн саналаар 2 дахь санал дэмжигдлээ. 

3.Төслийн 3 дугаар зүйлийн 16.9 дэх хэсгийн “үйлчлэх, эсхүл амбулаториор үйлчлэх болон хэвтүүлэн эмчлэх” гэснийг “болон өдрийн эмчилгээ, үйлчилгээний” гэж, 16.10 дахь хэсгийн “клиник” гэснийг “байгууллага” гэж тус тус өөрчлөх.  Санал гаргасан ажлын хэсэг. Саналыг дэмжье гэдэг дээр санал хураалт явуулъя. Санал хураалт.

32 гишүүн буюу 80.0 хувийн саналаар 3 дахь санал дэмжигдлээ. 

4.Төслийн 3 дугаар зүйлийн 9.2 дахь хэсгийг доор дурдсанаар өөрчлөн найруулах: 


“9.2.Улсын хэмжээний үйлчилгээтэй болон гадаадын хөрөнгө оруулалттай эрүүл мэндийн байгууллагад эрүүл мэндийн асуудал эрхэлсэн төрийн захиргааны төв байгууллага, эрүүл мэндийн бусад байгууллагад аймаг, нийслэлийн Засаг дарга тусгай зөвшөөрөл /цаашид “тусгай зөвшөөрөл олгох эрх бүхий байгууллага” гэх/ олгоно.” 19.2 Санал гаргасан  ажлын хэсэг. Саналыг дэмжье гэдэг дээр санал хураалт явуулъя. Санал хураалт.

32 гишүүн буюу 80.0 хувийн саналаар 4 дэх санал дэмжигдлээ.            

5.Төслийн 3 дугаар зүйлийн 24.2 дахь хэсгийн “өвчин, эмгэгийн жагсаалт,” гэснийг хасах. Санал гаргасан ажлын хэсэг. Санал хураалт явуулъя. Санал хураалт явж байна.

32 гишүүн буюу 80.0 хувийн саналаар 5  дахь санал дэмжигдлээ. 

6.Төслийн 3 дугаар зүйлийн 25.4 дэх хэсгийн “резидент эмч нь” гэсний дараа “төгсөлтийн дараах сургалт эрхлэх зөвшөөрөл бүхий” гэж, 29.5 дахь хэсгийн “эмнэлгийн мэргэжилтэнд” гэснийг “мэргэжилтэн болон эмнэлгийн бусад мэргэжилтэнд” гэж өөрчлөн, “аймаг дахь” гэсний дараа “төрийн болон орон нутгийн өмчит” гэж тус тус нэмэх. Сарангэрэл гишүүн.

Д.Сарангэрэл: -Энэ өөрчлөлтөөр өрхийн эмнэлгүүдийг мэргэшсэн эмчээр  хангах боломж нээгдэх үү? Энэ заалт мөн үү? 

Р.Гончигдорж: -Мөн гэсэн хариулт авлаа. Санал хураалт явуулъя. 6 дахь саналыг дэмжье. Санал хураалт явж байна. 

32 гишүүн буюу 80.0 хувийн саналаар 6 дахь санал дэмжигдлээ.

7.Төслийн 4 дүгээр зүйлийн 15.1.3 дахь заалтын “сум дундын эмнэлэг” гэснийг “асаргаа сувилгааны төв;” гэж өөрчлөхөөр өргөн баригдсаныг “хөнгөвчлөх, асаргаа сувилгааны төв;” гэж өөрчлөх. Санал гаргасан ажлын хэсэг. Саналыг дэмжье гэдэг дээр санал хураалт явуулъя. Санал хураалт, санал хураалт явж байна. 

32 гишүүн буюу 80.0 хувийн саналаар 7 дахь санал дэмжигдлээ. 

Одоо Нийгмийн бодлого, боловсрол, соёл, шинжлэх ухааны байнгын хорооны дэмжсэн найруулгын чанартай саналуудаар санал хураалт явуулна.

Найруулгын санал. 

1.Төслийн 1 дүгээр зүйлийн 17.8.2 дахь заалтыг доор дурдсанаар өөрчлөн найруулах:


 
“17.8.2.эмнэлгийн хамт олныг төлөөлөх гурван гишүүнийг эмч, сувилагч, тусгай мэргэжилтэн болон эмнэлгийн мэргэжилтнээс бусад ажилтны төлөөлөл тус бүрээс нэг хүнийг тухайн хамт олны ердийн олонхийн төлөөлөл оролцсон ирцтэй хурлаас нэр дэвшүүлснээр;”


2.Төслийн 1 дүгээр зүйлийн 17.8.3 дахь заалтын “байгууллагын төлөөлөл 1” гэснийг, 19.10 дахь хэсгийн  “энэ хуулийн 19.5-д заасан тохиолдолд авсан” гэснийг,  “эрхлэх мэргэжлийн үйл ажиллагааны чиглэлийн дагуу хөтөлбөр болон” гэснийг тус тус хасах.


3.Төслийн 1 дүгээр зүйлийн 19.3.2, 19.3.3, 19.3.4 дэх заалтын “импортлох” гэсний дараа “экспортлох,” гэж тус тус нэмэх.


4.Төслийн 1 дүгээр зүйлийн 19.16 дахь хэсгийн “Энэ хуулийн 19.2-т заасан” гэснийг “Тусгай зөвшөөрөл олгох эрх бүхий” гэж, “шийдвэрийг уг шийдвэр гарснаас хойш” гэснийг “шийдвэрээ” гэж тус тус өөрчлөх.

5.Төслийн 1 дүгээр зүйлийн 19.26.1 дэх заалтын “хөтөлбөрийн” гэснийг “төслийн” гэж өөрчлөн, 19.26.2 дахь заалтын “иргэдийн гомдол” гэсний өмнөх “тусгай зөвшөөрлийн хугацаа сунгах болон,” гэж нэмэн, “шинжилгээ хийх” гэснийг “тавих” гэж өөрчлөх.


6.Төслийн 1 дүгээр зүйлийн 25.11 дэх хэсгийн “төрөлтэй байна. Эмнэлгийн мэргэжилтний” гэснийг “төрөлтэй байх бөгөөд” гэж, 25.13 дахь хэсгийн “зэргийн” гэснийг “зэрэг олгох” гэж, 29.9 дэх хэсгийн “асуудал эрхэлсэн Засгийн газрын гишүүн” гэснийг “болон” гэж тус тус өөрчлөх.


7.Төслийн 1 дүгээр зүйлийн 25.1 дэх хэсгийн “зөвшөөрлийн үйл ажиллагаанд” гэснийг “зөвшөөрөл олгох ажиллагаанд” гэж өөрчлөн, “зардлын жишгийг” гэсний дараа “эрүүл мэндийн болон” гэж, 25.16 дахь хэсгийн “зардлын жишгийг” гэсний дараа “эрүүл мэндийн болон” гэж тус тус нэмэх.


8.Төслийн 3 дугаар зүйлийн 16.7 дахь хэсгийн хоёр дахь өгүүлбэрийг доор дурдсан агуулгатай 16.8 дахь хэсэг болгон өөрчлөх:


“16.8.Сумын эрүүл мэндийн төвийн зэрэглэл болон бусад сумын хүн амыг хамруулан тусламж, үйлчилгээ үзүүлэх сумын эрүүл мэндийн төвийн үйлчлэх хүрээг тогтоох, багийн эмчийн салбар байгуулах, өөрчлөн зохион байгуулах асуудлыг эрүүл мэндийн асуудал эрхэлсэн Засгийн газрын гишүүн шийдвэрлэнэ.”


9.Төслийн 3 дугаар зүйлийн 19.6, 19.7 дахь хэсгийг нэгтгэж, доор дурдсан агуулгатай 19.6 дахь хэсэг болгон өөрчлөх:


“19.6.Тусгай зөвшөөрөл хүсэгч байгууллага нь хэрэгцээний үнэлгээ хийлгэх тухай хүсэлтээ мэргэжлийн үйл ажиллагааны төслийн хамт энэ хуулийн 19.2-т заасан байгууллагад хүргүүлэх бөгөөд төсөлд тухайн байгууллагын болон тусламж, үйлчилгээний төрөл, төлөвлөсөн байршил, барилга байгууламжийн талбайн төлөвлөлт, хүний нөөцийн бүрэлдэхүүн, техник, технологийн хүчин чадал, хөрөнгө оруулалтын эх үүсвэрийг тусгасан байна.”


10. Төслийн 3 дугаар зүйлийн 25.1 дэх хэсгийн “үзүүлнэ. Эмнэлгийн” гэснийг “үзүүлэх бөгөөд” гэж, “мэргэжилтэн нь мэргэжлийн үйл ажиллагаа эрхлэх зөвхөн нэг зөвшөөрөлтэй байх бөгөөд” гэснийг “зөвхөн” гэж тус тус өөрчлөх.


11.Төслийн 4 дүгээр зүйлийн 19 дүгээр зүйлийн “байгууллагад” гэснийг “байгууллага байгуулах, мэргэжлийн” гэж өөрчлөхөөр өргөн баригдсаныг “чиглэлээр” гэж өөрчлөх. Санал гаргасан ажлын хэсэг. Найруулгын саналыг дэмжье гэдэг дээр санал хураалт явуулъя. Санал хураалт явж байна. 

34 гишүүн буюу 85.0 хувийн саналаар найруулгын саналууд дэмжигдлээ. 

Одоо сүүлийн хэсэг нь Эмнэлгийн тусламж, үйлчилгээний тухай хуулийг дагаж мөрдөх журмын тухай хуулийн төслийн талаархи санал. Ийм хууль дагалдаж ирсэн юм уу? Надад байгаад байхгүй байна. Тийм хуулийн төсөл дээр санал байна.
2.ЭМНЭЛГИЙН ТУСЛАМЖ, ҮЙЛЧИЛГЭЭНИЙ ТУХАЙ ХУУЛИЙГ
 ДАГАЖ МӨРДӨХ ЖУРМЫН ТУХАЙ ХУУЛИЙН
 ТӨСЛИЙН ТАЛААРХИ САНАЛ

Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол:


1.Төслийн 2 дугаар зүйлийн “аймаг дахь” гэсний дараа “төрийн болон орон нутгийн өмчит” гэж нэмэн, “мэргэжилтэнд” гэснийг “мэргэжилтэн болон эмнэлгийн бусад мэргэжилтэнд” гэж өөрчлөх. Санал гаргасан ажлын хэсэг. Саналыг дэмжье гэдэг дээр санал хураалт явуулъя. Санал хураалт явж байна. 

36 гишүүн буюу 87.0 хувийн саналаар санал дэмжигдлээ. 

2.Төсөлд доор дурдсан агуулга бүхий 4 дүгээр зүйл нэмэх:

“4 дүгээр зүйл.Эмнэлгийн тусламж, үйлчилгээний тухай хуулийн 4.1-д заасан эмнэлгийн тусламж, үйлчилгээг үзүүлэх өмчийн бүх хэлбэрийн эрүүл мэндийн байгууллагыг Эрүүл мэндийн тухай хуулийн 15.1-д заасны дагуу 2017 оны  01 дүгээр сарын 01-ний өдрөөс  эхлэн шинэчлэн зохион байгуулна.” энэ дээр санал Тлейхан гишүүн.

А.Тлейхан: -Баярлалаа. Эрүүл мэндийн тусламж, үйлчилгээний тухай хуулийг бид анхны хэлэлцүүлгийг нь хийж байна. Дараагийн 7 хоногт батлагдчихсан байх. Энэ бол өнөөдөр маш хүнд байгаа эрүүл мэндийн салбарын засаглалыг сайжруулах, эрх зүй зохион байгуулалтыг сайжруулах, ялангуяа менежментийн томоохон шинэчлэлийг хийх ийм хууль болж байгаа юм. Мөн санхүүжилтийн чиглэлээр ч гэсэн тодорхой юмнууд орж байгаа. Үүнийг хэрэгжүүлэх хугацаатай холбогдуулж энд бүтцийн өөрчлөлтэй холбоотой юмнууд 2017 оны 01 дүгээр сарын 01-нээс гэж байна л даа. Энэ хууль маань ердийн горимоор мөрдөгдөнө гэж бид ажлын хэсэг дээр ярьсан. Тэгэхдээ ингээд бодоод байсан чинь нэлээн том бэлтгэл ажил хангах ёстой юм байна. Менежментийн шинэчлэл, эрх зүйн шинэчлэл хийх, наад зах нь төлөөлөн удирдах зөвлөлийг сонгох, шалгаруулах тухай журам гарах учраас Байнгын хороон дээр эцсийн хэлэлцүүлэг хийхдээ хэрэгжүүлэх хугацаатай холбогдсон хугацааны гэдэг юм уу, боломжийн асуудлуудыг дахин ярьж орж ирээч гэж хурал даргалагчаас чиглэл өгөөч гэсэн хүсэлт байна. Баярлалаа. 

Р.Гончигдорж: -Баярлалаа. Эхлээд үүн дээр санал хураагаад дараа нь саяын гишүүний гаргасан санал дээр хурал даргалагчаас тодорхой чиглэл хэлье. Саяын саналыг дэмжье гэдэг дээр санал хураалт явуулъя. Санал хураалт. 

36 гишүүн буюу 87.8 хувийн саналаар 2 дахь санал дэмжигдлээ. Сая Тлейхан гишүүн санал гаргаж байна. Байнгын хороо эцсийн хэлэлцүүлэгт бэлтгэж ирэхдээ хуулийн хүчин төгөлдөр мөрдөх буюу хуулийг дагаж мөрдөх хугацааг Байнгын хорооны дарга Батцогтоо, энэ үндсэн хуулийнхаа хүчин төгөлдөр болох хугацаагаа ердийн журмаар байх уу, үгүй юу гэдгээ эцсийн хэлэлцүүлэг дээрээ нарийвчилж яриад орж ир. Үнэхээр үүний дагуу гаргах дүрэм журмууд олон зүйл гаргах ёстой. Түүнийг гаргах боломж хугацааны асуудлууд юу байна вэ тэрийг авч үзье. Ц.Баярсайхан гишүүн.

Ц.Баярсайхан: -Саяхан Их Хурлаас Боловсролын тухай хууль, Дээд боловсролын тухай хууль, Бага, дунд гээд хууль баталсан. Эрүүл мэндийн хууль, Эрүүл мэндийн тусламж, үйлчилгээний гээд хуулиуд батлаад олон сайхан хуультай болж байна. Үүний цаана шийдэхгүй байгаа юм чинь ерөөсөө санхүүжилтийн механизмыг нь оновчтой болгох асуудал байхгүй байна шүү дээ. Жишээ нь, Дээд боловсролын тухай хуульд өөрчлөлт оруулахдаа гишүүд анзаарсан байх. Боловсролын байгууллагыг бизнес хийх чиглэл рүү нь гарааны компани байгуулах, тэгээд эрдэм шинжилгээ, судалгаа шинжилгээ түүнийгээ үнэлэх ийм механизм тогтоож өгсөн. Ер нь Монголын ядуурлын нэг том шалтгаан чинь дээд боловсролын санхүүжилт байгаа шүү дээ. Дээд сургуулиуд нь 100 хувь оюутны төлбөр дээр байхаар оюутны төлбөр жилээс жилд өсдөг, тэгээд тэтгэврийн зээл хүн болгон хүүхдээ сургуульд сургахын төлөө бүх юмаа зарцуулж байна. Эрүүл мэндийн салбар ялгаа байхгүй. Өнөөдөр эмч, эмнэлгийн ажилтны цалин хамгийн бага байгаа. Тийм учраас санхүүжилтийнхээ механизмыг боловсронгуй болгох чиглэлээр хэлэлцүүлэг зохион байгуулаад эрүүл мэндийн даатгалаасаа яаж санхүүжих юм бэ, нэгжид ногдох норматив зардал нь ямар байх юм бэ, стандарт нь ямар байх юм бэ, тэгээд ямар түвшинд. Зүгээр нэг ДНБ-ий тэдэн хувь гэхээсээ илүү ерөөсөө эмнэлгийн ажилчдын дундаж цалин тэд байлгана. Тэрийгээ инфляцитай уядаг юм байгаа биз. Дээд боловсролтой нарийн мэргэжлийн эмч нар, мэс засал хийдэг элэг сольж байна, бөөр сольж байна. Тэнд 24 цаг мэс засалд орсон эмч чинь ердийнхөөрөө цалингаа аваад явж байгаа шүү дээ. Үүнийг солих механизмыг ер нь ярих ёстой юм биш үү. Үүнийгээ шийдээд тэдэн оноос үе шаттайгаар гэх юм бол байнга төрийн албан хаагчдын цалин нэмэгдүүлэх гээд яриад байдаг шүү дээ. Түүнийхээ оронд эмнэлгээ ингэе, боловсролоо ингэе гэвэл ихэнх ажил шийдэгдэнэ шүү дээ. Үүнийг хууль батлагдаж байгаатай холбогдуулаад саналаа хэлж байна. 

Р.Гончигдорж: -Байнгын хорооны даргын хувьд анхааралд нь ийм асуудал байгаад баярлаж байна. Энэ чиглэл дээр танай Байнгын хороо болон бусад холбогдох Байнгын хороод тодорхой саналуудаа Засгийн газар болон холбогдох байгууллагууд гаргах нь зүйтэй байх. Ингээд Эмнэлгийн тусламж, үйлчилгээний тухай хуулийн эхний хэлэлцүүлгийг хийж дууслаа дагалдах хуулиудын хамт. Эцсийн хэлэлцүүлэгт Нийгмийн бодлого, боловсрол, соёл, шинжлэх ухааны байнгын хороонд шилжүүллээ. Өнөөдрийн хуралдаан үүгээр дуусаж байна. Ажлын хэсгийнхэнд баярлалаа. Сайхан амраарай. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
                                                      М.НОМИНДУЛАМ

